
ປະຫວັດຄວາມເປັນມາຂອງ ຖໍ້າກະສິກໍາປະຫວັດຄວາມເປັນມາຂອງ ຖໍ້າກະສິກໍາ
 ແລະ ຜົນງານກະຊວງ ກະສິກໍາ ແລະ ປ່າໄມ້ ແລະ ຜົນງານກະຊວງ ກະສິກໍາ ແລະ ປ່າໄມ້



59 ປີ 



ປະຫວັດຄວາມເປັນມາຂອງ ຖໍ້າກະສິກໍາ 
ແລະ ຜົນງານກະຊວງ ກະສິກໍາ ແລະ ປ່າໄມ້

 ປີ ຄ.ສ 1965 - ປີ ຄ.ສ 2024



ຊື່ປື້ມ			   : 59 ປີ ປະຫວັດຄວາມເປັນມາຂອງຖໍ້າກະສິກໍາ
		   	  ແລະ ຜົນງານກະຊວງ ກະສິກໍາ ແລະ ປ່າໄມ້
ພິມຄັ້ງທີ		  : I
ປີພິມ			   : 2024
ປະເພດປື້ມ		  : ປະຫວັດສາດ
ພາສາພິມ		  : ລາວ
ເຈົ້າຂອງລິຂະສິດ		  : ກະຊວງ ກະສິກໍາ ແລະ ປ່າໄມ້
			    (ດ້ານເນື້ອໃນ ແລະ ຈັດພິມ)
ຂະໜາດປື້ມ		  : 18,2 ຊມ X 25,7 ຊມ
ຈໍານວນໜ້າ		  : 82 ໜ້າ
ຈໍານວນປື້ມ		  : 300 ຫົວ
ຈຸດປະສົງການພິມ		 : ແຈກຢາຍເນື່ອງໃນໂອກາດ ຄົບຮອບ 59 ປີ ຄວາມເປັນມາຂອງວຽກງານ

			     ກະສິກໍາ ແລະ ປາ່ໄມ້



ບົດຄໍາເຫັນຂອງ ທ່ານ ຮສ. ປອ ລິນຄໍາ ດວງສະຫວັນ
ລັດຖະມົນຕີກະຊວງກະສິກໍາ ແລະ ປ່າໄມ້ 

ເມ່ືອຫວນຄືນເຖິງຂະບວນວິວັດແຫ່ງການຂະຫຍາຍຕົວຂອງ
ຂະແໜງການກະສິກຳ ແລະ ປ່າໄມ້ ໄລຍະ 59 ປີຜ່ານມາ ເຫັນວ່າ 
ໄດ້ມີການເຕີບໃຫຍ່ເຂ້ັມແຂງຢ່າງບ່ໍຢຸດຢ້ັງ ເຊ່ິງໄດ້ຕິດພັນກັບການ
ດໍາລົງຊີວດິຂອງປະຊາຊົນລາວ, ຕິດພັນຢ່າງແໜນ້ແຟ້ນກັບຂະບວນ 
ການຕໍ່ສູ້ກູ້ຊາດໃນທຸກຍຸກທຸກສະໄໝ ໄດ້ປະກອບສ່ວນສໍາຄັນຕໍ່ຜົນ 
ສຳເລັດຂອງການປະຕິວດັໃນແຕ່ລະໄລຍະຕະຫຼອດມາ. ພາຍຫັຼງປະ 
ເທດຊາດໄດ້ຮັບການສະຖາປະນາເປັນ ສາທາລະນະລັດ ປະຊາທິ 
ປະໄຕ ປະຊາຊົນລາວ ໃນວນັທີ 02 ທັນວາ 1975, ເປັນໄລຍະແຫ່ງ

ການປກົປກັຮັກສາ ແລະ ສາ້ງສາພດັທະນາປະເທດຊາດ ຂະແໜງການກະສກິຳ ແລະ ປາ່ໄມ້ ໄດ້
ຕອບສະໜອງຄວາມຮຽກຮ້ອງຕ້ອງການອັນຮີບດ່ວນ ແນໃສ່ຮັບໃຊ້ແນວທາງນະໂຍບາຍຂອງພັກ 
ແລະ ລັດ, ຮັບໃຊ້ການສ້າງຕ້ັງອໍານາດການປົກຄອງໃໝ່, ຟື້ນຟູເສດຖະກິດ, ຮຳບາດແຜສົງຄາມ, 
ຂະແໜງຜະລິດກະສິກຳ, ປ່າໄມ້ ແລະ ຊົນລະປະທານ ໃນເວລານັ້ນໄດ້ກຳນົດໜ້າທີ່ການເມືອງ 
ແລະ ຈັດຕັ້ງປະຕິບັດການປະຕິວັດທັງ 3 ປະການໄປພ້ອມໆກັນຄື: 1) ການປະຕິວັດແຫ່ງການ
ຜະລິດ, 2) ການປະຕິວັດທາງດ້ານວິທະຍາສາດ-ເຕັກນິກ, 3) ການປະຕິວັດທາງດ້ານແນວຄິດ-
ວັດທະນະທໍາ, ອອກແຮງຟື້ນຟູ ແລະ ຂະຫຍາຍເສດຖະກິດ, ຈັດຕັ້ງການຜະລິດຄືນໃໝ່ໂດຍຖື
ເອົາກະສິກໍາ-ປ່າໄມ້ ເປັນພື້ນຖານເພື່ອຂະຫຍາຍອຸດສາຫະກໍາ, ເຊິ່ງໄດ້ຫັນເອົາການຜະລິດແບບ
ທໍາມະຊາດກະແຈກກະຈາຍຫັນມາເປັນການຜະລິດຂະໜາດໃຫຍ່ ນໍາໃຊ້ເຕັກນິກວິຊາການທາງ
ດ້ານກະເສດສຸມເທ່ືອລະກ້າວ, ໂດຍຖືເອົາການຫັນເປັນອຸດສາຫະກໍາເປັນໜ້າທ່ີໃຈກາງຕະຫຼອດ
ໄລຍະຂ້າມຜ່ານຂຶ້ນສູ່ສັງຄົມນິຍົມ, ກໍ່ສ້າງລະບອບເປັນເຈົ້າລວມໝູ່ສູ່ສັງຄົມນິຍົມ, ໄດ້ເອົາໃຈໃສ່
ຜັນຂະຫຍາຍແນວທາງນະໂຍບາຍ, ມະຕິຄໍາສັ່ງຂອງພັກ ເຂົ້າສູ່ການເຄື່ອນໄຫວວຽກງານຕົວຈິງ
ຂອງຂະແໜງການກະສິກຳ ແລະ ປ່າໄມ້, ສາມາດປະຕິບັດໜ້າທີ່ການເປັນເສນາທິການດ້ານການ
ຜະລິດກະສິກຳ ພ້ອມທັງປະກອບສ່ວນໃນການຜະລິດສະບຽງອາຫານ, ວຽກງານຫຼຸດຜ່ອນຄວາມ
ທຸກຍາກ, ວຽກງານຄຸ້ມຄອງປ່າໄມ້. ຕະຫຼອດໄລຍະຜ່ານມາ ສາມາດເວົ້າໄດ້ວ່າ ພວກເຮົາມີຄວາມ
ເອກອ້າງຕ່ໍບັນດາຜົນສໍາເລັດແຫ່ງການເຄ່ືອນໄຫວວຽກງານຂອງຂະແໜງການກະສິກຳ ແລະ ປ່າໄມ້ 
ທີ່ໄດ້ຮັບການພັດທະນາ ແລະ ມີບາດກ້າວຂະຫຍາຍຕົວຢ່າງຕໍ່ເນື່ອງ.
	 ດ່ັງນ້ັນ, ໃນໂອກາດ ຮຽບຮຽງປະຫວດັຄວາມເປັນມາຂອງ ຖ້ໍາກະສິກໍາ ແລະ ຜົນງານກະຊວງ
ກະສິກຳ ແລະ ປ່າໄມ້, ພວກເຮາົຈຶງ່ໄດ້ຮຽບຮຽງຈດັພິມເຜີຍແຜ່ປ້ືມຫົວນ້ີອອກມາເປັນຄ້ັງທໍາອິດເພ່ືອ
ເປັນການຫວນຄືນປະຫວັດສາດແຫ່ງການກຳເນີດ ແລະ ຂະຫຍາຍຕົວຂອງຂະແໜງການກະສິກຳ 
ແລະ ປ່າໄມ້ ເຊ່ິງແມ່ນຜົນງານການປະກອບສ່ວນຢ່າງໃຫຍ່ຫຼວງ ຂອງພະນັກງານການນໍາທຸກຂ້ັນ, 
ພະນັກງານລັດຖະກອນທັງໝົດໃນຂະແໜງການກະສິກຳ ແລະ ປ່າໄມ້ ແຕ່ອາດີດມາເຖິງປັດຈຸບັນ 



ແລະ ເພ່ືອເປັນການສະແດງຄວາມຮູບຸ້ນຄຸນ ມາຍັງການນໍາຂ້ັນສູງຂອງພັກ-ລັດ ທ່ີຍາມໃດກ່ໍໍໄດ້ໃຫ້ 
ການຊີ້ນໍາຢ່າງໃກ້ຊິດແກ່ຂະແໜງການກະສິກຳ ແລະ ປ່າໄມ້ ຂອງພວກເຮົາຕະຫຼອດມາ, ເຮັດໃຫ້
ພວກເຮາົສາມາດປະຕິບັດໜາ້ທ່ີການເມືອງຂອງຕົນໄດ້ຢ່າງມີຜົນສໍາເລັດອັນຈບົງາມ, ປະກອບສ່ວນ
ເຂົ້າໃນການປົກປັກຮັກສາ ແລະ ສ້າງສາພັດທະນາປະເທດຊາດ ຕາມແນວທາງນະໂຍບາຍຂອງ
ພັກ-ລັດ ທີ່ກຳນົດໄວ້. ພວກເຮົາຂໍຢືນຢັນວ່າພາຍໃຕ້ການຊີ້ນໍາຂອງຄະນະພັກ-ຄະນະນໍາທຸກຂັ້ນ 
ແລະ ຄວາມບຸກບືນຫ້າວຫັນຂອງພະນັກງານຂະແໜງການກະສິກຳ ແລະ ປ່າໄມ້, ພວກເຮົາຈະ
ສືບຕໍ່ເສີມຂະຫຍາຍບົດຮຽນ ແລະ ແບບຢ່າງອັນດີງາມ ຂອງບັນດາພະນັກງານການນໍາຫຼັກແຫຼ່ງ
ຮຸ່ນກ່ອນທີ່ໄດ້ສ້າງໄວ້ໃຫ້ກາຍເປັນມູນເຊື້ອອັນດີງາມ ແລະ ກາຍເປັນມູນມໍລະດົກຕົກທອດແກ່ພະ 
ນັກງານຂອງຂະແໜງການກະສິກຳ ແລະ ປ່າໄມ້ ໃນຮຸ່ນຕໍ່ໄປ.
	 ພວກເຮົາເຊ່ືອໝ້ັນວ່າ ປ້ືມຫົວນ້ີຈະເປັນແຫ່ຼງຂ້ໍມູນທ່ີສໍາຄັນ ແລະ ເປັນຊັບສົມບັດທ່ີມີຄ່າ 
ໃຫ້ແກ່ການຮຽນຮູ້ ແລະ ສ້າງຄວາມເຂົ້າໃຈຢ່າງເລິກເຊິ່ງ ກ່ຽວກັບຂະບວນວິວັດແຫ່ງການກຳເນີດ 
ແລະ ການຂະຫຍາຍຕົວຂອງຂະແໜງການກະສິກຳ ແລະ ປ່າໄມ້ ໂດຍສະເພາະພະນັກງານ ໃນ
ຂົງເຂດກະສິກຳ ແລະ ປ່າໄມ້ ກໍ່ຄືປະຊາຊົນລາວບັນດາເຜົ່າ ໃນຂອບເຂດທົ່ວປະເທດ ເພື່ອເປັນ
ບົດຮຽນໝູນໃຊ້ເຂົ້າໃນວຽກງານຕົວຈິງໃຫ້ເກີດປະໂຫຍດສູງສຸດ. ພ້ອມນີ້, ກ່ໍຫວັງວ່າປື້ມຫົວນີ້ຈະ
ເປັນແຮງກະຕຸກຊຸກຍູ້ໜຶ່ງເຮັດໃຫ້ພະນັກງານຮຸ່ນປັດຈຸບັນ ແລະ ຮຸ່ນສືບທອດສືບຕ່ໍພາລະກິດໃນ
ການພັດທະນາຂະແໜງການກະສິກຳ ແລະ ປ່າໄມ້ ເພື່ອປະກອບສ່ວນເຂົ້າໃນການພັດທະນາເສດ 
ຖະກິດ-ສັງຄົມ ໃຫ້ມີການເຕີບໃຫຍ່ຂະຫຍາຍຕົວຢ່າງບໍ່ຢຸດຢັ້ງ ແລະ ສາມາດເຊື່ອມໂຍງກັບພາກ
ພື້ນ ແລະ ສາກົນໄດ້ດີຍິ່ງຂຶ້ນໄປໃນອະນາຄົດ.
	 ປ້ືມເຫ້ັຼມນ້ີ ແມ່ນໝາກຜົນຂອງການລວມຍອດຂອງການຂຸດຄ້ົນ, ເກັບກໍາ, ຄ້ົນຄວ້າວິໄຈ 
ເລືອກເຟັ້ນ ແລະ ສັງລວມບັນດາຂໍ້ມູນຈາກຫຼາຍພາກສ່ວນ, ການຈັດຕັ້ງ ແລະ ລວມທັງຈາກບຸກ 
ຄົນທີ່ໄດ້ເຄື່ອນໄຫວວຽກງານດັ່ງກ່າວໃນເວລານັ້ນ ລວມທັງຄໍາເຫັນສໍາພາດຕ່າງໆ ແຕ່ກໍ່ຄົງປາສະ 
ຈາກບໍ່ໄດ້ຂໍ້ຜິດພາດຂາດຕົກບົກຜ່ອງ.
	 ດັ່ງນັ້ນ, ຄະນະຮຽບຮຽງ ແລະ ຈັດພິມປື້ມເຫຼັ້ມນີ້ຫວັງຢ່າງຍິ່ງວ່າ ຈະໄດ້ຮັບຄໍາຕໍານິຕິຊົມ
ຈາກຜູ້ອ່ານເພື່ອຊ່ວຍປັບປຸງໃຫ້ມີຄວາມສົມບູນກວ່າເກົ່າ.
				       ຂໍສະແດງຄວາມຮູ້ບຸນຄຸນຢ່າງສູງມາຍັງທ່ານຜູ້ອ່ານ.
							          ລັດຖະມົນຕີ



ພາກທີ I 
ການກໍາເນີດກະສິກໍາໃນສັງຄົມມະນຸດ

1.1 ການກໍາເນີດກະສິກໍາໃນສັງຄົມມະນຸດບູຮານ:

ການດຳລົງຊີວິດຂອງມະນຸດ ບ່ໍວ່າຈະຢູ່ຍຸກໃດສະໄໝໃດ ຄວາມຕ້ອງການອາຫານກ່ໍເປັນ

ສິ່ງຈໍາເປັນຂາດບ່ໍໄດ້ ເຊ່ິງມະນຸດກ່ໍໄດ້ມີວິວັດທະນາການໃນການພັດທະນາເຄ່ືອງມືຫາກິນ ແລະ 
ການຜະລິດທີ່ຄ່ອຍພັດທະນາມາເລື່ອຍໆ ນັບຕັ້ງແຕ່ຍຸກຫີນຫຼາຍລ້ານປີ ກ່ອນ ຄ.ສ ຕາມບັນທຶກ
ປະຫວັດສາດໃຫ້ຮູ້ວ່າ: ໃນເມ່ືອຍຸກຫີນເກົ່າ paleolithic ມະນຸດມີຊີວິດດ້ວຍການລ່າສັດລ່າເນື້ອ, 
ສະແຫວງຫາພດືຜກັ ແລະ ໝາກໄມເ້ປນັອາຫານອາໄສທາໍມະຊາດ ແລະ ສະພາບແວດລອ້ມເປນັ
ຕົ້ນຕໍ ໃນຍຸກຫີນເກົ່າຕອນຕົ້ນ ມີອາຍຸຕັ້ງແຕ່ 2,000,000 ຫາ 700,000 ປີ ກ່ອນ ຄ.ສ ການດໍາລົງ
ຊີວດິໃນເວລານ້ັນ ແມ່ນເຄ່ືອນຍ້າຍໄປຕາມແຫ່ຼງອາຫານການກິນ ບ່ໍມີການຮວ່ມກຸ່ມ ປະດິດເຄ່ືອງມື
ຫີນທ່ີມີລັກສະນະແບບງ່າຍດາຍ ເພ່ິນຈ່ຶງເອ້ີນເຄ່ືອງມືຫີນໃນຍຸກນ້ີວາ່ ເຄ່ືອງມືຫີນຫຍາບ, ຕ່ໍມາໃນ
ຍຸກຫີນຕອນກາງ ມີອາຍຸ ປະມານ 700,000 ຫາ 400,000 ປີ ກ່ອນ ຄ.ສ ການປະດິດເຄື່ອງມືຫີນ
ມີຄວາມກ້າວໜາ້ ມີລັກສະນະຄືສ່ິງປະດິດຫຼາຍຂ້ຶນ ເອກະລັກຂອງເຄ່ືອງມືຫີນ ໃນຍຸກນ້ີແມ່ນເຄ່ືອງ
ຫີນຝົນ ຫລື ເຄື່ອງມືຫີນແບນ, ສັງຄົມມະນຸດເລີ່ມມີການຢູ່ຮ່ວມກັນເປັນກຸ່ມຂະໜາດນ້ອຍຫາກາງ 
ແລະ ຮູ້ຈັກໃຊ້ໄຟເຂົ້າໃນການດຳລົງຊີວີດ, ຕໍ່ມາໃນຊວງຍຸກຫີນຕອນທ້າຍ ຫລື ປະມານ 40,000 
-12,000 ປີ ກ່ອນ ຄ.ສ ມະນຸດໃນເວລານັ້ນມີການຮ່ວມກຸ່ມກັນຕາມສາຍເລືອດເກີດຂຶ້ນ ມີການ
ແບ່ງງານຕາມເພດໂດຍເພດຍິງເກັບເດັດ ສ່ວນເພດຊາຍແມ່ນລ່າສັດ ເຄ່ືອງມືຫີນຍຸກນ້ັນແມ່ນເລ່ີມ
ປານີດຂຶ້ນ ມີການໃສ່ດ້າມ ແລະ ແກະສະລັກເກີດຂຶ້ນເລີ່ມຮູ້ຈັກໃຊ້ເປືອກໄມ້ ແລະ ໜັງສັດມາເປັນ
ເຄືີອງນຸ່ງຫົ່ມ. ຕໍ່ມາຍຸກຫີນກາງ ອາຍຸລະຫວ່າງ 12,000-10,000 ປີ ກ່ອນ ຄ.ສ ເປັນຍຸກເຊື່ອມຕໍ່
ລະຫວ່າງຍຸກຫີນໃຫມ່ ແລະ ເກ່ົາ ເປັນຊ່ວງທ່ີມະນຸດມີການປ່ຽນຈາກການສະແຫວງຫາອາຫານ
ຄືໃນຍຸກຫີນເກ່ົາ ມາເປັນການຜະລິດອາຫານໃນຍຸກຫີນໃໝ່ ວິຖີການດໍາລົງຊີວິດໃນຍຸກນ້ີຍັງມີ
ລັກສະນະຄືກັບໃນຍຸກຫີນຕອນກາງ, ການຈັດຕ້ັງທາງສັງຄົມເປັນແບບກົກເຫ່ົຼາຕາມສາຍເລືອດ, 
ການສົມລົດເປັນແບບລວມໝູ່ ແຕ່ສິ່ງແຕກຕ່າງໃນຍຸກນີ້ ແມ່ນແນວຄິດພື້ນຖານການກະສິກໍາຂັ້ນ
ຕ້ົນໄດ້ກຳເນີດຂ້ຶນ ເຊ່ິງໄດ້ມາຈາກການສັງເກດສ່ິງເສດເຫືຼອທ່ີຊອກຫາມາໄດ້ ເຊ່ັນ: ຫົວເຜືອກ, ຫົວ
ມັນທີ່ປະໄວ້  ມີການປົ່ງໜໍ່ຈໍ່ໝາກແໜງອອກມາ ແລະ ສັດທ່ີຈັບມາໄດ້ນັ້ນມີການອອກລູກເກີດຂື້ນ 
ທາງດ້ານການປະດິດພາຊະນະເຄື່ອງມືຫີນ ກໍ່ມີຄວາມປານີດຂຶ້ນ ແລະ ສິ່ງທີ່ພິເສດໃນຍຸກນີ້ຄືໄດ້
ມີການປະດິດທະນູ, ລູກສອນ ແລະ ເບັດສໍາລັບຕຶກປາ.

ໃນຍຸກຫີນໃໝ່ມີອາຍຸລະຫວ່າງ 10,000 ປີຫາ 5,000 ປີກ່ອນ ຄ.ສ ເປັນຍຸກທ່ີມະນຸດປ່ຽນ
ຮູບແບບການທຳມາຫາກິນດ້ວຍການເກັບເດັດ-ລ່າສັດ ມາເປັນການປູກຝັງ ແລະ ລ້ຽງສັດ, ນັກ

59 ປີ ປະຫວັດຄວາມເປັນມາຂອງຖໍ້າກະສິກໍາ ແລະ ຜົນງານກະຊວງ ກະສິກໍາ ແລະ ປ່າໄມ້ ໜ້າທີ 1



ປະຫວັດສາດໄດ້ກ່າວໄວ້ວ່າ ເປັນຍຸກແຫ່ງການປະຕິວັດການຜະລິດອາຫານ ແລະ ເປັນຍຸກທ່ີ
ມະນຸດດຳລົງຊີວດິແບບຄົງທ່ີດ້ວຍການຕ້ັງຖ່ິນແບບຖາວອນ ລັກສະນະສັງຄົມໃນຍຸກນ້ີເປັນສັງຄົມ
ກະສິກຳ, ມີການຈັດຕັ້ງເປັນແບບຊຸມນຸມກົກເຫຼົ່າຄືກົກມານດາ ລະບົບການຄຸ້ມຄອງສັງຄົມໃຊ້ຮີດ
ຄອງປະເພນີ, ມີການສົມລົດເປັນແບບລວມໝູ່ນອກກຸ່ມ, ພາຍໃນສັງຄົມມີການແບ່ງງານກັນຢ່າງຈະ
ແຈ້ງລະຫວ່າງການປູກຝັງ ແລະ ລ້ຽງສັດ ເຄື່ອງມືເຄື່ອງໃຊ້ ມີທັງສິ່ງທີ່ເຮັດຈາກຫີນ, ກະດູກ, ເຂົາ
ສັດ ແລະ ໄມ້ ເຊິ່ງປະດິດຂຶ້ນຢ່າງມີຄວາມປານີດ ແລະ ໃຊ້ງານໄດ້ດີກວ່າ ສາມາດພົກພາໄປໄດ້
ສະດວກ ເອກະລັກຂອງເຄື່ອງມືໃນຍຸກນີ້ແມ່ນ ຂວານຫີນດ້າມໄມ້ ແລະ ກ່ຽວຫີນດ້າມໄມ້.

1.2 ກະສິກໍາສະໄໝອານາຈັກລາວລ້ານຊ້າງ:

ປະເທດລາວເຮົາເປັນປະເທດໜຶ່ງໃນຂົງເຂດອາຊີຕາເວັນອອກສຽງໃຕ້ ທ່ີນັກຄ້ົນຄວ້າທາງ
ບູຮານຄະດີໄດ້ຢ້ັງຢືນໃຫ້ຮູ້ວ່າ ດິນແດນບໍລິເວນທ່ີເປັນປະເທດລາວ ໃນອາດີດກໍ່ຄືປັດຈຸບັນມີມະ 
ນຸດອາໄສຢູ່ ມາແຕ່ດຶກດຳບັນ ແລະ ມີການພັດທະນາຢ່າງເປັນລະບົບຕ່ໍເນ່ືອງ, ຍຸກຫີນເກ່ົາໃນ
ລາວຄາດວ່າມີອາຍຸແຕ່ 500,000-10,000 ປີກ່ອນ ຄ.ສ ມະນຸດຍຸກນີ້ດຳລົງຊີວິດດ້ວຍການເກັບ
ເດັດ-ລ່າສັດ ຫາອາຫານຕາມທໍາມະຊາດ ແລະ ມີການເຄ່ືອນໄຫວທ່ີີໄປຕາມເຂດທໍາມາຫາກິນ
ເພ່ືອການມີຊີວິດລອດ ສະຖານທ່ີພັກພາອາໄສແມ່ນຖ້ໍາ, ເງີບຜາຫີນ ແລະ ໂກນໄມ້, ມີການນໍາ
ໃຊ້ເຄ່ືອງມືຫີນແບບງ່າຍດາຍ, ເຊ່ິງເພ່ິນໄດ້ຄ້ົນພົບຮອ່ງຮອຍສະໄໝຫີນເກ່ົາ ໃນຫຼາຍແຫ່ງຂອງ
ຫຼາຍແຂວງໃນປະເທດລາວ ຍົກຕົວຢ່າງ: ໃນແຂວງຫົວພັນ ທ່ີຖ້ໍາພູເລີຍ ນັກບູຮານຄະດີຝຣັງ່ຊ່ືວາ່ອີ
ໂຊນແຣງັ (E.saurin) ໄດ້ຄ້ົນພົບແຂ້ວ, ກະໂຫຼກຫົວຂອງມະນຸດບູຮານພ້ອມດ້ວຍເຄ່ືອງມືຫີນຕ່ອຍ
ດ້ານດ່ຽວ ແລະ ກະດູກສັດ ເຊັ່ນ: ກະດູກແຮດ, ກະດູກຊ້າງ, ກະດູກສິງ ເປັນຈໍານວນຫຼາຍ, ເຊິ່ງມີ
ອາຍຸລະຫວ່າງ 500,000-400,000 ປີກ່ອນ ຄ.ສ, ຖໍ້າຜາຮາງຄົ້ນພົບແຂ້ວ, ບິ້ງຫົວ, ກະດູກຫົວ, 
ກະດູກຂ້າງຊ້າຍຂອງມະນຸດບູຮານ ພ້ອມເຄ່ືອງມືຫີນໜາ້ດຽວເປັນຮບູສາມຫ່ຼຽມ, ມີຄົມແຫຼມ ແລະ 
ກະດູກສັດໃຫຍ່ຫຼາຍຊະນິດ ເຊິ່ງນັກບູຮານຄະດີສັນນິຖານວ່າ ມະນຸດບູຮານທີ່ອາໄສໃນບໍລິເວນນີ້
ໄດ້ໃຊ້ເຄ່ືອງມືຫີນດ່ັງກ່າວເຂ້ົາໃນການລ່າສັດ ແລະ ປາດເອົາຊ້ີນສັດເຫ່ົຼານ້ັນມາເປັນອາຫານ ແລະ 
ຍັງມີອີກຫຼາຍໆສະຖານທີ່ ທີ່ຄ້ົນພົບຮ່ອງຮອຍເຫຼົ່ານີ້, ບັນດາຊາກສິ່ງວັດຖຸເຫຼົ່ານີ້ແມ່ນມີຄຸນຄ່າສໍາ
ຄັນໃນການບົ່ງບອກໃຫ້ຮູ້ວ່າດິນແດນລາວເຮົາມີມະນຸດບູຮານອາໄສຢູ່ມາແຕ່ດົນນານແລ້ວ ແລະ 
ມີຂະບວນການພັດທະນາຈາກການຫາກິນແບບທຳມາຊາດທີ່ບໍ່ມີເຄື່ອງມື.

ເມ່ືອສັງຄົມມະນຸດມີການຂະຫຍາຍຕົວ ຄວາມຕ້ອງການດ້ານສະບຽງອາຫານ ກ່ໍນັບມ້ືນັບເພ່ີມ
ຂຶ້ນວິວັດທະນາການຈາກການເກັບເດັດ-ລ່າສັດ ໄດ້ກາຍມາເປັນການປູກ-ການລ້ຽງ ເພື່ອລ້ຽງຊີບ
ຫຼາຍຂຶ້ນ ມະນຸດໄດ້ມີການຈັດລະບົບການຜະລິດ ແລະ ມີນະໂຍບາຍການຄຸ້ມຄອງແຕກຕ່າງກັນ
ໄປຕາມແຕ່ລະລະບົບການປົກຄອງ ຄືດ່ັງໃນປະເທດລາວເຮົາ ໃນລະຫວ່າງ ປີ 1480-1550 ທ່ີ

ຍັງເອີ້ນວ່າອານາຈັກລາວລ້ານຊ້າງ ໃນເວລານັ້ນແມ່ນມີຄວາມເຂັ້ມແຂງທາງດ້ານການປົກຄອງກ່ໍ
ຄືການປ້ອງກັນອານາຈກັ ອັນໄດ້ເປັນເງ່ືອນໄຂພ້ືນຖານໃຫ້ເສດຖະກິດ, ສັງຄົມ ແລະ ວດັທະນະທໍາ
ໄດ້ຮບັການປັບປຸງ, ເສີມຂະຫຍາຍ ແລະ ສາມາດຕີຕ້ານການຮກຸຮານຂອງສະຫຍາມອາຍຸດທະຍາ
ໄດ້ຢ່າງມີໄຊໃນລາຊະການໂພທິສາຣະຣາດ ການພັດທະນາເສດຖະກິດຂອງອານາຈັກລາວລ້ານ
ຊ້າງໄລຍະນ້ີ ແມ່ນມີລັກສະນະວິວັດທະນາການ ພ້ືນຖານເສດຖະກິດຂອງອານາຈັກແມ່ນການ
ກະສິກໍາເຊ່ິງລວມມີທັງຂະແໜງປູກຝັງ ແລະ ຂະແໜງລ້ຽງສັດ. ການປູກຝັງຕ້ົນຕໍ ແມ່ນເນ້ັນໃສ່
ການປູກເຂົ້າ ແລະ ຖັດລົງມາແມ່ນພືດທີ່ໃຫ້ທາດແປ້ງເຊັ່ນ: ສາລີ, ເຜືອກ ແລະ ອື່ນໆ ສ່ວນການ
ລ້ຽງສັດ ລວມມີສັດລ້ຽງເພື່ອໃຊ້ແຮງງານ ແລະ ເພື່ອເປັນອາຫານເຊັ່ນ: ງົວ, ຄວາຍ, ໝູ, ເປັດ, ໄກ່ 
ແລະ ອ່ືນໆ. ຖັດຈາກການກະສິກໍາແມ່ນຫັດຖະກຳເຊ່ິງລວມມີການຕ່ໍາແຜ່ນ, ການຜະລິດເຄ່ືອງປ້ັນ
ດິນເຜົ່າ, ການຈັກສານ, ການຕີເຫຼັກ ແລະ ອື່ນໆ, ເຊິ່ງສ່ວນຫຼາຍແມ່ນການຜະລິດເສດຖະກິດໃນ
ຄົວເຮືອນມີລັກສະນະປະຖົມປະຖານ, ວຽກງານການຄ້າຂາຍແລກປ່ຽນ ແມ່ນນັບມື້ນັບຂະຫຍາຍ
ກວາ້ງອອກ ໃນຂົງເຂດການພົວພັນແລກປ່ຽນລະຫວາ່ງບ້ານ, ເຂດ ແລະ ພາກ, ສິນຄ້າໂດຍທ່ົວໄປ
ແມ່ນຜົນຜະລິດກະສິກໍາ ແລະ ຫັດຖະກຳ ເຊັ່ນ: ເຂົ້າ, ສາລີ, ເປັດ, ໄກ່, ໝູ, ສັດປ່າ, ຖົ່ວ, ຝ້າຍ, 
ໄໝ, ແຜ່ນແພ, ປ່ານ ແລະ ອ່ືນໆ ການຄ້າສ່ວນຫຼາຍແມ່ນເອກະຊົນເປັນຜູ້ດຳເນີນການສ່ວນລັດ
ພຽງແຕ່ເກັບພາສີ ຫືຼ ຊ້ືສິນຄ້າບາງຊະນິດເຂ້ົາໃນຄັງຫຼວງແລ້ວຂາຍໃຫ້ອານາຈກັໃກ້ຄຽງເຊ່ັນ: ລ້ານ
ນາ, ຈີນ, ດາຍຫວຽດ, ສະຫຍາມ, ກຳປູເຈຍ ແລະ ພະມ້າເປນັສິນຄາ້ຄັງຫວຼງລວມມີ: ງາຊ້າງ, ເຂາົ
ກວາງ, ຄັ່ງຍານ, ຂີ້ຊີ, ໝາກແໜ່ງ, ໜັງສັດ ແລະ ອື່ນໆ.

ໃນລະຫວາ່ງ ປີ 1638-1695 ອານາຈັກລາວລ້ານຊ້າງຮຸງ່ເຮອືງ ເປັນໄລຍະການຄອງລາຊະບັນ 
ລັງຂອງ ພະເຈົ້າສຸລິຍະວົງສາ ການກະສິກໍາໃນເວລານັ້ນມີຂະແໜງປູກຝັງ ແລະ ລ້ຽງສັດຂະແໜງ
ປູກຝັງຕ້ົນຕໍກ່ໍແມ່ນເຂ້ົາ. ນອກຈາກນ້ີ, ຊາວລາວຍັງນິຍົມປູກພືດທາດແປ້ງ ແລະ ພືດຜັກອ່ືນໆ 
ເຊັ່ນ: ມັນດ້າງ, ມັນຕົ້ນ, ສາລີ, ໝາກເດືອຍ, ໝາກຖົ່ວ, ການຜະລິດສ່ວນຫຼາຍແມ່ນແບບຄອບຄົວ
ຢູ່ໃນເນ້ືອທ່ີດິນ ທ່ີເຈ້ົາຊີວິດກຳນົດໃຫ້ ແຕ່ຕ້ອງໄດ້ເສຍພາສີ ໜ້ອຍ ຫືຼ ຫຼາຍແມ່ນອີງໃສ່ຈໍານວນ
ພົນໃນຄອບຄົວ, ເພື່ອເປັນການຊຸກຍູ້ການຜະລິດ ທັງເປັນການຄວບຄຸມຜູ້ຜະລິດໃຫ້ຢູ່ໃນກົດເກນ
ທີ່ສົມເຫດສົມຜົນ ລັດໄດ້ອອກລະບຽບການຄຸ້ມຄອງທີ່ດິນປູກຝັງ ເຊັ່ນ: ໃນປີ 1660 ລາຊະສໍານັກ
ໄດ້ມີການອອກລະບຽບຄຸ້ມຄອງທີ່ດິນປູກຝັງ, ການເຊົ່າທີ່ດິນ ແລະ ການເສຍສ່ວຍໃຫ້ລັດ ເຊິ່ງມີ
ລັກສະນະຊຸກຍູ້ການຜະລິດ ເຊັ່ນ:

-  ຕອນໜຶ່ງຂອງລະບຽບຄຸ້ມຄອງທີ່ດິນກ່າວໄວ້ວ່າ: “ຮົ້ວສວນໄຮ່ນາຜູ້ໃດກໍ່ຕາມ ທີ່ຖິ້ມປະໄວ້ 
ໂດຍບໍ່ປູກຝັງສັງຈັກຢ່າງ ເຂົາຜູ້ນັ້ນມີສິດຢູ່ພຽງສາມປີ, ຖ້າກາຍສາມປີແລ້ວ ເຈົ້າຂອງເຂົາຜູ້ນັ້ນ ບໍ່
ຖາກຖາງສ້າງສາ ເຂົາຜູ້ນ້ັນຖືວາ່ໝົດກໍາມະສິດແລ້ວ, ຜູ້ໃດມາຖາກຖາງສ້າງສາເອົາຈະເປັນກຳມະ 



ສິດຂອງຜູ້ນັ້ນແລ”.
-  ຕອນໜຶ່ງຂອງລະບຽບເຊົ່າທີ່ດິນກ່າວໄວ້ວ່າ “ຜູ້ໃດບໍ່ມີນາ ເຊົ່ານາຜູ້ອື່ນເຮັດກິນທຸກປີ ບໍ່ໄດ້

ຂາດ ແລະ ເສຍຄ່າເຊົ່າໃຫ້ແກ່ເຈົ້າຂອງນາທຸກປີ, ເຈົ້າຂອງນານັ້ນບໍ່ມີສິດຖອດຖອນສິດການເຊົ່າ
ນາຂອງເຂາົໄດຢ້່າງເດັດຂາດ ບໍວ່່າເຈົ້າຂອງນານັນ້ ຈະມຍີດົຖາບນັດາສັກໃຫຍປ່ານໃດກ່ຕໍາມມາ
ບັງຄັບໃຫ້ຖອດຖອນເພ່ືອຈະໃຫ້ຜູ້ອ່ືນເຊ່ົາ ທ່ີໄດ້ລາຄາແພງກວາ່ ເຈົາ້ຂອງຜູ້ນ້ັນຈະມີໂທດ ກໍລະນີວາ່
ເກີດກຸມຂ້າຟັນກັນ ເຈົາ້ຂອງນາຍ່ິງມີໂທດໜກັຍ່ິງຂ້ຶນ”, ລະບຽບການນ້ີສ່ອງແສງໃຫ້ເຫັນນະໂຍບາຍ
ຂອງເຈົາ້ສຸລິຍະວງົສາທ່ີປົກປ້ອງຊາວກະສິກອນໂດຍສະເພາະຊາວນາເຊ່ົາ ກໍ່ຄືຊາວນາຜູ້ທຸກຍາກ 
ທ່ີບ່ໍມີນາເຮດັ ໄດ້ມີໂອກາດທຳການຜະລິດ ແລະ ບ່ໍຖືກເອົາລັດເອົາປຽບເກີນໄປ, ສ່ວນຂະແໜງການ
ລ້ຽງສັດລວມມີສັດໃຊ້ແຮງງານ ຊ້າງ, ມ້າ, ງົວ, ຄວາຍ ແລະ ສັດລ້ຽງເພື່ອເປັນອາຫານ (ໝູ, ເປັດ, 
ໄກ່) ເຊ່ິງທັງໝົດແມ່ນການລ້ຽງແບບທໍາມະຊາດເປັນແຕ່ລະຄົວເຮອືນ, ສໍາລັບການເກັບສ່ວຍສາອາ
ກອນນໍາປະຊາຊົນ, ແມ່ນມີການຫຼຸດຜ່ອນກວ່າຜ່ານໆມາ ການກໍານົດກ່ຽວກັບການເສຍພາສີແມ່ນ
ອີງໃສ່ຈໍານວນພົນໃນຄົວເຮືອນເປັນຫຼັກ ເຊັ່ນ: 

-  ຄົວເຮືອນໃດເປັນຄົວເຮືອນໃຫຍ່ ມີລູກເຂີຍລະຫວ່າງ 6-10 ຄົນ ລັດຈະເກັບພາສີນໍາພຽງ
ແຕ່ 2 ຄົນພໍ່ເຖົ້າ 1 ຄົນ ແລະ ລູກເຂີຍ 1 ຄົນ.

-  ຄອບຄົວໃດທ່ີມີລູກເຂີຍແຕ່ 1-5 ຄົນລັດຈະເກັບສ່ວຍນໍາພຽງແຕ່ 1 ຄົນເທົ່ານັ້ນ ເຊິ່ງອັດຕາ
ການເກັບແມ່ນ 100 ຊັ່ງ (120 ກິໂລກຼາມ/ປີ).

1.3  ບາງສະພາບວຽກງານ ດ້ານກະສິກໍາ ແລະ ປ່າໄມ້ ໃນເຂດລັດຖະບານວຽງຈັນ ກ່ອນປີ 1975:

ເມ່ືອຫວນຄືນເບ່ິງສະພາບເສດຖະກິດ-ສັງຄົມ, ການຜະລິດກະສິກໍາ ໃນລະບອບການປົກຄອງ
ຂອງຝ່າຍລັດຖະບານວຽງຈັນ ອັນມີພະມະຫາກະສັດເປັນປະມຸກ ເຊິ່ງແມ່ນ ຈັກກະພັດອາເມລິກາ 
ເປັນຜູ້ຄອບງໍາໂດຍກົງ, ໃນທຸກສາຍໃຍການຈດັຕ້ັງຂອງລັດນ້ັນປະຊາຊົນລາວຖືກຈາໍແນກເປັນສອງ
ຂົ້ວຄືຂົ້ວທຸກ ແລະ ຂົ້ວຮັ່ງມີຢ່າງຈະແຈ້ງ ເປັນຕົ້ນ:

ກ. ຊົນຊ້ັນຮັ່ງມີ: ແມ່ນນາຍທຶນຈໍາໜ່າຍ ອາດຍາສິດຂຸນເສິກ ສັກດີນາປະຕິການ ພວກດ່ັງ
ກ່າວມີຄວາມໃກ້ຊິດຕິດພັນກັບການຊ່ວຍເຫຼືອຂອງອາເມລິກາ ແລະ ຮັບໃຊ້ແຜນການທໍາສົງຄາມ
ຮຸກຮານລາວຂອງອາເມລິກາ ເປັນຕົ້ນ: ຄົນໃນລັດຖະບານຫຸ່ນທີ່ມີສິດອໍານາດ ຮັບຄໍາສັ່ງປະຕິບັດ
ນະໂຍບາຍຂອງອາເມລິກາໂດຍກົງ, ພວກທ່ີມີການກ່ຽວພັນກັບການຊ້ືຂາຍສິນຄ້າທ່ີຮບັໃຊ້ສົງຄາມ 
ແລະ ພວກເຈົ້າຂຸນມຸນນາຍ ສວຍໂອກາດໃນໜ້າທີ່ການງານເພື່ອສໍ້ລາດບັງຫຼວງ ມໍ່ອັນໃດກິນນໍາ
ອັນນ້ັນດ່ັງ ເຊ່ັນ: ພະນັກງານຂ້ັນສູງຂອງລັດຖະບານ ທ່ີມີສິດອໍານາດກ່ຽວກັບພາສີອາກອນ, ສ່ວຍສາ
ອາກອນ ການຄ້າຂາອອກ-ຂາເຂົ້າ ການຄ້າຂາຍໄມ້ ແລະ ສິ່ງທີ່ຜິດກົດໝາຍອື່ນໆ.

ຂ. ຊົນຊັ້ນທຸກຍາກ: ແມ່ນຊາວໄຮ່ນາ ທີ່ສືບທອດຕາມມູນເຊ້ືອ ຂອງບັນພະບູລຸດມາແຕ່ໃດໆ 

ບ່ໍສາມາດດໍາເນີນການເຮັດນາປີໄດ້ຢ່າງເຕັມເມັດເຕັມໜ່ວຍ ຍ້ອນວ່າເມ່ືອເຮັດນາຫ່າງໄກຈາກ
ບ້ານ ໄປຢູ່ໃກ້ປ່າໃຫຍ່ ກ່ໍຖືກທະຫານປະຕິການຕູ່ຫາວາ່ ມີສ່ວນສ່ົງສະບຽງອາຫານໃຫ້ພວກປະຕິວດັ 
(ທະຫານຕ່ໍຕ້ານ) ແລະ ຖືກທະຫານປະຕິການສາລະເວນມາຈອບໆມອງໆ ເພ່ືອຫາເອົາເລ່ືອງ, 
ບາງຄົນກໍ່ຖືກຈັບກຸມຄຸມຂັງ ເພື່ອສືບສວນສອບສວນ ແລະ ຖືກຕິດຄຸກຕິດຕະລາງຍ້ອນກໍ່ມີ. ສ່ວນ
ພວກຊາວອົບພະຍົບທີ່ຖືກກວດຕ້ອນຈາກບ້ານເດີມ ໃຫ້ມາຢູ່ຕາມສູນອົບພະຍົບຕ່າງໆ ແລະ ຈັດ
ສັນບ້ານໃໝ່ໃຫ້ໃນບັນດາແຂວງ ເລາະຕາມແຄມນ້ໍາຂອງນ້ັນ ກໍ່ເຕັມໄປດ້ວຍຄວາມຂາດເຂີນໂດຍ
ສະເພາະ ປັດໄຈສີ່ ແລະ ອີກຈໍານວນໜຶ່ງຜູ້ອົບພະຍົບມາເອງ (ໜີຕາຍ) ເກີດຈາກຄວາມຢ້ານກົວ
ຍ້ອນຢູ່ໃກ້ທ່ີຕ້ັງບ່ອນປະທະສູ້ຮບົ ກາຍເປັນຈຸດຮອ້ນເດືອດ ຈຶງ່ພາກັນຫ່ັຼງໄຫຼອົບພະຍົບເຂ້ົາຕົວເມືອງ
ເອງ ຫຼື ບ່ອນທີ່ອ່າວໄຄແດ່ ໂດຍປະຖິ້ມໄຮ່ນາ-ຮົ້ວສວນ ໃຫ້ເປັນນາເຮື້ອ ປະປ່ອຍງົວ, ຄວາຍ, ໃຫ້
ເປັນງົວ, ຄວາຍ ຮ້າຕາມປ່າດົງ.

ສະພາບຄົນຫວາ່ງງານ, ຄົນຂໍທານ, ຄົນບ່ໍມີວຽກເຮດັງານທໍາຈຶງ່ເກີດມີຫຼາຍ ເພາະໂຮງຈກັໂຮງ 
ງານ ຫຼ ືສະຖານທີອ່ອກແຮງງານຮັບຈ້າງມໜີ້ອຍ. ດ່ັງນ້ັນ ຢູຕ່າມສະຖານທີກ່ໍ່ສາ້ງ, ສະຖານທີອ່ອກ
ແຮງງານຮບັວຽກເຮດັຊ່ົວຄາວ ຈຶງ່ເກີດມີກໍາມະກອນແຕກຍ່ົວໆຢ່າງຫຼວງຫຼາຍຈນົເຫືຼອວຽກ ເຖິງໄດ້
ວຽກກ່ໍຮບັຄ່າຈາ້ງຕ່ໍາໆບ່ໍສາມາດຈະດໍາລົງຊີວດິປະຈາໍວນັໄດ້. ອີກດ້ານໜຶງ່ ພວກບ່ໍມີວຽກເຮດັທາງ
ຟາກຂອງເບື້ອງນັ້ນກໍ່ລັກຂ້າມມາເຮັດວຽກຝັ່ງນີ້ ແລະ ຫອບຄອບຄົວມາຢູ່ເລີຍກໍ່ມີ ຈໍານວນໜຶ່ງກໍ່
ກາຍເປັນພວກທະຫານຮັບຈ້າງເພື່ອແລກປ່ຽນກັບການມີຊີວິດລອດວັນຕໍ່ວັນ.

ສັງຄົມໃນຕົວເມືອງ ເປັນສັງຄົມທ່ີຄ້າຍຄືບ່ໍມີການຜະລິດ ຕະຫຼາດຕົວເມືອງ ໄດ້ກາຍເປັນບ່ອນ
ຂາຍເຄ່ືອງແກ່ນາຍທຶນຈໍາໜ່າຍຂອງຕ່າງປະເທດ, ສ່ວນສິນຄ້າກະສິກໍາ ພວກຊາວຄ້າຂາຍຕາມ
ຊາຍແດນ ໄດ້ນໍາຂ້າມນ້ໍາຂອງມາຂາຍເປັນສ່ວນໃຫຍ່ ເນ່ືອງຈາກຄວາມຕ້ອງການເພ່ຶອໃຊ້ສອຍ
ໃນຊີວິດປະຈໍາວັນຂອງຄົນຕົວເມືອງ, ການຜະລິດດ້ານຫັດຖະກໍາອື່ນໆກໍ່ເໝືອນອິ້ວຂຶ້ນຝາຫຼາຂຶ້ນ     
ຄວ່ານໄປ, ການປັ້ນໝໍ້ຫຼໍ່ໄຫຖືກທົດແທນດ້ວຍສິນຄ້າຈາກຕ່າງປະເທດທັງໝົດ. 

ຈາກສະພາບດ່ັງກ່າວເຮດັໃຫ້ເກີດຄວາມສັບສົນໃນສັງຄົມ ກາຍເປັນສັງຄົມຜະລິດນ້ອຍ ແຕ່ພັດ
ວາ່ເປັນສັງຄົມທ່ີແລ່ນນໍາກະແສບໍລິໂພກນິຍົມຄື: ນິຍົມໃຊ້, ນິຍົມຊ້ືສິນຄ້າຈາກຕ່າງປະເທດ ດໍາລົງ
ຊີວິດແບບນາຍທຶນນ້ອຍຄື: ຫຼິ້ນກິນຟຸມເຟືອຍ ໃຊ້ຈ່າຍເກີນຕົວ ເກີດມີແມ່ຈ້າງນາງເລງ, ປຸ້ນຈີ້ຮຽນ
ແບບນໍາສັງຄົມເປື່ອຍເຍື່ອຍຂອງຕາເວັນຕົກ ພາໃຫ້ສັບສົນອົນລະມ່ານ.

ການຜະລິດເຂ້ົາໃນເຂດປົກຄອງຂອງລັດຖະບານວຽງຈນັ ບ່ໍສາມາດສະໜອງຄວາມຕ້ອງການ 
ຂອງການບໍລິໂພກໄດ້ຕະຫຼອດປີ ເພາະທຸກໆປີຜະລິດໄດ້ພຽງ ປະມານ 600,000 ໂຕນ. ຖ້າອີງ
ຕາມຄວາມຮຽກຮ້ອງຕ້ອງການຂອງການບໍລິໂພກ, ຕາມເມືອງໃຫຍ່ລຽບແຄມນ້ໍາຂອງຍັງເຫັນ
ວ່າຂາດເຂີນບ່ໍພຽງພໍ ຍັງອາໄສສິນຄ້ານໍາເຂ້ົາຈາກຝ່ັງປະເທດໄທ ນັບທັງເຄ່ືອງອຸປະໂພກອ່ືນໆກ່ໍ

ເຊ່ັນດຽວກັນ. ປາກົດການດ່ັງກ່າວ ສະແດງໃຫ້ເຫັນເຖິງຄວາມອ່ອນແອ ໄຮ້ສະມັດຖະພາບຂອງ
ລັດຖະບານວຽງຈັນ.

ລະຫວາ່ງ ປີ 1969-1970 ເພ່ືອເຮດັໃຫ້ຄໍາວາ່ ອົງການຊ່ວຍເຫືຼອ ”ຢູເສດ” ຂອງອາເມລິກາມາ
ຊ່ວຍລາວຄືການຊ່ວຍຢ່າງແທ້ຈິງນັ້ນ ໂດຍມີການລົງເລິກຫຼາຍຂົງເຂດວຽກງານທາງກະສິກໍາຫຼາຍ
ຢ່າງຮູບການໜຶ່ງ ກໍ່ຢາກໃຫ້ຄ້າຍຄືໄດ້ຮັບການພັດທະນາ ເພື່ອຫຼຸດພົ້ນຈາກຄວາມທຸກຍາກອຶດຫິວ
ຢ່າງແທ້ຈິງ. ດັ່ງນັ້ນ, ຈຶ່ງເກີດມີການຊ່ວຍສ້າງໂຄງລ່າງທາງກະສິກໍາ ເປັນຕົ້ນ: ສ້າງຊົນລະປະທານ 
ຝາຍນໍ້າຕານ ເມືອງ ພຽງ ແຂວງ ໄຊຍະບູລີ ເພື່ອເຮັດໃຫ້ທົ່ງພຽງເມືອງດັ່ງກ່າວ ຜະລິດເຂົ້າໄດ້ສອງ
ລະດູ ແລະ ສ້າງຝາຍຂະໜາດນ້ອຍຫຼາຍບ່ອນໃນບັນດາແຂວງທ່ີຕ້ັງຢູ່ແຄມຂອງ ເພ່ືອໃຫ້ມີການເຮດັ
ນາແຊງ ໃນນັ້ນຝຣັ່ງສ້າງ 12 ຝາຍນ້ອຍ, ອາເມລິກາສ້າງ 16 ຝາຍ ເປັນຕົ້ນ: ນໍ້າດົງ, ເມືອງນານ 
(ແຂວງ ຫຼວງພະບາງ) ເຊລະບໍາ (ແຂວງຈໍາປາສັກ) ຫ້ວຍອາໂລະ, ຫວຍປຣາງ (ແຂວງ ສະຫວັນ
ນະ ເຂດ)...ພ້ອມກັນນ້ີ ກ່ໍຍັງໄດ້ສ້າງຕ້ັງອົງການ ”ອາໂດ”ເພ່ືອຕິດຕາມໃຫ້ຄໍາປຶກສາຫາລື ແລະ ແນະ
ນໍາຂໍ້ມູນຕ່າງໆ ລັກສະນະສົ່ງເສີມທາງດ້ານກະສິກໍາ ໂດຍສະເພາະການປູກເຂົ້າໃຫ້ມີປະສິດທິຜົນ
ດີ...ນອກຈາກນ້ີ, ກໍ່ຍັງສ້າງສູນທົດລອງພັນເຂ້ົາສາລາຄໍາ, ສູນຜະລິດພືດພັນຜັກ ແລະ ໝາກໄມ້ 
ຫາດດອກແກ້ວ ແລະ ອື່ນໆ.

ການຈັດຕັ້ງວຽກງານໃນຂົງເຂດທີ່ກ່ຽວກັບກະສິກໍາ ຂອງລະບອບການປົກຄອງເກົ່າ ຢູ່ວຽງຈັນ 
ແມ່ນຂ້ຶນກັບກະຊວງເສດຖະກິດແຜນການ ເຊ່ິງໃນຊ່ວງປີ 1974 ແມ່ນມີອົງການເຂ້ົາແຫ່ງຊາດ 
(ຫ້ອງການກະສິກໍາ) ໂດຍແມ່ນ ທ່ານ ສົມສະຫວາດ ວົງກົດ ເປັນອະທິບໍດີ ແລະ ອົງການສົ່ງເສີມ
ການກະເສດແມ່ນ ທ່ານ ສຸທັດ ຈຸນລະມະນີ ເປັນອະທິບໍດີ ມີໜ່ວຍງານ ປູກຝັງ ແລະ ສັດຕະວະ
ແພດ (ກົມປູກຝັງແມ່ນຢູ່ບໍລິເວນກະຊວງ ກະສິກໍາ ແລະ ປ່າໄມ້ ໃນປັດຈຸບັນ, ສ່ວນກົມສັດຕະວະ
ແພດ ແມ່ນກົມລ້ຽງສັດ ແລະ ສັດຕະວະແພດ ຢູ່ບ້ານ ຂຸນຕາ ເມືອງ ສີໂຄດຕະບອງ) ເຊິ່ງໃນເມື່ອ
ກ່ອນເປັນພຽງກົມນ້ອຍໆບ່ໍທັນເປັນກະຊວງ. ພາລະບົດບາດຂອງກົມປູກຝັງ ແມ່ນມີໜ້າທ່ີ: ປຸກ
ລະດົມສົ່ງເສີມປະຊາຊົນປູກເຂົ້າ ແລະ ພືດພັນທັນຍາຫານຕ່າງໆ ເຜີຍແຜ່ທາງວິຊາການໃນການ
ປູກ ສົ່ງເສີມໃຫ້ແນວປູກໃໝ່ ຜົນຜະລິດສູງ ແລະ ແນະນໍາທາງວິຊາການໃນການກໍາຈັດສັດຕູພືດ. 
ສ່ວນກົມສັດຕະວະແພດ ກ່ໍແມ່ນເຮັດໜ້າທ່ີເຜີຍແຜ່ໃຫ້ຄວາມຮູ້ແກ່ປະຊາຊົນ ໃນການປ້ອງກັນ
ພະຍາດລະບາດຕ່າງໆໃນຝູງສັດ ເປັນຕົ້ນ: ງົວ ຄວາຍ...ໃນແຕ່ລະໆດູ ດ້ວຍການລົງສັກຢາ ແລະ 
ແນະນໍາຕາມຊຸມຊົນຕ່າງໆທີ່ພໍເຮັດໄດ້ແຕ່ກໍ່ບໍ່ທົ່ວເຖິງ.

ພາກທີ II 
ວິວັດທະນາການ ໄລຍະ ປີ 1947-1960

2.1 ຂະບວນການຕໍ່ສູ້ຕ້ານຈັກກະພັດຜູ້ຮຸກຮານຕິດພັນກັບຂະບວນການເພີ່ມພູນຜະລິດຜົນ:

ເມ່ືອພວກລ່າເມືອງຂ້ືນຝຣັງ່ ຖືກປະລາໄຊ ແຕ່ບ່ໍຍອມປະລະເຈດຈາໍນົງຂອງຕົນ  ພວກເຂົາໄດ້
ກັບຄືນມາຮຸກຮານ ແລະ ຍຶດຄອງບັນດາປະເທດໃນອິນດູຈີນເປັນເມືອງຂຶ້ນ ແລະ ຢາກດັບມອດ
ຂະບວນການປະຕິວັດໃນແຫຼມອິນດູຈີນ, ພວກລ່າເມືອງຂ້ຶນຝຣັ່ງໄດ້ສົມຮູ້ຮ່ວມຄິດກັບຈັກກະພັດ
ອາເມລິກາດໍາເນີນການຮຸກຮານເປັນເວລາຍາວນານ 30 ປີ ເລ່ີມຕ້ົນດ້ວຍສົງຄາມຮຸກຮານລ່າ
ເມືອງແບບເກ່ົາ ແລະ ຕ່ໍມາແມ່ນສົງຄາມຮກຸຮານລ່າເມືອງຂ້ຶນແບບໃໝ່. ຢືນຢູ່ຕ່ໍໜາ້ໄພອັນຕະລາຍ
ແຫ່ງການສູນເສຍປະເທດຊາດ, ປະຊາຊົນລາວບັນດາເຜົ່າ ພາຍໃຕ້ການຊີ້ນໍາຂອງພັກກອມມູນິດ
ອິນດູຈີນ ແລະ ອົງຄະນະພັກແຄ້ວນລາວ ໃນເວລາຕໍ່ມາໄດ້ເປັນເຈົ້າການເສີມຂະຫຍາຍມູນເຊື້ອ
ຮັກຊາດ, ນໍ້າໃຈເດັດດ່ຽວບໍ່ຍອມຈໍານົນ, ສາມັກຄີກັນຈັບອາວຸດດໍາເນີນການຕໍ່ສູ້ກູ້ຊາດ ຕ້ານພວກ 
ລ່າເມືອງຂ້ືນຝຣັ່ງທ່ີກັບຄືນມາຮຸກຮານລາວເປັນຄ້ັງທີສອງ ດ້ວຍແນວທາງປະຕິວັດທ່ີສະຫຼາດ
ສ່ອງໃສ, ໂດຍໄດ້ຮັບການຝຶກຝົນຫຼໍ່ຫຼອມໃນແປວໄຟສົງຄາມກູ້ຊາດ, ພຽງແຕ່ໄລຍະ 3 ປີ 1947-
1949, ຖັນແຖວພະນັກງານ, ສະມາຊິກພັກ ໄດ້ເພີ່ມຂື້ນເປັນຈໍານວນຫຼາຍເຊິ່ງໄດ້ກາຍເປັນກໍາລັງ
ຫັຼກແຫ່ຼງຂອງການປະຕິວັດ, ການນໍາພາຂອງພັກແຕ່ລະຂ້ັນໄດ້ຮັບການປັບປຸງບູລະນະເທ່ືອລະ
ກ້າວ, ມາເຖິງ ປີ 1949 ທົ່ວປະເທດມີ 4 ອົງຄະນະພັກ (ອົງຄະນະພັກພາກເໜືອ, ພາກກາງ, ພາກ
ໃຕ້ ແລະ ພາກຕາເວັນຕົກ), ກໍາລັງປະກອບອາວຸດປະຊາຊົນກ່ໍໄດ້ເຕີບໃຫຍ່ຈາກໝວດໝູ່ເປັນ
ກອງຮ້ອຍເອກະລາດ ແລະ ມີທະຫານລາດກອງຫຼອນຫຼາຍໝື່ນຄົນ ໃນວັນທີ 20 ມັງກອນ 1949 
ກອງທັບລາວອິດສະຫຼະໄດ້ຮັບການສ້າງຕັ້ງຂຶ້ນ ຢູ່ທີ່ໝັ້ນພຽງສາ ເມືອງ ຊຽງຄໍ້ ແຂວງຫົວພັນ ຈາກ
ທ່ີໝ້ັນນ້ອຍໆເບ້ືອງຕ້ົນຢູ່ເຂດສອກຫີຼກຕາມຊາຍແດນ, ມາເຖິງຊຸມປີ 1948-1949 ກໍາລັງປະຕິວດັ
ໄດ້ກ້າວຂ້ຶນສ້າງຖານທ່ີໝ້ັນ ກອງຫຼອນຢູ່ພ້ືນທ່ີຍຸດທະສາດເກືອບທຸກໆແຂວງແຕ່ເໜອືຮອດໃຕ້, ແຕ່
ພາກຕາເວັນອອກຮອດພາກຕາເວັນຕົກ, ມີອົງການນໍາພາ ແລະ ປະຊາຊົນບັນດາເຜົ່າໃນບໍລິເວນ
ດ່ັງກ່າວໄດ້ຕ່ືນຕົວຫ້າວຫັນເຂ້ົາຮວ່ມພາລະກິດປະຕິວດັ, ອັນພ້ົນເດ່ັນແມ່ນຖານທ່ີໝ້ັນການປະຕິວດັ
ຢູ່ເມືອງ ຊຽງຄໍ້ ປີ 1948  ແລະ ຖານທີ່ໝັ້ນເມືອງວຽງໄຊ ປີ 1954.

ພາຍຫຼັງທີ່ ພວກລ່າເມືອງຂຶ້ນຝຣັ່ງ ໄດ້ຖືກປະລາໄຊຢ່າງສິ້ນເຊີງໃນບັ້ນຮົບດຽນບຽນຟູ ຢູ່ພາກ
ເໜອືຫວຽດນາມເມ່ືອ ໃນວນັທີ 7 ພຶດສະພາ 1954, ໄຊຊະນະດ່ັງກ່າວໄດ້ເປັນໄຊຊະນະລວມຂອງ 
3 ປະເທດອິນດູຈີນ ເຮັດໃຫ້ຖານະບົດບາດ ຊ່ືສຽງອິດທິພົນຂອງຝຣັ່ງຕົກລົງຢູ່ໃນສະພາບຕ່ໍາສຸດ 
ແລະ ເກີດວກິິດການຮອບດ້ານ. ສະຫາຍ ໄກສອນ ພົມວຫິານ ເລຂາທິການໃຫຍ່ຄະນະບໍລິຫານງານ

ສູນກາງພັກ ໄດ້ຕີຄວາມໝາຍໄຊຊະນະດັ່ງກ່າວວ່າ:” ນີ້ເປັນໄຊຊະນະອັນເປັນປະຫວັດສາດຂອງ
ປະຊາຊົນລາວ ກໍ່ຄືໄຊຊະນະຂອງປະຊາຊົນຫວຽດນາມ ແລະ ກໍາປູເຈຍ, ເຮັດໃຫ້ແອກຄອບຄອງ
ເປັນເວລາຫຼາຍສິບປີຂອງພວກລ່າເມືອງຂ້ືນຝຣັ່ງ ຢູ່ໃນປະເທດເຮົາສ້ິນສຸດລົງ ປະກອບສວ່ນເຂ້ົາ
ໃນການເປີດສາກ ແລະ ຊຸກຍູ້ຂະບວນວວິດັແຫ່ງການພັງທະລາຍຂອງລັດທິລ່າເມືອງຂ້ືນແບບເກ່ົາ 
ໃນຂອບເຂດທ່ົວໂລກ”, ແຕ່ຍ້ອນທາດແທ້ກົນອຸບາຍລ່າເມືອງຂ້ືນທ່ີບ່ໍປ່ຽນແປງ ທັງສອງຈກັກະພັດ
ຝຣັ່ງ-ອາເມລິກາ ຖືກກຸ່ມທີ່ຕັ້ງດຽນບຽນຟູ ເປັນຖານທັບທີ່ເປັນຂໍກຸນແຈ ເຂົາຈຶ່ງໃຊ້ວິທີການມອບຕໍ່
ພາລະກິດຮຸກຮານ ໃຫ້ຈັກກະພັດອາເມລິກາເຂົ້າສືບຕໍ່ຮຸກຮານອິນດູຈີນ ລາວ, ຫວຽດນາມ, ກໍາປູ
ເຈຍ ຕໍ່ໄປ. 

ພາບ:ຄະນະລັດຖະບານລາວຕໍ່ຕ້ານ ວັນທີ 13 ສິງຫາ 1950

ໃນວັນທີ 13 ສິງຫາ 1950 ຄະນະລັດຖະບານລາວຕໍ່ຕ້ານໄດ້ຮັບການສ້າງຕັ້ງຂຶ້ນ ປະກອບມີ 
ທ່ານ ສຸພານຸວົງ ເປັນລັດຖະເສນາ, ທ່ານ ໄກສອນ ພົມວິຫານ ຮັບຜິດຊອບວຽກງານປ້ອງກັນຊາດ, 
ທ່ານ ໜຮູກັ ພູມສະຫວນັ ຮບັຜິດຊອບວຽກງານຂົງເຂດເສດຖະກິດ, ທ່ານ ພູມີ ວງົວຈິດິ ຮບັຜິດຊອບ
ວຽກງານພາຍໃນ, ທ່ານ ສຸກ ວົງສັກ ຮັບຜິດຊອບວຽກງານສຶກສາ. ຕ່ໍໜ້າສະພາບການດ່ັງກ່າວ 
ແລະ ອີງຕາມຄວາມຮຽກຮ້ອງຕ້ອງການໃໝ່ ຂອງການປະຕິວັດ ແລະ ປະຕິບັດຕາມມະຕິກອງ
ປະຊຸມໃຫຍ່ຄ້ັງທີ II ຂອງພັກ ກອມມູນິດອິນດູຈນີ, ກອງປະຊຸມໃຫຍ່ຜູ້ແທນທ່ົວປະເທດ ສ້າງຕ້ັງພັກ
ປະຕິວັດຂອງຕົນຂຶ້ນ ເຊິ່ງກອງປະຊຸມດັ່ງກ່າວດໍາເນີນແຕ່ວັນທີ 22 ມີນາ ເຖິງ 6 ເມສາ 1955 ຢູ່ທີ່
ແຂວງຫົວພັນ ໂດຍເຂ້ົາຮວ່ມກອງປະຊຸມຄ້ັງປະຫວດັສາດນ້ີ ມີຜູ້ແທນສົມບູນ 20 ສະຫາຍ ຕາງໜາ້
ສະມາຊິກພັກເກືອບ 400 ສະຫາຍໃນທ່ົວປະເທດ. ກອງປະຊຸມໃຫຍ່ໄດ້ຜ່ານບົດລາຍງານການສ້າງ
ຕ້ັງພັກ, ເປັນເອກະສັນໃສ່ຊ່ືພັກວາ່ ” ພັກປະຊາຊົນລາວ”  ໄດ້ເລືອກຕ້ັງຄະນະຊ້ີນໍາສູນກາງພັກລວມ
ມີ 5 ສະຫາຍ ຄື: ສະຫາຍ ໄກສອນ ພົມວິຫານ, ສະຫາຍ ໜູຮັກ ພູມສະຫວັນ, ສະຫາຍ ບຸນ ພົມ

ມະຫາໄຊ, ສະຫາຍ ສີສະຫວາດ ແກ້ວບຸນພັນ, ສະຫາຍ ຄໍາແສງ, ສະຫາຍ ໄກສອນ ພົມວິຫານ 
ໄດ້ຖືກແຕ່ງຕັ້ງເປັນ ເລຂາທິການໃຫຍ່ຄະນະຊີ້ນໍາສູນກາງພັກປະຊາຊົນປະຕິວັດລາວ ແລະ ເປັນ
ຜູ້ບັນຊາການທະຫານສູງສຸດຂອງກໍາລັງປະກອບອາວດຸປະຕິວດັລາວ ຮບັຜິດຊອບວຽກງານກ່ໍສ້າງ
ພັກໂດຍກົງ ໃນຂະນະອາຍຸ 35 ປີ.

ໃນເວລານ້ັນ ແຂວງ ຫົວພັນ ແລະ ແຂວງ ຜ້ົງສາລີ ໄດ້ກາຍເປັນເຂດທ່ີໝ້ັນ ເປັນເຂດກ່ໍສ້າງກໍາ
ລັງປະຕິວັດໃຫ້ມີຄວາມເຂ້ັມແຂງເພ່ືອສືບຕ່ໍຕ່ໍສູ້, ເຂດເຕ້ົາໂຮມສອງແຂວງນ້ີໄດ້ເປັນບ່ອນສ້າງຕ້ັງ 
ພັກປະຊາຊົນລາວ, ເປັນບ່ອນສ້າງຕັ້ງແນວລາວຮັກຊາດ, ປະຊາຊົນລາວບັນດາເຜົ່າທີ່ຮັກຊາດໃນ
ທົ່ວປະເທດ ໄດ້ໄປເຕົ້າໂຮມຢູ່ທີ່ນັ້ນເປັນຈໍານວນຫຼາຍໝື່ນຄົນ ແລະ ໄດ້ຮັບການຝຶກຝົນ, ຮໍ່າຮຽນ, 
ວັດທະນະທາໍ, ວຊິາສະເພາະ, ການເມອືງ, ການທະຫານ. ຢູໃ່ນເຂດເຕົາ້ໂຮມ ກາໍລງັຕໍຕ່າ້ນ ຍງັສາ 
ມາດສ້າງກໍາລັງປະກອບອາວຸດໄດ້ 10 ກອງພັນ ແລະ ໄດ້ສ້າງພະນັກງານດີເດັ່ນ ຫຼາຍຂົງເຂດຈໍາ
ນວນຫຼວງຫຼາຍກາຍເປັນຫົວຈັກຫຼັກແຫຼ່ງໃນການຕໍ່ສູ້ ເພື່ອປະຕິບັດການລວມລາວ ແລະ ເພື່ອປຸກ
ລະດົມຂົນຂວາຍປະຊາຊົນລາວໃນທົ່ວປະເທດ.

ພັກເຮາົໄດ້ເຄ່ືອນໄຫວປິດລັບ ນໍາພາອອກໜາ້ແມ່ນອົງການແນວລາວຮກັຊາດ,  ພັກເຄ່ືອນໄຫວ
ຢູ່ໃຕ້ຊ່ືຂອງອົງການແນວລາວຮັກຊາດໂດຍເປັນປະທານໃນເວລານ້ັນແມ່ນ ປະທານ ສຸພານຸວົງ, 
ຮອງປະທານແມ່ນ ທ່ານ ໄກສອນ ພົມວຫິານ, ແຕ່ເພ່ິນເອ້ີນເອົາ ທ່ານ ສີທົນ ກົມມະດໍາ ແລະ ທ່ານ 
ໄຟ ດ່າງ ລໍເບຼຍຢາວ ເຂ້ົາມາຢູ່ໃນຄະນະປະຈາໍ, ທ່ານ ໜຮູກັ ພູມສະຫວນັ, ທ່ານ ຄໍາໄຕ ສີພັນດອນ, 
ທ່ານ ສີສົມພອນ ລໍວັນໄຊ ເປັນຄະນະປະຈໍາແນວລາວຮັກຊາດ, ທ່ານ ພູມີ ວົງວິຈິດ ເປັນເລຂາທິ 
ການໃຫຍ່ເຮັດພາລະບົດບາດເປັນເສນາທິການໃຫ້ແກ່ສູນກາງພັກ.

ຕ່ໍກັບວຽກງານການເພ່ີມພູນຜະລິດຜົນໃນເຂດປົດປ່ອຍ ເປັນທ່ີຮູກັ້ນດີແລ້ວວາ່ ປະຊາຊົນລາວ
ເຮາົແຕ່ໃດມານັບແຕ່ບູຮານນະການ ນອກຈາກມີມູນເຊ້ືອວດັທະນະທໍາ ຮດີຄອງປະເພນີ ເອກະລັກ
ອັນດີງາມຂອງຊາດແລ້ວ ຍັງມີມູນເຊ້ືອຕ່ໍສູ້ບ່ໍຍອມຈໍານົນຕ່ໍພວກສັດຕູທ່ີມາຮຸກຮານກົດຂ່ີຂ່ົມເຫັງ
ປະຊາຊົນ ແລະ ປະເທດຊາດບ້ານເມືອງ, ອີກປະການໜຶ່ງສ່ິງທີ່ສະໜິດຕິດພັນນັບແຕ່ເກີດມີເຜົ່າ
ພັນລາວກໍ່ຄືປະຊາຊົນລາວບັນດາເຜ່ົາ ໂດຍສືບທອດມາແຕ່ບັນພະບູລຸດແມ່ນມີມູນເຊ້ືອການທໍາ
ມາຫາກິນໃນດ້ານການປູກຝັງ-ລ້ຽງສັດເປັນຕ້ົນຕໍ ແລະ ວຽກງານຫັດຖະກໍາສີມືອ່ືນໆ ອີກຫຼາຍຢ່າງ
ເປັນຕົ້ນ: ປັ້ນໝໍ້, ຫຼໍ່ໄຫ, ຈັກສານ, ຕໍ່າຫູກ, ຫຍິບປັກຖັກແສ່ວ, ສ້າງເຮືອນ, ວັດວາອາຮາມ, ສາລາ
ໂຮງທໍາຕະຫຼອດເຖິງເຮັດເຄື່ອງມືທໍາມາຫາກິນ ມອງ, ແຫ, ສ້ອນ, ໄຊ, ສຸ່ມ, ລອບ, ຈັ່ນ ແລະອື່ນໆ, 
ຊ່ຶງໄດ້ເຈອືຈານເຂ້ົາຢູ່ໃນແບບແຜນແຫ່ງການດໍາລົງຊີວດິປະຈາໍວນັຕິດຕາມມາຈນົເຖິງປັດ ຈບັຸນນ້ີ 
ແລະ ມີບາງຢ່າງຖືກພັດທະນາ ຜັນຂະຫຍາຍໃຫ້ກາຍເປັນອາຊີບໃໝ່ໃນສັງຄົມປັດຈຸບັນ.

ໃນສະໄໝຕ່ໍສູ້ກູ້ຊາດຕ້ານພວກລ່າເມືອງຂ້ືນທັງເກ່ົາ ແລະໃໝ່ ພາຍໃຕ້ການນໍາພາຂອງພັກ

ກອມມຸຍນິດອິນດູຈນີ, ພັກໄດ້ເອົາໃຈໃສ່ຊ້ີນໍາ ຕ່ໍການເພ່ີມພູນຜະລິດຜົນໃຫ້ສາມາດເພ່ິງຕົນເອງກຸ້ມ
ຕົນເອງ ເນ່ືອງຈາກພາລະກິດການຕ່ໍສູ້ກູ້ຊາດ ຕ້ານສັດຕູຜູ້ຮກຸຮານຈາກພາຍນອກ ພາຍໃຕ້ການນໍາ
ພາຂອງພັກ ເປັນພາລະກິດຂອງປະຊາຊົນໂດຍກົງ ດັ່ງນັ້ນ, ປະຊາຊົນບໍ່ພຽງແຕ່ເປັນກໍາລັງຫຼັກໃນ
ການຕ່ໍສູ້ກັບສັດຕູ ໂດຍສ່ົງລູກຮກັຫຼານແພງເຂ້ົາຢູ່ໃນຖັນແຖວກໍາລັງຕ່ໍຕ້ານແລ້ວ ຍັງເປັນກໍາລັງຫັຼກ
ໃນການປູກຝັງລ້ຽງສັດ ຜະລິດສະບຽງອາຫານເພ່ືອຮບັໃຊ້ແນວໜາ້ ຈນົມີຄໍາຂວນັ “ທຸກສ່ິງທຸກຢ່າງ
ເພື່ອຮັບໃຊ້ແນວໜ້າ” ຕິດພັນກັບໄຊຊະນະໃນທຸກບັ້ນຮົບຂອງກໍາລັງປະຕິວັດເຮົາ.

ປະທານໄກສອນພົມວິຫານໄດ້ກ່າວວ່າ “ ເຂ້ົາປາ, ອາຫານ ປະຈໍາວັນຂອງພະນັກງານ ແລະ ກອງ

ທະຫານພວກເຮົາ ແມ່ນໄດ້ຈາກປະຊາຊົນບັນດາເຜົ່າເປັນຜູ້ເອົາມາລ້ຽງ, ການຮ່ວມຢູ່ຮ່ວມກິນ, ຮ່ວມເຮັດ

ວຽກງານເພ່ີມພູນ ແລະ ວຽກງານປ້ອງກັນຊາດ, ປ້ອງກັນບ້ານເມືອງ ຮວ່ມກັບເຂົາເຈົາ້ ຈິງ່ເປັນໜາ້ທ່ີສະເພາະ

ໜ້າ ແລະ ໜັກໜ່ວງຂອງກອງທັບເຮົາ”

ສະໄໝ ການນໍາພາຂອງຄະນະພັກແຄວນ້ລາວ ກໍ່ຄືພັກປະຊາຊົນລາວ ຕ່ໍມາ ເປັນພັກປະຊາຊົນ
ປະຕິວັດລາວ ຍາມໃດພັກ ກ່ໍໄດ້ຖືສໍາຄັນການເພ່ີມພູນຜະລິດຜົນ ເພ່ິງຕົນເອງ ກຸ້ມຕົນເອງ ສ້າງ
ຄວາມເຂ້ັມແຂງດ້ວຍຕົນເອງໃນເຂດທ່ີໝ້ັນເປັນສໍາຄັນ ເພ່ືອໃຫ້ມີສະບຽງອາຫານຮັບໃຊ້ທະຫານ 
ພະນັກງານ ແລະ ປະຊາຊົນ ຈົນມີຄໍາວ່າ ”ກອງທັບເດີນໄດ້ດ້ວຍທ້ອງ”. ຄຽງຄູ່ກັບການຊ່ວຍເຫຼືອ
ຂອງປະເທດສາທາລະນະລັດ ປະຊາທິປະໄຕ ຫວຽດນາມ, ສາທາລະນະລັດ ປະຊາຊົນຈີນ  ແລະ 

ປະເທດສັງຄົມນິຍົມອ້າຍນ້ອງອື່ນໆ. ພວກສັດຕູ ບໍ່ພຽງແຕ່ປໍລະປັກ ຕໍ່ສູ້ກັບຖັນແຖວການປະຕິວັດ
ລາວໂດຍກົງທາງດ້ານອາວດຸໃນສະໜາມຮບົແລ້ວ ພວກເຂົາຍັງໃຊ້ເຮອືບິນຍຸດທະສາດຍິງທໍາລາຍ
ຮົ້ວສວນ ໄຮ່ນາຕາກ້າ ຈູດເຜົາທໍາລາຍຜືນໄຮ່ ທົ່ງນາທີ່ເຂົ້າພວມກໍາລັງສຸກເຫຼືອງ ລວມໄປເຖິງຈູດ
ເລ້ົາເຂ້ົາ (ສາງເຂ້ົາ) ຂອງປະຊາຊົນ ຕະຫຼອດທັງທໍາລາຍຊີວດິ, ຊັບສິນ ແລະ ສັດລ້ຽງຂອງປະຊາຊົນ 
ໃນເຂດປົດປ່ອຍເພື່ອຫວັງບີບຮັດໃຫ້ກໍາລັງປະຕິວັດເຮົາພົບກັບຄວາມຫຍຸ້ງຍາກ.

ແຕ່ເຖິງຢ່າງໃດກໍ່ຕາມ ພາຍໃຕ້ການນໍາຂອງພັກ ທຸກໆອຸປະສັກ ທຸກໆການກະທໍາປອງຮ້າຍ
ຂອງສັດຕູລ້ວນແຕ່ສາມາດຖືກແກ້ໄຂຜ່ານຜ່າໄປໄດ້ ແລະ ເຮັດໃຫ້ການກະທໍາທ່ີໄຮ້ມະນຸດສະ
ທໍານ້ັນ ຖືກລົງໂທດຈາກທະຫານລາດ ກອງຫຼອນ ແລະ ປະຊາຊົນເຮົາສະເໝີມາ. ຍ້ອນເຫັນໄດ້
ຄວາມສໍາຄັນຂອງການຜະລິດສະບຽງອາຫານ ປະຊາຊົນລາວບັນດາເຜົ່າໃນທົ່ວເຂດປົດປ່ອຍ ຈຶ່ງ
ມີຄວາມຕ່ືນຕົວສະດຸ້ງໄວ ແລະ ສະໝັກໃຈຕ່ໍນະໂຍບາຍ ເພ່ິງຕົນເອງ ກຸ້ມຕົນເອງ ແລະ ສ້າງຄວາມ
ເຂັ້ມແຂງດ້ວຍຕົນເອງ ຈຶ່ງພ້ອມກັນເພີ່ມພູນຜະລິດຜົນດັ່ງກ່າວດ້ວຍຮູບແບບ ”ເຮັດມີການຈັດຕັ້ງ” 
ເປັນຕ້ົນ ການເຮັດນາລວມໝູ່ ບາງບ່ອນກ່ໍແມ່ນມີໜ່ວຍສາມັກຄີແລກປ່ຽນແຮງງານ ເພ່ືອໃຫ້ທຸກ
ຄອບຄົວມີເງື່ອນໄຂ ເພີ່ມພູນຜະລິດຜົນເຮັດນາ, ເຮັດໄຮ່ ໃນກໍລະນີມີຄອບຄົວໄປຮັບໃຊ້ແນວໜ້າ 
ໄປເປັນທະຫານ ພະນັກງານປະຕິວັດ ກໍ່ສາມັກຄີຊ່ວຍເຫຼືອຊ່ຶງກັນ ແລະ ກັນ ຈົນກວ່າຈະເຖິງຍາມ
ເກັບກ່ຽວໄດ້ເອົາເຂົ້າຂຶ້ນເລົ້າມ້ຽນມັດໃນບ່ອນທີ່ເຫັນວ່າປອດໄພດີ.

ຈາກຄວາມຕ່ືນຕົວສະໝັກໃຈ ຢ່າງເປັນເຈົາ້ການ ແນໃສ່ເພ່ີມທະວຄີວາມສາມັກຄີໃນໝູ່ຊາວນາ 
ໃຫ້ເຂ້ັມແຂງເປັນປຶກແຜ່ນ ເພ່ືອຍົກສະມັດຖະພາບການຜະລິດໃຫ້ສູງຂ້ຶນຢ່າງຕ່ໍເນ່ືອງ. “ເມ່ືອວນັທີ 
2 ກໍລະກົດ 1955 ກຸ່ມຊາວນາທີ່ກ້າວໜ້າ ໄດ້ພ້ອມກັນຈັດຕັ້ງສະມາຄົມຂອງຕົນຂຶ້ນ ໂດຍໃສ່ຊື່ວ່າ 
“ສະມາຄົມຊາວໄຮ່ນາລາວຮັກຊາດ” ຊຶ່ງແມ່ນ ເປັນພາກສ່ວນໜຶ່ງຂອງແນວລາວຮັກຊາດ ໂດຍມີ
ວດັຖຸປະສົງ ແລະ ອຸດົມຄະຕິແມ່ນ: ສາມັກຄີຊາວໄຮນ່າລາວຜູ້ອອກແຮງງານທ່ີຮກັຊາດ ເພ່ືອພ້ອມ
ກັບສະມາຄົມອ່ືນໆໃນການຈັດຕ້ັງຂອງ” ແນວລາວຮັກຊາດ” ອອກແຮງຕ່ໍສູ້ຕ້ານຢັນຈັກກະພັດ
ອາເມລິກາ, ພວກລ່າເມືອງຂ້ຶນຝຣັງ່ ຜູ້ລະເມີດສັນຍາ ແລະ ລູກແຫ້ຼງຕີນມືຂອງພວກມັນ ເພ່ືອປັບປຸງ
ສນັຕພິາບ ເຮັດໃຫ້ມປີະຊາທປິະໄຕ ເອກະພາບ ເອກະລາດ ໄດປ້ະກດົຜນົເປນັຈິງ, ເນື້ອໃນຈິດໃຈ
ຫຼັກໆຂອງສະມາຄົມແມ່ນ: 

- ຕ່ໍສູ້ເພ່ືອຫຸຼດຜ່ອນ ການຂູດຮີດອັນໜັກໜາ ໃນດ້ານການເມືອງ ແລະ ເສດຖະກິດຢູ່ຕາມ
ບ້ານນອກຂອກຄາເມ ເພື່ອນໍາຜົນປະໂຫຍດໃຫ້ແກ່ຊາວນາ.

- ຊ່ວຍເຫຼືອເຊິ່ງກັນ ແລະ ກັນ ຮໍ່າຮຽນວັດທະນະທໍາ ແລະ ການເມືອງ, ຮ່ວມປຶກສາຫາລືວິທີ
ທໍາມາຫາກິນ, ຊ່ວຍເຫຼືອກັນຜະລິດຜົນ ເພື່ອປົວແປງການເປັນຢູ່ທາງດ້ານວັດຖຸ ແລະ ຈິດໃຈໃຫ້
ແກ່ຊາວໄຮ່ນາ.

ສະມາຄົມດັ່ງກ່າວໄດ້ວາງກົດລະບຽບຊົ່ວຄາວອອກມີ 8 ມາດຕາ ທ່ີເວົ້າເຖິງ: 1. ຊື່ສະມາຄົມ 
2. ວັດຖຸປະສົງ ແລະ ອຸດົມຄະຕິຂອງສະມາຄົມ 3. ເງ່ືອນໄຂເຂ້ົາເປັນສະມາຊິກ 4. ໜ້າທ່ີຂອງ
ສະມາຊິກ 5. ການເລືອກຕັ້ງ 6. ການຈັດຕັ້ງຂອງສະມາຄົມ 7. ລະບຽບວິໄນຂອງສະມາຄົມ ແລະ 
8. ການເງິນຂອງສະມາຄົມ. 

ການເພີ່ມພູນຜະລິດຜົນໃນເຂດເຕົ້າໂຮມ ປີ 1961 ເພື່ອຕອບສະໜອງແນວທາງນະໂຍບາຍ
ເພິ່ງຕົນເອງກຸ້ມຕົນເອງ ຂອງສູນກາງວາງອອກ ທາງອົງການປົກຄອງທ້ອງຖິ່ນ ເມືອງ ຊຽງຄໍ້ ແຂວງ 
ຫົວພັນ ໄດ້ເລ່ີມຫັນທິດຈາກການເຮັດນາປີ ມາທົດລອງເຮັດນາແຊງເພ່ີມຕ່ືມ ເພ່ືອຜະລິດໃຫ້ໄດ້
ສອງລະດູ ແລະ ຈໍາກັດບໍ່ໃຫ້ທົ່ງນາເປົ່າຫວ່າງຍາມລະດູແລ້ງ.

ບ້ານ ສົບຮາວ ແຄມນໍ້າມ້າຂຶ້ນກັບ ເມືອງ ຊຽງຄໍ້ (ປັດຈຸບັນແມ່ນ ເມືອງ ສົບເບົາ) ເປັນບ້ານທີ່
ລົງມືເຮດັນາແຊງທົດລອງກ່ອນໝູ່ ໃນແຂວງ ຫົວພັນ ໂດຍມີຊ່ຽວຊານຫວຽດນາມ ນໍາພາລົງມືເຮດັ
ໂດຍອາໄສນ້ໍາຫ້ວຍເປັນຕ້ົນຕໍ ມີການສ້າງຊົນລະປະທານແບບປະຊາຊົນປະດິດສ້າງກຸ້ມຕົນເອງ 
ຄືໃຊ້ໄມ້ໄຜ່ ໄມ້ຈິງຕອກຫຼັກ ຂົນກ້ອນຫີນກ້ອນດິນຕໍາໃຫ້ແໜ້ນ ເຮັດເປັນຄູລັດທາງນໍ້າເພື່ອໃຫ້ໄຫຼ
ເຂົ້າທົ່ງນາ. ຈຸດພິເສດນາທົ່ງດັ່ງກ່າວ ຍັງມີນໍ້າຊຶມຈາກຕີນພູ ຈຶ່ງພໍມີນໍ້າຂັງຢູ່. ໃນເບື້ອງຕົ້ນບໍ່ໄດ້ໃຊ້
ໄຖຄາດ ແຕ່ໃຊ້ແຮງງານຄົນ ເອົາຈົກສຽມຂຸດເປັນສ່ວນໃຫຍ່ ຈຶ່ງໃຫ້ຜົນຜະລິດບໍ່ໄດ້ດີເທົ່າທີ່ຄວນ

ປີຕ່ໍມາ ປະຊາຊົນຈໍານວນໜຶ່ງຍັງສືບຕ່ໍດໍາເນີນການເຮັດນາແຊງຢ່າງຕ້ັງໜ້າ ແລະ ດັດປັບ
ວທີິການເຮດັຢ່າງມີຫົວຄິດປະດິດສ້າງ ຕ່ືມດ້ວຍການນໍາໃຊ້ໄຖຄາດຄື: ນາປີ ມີການຄັດເລືອກແນວ
ພັນທ່ີເໝາະສົມ ແລະ ຜົນທ່ີໄດ້ຮບັກໍ່ຄ່ອຍໆດີຂ້ຶນຕາມລໍາດັບ ຈາກນ້ັນ, ປີຕ່ໍໆມາຄວາມຕ່ືນຕົວຂອງ
ປະຊາຊົນກໍ່ຄ່ອຍໆເພີ່ມຂຶ້ນ ແລະ ໝາກຜົນກໍ່ທະຍອຍໄດ້ຮັບໃຫ້ເຫັນປະຈັກຕາ.

ເວົ້າສະເພາະການປູກຝັງຕາມລະດູການ ຖືວ່າເປັນເລ່ືອງປົກກະຕິ ຄືການເຮັດນາ ແລະ 
ປູກຝັງໂດຍອາໄສນ້ໍາຝົນ, ສໍາຄັນອີກປະການໜຶ່ງເຖິງວ່າຈະບ່ໍໄດ້ຄ້ົນຄວ້າຮໍ່າຮຽນວິທະຍາສາດ
ວິທະຍາການມາກ່ອນ ແຕ່ກໍ່ອາໄສປະສົບການໃນຊີວິດຮຽນຮູ້ ແລະ ສັງເກດທໍາມະຊາດສ່ິງແວດ 
ລ້ອມອ້ອມຂ້າງເປັນເວລາດົນນານ ຈຶ່ງນໍາເອົາສິ່ງທີ່ທໍາມະຊາດຊຸກເຊື່ອງໄວ້ມາຮັບໃຊ້ຕົນເອງເປັນ
ຕ້ົນ: ສາມາດຄາດຄະເນ ພະຍາກອນອາກາດຕາມລະດູການເພ່ືອການປູກຝັງ, ຮູ້ຮັກສາ ແລະ 
ພັດທະນາແນວພັນ ຮູກ້ານປາບສັດຕູພືດ ໂດຍປາສະຈາກສານເຄມີ ຮູນໍ້າເອົາສັດປ່າມາຂະຫຍາຍ
ພັນໃຫ້ເປັນສັດບ້ານ ແລະ ອ່ືນໆ, ຊ່ຶງຕ່ໍມາສະໄໝມີຄວາມກ້າວໜ້າທາງວິທະຍາສາດກ່ໍລ້ວນແຕ່
ແມ່ນການສືບທອດຕໍ່ຍອດ ຂະຫຍາຍແນວຄວາມຄິດຈາກຄົນລຸ້ນກ່ອນປະຕິບັດມາ.

ພາກທີ III
ຂະບວນວິວັດທະນາການ ໄລຍະ ປີ 1960-1975

3.1 ການສາ້ງເຂດປົດປ່ອຍໃຫປ້ຽບເໝອືນລັດໜຶງ່ ແລະ ປບັປງຸສາໍນກັງານບອ່ນເຮັດວຽກໃນສນູກາງ
ການບັນຊາຊີ້ນໍາການປະຕິວັດ:

ປີ 1960  ປະທານ ໄກສອນ ພົມວິຫານ ໄດ້ສຸມໃສ່ຈັດຕັ້ງນໍາພາ ແລະ ບັນຊາການຫັນທິດຕໍ່ 
ສູ້ດ້ວຍການເມືອງ ແລະ ສົມທົບກັບການຕ່ໍສູ້ດ້ວຍກໍາລັງປະກອບອາວຸດປ້ອງກັນຕົວກັບການຕ່ໍສູ້
ການເມືອງຖືກຕ້ອງຕາມກົດໝາຍໄດ້ຮບັໄຊຊະນະອັນໃຫຍ່ຫຼວງ, ຈາກໄຊຊະນະນ້ັນ ໄດ້ຈບັກາລະ
ໂອກາດເປີດກວາ້ງເຂດປົດປ່ອຍ, ເປີດບ້ັນຮບົປົດປ່ອຍຫຼວງນ້ໍາທາ, ປົດປ່ອຍຫຼາຍແຫ່ງຢູ່ພາກກາງ, 
ພາກໃຕ້ເຮດັໃຫ້ເຂດປົດປ່ອຍກວາ້ງອອກ 2/3 ໃນທ່ົວປະເທດ, ປົດປ່ອຍແຂວງຫົວພັນ ຄ້ັງທີ II ໃນປີ 
1960. ຈາກນັ້ນລັດຖະບານລາວຕໍ່ຕ້ານ (ແນວລາວຮັກຊາດ) ຈຶ່ງໄດ້ຍ້າຍສໍານັກງານຈາກນາແມວ
ເຂົ້າມາຕັ້ງຢູ່ ບ້ານ ຊຽງຊື້ ແຕ່ປີ 1953-1963.

ປີ 1962 ພາຍຫັຼງເຊັນສັນຍາສາມຝ່າຍ ທ່ີ ບ້ານ ຄັງໄຂ ແຂວງ ຊຽງຂວາງ (ແນວລາວຮກັຊາດ, 
ເປັນກາງ ແລະ ລັດຖະບານວຽງຈັນ) ໄດ້ເກີດມີຄວາມຂັດແຍ່ງລະຫວ່າງ ແນວລາວຮັກຊາດ ກັບ
ລັດຖະບານວຽງຈັນ ເພື່ອຍາດແຍ່ງເອົາກໍາລັງເປັນກາງ ນໍາໂດຍທ່ານ ສຸວັນນະ ພູມມາ ເວລານັ້ນ
ລັດຖະບານລາວຕໍ່ຕ້ານ ຕັ້ງຢູ່ນາແມວ, ບ້ານ ຊຽງຊື້ ແລະ ຈໍານວນໜຶ່ງເຂົ້າປະສົມຢູ່ທີ່ ບ້ານ ຄັງໄຂ 
ພາຍຫັຼງທ່ີລັດຖະບານວຽງຈັນ ໄດ້ໄຊຊະນະໃນການຍາດແຍ່ງກໍາລັງເປັນກາງນ້ັນ, ລັດຖະບານລາວ
ຕໍ່ຕ້ານຈໍາຕ້ອງຖອຍກັບຄືນມາເຂດຊຽງຊື້ ເພື່ອຕັ້ງທ່າບຸກໂຈມຕີເທື່ອໃໝ່ ໃນປີ 1963 ກອງປະຊຸມ
ໃຫຍ່ສາມັນ ຄ້ັງທີ 11 ຂອງແນວລາວຮກັຊາດ ໄດ້ໄຂຂ້ຶນທ່ີບ້ານຊຽງຊ້ື ກອງປະຊຸມໃຫຍ່ໄດ້ພ້ອມກັນ
ສະຫຸຼບຕີລາຄາສະພາບການທ່ີຈະເກີດຂ້ືນໃນຕ່ໍໜາ້ວາ່: ພວກຈກັກະພັດອາເມລິກາ ແລະ ລູກແຫ້ຼງ
ຕີນມື ພວມຕົກໃນທ່າປະລາໄຊຫຼາຍບັ້ນຮົບທາງໜ້າດິນ ສະນັ້ນພວກມັນກໍ່ຕ້ອງດີ້ນຮົນກະວົນກະ
ວາຍເພີ່ມທະວີສົງຄາມທໍາລາຍທາງໜ້າດິນ ແລະ ທາງອາກາດຢ່າງໂຫດຮ້າຍປ່າເຖື່ອນ ເຂົ້າເຂດ
ປົດປ່ອຍຂອງພວກເຮົາ, ສິ່ງດັ່ງກ່າວໄດ້ກາຍເປັນຈິງ ໃນໄລຍະເດືອນ ເມສາ ຫາ ເດືອນພຶດສະພາ 
ປີ 1964 ກອງທັບອາກາດອາເມລິກາໄດ້ເຄ່ືອນໄຫວຍິງລະເບີດໂຈມຕີທາງອາກາດໃສ່ພູພະ, ເມືອງ
ຂັນ,  ທ່າໂທມ, ທົ່ງໄຫຫີນ, ບ້ານນາກູ້ ຢ່າງຕໍ່ເນື່ອງລຽນຕິດ.

ສູນກາງພັກຈຶງ່ຕີລາຄາສູງຕ່ໍກົນອຸບາຍຂອງຈກັກະພັດອາເມລິກາຈະເພ່ີມຂ້ຶນສູ່ລະດັບສູງ ເມ່ືອ
ເປັນແນວນັ້ນສູນກາງພັກຈຶ່ງແຕ່ງຕັ້ງໜ່ວຍງານໜຶ່ງມາສໍາຫຼວດເຂດບໍລິເວນຖໍ້າຜາຫີນນາໄກ່ ເພື່ອ
ເປັນບ່ອນຢູ່ ແລະ ບ່ອນເຮດັວຽກຂອງບັນດາສໍານັກງານສູນກາງແນວລາວຮກັຊາດ, ຫັຼງຈາກໜວ່ຍ
ງານມາສໍາຫຼວດ ໃນທ້າຍປີ 1964 ສູນກາງຈຶ່ງຍ້າຍເຂົ້າມາຢູ່ເຂດທົ່ງນາໄກ່ ເພື່ອເປັນບ່ອນກໍາບັງ
ເປັນກໍາແພງອັນແໜ້ນໜາ ຈາກການຖິ້ມລະເບີດທໍາລາຍຂອງຈັກກະພັດອາເມລິກາ, ເຊິ່ງເຂດດັ່ງ

ກ່າວນີ້ເປັນເຂດທີ່ມີພູຜາປ່າດົງອັນຕຶບໜາ ແລະ ມີຄວາມອຸດົມສົມບູນໄປດ້ວຍສັດສາວາສິ່ງຫຼາຍ
ຊະນິດເປັນຕ້ົນແມ່ນ: ເສືອ, ຊ້າງ, ກວາງ, ຟານ...ທ່ີອາໄສຢູ່ຖ້ໍາທໍາມະຊາດເຫ່ົຼານ້ີຫຼາຍກວາ່ໝູ່ແມ່ນ
ໄກ່ປ່າ. ດັ່ງນັ້ນປະຊາຊົນຈຶ່ງເອີ້ນເຂດນີ້ວ່າທົ່ງນາໄກ່. ເຂດນາໄກ່ເວລານັ້ນມີພຽງ 4 ບ້ານຄື: ບ້ານ
ນາໄກ່ໃຕ້, ນາໄກ່ເໜືອ, ບ້ານລ້ອງນາກູ້, ບ້ານບັກ, ແຕ່ລະບ້ານມີພຽງແຕ່ 10 ຫຼັງຄາເຮືອນ, ເຂດ
ດັ່ງກ່າວນີ້ ໄດ້ກາຍເປັນບ່ອນທີ່ປະຊາຊົນເມືອງວຽງໄຊ ຝາກຊີວິດ, ລີ້ຊ້ອນ, ຫຼົບຫຼີກລູກລະເບີດທໍາ
ລາຍ, ລ້າງຜານຂອງຈັກກະພັດອາເມລິກາ, ຕໍ່ມາບັນດາຖໍ້າກໍ່ໄດ້ກາຍມາເປັນບ່ອນພັກ ແລະ ສໍາ
ນັກງານຂອງກໍາລັງປະຕິວັດ, ຄວາມແໜ້ນໜາຂອງພູຜາຫີນສາມາດທົນທານຈາກການທໍາລາຍ
ຂອງລູກລະເບີດນັບທັງບົມ 500 ກິໂລ ຂອງຈັກກະພັດອາເມລິການມາຖິ້ມໃສ່ (ຂໍ້ມູນໃນປີ 2024 
ຂອງຫ້ອງການຖະແຫຼ່ງຂ່າວວັດທະນະທໍາ ແລະ ທ່ອງທ່ຽວເມືອງ ວຽງໄຊ ໃຫ້ຮູ້ວ່າ: ໃນທົ່ວເມືອງ
ວຽງ ໄຊ ມີຈໍານວນຖໍ້າຫຼາຍກວ່າ 480 ຖໍ້າ ໄດ້ຮັບການສໍາຫຼວດແລ້ວ 143 ຖໍ້າ, ໃນນີ້ມີຖໍ້າທ່ານຜູ້
ນໍາທີ່ໄດ້ຮັບການບູລະນະແລ້ວ ຈໍານວນ 08 ຖໍ້າ).

ໃນເດືອນມີນາ ປີ 1964 ມະຕິກອງປະຊຸມໃຫຍ່ສູນກາງພັກ ຄັ້ງທີ 12 ໄດ້ກໍານົດວຽກໃຫຍ່ 5 
ປະການຄື: ເພ່ີມທະວກ່ໍີສ້າງແນວໂຮມແຫ່ງຊາດຕ້ານຈກັກະພັດອາເມລິກາ ແລະ ລູກມື, ອອກແຮງ
ຊຸກຍູ້ການຕ່ໍສູ້ຢູ່ໃນເຂດແນວຫັຼງຂອງສັດຕູ ດ້ວຍວທີິປະສານສົມທົບຢ່າງແໜນ້ແຟ້ນ ລະຫວາ່ງການ
ຕໍ່ສູ້ແນວຫຼັງຂອງສັດຕູ, ອອກແຮງຟືື້ນຟູກໍ່ສ້າງປັບປຸງເຂດປົດປ່ອຍ ແລະ ຖານທີ່ໝັ້ນໃນທຸກດ້ານ, 
ອອກແຮງປັບປຸງກໍາລັງປະກອບອາວດຸ, ເຄ່ິງປະກອບອາວດຸ, ເພ່ີມທະວກີານນໍາພາຂອງພັກ, ບໍາລຸງ 
ແລະ ກໍ່ສ້າງພະນັກງານເພື່ອຕອບສະໜອງການຂະຫຍາຍຕົວໃໝ່ຂອງສະພາບການ.

ເດືອນ ພຶດສະພາ ປີ 1965 ມະຕິກອງປະຊຸມໃຫຍ່ສູນກາງພັກຄ້ັງ 13 ໄດ້ກໍານົດແຜນ
ນະໂຍບາຍສ້າງເຂດປົດປ່ອຍໃນທຸກດ້ານໃຫ້ເປັນຄືລັດໜຶງ່ ມະຕິໄດ້ເວົາ້ແຈງ້ວາ່: ອອກແຮງປັບປຸງ
ກ່ໍສ້າງເຂດປົດປ່ອຍໃນທຸກດ້ານໃຫ້ກາຍເປັນລັດໜຶງ່ ແລະ ເປັນບ່ອນອີງອັນແໜນ້ແກ່ນໃຫ້ການຕ່ໍສູ້
ໃນທ່ົວປະເທດ, ສ້າງເຂດປົດປ່ອຍເປັນຄືລັດໜຶ່ງມີຄວາມໝາຍຍຸດທະສາດທ່ີສໍາຄັນໃນສະເພາະ
ໜ້າເຮັດໃຫ້ກໍາລັງແນວຫັຼງຂອງພວກເຮົາແໜ້ນແກ່ນ ເປັນບ່ອນອີງໃຫ້ແກ່ການດໍາເນີນສົງຄາມ 
ປະຊາຊົນ ເພ່ີມທະວສີະມັດຕະພາບໃນການສູ້ຮບົໃຫ້ກໍາລັງປະກອບອາວດຸຂອງພວກເຮາົ, ປະກອບ
ສ່ວນສໍາຄັນເພ່ືອເຮັດໃຫ້ການຊ່ັງຊາກຳລັງມີການປ່ຽນແປງ, ລະດົມຊຸກຍູ້ການຕ່ໍສູ້ຂອງປະຊາຊົນ
ຢູ່ເຂດແນວຫັຼງ, ການສ້າງເຂດປົດປ່ອຍເປັນຄືລັດໜຶ່ງ ຍັງເປັນການສະແດງອອກໃຫ້ເປັນຢ່າງຈະ
ແຈ້ງລັກສະນະດີງາມຂອງລະບອບພວກເຮົາ, ເປັນການເສີມຂະຫຍາຍກໍາລັງແຮງຂອງພວກເຮົາ
ຕ່ໍເຂດສັດຕູຄວບຄຸມຊ່ົວຄາວ, ທັງເປັນການສ້າງພ້ືນຖານເບ້ືອງຕ້ົນ ໃຫ້ແກ່ການກ່ໍສ້າງປະເທດລາວ
ເປັນເຈົາ້ຕົນເອງໃນພາຍໜາ້ . ສະນ້ັນ, ຈະຕ້ອງຊຸກຍູ້ກ່ໍສ້າງເຂດປົດປ່ອຍກາຍເປັນທ່ີໝ້ັນອັນແໜນ້
ແກ່ນຂອງການປະຕິວັດທົ່ວປະເທດ, ເປັນບ່ອນອີງອັນແທ້ຈິງໃຫ້ແກ່ການຕໍ່ສູ້ຍາວນານ, ມະຕິຄັ້ງທີ 

13 ແມ່ນໄດ້ຮັບການຈັດຕັ້ງຜັນຂະຫຍາຍຢ່າງແຂງແຮງໄປທົ່ວເຂດປົດປ່ອຍ ທັງໄດ້ມີການຈັດຕັ້ງ
ລະບົບກົງຈັກການປົກຄອງທີ່ສອດຄ່ອງ ແໜ້ນໜາຂຶ້ນແຕ່ສູນກາງຮອດທ້ອງຖິ່ນ ເຊິ່ງໄດ້ແບ່ງອອກ
ເປັນ 5 ຂັ້ນຄື: ຂັ້ນສູນກາງ, ຂ້ັນແຂວງ, ຂັ້ນເມືອງ, ຂັ້ນຕາແສງ ແລະ ຂັ້ນບ້ານ. ໃນນັ້ນ ອຳນາດ
ການປົກຄອງຂ້ັນສູນກາງປະກອບມີບັນດາອົງການເສນາທິການໃຫ້ສູນກາງພັກ ແລະ ສູນກາງແນວ
ລາວຮັກຊາດ ເຊັ່ນ:

		  1.    ຄະນະທະຫານສູນກາງ
		  2.    ຄະນະຕໍ່ສູ້ດ້ານການເມືອງ, ກົດໝາຍ ແລະ ການຕ່າງປະເທດ
		  3.    ຄະນະຂົນຂວາຍປະຊາຊົນ ແລະ ແນວໂຮມ
		  4.    ຄະນະແນວຫຼັງສັດຕູ
		  5.    ຄະນະໂຄສະນາອົບຮົມສູນກາງ
		  6.    ຄະນະຈັດຕັ້ງສູນກາງ
		  7.    ຄະນະປ້ອງກັນຄວາມສະຫງົບ
		  8.    ຄະນະຄົ້ນຄວ້າວຽກງານອຳນາດການປົກຄອງ
		  9.    ຄະນະເສດຖະກິດ-ການຜະລິດສູນກາງ
		  10.  ຄະນະໄປສະນີ,ໂທລະເລກສູນກາງ
		  11.  ຄະນະເສດຖະກິດ-ການເງິນສູນກາງ
		  12.  ຄະນະແຜນການ ແລະ ການຊ່ວຍເຫລືອວັດຖຸອຸປະກອນ
		  13.  ຄະນະສຶກສາສູນກາງ
		  14.  ຄະນະຄົ້ນຄວ້າສູນກາງ

ສະເພາະຄະນະເສດຖະກິດ-ການຜະລິດສູນກາງ ແລະ ຄະນະເສດຖະກິດ-ການເງິນສູນກາງ 
ແມ່ນຊ່ວຍສູນກາງຄ້ົນຄວ້າວາງແນວທາງນະໂຍບາຍ ແລະ ແຜນພັດທະນາເສດຖະກິດ-ສັງຄົມ 
ທັງຊີ້ນຳປະຕິບັດແຜນນະໂຍບາຍ ທິດທາງແຜນການ, ລະບອບນະໂຍບາຍ ເພື່ອແນໃສ່ສ້າງ ແລະ 
ຂະຫຍາຍເສດຖະກິດຢ່າງຮອບດ້ານ ເຊ່ັນ: ກະສິກຳ, ປ່າໄມ້, ຊົນລະປະທານ, ອຸດສະຫະກຳ, 
ຫັດຖະກຳ ແລະ ຂະຫຍາຍພ້ືນຖານເສດຖະກິດຢູ່ເຂດປົດປ່ອຍ, ສະເພາະໜາ້ນ້ີແມ່ນແກ້ໄຂບັນຫາ
ສະບຽງອາຫານ, ກໍ່ສ້າງພື້ນຖານເບື້ອງຕົ້ນໃຫ້ແກ່ເສດຖະກິດທີ່ເປັນເອກະລາດ ເປັນເຈົ້າຕົນເອງ.

ມະຕິກອງປະຊຸມໃຫຍ່ສູນກາງພັກ ຄ້ັງທີ 14 ປີ 1966 ໄດ້ກໍານົດກ່ຽວກັບໜາ້ທ່ີສ້າງເສດຖະກິດ-
ການເງິນເຂດປົດປ່ອຍ ເຊ່ິງມະຕິິໄດ້ເວົາ້ແຈ້ງວາ່: ວຽກງານສ້າງເສດຖະກິດມີຄວາມໝາຍປະຕິວດັ
ອັນໃຫຍ່ຫຼວງ, ການປະຕິວດັແມ່ນໂຄ່ນລ້ົມສັງຄົມເກ່ົາ, ສ້າງສັງຄົມໃໝ່ຈດຸໝາຍພ້ືນຖານຂອງການ
ປະຕິວັດ ແມ່ນນໍາເອົາສິດຜົນປະໂຫຍດປະຊາຊົນ, ມີແຕ່ສ້າງເສດຖະກິດ-ການເງິນ ຈຶ່ງນໍາເອົາ

ສິດຜົນປະໂຫຍດຕົວຈິງມາໃຫ້ປະຊາຊົນໄດ້, ສ່ິງນ້ີສະແດງເຖິງຫັຼກໝ້ັນຊົນຊ້ັນ ແລະ ລັກສະນະ
ມະຫາຊົນອັນແທ້ຈງິຂອງພວກເຮາົຈະສ້າງເຂດປົດປ່ອຍຂອງພວກເຮາົໃຫ້ເປັນລັດໜຶງ່, ແນ່ນອນມັນ
ຕ້ອງມີພ້ືນຖານເສດຖະກິດທ່ີແທ້ຈງິທ່ີເປັນເຈົາ້ຕົນເອງ ຈຶງ່ສາມາດຮບັປະກັນຄວາມເປັນເອກະລາດ 
ແລະ ອໍານາດອະທິປະໄຕຂອງພວກເຮົາໄດ້, ການສ້າງເສດຖະກິດການເງິນມັນຍັງສະແດງເຖິງ
ຈິດໃຈເພ່ິງຕົນເອງກຸ້ມຕົນເອງ. ສ້າງຄວາມເຂ້ັມແຂງດ້ວຍຕົນເອງ, ສະແດງເຖິງຈິດໃຈຮັກຊາດ 
ແລະ ຈິດໃຈປະຕິວັດສຸດກົກສຸດປາຍ. ມະຕິກອງປະຊຸມສູນກາງພັກຕ່ໍມາໄດ້ສືບຕ່ໍເນ້ັນເຖິງການ
ອອກແຮງງານ ເພ່ີມທະວີການປັບປຸງກ່ໍສ້າງເຂດປົດປ່ອຍໃນທຸກດ້ານ ເຮັດໃຫ້ເຂດປົດປ່ອຍເຂ້ັມ
ແຂງແໜ້ນແກ່ນ ສ່ອງແສງໄດ້ລັກສະນະດີເດ່ັນຂອງລະບອບປະຕິວັດ ແລະ ເປັນພ້ືນຖານໃຫ້ແກ່
ປະເທດລາວ ເອກະລາດ ປະຊາທິປະໄຕ ຢ່າງແທ້ຈງິ. ກ່ຽວກັບວຽກງານການກ່ໍສ້າງພັກ 4 ຮູ ້ແນໃສ່
ຍົກລະດັບການເມືອງແນວຄິດ ແລະ ຄວາມສາມາດປະຕິບັດວຽກງານພະນັກງານ, ສະມາຊິກພັກ
ໃນທ່ົວພັກ, ສ້າງໜວ່ຍພັກຮ້ນໍູາພາຮອບດ້ານຢູ່ຮາກຖານ. ສ້າງໜວ່ຍພັກ 4 ຮູຄື້: ຮູນໍ້າພາປະຊາຊົນ
ຕ່ໍສູ້ຕ້ານສັດຕູ, ກໍາແໜ້ນກອງຫຼອນ ແລະ ປ້ອງກັນຄວາມສະຫງົບ, ຮູ້ນໍາພາກ່ໍສ້າງອໍານາດການ
ປົກຄອງ, ຈັດຕ້ັງປະຊາຊົນ, ສ້າງຄວາມສາມັກຄີ, ຮູ້ນໍາດັດແປງຂະຫຍາຍການຜະລິດ, ປົວແປງ
ຊີວິດການເປັນຢູ່ຂອງປະຊາຊົນ, ຮູ້ໂຄສະນາຂະຫຍາຍພັກ ແລະ ເຮັດວຽກງານຂອງໜ່ວຍພັກ, 
ກໍ່ສ້າງແບບແຜນດໍາລົງຊີວິດ ແລະ ຮໍ່າຮຽນດີ.

ມະຕິສູນກາງພັກ ຄັ້ງທີ 15 ປີ 1967 ໄດ້ກໍານົດໜ້າທີ່ 3 ປີ 1968-1970  ຂອງການປະຕິວັດ
ລາວ, ຢືນຢັນຄວາມຕັດສິນໃຈຕີເອົາຊະນະສົງຄາມພິເສດຂອງຈກັກະພັດອາເມລິກາ, ສ້າງເງ່ືອນໄຂ
ອັນສະດວກ ໃຫ້ແກ່ການປະຕິວັດແຜນນະໂຍບາຍສ້າງປະເທດລາວ ໃຫ້ເປັນປະເທດສັນຕິພາບ 
ເອກະລາດ ເປັນກາງ ປະຊາທິປະໄຕ ເອກະພາບ ແລະ ວັດທະນະຖາວອນ.

ປີ 1966-1967 ຈັກກະພັດອາເມລິກາ ໄດ້ດໍາເນີນກົນອຸບາຍບຽດຍຶດເອົາພູຜາຖີ່ ຊຶ່ງຕັ້ງຢູ່ທິດ
ຕາເວັນຕົກຂອງຊໍາເໜືອປະມານ 70 ຫຼັກ ຜານີ້ມີຈຸດສູງ 1.770 ແມັດ ເໜືອນໍ້າທະເລ ພວກມັນ
ສ້າງໃຫ້ເປັນສະໜາມບິນນ້ອຍເພ່ືອລໍາລຽງຂົນສ່ົງ ອຸປະກອນອາວດຸຍຸດທະພັນທໍາສົງຄາມ ຕະຫຼອດ
ອາຫານການກິນ ແລະ ຂົນສົ່ງທະຫານອາເມລິກາ ມາບັນຊາຄວບຄຸມກົນໄກລີ້ລັບ ພ້ອມທັງສ້າງ
ເປັນບ່ອນຕິດຕ້ັງ ສະຖານີລາດາທັນສະໄໝ ເພ່ືອຊ້ີຈຸດສໍາຄັນໃຫ້ເຮືອບິນ ເພັດຊະຄາດບົນເວຫາ 
ຫືຼ ວິຫົກເວຫາພວກມັນ ດໍາເນີນການຍິງທໍາລາຍເຂດປົດປ່ອຍຕາມທິດສະດີສົງຄາມພິເສດຂອງ
ນິກເຊີນ ແລະ ບຸກລຸກເຂ້ົາເຖິງການຍິງທໍາລາຍພາກເໜືອຫວຽດນາມ ຢ່າງປ່ວງບ້າໂສຕາຍອີກ
ດ້ວຍ. ແຕ່ພວກມັນກໍ່ຖືກໂຕ້ຕອບລົງໂທດຈາກກໍາລັງຝ່າຍປະເທດລາວຢ່າງເໝາະສົມ ເພ່ືອລົບ 
ລ້າງປ້ອມອັນຕະລາຍດັ່ງກ່າວໃຫ້ໝົດໄປຈາກເຂດປົດປ່ອຍ, ພາຍໃຕ້ການຮ່ວມສໍາພັນສູ້ຮົບ ກໍ່ໄດ້
ເກີດມີການວາງແຜນຄົບຖ້ວນເປັນຢ່າງດີ ແລະ ໃຊ້ກໍາລັງພິເສດຂ້ຶນໄປພ້ືນທ່ີ ເພ່ືອເກັບກໍາຂ້ໍມູນ
ຂ່າວສານລະອຽດ. ບັ້ນຮົບປົດປ່ອຍຜາຖີ່ ໄດ້ດໍາເນີນໄປເມື່ອຮອດວັນທີ 10 ແລະ ວັນທີ 11 ມີນາ 

1968 ກໍ່ສ້ິິນສຸດລົງຢ່າງວອ່ງໄວ ດ້ວຍການປະລາໄຊຢ່າງໂງຫົວບ່ໍຂ້ຶນ ຂອງທະຫານອາເມລິກາ ກອງ
ທະຫານ ວງັປາວ ທະຫານລາຊະອານາຈກັ ທະຫານເລວຮບັຈາ້ງໄທຊ່ຶງໃນນ້ັນ ເສຍຊີວດິບາດເຈບັ
ຫຼາຍຮ້ອຍຄົນຈັບໄດ້ເປັນສະເລີຍຈໍານວນຫຼາຍ.

ມາຮອດຊຸມປີດ່ັງກ່າວນ້ີສູນກາງໄດ້ ຊ້ີນໍາສຸມໃສ່ການປັບປຸງ ປົວແປງຖ້ໍາຄືນໃໜໃ່ຫ້ມີຄວາມໝ້ັນ
ຄົງທົນທານແໜນ້ແກ່ນ ເພ່ືອສ້າງໃຫ້ກາຍເປັນສໍານັກງານອົງການ ເປັນບ່ອນຢູ່ອາໄສທ່ີສະດວກປອດ
ໄພ ເປັນຫ້ອງປະຊຸມ, ໂຮງຮຽນ, ໂຮງໝໍ, ຮາ້ນຄ້າ ຕະຫຼອດເຖິງໃຊ້ເປັນຫ້ອງປະຊຸມໃຫຍ່ ບ່ອນງານ
ໂຮມຊຸມນຸມມິດຕິງ ສະແດງສິລະປະວັນນະຄະດີ ແລະ ອື່ນໆອີກ ໃຫ້ມີຄວາມປອດໄພ, ບັນດານັກ
ວສິາວະກອນ ກໍາມະກອນໂຍທາ ບ່ໍວາ່ຈະເປັນຊາວໜຸມ່ລາວທ່ີຮຽນຈບົມາໃໝ່ໆຈາກຕ່າງປະເທດກ່ໍ
ຄືການຊ່ວຍເຫືຼອຈາກເພ່ືອນມິດຍຸດທະສາດຫວຽດນາມຕ່າງກໍ່ສຸມຈດິສຸມໃຈສຸມວຊິາການໃສ່ເຈາະ 
ກ່ົນ ປັບປຸງ ສ້ອມແປງຖ້ໍາ ເມືອງ ວຽງໄຊ ແຫ່ງຕ່າງໆໃຫ້ກາຍສະພາບເປັນທ່ີຕ້ັງຢູ່ໃນລະດັບໃຊ້ໄດ້ດີ
ຮບັປະກັນ. ພ້ອມກັນນ້ັນ, ກໍ່ສ້າງຖະໜນົຫົນທາງ, ໂຮງຮຽນ, ໂຮງໝ ໍເພ່ືອຮບັໃຊ້ບໍລິການ. ວຽກງານ
ໜຶງ່ທ່ີສໍາຄັນຄຽງຄູ່ກັນ ຄືການກ່ໍສ້າງເສ້ັນທາງການຄົມມະນາຄົມ ເພ່ືອໃຫ້ກາຍເປັນປາຍແຫຼມເຊ່ືອມ
ຈອດລະຫວາ່ງແຂວງກັບສູນກາງ ເມືອງກັບແຂວງ ແລະ ແຂວງອ່ືນໆຊ່ຶງມີທ່ີໝ້ັນຂອງການປະຕິວດັ 
ແລະ ປະເທດອ້າຍນ້ອງອ້ອມແອ້ມຄື: ສາທາລະນະລັດ ປະຊາທິປະໄຕ ຫວຽດນາມ (ແຂວງ ແທງ
ຮົວ), ສາທາລະນະລັດ ປະຊາຊົນຈີນ (ເມືອງ ຫຼາ) ສາມາດເຊື່ອມໂຍງຕິດຈອດໃສ່ກັນໄດ້.

ອີງຕາມຄວາມຮຽກຮ້ອງຕ້ອງການກໍ່ມີການສ້າງຖໍ້າ ຫ້ອງການຕ່າງໆເກີດຂຶ້ນໃນເມືອງ ວຽງໄຊ 
ແລະ ເຮັດໜ້າທ່ີເປນັເສນາທກິານໃຫແ້ກສ່ນູກາງຕາມພາລະບດົບາດ. ຢູເ່ຂດປດົປອ່ຍ ໄດເ້ອີນ້ຄາໍ
ວ່າຫ້ອງການແທນຄໍາວ່າກະຊວງ ຖັດຈາກຫ້ອງການຈຶ່ງແມ່ນພະແນກ ຖໍ້າຫ້ອງການໝາຍເຖິງ ຖໍ້າ
ທີ່ເປັນທີ່ຕັ້ງກະຊວງທະບວງກົມຂອງຝ່າຍແນວລາວຮັກຊາດ.

ພິເສດຍັງມີຖ້ໍາການນໍາສູນກາງພັກ, ສູນກາງແນວລາວຮັກຊາດ ຊ່ຶງເປັນທ່ີຕ້ັງສໍາຄັນໃນການ
ວາງແຜນຍຸດທະສາດ ຊ້ີນໍາ-ນໍາພາ ພາລະກິດປະຕິວັດ ເພ່ືອຕີເອົາຊະນະຈັກກະພັດອາເມລິກາ
ສັດຕູຜູ້ຮຸກຮານແມ່ນຢູ່ໃນບໍລິເວນດຽວກັນ. ນອກນີ້, ກ່ໍມີບັນດາຖໍ້າ ເຊັ່ນ: ຖໍ້າການຜະລິດກະສິກໍາ, 
ຖໍ້າປ່າໄມ້, ຖໍ້າຕໍາຫຼວດ, ຖໍ້າການເງິນ, ຖໍ້າແຜນການ, ຖໍ້າທະນາຄານ, ຖໍ້າໄປສະນີ, ຖໍ້າອາແອມ, 
ຖໍ້າໂຮງຮຽນແພດ, ຖໍ້າໂຮງໝໍມິດຕະພາບ, ຖໍ້າພະລາທິການ, ຖໍ້າຫຍິບແສ່ວ, ຖໍ້າກໍາລັງເປັນກາງ, 
ຖໍ້າຖະແຫຼງຂ່າວ ແລະ ໂຄສະນາ (ພູແຄ), ຖໍ້າໂຮງງານສ້ອມແປງລົດ, ຖໍ້າອຸດສາຫະກໍາ, ຖໍ້າຮ້ານ
ຄ້າ, ຖໍ້າໂຮງໝໍ, ຖໍ້າຈັດຕັ້ງ, ຖໍ້າເສນາທິການ, ຖໍ້າຊ້າງລອດ (ບ່ອນໂຮມຊຸມນຸມມິດຕິງ ແລະ ຊົມ
ສິລະປະ) ຖໍ້າຊາວໜຸ່ມ, ຖໍ້າກໍາມະບານ, ຖໍ້າແມ່ຍິງ ແລະ ຖໍ້າອື່ນໆ. ສ່ວນຖໍ້າອັນເປັນທີ່ຕັ້ງ ສໍານັກ
ງານຂອງອົງການປົກຄອງທ້ອງຖ່ິນ ແຂວງ ຫົວພັນ ກ່ໍມີຫຼາຍຖ້ໍາເຊ່ັນກັນຕ້ັງຢູ່ ອ້ອມແອ້ມຖ້ໍາຫາງ
ລ້ອງ ແລະ ບໍ່ຫ່າງໄກຈາກຖໍ້າສູນກາງພໍປານໃດ.

ຢູ່ເທດສະບານ ເມືອງ ວຽງໄຊ ເກີດມີການສ້າງຫຼາຍໂຮງຮຽນວິຊາສະເພາະເກີດຂຶ້ນ ດັ່ງເຊັ່ນ: 

ໂຮງຮຽນສ້າງແພດຊ້ັນກາງ, ໂຮງຮຽນສ້າງຄູຊ້ັນກາງ ຕ່ໍມາເປັນວທິະຍາໄລສ້າງຄູນາຄາວ, ໂຮງຮຽນ
ຄົມມະນາຄົມຊັ້ນກາງ, ໂຮງຮຽນກະສິກໍາຊັ້ນກາງ ເມືອງກ້າງ, ໂຮງຮຽນການເງິນ, ໂຮງຮຽນຂັບລົດ 
ແລະ ໂຮງຮຽນວິຊາສະເພາະສາຍກອງທັບອີກຈໍານວນໜຶ່ງ ຊຶ່ງນັກຮຽນທີ່ມາຮຽນ ເມືອງ ວຽງໄຊ ນີ້
ມີທັງພະນັກງານເກ່ົາມາຍົກລະດັບ ນັກຮຽນຈົບມັດທະຍົມໃນເຂດປົດປ່ອຍ ນັກຮຽນກ້າວໜ້າໃນ
ເຂດຍຶດຄອງຊົ່ວຄາວຂອງລັດຖະບານວຽງຈັນກໍ່ສະໝັກມາຮຽນ.

ຢູ່ທາງ ແຂວງ ຜ້ົງສາລີ ກໍ່ມີການປະສານສົມທົບກັນ ໃນການສ້າງສາພັດທະນາ ໃຫ້ເຂັ້ມແຂງ
ເຊ່ັນກັນ ໂດຍສະເພາະ ສ້າງບຸກຄະລາກອນເພ່ືອປະກອບໃສ່ໜາ້ວຽກຕ່າງໆ ກໍ່ມາສ້າງຢູ່ທ່ີນ້ີເໝືອນ
ກັນ. ສ່ວນດ້ານອື່ນເນື່ອງຈາກທີ່ຕັ້ງພູດອຍເປັນສ່ວນໃຫຍ່ ຈຶ່ງສຸມໃສ່ກໍ່ສ້າງເສັ້ນທາງຄົມມະນາຄົມ
ສາມາດເຊື່ອມໂຍງກັບແຂວງພາກເໜືອທີ່ຕິດຈອດ ຕະຫຼອດເຖິງພາກໃຕ້ຈີນ ເຂດມົນທົນຢຸນນານ 
ແລະ ດຽນບຽນຟູ ແຂວງ ເຊີນລາ ຫວຽດນາມ.

ນອກນັ້ນ, ກໍມີການປັບປຸງ ການເດີນທາງທາງນໍ້າສາຍນໍ້າອູ ໃຫ້ມີການຄ່ອງຕົວສາມາດເຊື່ອມ
ຈອດກັບເຂດປົດປ່ອຍຫຼວງພະບາງ ເມືອງງອຍໜອງຂຽວ ແລະ ຈດັຕ້ັງສະມາຄົມ ກຸ່ມເດີນເຮອືລ່ອງ
ນໍ້າອູ ເພື່ອນໍາໃຊ້ໃນການລໍາລຽງຂົນສົ່ງ ຈໍລະຈອນແຈກຢາຍສິນຄ້າ ທັງຮັບໃຊ້ວຽກງານທາງການ
ອື່ນໆ ແລະ ການເດີນທາງໄປ-ມາຂອງປະຊາຊົນ.

ການສ້າງເຂດປົດປ່ອຍໃຫ້ປຽບເໝືອນລັດໜຶ່ງໄລຍະຕ່ໍມາ ກ່ໍສະດວກຂ້ຶນໂດຍສະເພາະ ໄດ້
ມີການປະກາດສ້າງຕັ້ງ ເມືອງ ວຽງໄຊ ຂຶ້ນເມື່ອວັນທີ 30 ພະຈິກ 1968. ພາຍຫຼັງທີ່ຖອນຮາກຖອນ
ໂຄນເຮອືນຮງັ ສັດຕູທ່ີຜາຖ່ີອອກສໍາເລັດ ການສ້າງເຂດປົດປ່ອຍດ່ັງທ່ີກ່າວມານ້ັນ ນອກຈາກປັບປຸງ
ຖ້ໍາຊ່ຶງປຽບເໝືອນອາຄານຫັຼງໃຫຍ່ແລ້ວ ຍັງເລ່ັງໃສ່ສືບຕ່ໍສ້າງບຸກຄະລາກອນ ເພ່ືອປະກອບໃສ່
ກົງຈັກທຸກຂົງເຂດວຽກງານດ້ວຍການສ້າງກັບທີ່ (ເມືອງ ວຽງໄຊ) ແລະ ສົ່ງໄປສ້າງຢູ່ປະເທດອ້າຍ
ນ້ອງ ແລະ ທັງສ້າງສິ່ງອໍານວຍຄວາມສະດວກຕ່າງໆຢ່າງຕໍ່ເນື່ອງ.

ໃນປີ 1968 ເຂດປົດປ່ອຍຂອງການປະຕິວັດໄດ້ເຊ່ືອມຈອດກັນແຕ່ເໜືອຮອດໃຕ້,ປະຊາຊົນ
ໃນເຂດປົດປ່ອຍໄດ້ເລ່ີມມີຂະບວນສາມັກຄີເພ່ີມພູນຜະລິດຜົນ, ສ້າງພ້ືນຖານວັດຖຸຈຳນວນໜຶ່ງ 
ເພ່ືອຮບັໃຊ້ການກະເສດ ເປັນຕ້ົນແມ່ນສ້າງຊົນລະປະທານ, ສະຖານີທົດລອງການຜະລິດກະສິກຳ, 
ເຕັກນິກໃໝ່ບາງຢ່າງໄດ້ຖືກນຳໃຊ້ເຂ້ົາໃນການກະສິກຳ. ພັກໄດ້ມີນະໂຍບາຍແບ່ງປັນດິນນາລວມ
ໃຫ້ແກ່ຊາວນາເນື້ອທີ່ປູກຝັງ ແລະ ປະລິມານການຜະລິດໄດ້ເພີ່ມຂຶ້ນ. 

•	 ດ້ານວຽກງານກະສິກຳ: ແມ່ນຂອດສຳຄັນຕ້ົນຕໍອັນໜຶ່ງຂອງວຽກງານທ່ີນອນໃນຄະນະ
ເສດຖະກິດ-ການຜະລິດສູນກາງ, ເປັນວຽກພື້ນຖານ ເພື່ອແກ້ໄຂຊີວິດການເປັນຢູ່ໃຫ້ແກ່
ປະຊາຊົນ ແລະ ຮັບປະກັນການຕ່ໍສູ້ຍາວນານຂອງການປະຕິວັດ ທັງເປັນບ່ອນອີງໃຫ້
ແກ່ການກ້າວຂຶ້ນເພິ່ງຕົນເອງ, ກຸ້ມຕົນເອງດ້ານສະບຽງອາຫານ. ນອກນີ້, ກໍ່ໃຫ້ມີສະບຽງ
ອາຫານຈໍານວນໜຶ່ງສະສົມໄວ້ຕ້ານກັບໄພທຳມະຊາດ ແລະ ສັດຕູທຳລາຍ ຂະຫຍາຍ

ເໝືອງຝາຍເພ່ືອຮບັປະກັນໃຫ້ມີນ້ໍາໃນທຸກລະດູການຮບັໃຊ້ການປູກຝັງຢ່າງເປັນປົກກະຕິ. 
ສ້າງແບບແຜນເຮັດວຽກໃຫ້ສຳນັກງານ, ກອງທະຫານເພີ່ມພູນຜະລິດຜົນກຸ້ມຕົນເອງ ທັງ
ຊ່ວຍເຫຼືອປະຊາຊົນໄປພ້ອມ, ຈັດຕັ້ງການຜະລິດໃຫ້ເໝາະສົມກັບເງື່ອນໄຂຂອງສົງຄາມ
ທຳລາຍ, ແນະນຳໃຫ້ປະຊາຊົນຕ່ືນເດິກລຸກເຊ້ົາ (ຍາດແຍ່ງເວລາໄປເຮດັນາຕອນຄ່ໍາ, ຕອນ
ເດືອນແຈງ້, ເຮດັກະແຈກກະຈາຍ, ໃນເວລາເຮດັນາຕ້ອງມີການເວນຍາມ, ມີຂຸມຫລົບໄພ 
ແລະ ມີການແຊມກາຍ) ປຸກລະດົມຂະບວນການຜະລິດກະສິກຳກຸ້ມຕົນເອງຢູ່ແຕ່ລະບ້ານ 
ແລະ ສຳນັກງານຢ່າງຟົດຟື້ນແຂງແຮງ.

•	 ດ້ານການລ້ຽງສັດ: ແມ່ນເສີມຂະຫຍາຍການລ້ຽງສັດຂອງປະຊາຊົນເປັນຕ້ົນຕໍ ໂດຍເອົາ
ການລ້ຽງສັດໃຫຍ່ເປັນສຳຄັນ ສະເພາະຢ່າງຍິ່ງແມ່ນ ງົວ, ຄວາຍ, ມ້າ ແຕ່ຕ້ອງສົມທົບກັບ
ການລ້ຽງສັດນ້ອຍ ໂດຍແນໃສ່ເພ່ີມທະວີຈຳນວນເປັດ, ໄກ່, ໝູ ເພ່ືອລ້ຽງກອງທະຫານ, 
ພະນັກງານ ແລະ ແກ້ໄຂຊີວິດການເປັນຢູ່ຂອງປະຊາຊົນ.

•	 ດ້ານປ່າໄມ້: ແມ່ນແນະນຳປະຊາຊົນຊອກເຄື່ອງປ່າຂອງດົງໃຫ້ຖືກກັບລະບຽບການ, ປົກ
ປັກຮກັສາປ່າໄມ້ ແລະ ມີການແລກປ່ຽນໃຫ້ຫຼາຍເຊ່ັນ: ຄ່ັງ, ຍານ, ໝາກແໜງ່ໃຫ້ເປັນການ
ສ້າງລາຍຮັບທີ່ຍາວນານຂອງປະຊາຊົນ.

ພາບ: ປະຊາຊົນລໍາລຽງສະບຽງອາຫານອອກສູ່ແນວໜ້າ ປີ 1968

   ພາບ: ປະຊາຊົນ ແລະ ທະຫານ ເສຍຫຍ້ານາຢູ່ເຂດປົດປ່ອຍ ເມືອງ ວຽງໄຊ, ແຂວງ ຫົວພັນ 

     ພາບ:  ທະຫານກອງທັບປົດປ່ອຍປະຊາຊົນລາວ ຊ່ວຍເຫຼືອປະຊາຊົນເພີ່ມພູນຜະລິດຜົນ 

•	 ດ້ານການສຶກສາ: ສູນກາງພັກເວລາໃດກໍໍເອົາໃຈໃສ່ໃນການກໍ່ສ້າງ ແລະ ຝຶກຝົນຫຼໍ່ຫຼອມ
ຄົນ, ຕ້ັງແຕ່ສະໄໝສົງຄາມ, ເຖິງຈະມີຄວາມຫຍຸ້ງຍາກລໍາບາກຫຼາຍປະການ ແຕ່ພວກ
ເຮົາກໍຍັງມີບ່ອນສ້າງຄົນປະຕິວັດເຊ່ິງມີໂຮງຮຽນຫຼາຍແຫ່ງ ເຊ່ັນ: ໂຮງຮຽນນ້ອງນ້ອຍ 
(ໂຮງຮຽນສາມັນຢູ່ບ້ານຊຽງລວງ), ໂຮງຮຽນການເງິນ ແລະ ໂຮງຮຽນກະສິກໍາບ້ານເມືອງ
ກ້າງ, ໂຮງຮຽນໂທລະຄົມມະນາຄົມ, ໂຮງຮຽນສ້າງຄູນາຄາວ, ໂຮງຮຽນອຸດົມສູນກາງນາ
ເຮຍ້, ໂຮງຮຽນວຊິາການແພດນາຫວດີ (ສໍາລັບກອງທັບ), ຢູ່ບ້ານເມືອງງາສໍາລັບປົກຄອງ, 
ໂຮງຮຽນການທະຫານ-ການເມືອງກົມມະດໍາຢູ່ບ້ານນາມອນ, ໂຮງຮຽນທິດສະດີ-ການ
ເມືອງ ບ້ານບັກ ແລະ ບ້ານອື່ນໆ.

ພາບ: ຫ້ອງຮຽນວິທະຍາໄລ ຊຸດທໍາອິດ ທີ່ຖໍ້າຄວາຍ-ນາຄາວ ປີ 1974

ປີ 1968 ທົ່ງນາແຊງ ບ້ານ ສົບຮາວ ຖືກຂະຫຍາຍຕົວຢ່າງເຕັມຂັ້ນ ເຕັມຂີດ ພ້ອມທັງການ
ປູກທາດແປ້ງເປັນຕົ້ນ: ມັນຕົ້ນ, ສາລີ, ເຜືອກ, ມັນດ້າງ, ປູກເສີມໃສ່ສວນຫົວໄຮ່ປາຍນາ. ພາຍຫຼັງ
ເກັບກ່ຽວປີນັ້ນ ອົງການປົກຄອງທ້ອງຖິ່ນໄດ້ຍ້ອງຍໍສັນລະເສີນຄວາມບຸກບືນ ດຸໝັ່ນຂະຫຍັນພຽນ
ພະຍາຍາມຂອງຊາວບ້ານຈົນບັນລຸຈຸດໝາຍ ກາຍເປັນແບບຢ່າງທົ່ວເຂດປົດປ່ອຍ ແລະ ຕໍ່ມາໄດ້
ຂະຫຍາຍມູນເຊື້ອດັ່ງກ່າວນັ້ນ ຕໍ່ຍອດໄປຍັງເມືອງຕ່າງໆທົ່ວເຂດປົດປ່ອຍຂອງ ແຂວງ ຫົວພັນ.

ພ້ອມໆກັນນັ້ນ ສຽງເພງປະຕິວັດປຸກລະດົມ ຂອງກອງສີລະປະກອນສູນກາງ ກໍໄດ້ປະດິດຄິດ
ແຕ່ງບົດເພງ, ບົດຟ້ອນ, ບົດຂັບລໍາ ທ່ີພົວພັນການປຸກລະດົມສ່ົງເສີມການຜະລິດກະສິກໍາເປັນຕ້ົນ: 

ສຽງເພງເຊີນໄປຢາມທ່ົງນາແຊງ, ເພງສຽງຂິກສຽງໂປງ, ປ່າໄມ້ສົດຊ່ືນ, ເຢັນສະບາຍຊາວນາ ແລະ 
ແບບຟ້ອນ ກອນລໍາ ອື່ນໆກໍເກີດຂື້ນ ເຮັດໃຫ້ລາຍການສະແດງມ່ວນຊື່ນ ຈົບງາມເຂົ້າເຖິງຈິດໃຈຜູ້
ຊົມເປັນຢ່າງດີ ໂດຍສະເພາະເປັນການປຸກລະດົມຂະບວນການແຂ່ງຂັນການຜະລິດໃຫ້ມີບາດກ້າວ
ຂະຫຍາຍຕົວໃໝ່ ມີປະສິດທິຜົນຢ່າງບໍ່ຢຸດຢັ້ງ.

ພາບ: ຂະບວນການປັກດໍານາແຊງເພີ່ມພູນຜະລິດຜົນໃນເຂດປົດປ່ອຍ

ຢູ່ທາງເຂດປົດປ່ອຍ (ຜ້ົງສາລີໃຕ້) ເມືອງ ຂວາ ແຂວງ ຜ້ົງສາລີ ການຈດັຕ້ັງກະສິກໍາແຂວງ ກໍໄດ້
ນໍາເອົາ ແນວທາງນະໂຍບາຍ ມະຕິຄໍາສ່ັງ ແຜນການ ການຊ້ີນໍາດ້ານຕ່າງໆທ່ີສູນກາງວາງອອກ ມາ
ຜັນຂະຫຍາຍເພ່ືອຈດັຕ້ັງໃຫ້ຖືກຕ້ອງກັບທິດທາງຢູ່ໃນທ້ອງຖ່ິນຢ່າງເປັນຂະບວນ ໃນການເພ່ີມພູນ
ຜະລິດຜົນ ເພ່ິງຕົນເອງກຸ້ມຕົນເອງ ສ້າງຄວາມເຂ້ັມແຂງດ້ວຍຕົນເອງ ໃນນ້ັນຊຸກຍູ້ໃຫ້ການເຮດັນາ
ປຢີາ່ງມປີະສດິທິຜນົທີ ່ເມອືງ ໃໝ່ ເມອືງ ບຸນໃຕ້. ການເຮັດໄຮ່ຢາ່ງມີຫຼກັການໃນເມືອງຂວາ ເມອືງ 
ສໍາພັນ ທັງຂະຫຍາຍສວນປູກຍານ ເພື່ອເປັນສິນຄ້າຂາອອກ ແລະ ປູກພືດທີ່ໃຫ້ທາດແປ້ງອື່ນໆ.

ຢູ່ຜ້ົງສາລີ 3 ເມືອງເໜືອ ເຂດປົດປ່ອຍຊ່ຶງເປັນທ່ີໝ້ັນຂອງກໍາລັງເປັນກາງຮັກຊາດ ນໍາໂດຍ 
ທ່ານ ນາຍພົນ ຄໍາອ້ວນ ກໍມີການຈັດຕັ້ງປະຕິບັດ ນະໂຍບາຍເພິ່ງຕົນເອງ ກຸ້ມຕົນເອງ ສ້າງຄວາມ
ເຂ້ັມແຂງ ດ້ວຍຕົນເອງຢ່າງຂາດຕົວ ພາຍຫັຼງທ່ີລັດຖະບານສຸວນັນະພູມມາ ໄດ້ຕັດງົບປະມານ ແລະ 
ຢຸດເຊົາພົວພັນສະໜັບສະໜູນກໍາລັງເປັນກາງ.

ດ່ັງນ້ັນ, ທ່ານນາຍພົນ ຄໍາອ້ວນ ຈຶງ່ມີການພົວພັນກັບຝ່າຍປະເທດລາວຄື ມີການຊ່ວຍເຫືຼອເຊ່ິງ
ກັນ ແລະ ກັນ ຕ່ໍສູ້ສັດຕູໂຕດຽວກັນ ຄືຈັກກະພັດອາເມລິກາ ແລະ ລູກມື ທ່ານໄດ້ຫັນລົງຮາກຖານ 
ຊຸກຍູ້ປະຊາຊົນທໍາການຜະລິດ ທັງປຶກສາຫາລືກັບປະຊາຊົນ ໃນການນໍາເອົາກໍາລັງທະຫານ ຊ່ຶງ
ເປັນຄົນໃນທ້ອງຖິ່ນສ່ວນໃຫຍ່ ຮ່ວມເປັນແຮງງານເຮັດນານໍາຄອບຄົວປະຊາຊົນ  ໝາກຜົນແມ່ນ
ແບ່ງຜົນລາຍຮັບຕາມແຮງງານ ຊຶ່ງແຜນການດັ່ງກ່າວເຮັດໃຫ້ຜົນຜະລິດສູງຂື້ນ ແລະ ປະຊາຊົນກໍ
ມີຄວາມພໍໃຈ.

ນອກຈາກນ້ີ ທ່ານຍັງນໍາພາສ້າງຊົນລະປະທານ ເພ່ືອເຮັດນາແຊງ, ປຸກລະດົມການເຮັດນາ
ຂ້ັນໄດໃນບ່ອນທ່ີເຫັນວາ່ ເໝາະສົມ ປຸກລະດົມການຢຸດຕິການຖາງປ່າໄມ້ໃຫຍ່ເຮດັໄຮ ່ເພ່ືອຮກັສາ
ແຫຼ່ງນໍ້າ. ສົ່ງເສີມການເຮັດນາ, ປູກພືດທາດແປ້ງ, ປູກຍານ, ປູກຊາ  ແລະ ພືດພັນ ທີ່ສາມາດເປັນ
ສິນຄ້າຂາອອກ ຫຼື ແລກປ່ຽນກັບປະເທດໃກ້ຄຽງໄດ້.

ພາບ: ພູຜາ ເຂດເມືອງ ວຽງໄຊ ໃນອາດີດ

ໃນວັນທີ 21 ກຸມພາ 1973 ພວກທະຫານຫຸ່ນວຽງຈັນຍອມເຊັນສັນຍາ ສັນຕິພາບ, ປອງດອງ
ຊາດກັບແນວລາວຮັກຊາດ, ທັງສອງຝ່າຍໄດ້ຕົກລົງເຊັນສັນຍາວ່າດ້ວຍການຢຸດຍິງ, ຫັນສອງຕົວ
ເມືອງຫຼວງພະບາງ ແລະ ວຽງຈັນເປັນກາງ, ສ້າງຕັ້ງລັດຖະບານປະສົມ ແລະ ຄະນະມົນຕີປະສົມ
ການເມືອງແຫ່ງຊາດ, ໄລຍະນ້ີສະພາບການແມ່ນເລ່ີມຜ່ອນຄາຍລົງ ບັນດາຜູ້ນໍາ, ພະນັກງານ, 
ໜ່ວຍງານຕ່າງໆ ແລະ ປະຊາຊົນທີ່ອາໄສຢູ່ໃນຖໍ້າ ໄດ້ອອກມາສ້າງບ້ານແປງເຮືອນ, ສ້າງສໍານັກ

ງານຫ້ອງການຢູ່ນອກຖ້ໍາ ຈໍານວນໜືງ່ແມ່ນເຄ່ືອນໄຫວເຂ້ົາມາຢູ່ ວຽງຈນັ ສ່ວນຜູ້ທ່ີໄດ້ຮບັບາດເຈບັ
ຈາກສົງຄາມ, ຜູ້ອະວຸໂສ ລວມທັງຜູ້ຄົນທີ່ສຸຂະພາບບໍ່ແຂງແຮງຍ້ອນຜົນກະທົບຂອງການອາໄສຢູ່
ຖ້ໍາເປັນເວລາດົນກ່ໍແມ່ນສືບຕ່ໍດໍາລົງຊີວດິຢູ່ທ່ີເຂດທ່ີ ເມືອງ ວຽງໄຊ, ໃນເວລານ້ີຈາກໄຊຊະນະຂອງ
ບ້ັນຮບົສໍາຄັນຕ່າງໆ ເຂດປົດປ່ອຍໄດ້ຂະຫຍາຍຕົວກວມເອົາ 4/5 ຂອງເນ້ືອທ່ີທ່ົວປະເທດ ແລະ ມີ
ພົນລະເມືອງ ກວ່າເຄ່ິງໜຶ່ງຂອງຈໍານວນພົນລະເມືອງທ່ົວປະເທດທັງໝົດ. ດິນແດນເຂດປົດປ່ອຍ 
ຈຶ່ງກາຍເປັນດິນແດນອິດສະລະດິນແດນຕ່ໍແຜ່ນແຕ່ເໜືອຕະຫຼອດໃຕ້ ກວມທຸກຈຸດຍຸດທະສາດ
ທ່ີສໍາຄັນທາງການທະຫານ ເໝືອນເປັນຮູບແຖວກໍາລັງອັນຍາວຢຽດ ຂ່ົມຂູ່ເຂດຄວບຄຸມຊ່ົວຄາວ
ຂອງອາເມລິກາ ແລະ ລູກມື ອັນເຮັດໃຫ້ພວກເຂົາຕ້ອງເສຍຂວັນທຸກວັນເວລາ ແລະ ຍັງສະທ້ອນ
ເຖິງແນວຄິດຈດິໃຈບັນດານາຍ ແລະ ພົນທະຫານຝ່າຍວຽງຈນັ ເກີດມີການຕັດສິນໃຈໃໝ່ເກີດຂ້ືນ.

3.2 ຖໍ້າກະສິກໍາ ແລະ ຫ້ອງການຜະລິດກະສິກໍາ: 

ພາຍຫັຼງບັນດາສໍານັກງານສູນກາງແນວລາວຮກັຊາດ ພ້ອມດ້ວຍບັນດາທ່ານຜູ້ນໍາ ໄດ້ຍ້າຍມາ
ຢູ່ເຂດທົ່ງນາໄກ່, ເພື່ອອາໄສ, ລີ້ຊ່ອນ ແລະ ເປັນບ່ອນເຮັດວຽກ ບັນດາຖໍ້າແມ່ນໄດ້ຮັບປັບປຸງໄປ
ພ້ອມທັງອາໄສຢູ່ໄປພ້ອມ ດ້ານການດໍາລົງຊີວດິໃນເວລານ້ັນແມ່ນຢູ່ດ້ວຍຄວາມຫຍຸ້ງຍາກ, ພາຍໃຕ້
ຄວາມມືດ, ຄວາມໜາວເຢັນ ແລະ ຄວາມຊຸ່ມພາຍໃນຖ້ໍາ ອາໄສຕະກຽງໄຟເປັນແສງໄຟເພ່ືອແຍງ
ສ່ອງ, ການເຮດັການຜະລິດຂອງປະຊາຊົນໃນເຂດເຂດປົດປ່ອຍເມ່ືອກ່ອນແມ່ນອາໄສກາງຄືນແທນ
ກາງເວນັ ໃນເວລາໜວ່ຍງານລາດຈະເວນໂຈມຕີຂອງສັດຕູບ່ໍມາໂຈມຕີ ຮຸງ່ແຈງ້ແມ່ນເຂ້ົາໄປລົບລ້ີ
ຢູ່ໃນຖ້ໍາ, ຢູ່ໃນປ່າເປັນບ່ອນກໍາບັງ, ສະພາບການຜະລິດຂອງປະຊາຊົນໃນເວລານ້ັນ ແມ່ນບ່ໍກຸ້ມກິນ 
ເຮັດໄຮ່ເຮັດນາຕາມທ່ີຄວາມສາມາດ ສູນກາງພັກກ່ໍໄດ້ມີການປຸກລະດົມຊຸກຍູ້ການຜະລິດ ແລະ 
ລະດົມໃຫ້ມີການນໍາໃຊ້ເຕັກນິກເຂົ້າຊ່ວຍ ຜົນຜະລິດໃນເວລານັ້ນມີພຽງແຕ່ 3-3,5 ໂຕນຕໍ່ເຮັກຕາ 
ສ່ວນຫຼາຍແມ່ນຮັບໃຊ້ເພື່ອບໍລິໂພກ ເມື່ອຮອດທ້າຍປີເຂົ້າແມ່ນບໍ່ກຸ້ມກິນ, ພັກເຮົາໄດ້ສຸມໃສ່ການ
ສົ່ງເສີມປູກພືດທາດແປ້ງເສີມ ເພື່ອການບໍລິໂພກໃນຊ່ວງທ້າຍປີ.

ພ້ອມໆກັບການສູ້ຮົບປົກປັກຮັກສາເຂດປົດປ່ອຍ ແລະ ການສ້າງເຂດປົດປ່ອຍໃຫ້ປຽບສະ
ເໝືອນລັດໜຶ່ງ ບັນດາພະນັກງານທະຫານ ແລະ ປະຊາຊົນ ໄດ້ບຸກໜ້າຂະຫຍັ່ນຂັນແຂງ ປະຕິບັດ
ຕາມແຜນການຂອງສູນກາງໃນການເພ່ີມພູນຜະລິດຜົນ ສ້າງສາເຂດປົດປ່ອຍໃຫ້ເຂ້ັມແຂງເພ່ືອ
ຮັບໃຊ້ແນວໜ້າໃຫ້ດີ ການສ້າງຊົນລະປະທານໄດ້ຮັບການຂະຫຍາຍຕົວໄດ້ເປັນການເພ່ີມໜ້າ
ດິນປູກຝັງຕາມເຂດຜະລິດ ທີ່ນອນໃນເຂດປົດປ່ອຍຕື່ມອີກ ການກະເສດກະສິກໍາ ເປັັນບັນຫາກົກ
ຮາກໃນການແກ້ໄຂບັນຫາຊີວິດການເປັນຢູ່ຂອງປະຊາຊົນ ໄດ້ເພີ່ມທະວີ ແລະ ແກ້ໄຂດັດແປງໃຫ້
ດີຂ້ືນ ປະທານເຈົ້າສຸພານຸວົງ ໄດ້ເຄີຍຕັກເຕືອນວ່າ “ພວກເຮົາຈົ່ງພ້ອມກັນດັບສູນສັດຕູອຶດຢາກ 
ແລະ ສ້າງຄວາມອ່ິມໜໍາສໍາລານມາໃຫ້ພວກເຮົາເອງເພ່ືອມີກໍາລັງແຮງຕີເອົາຊະນະຈັກກະພັດ

ອາເມລິກາ ແລະ ລູກມື ເຂດໃຕ້ທີ່ມີດິນດໍານໍ້າຊຸ່ມ ປູກຢາ ກໍໃບໜາ ກາເຟ ກໍເມັດຕຶ່ງ ປູກມັນຕົ້ນ ກໍ
ຫົວມຸກເປັນພຶງ ມັນແຮງມີຄວາມໝາຍເມ່ືອມັນກັບມາເປັນຂອງປະຊາຊົນຜູ້ໄດ້ຮັບການປົດປ່ອຍ
ຜູ້ມີແນວຄິດຮັກຊາດ ແນວຄິດປະຕິວັດໄປຕາມເສ້ັນທາງສ້າງຊີວິດໃໝ່ທ່ີແນວລາວຮັກຊາດວາງ
ອອກ ທັງປະກອບສ່ວນເປັນກໍາລັງແຮງໃຫ້ການຕ່ໍສູ້ຕ້ານອາເມລິກາເພ່ືອກູ້ຊາດ”. ພາຫະນະລໍາລຽງ
ຂົນສ່ົງທ່ີປະຊາຊົນເຮາົເຄີຍໃຊ້ມາແຕ່ປູຍ່າຕາຍາຍນ້ັນໄດ້ຮບັການຊຸກຍູ້ ແລະ ຖືເປັນບັນຫາສໍາຄັນ
ໃນສະພາບຂອງປະເທດເຮາົ, ເວລານ້ັນຍາມໃດປະຊາຊົນເຮາົກ່ໍບ່ໍຫົຼງລືມລູກຫຼານຜູ້ອອກແນວໜາ້
ຂ້າສັດຕູປົດປ່ອຍປະເທດຊາດຂະເຈົາ້ຖືການປະກອບເຂ້ົາຊ່ວຍຊາດເປັນກໍາລັງທ່ີຂາດບ່ໍໄດ້ ໃນການ
ເອົາຊະນະຕີຂ້າເສິກອາເມລິກາ ແລະ ລູກມື, ປະທານ ສຸພານຸວົງ ແລະ ບັນດາຜູ້ນໍາຂອງພວກເຮົາ
ເຄີຍເຕືອນວ່າພວກເຮົາປົດປ່ອຍຢູ່ບ່ອນໃດພວກເຮົາກໍ່ອອກແຮງສ້າງສາຢູ່ບ່ອນນັ້ນ.

ພາບ: ໃຊ້ມ້າລໍາລຽງສະບຽງອາຫານອອກສູ່ແນວໜ້າ

ຂງົເຂດວຽກງານເສດຖະກດິໃນເວລານັນ້ ໂດຍສະເພາະວຽກງານການຜະລດິກະສກິໍາ ປ່າໄມ້ 
ຊົນລະປະທານ ແມ່ນຖືໄດ້ເອົາປູກຝັງລ້ຽງສັດ ແລະ ວຽກງານປິ່ນອ້ອມອື່ນໆເປັນຫຼັກ  ໂດຍແມ່ນ 
ທ່ານ ໜູຮັກ ພູມສະຫວັນ ກໍາມະການກົມການເມືອງສູນກາງພັກເປັນຜູ້ຊ້ີນໍາລວມໂດຍກົງ ແລະ 
ມີຫຼາຍຂົງເຂດຂຶ້ນກັບເຊັ່ນ: ການເງິນ, ທະນາຄານ, ຄົມມະນາຄົມ, ໂຍທາ, ຂົນສົ່ງ ໄປສະນີ, ອຸດ
ສາຫະກໍາ ແລະ ການຄ້າ ແລະ ອື່ນໆ.

ເພ່ືອແນ່ໃສ່ລົງເລິກໜ້າວຽກຕົວຈິງ ໃນຊຸມປີ 1965 ໃນມະຕິກອງປະຊຸມໃຫຍ່ຂອງພັກໄດ້
ມີການຈັດຕ້ັງລະບົບກົງຈັກການປົກຄອງທ່ີສອດຄ່ອງ ແໜ້ນໜາຂ້ືນແຕ່ສູນກາງຮອດທ້ອງຖ່ິນ ມີ
ຄະນະເສດຖະກິດ-ການຜະລິດສູນກາງ, ວຽກງານກະສິກໍາໄດ້ມີຫ້ອງການຜະລິດກະສິກໍາ ທີ່ບ້ານ 
ພູໄຊ ເມືອງ ວຽງໄຊ ແຂວງ ຫົວພັນ ຫ້ອງການຜະລິດກະສິກໍາ ແມ່ນຖືກອາໄສເປັນບ່ອນເຮັດວຽກ 
ແລະ ທີ່ຢູ່ຂອງພະນັກງານກະສິກໍາ ໂດຍຕັ້ງຢູ່ບໍ່ຫ່າງໄກກັບຖ້ໍາທະນາຄານ ໃນໜ່ວຍພູຜາຫີນສາມ
ຍອດ ເຊິ່ງແຕ່ລະດ້ານປະຊາຊົນເອີ້ນຊື່ຕ່າງກັນຄືເບື້ອງຖໍ້າຫ້ອງການຜະລິດກະສິກໍາ ເອີ້ນວ່າ ”ຜາ
ແອວ” ສ່ວນອີກດ້ານໜຶ່ງທີ່ເປັນຖໍ້າທະນາຄານເອີ້ນວ່າ ”ຜາທ່າ” ແລະ ຢູ່ຟາກທົ່ງຊ້າຍສວຍກັບຖໍ້າ 
ປະທານ ສຸພານຸວົງ, ການຈັດຕັ້ງເບື້ອງຕົ້ນໃນໄລຍະລິເລິ່ມ ມີໂຄງປະກອບຄື:

-  ທ່ານ ທິດມ່ວນ ສາວຈັນທະລາ ກໍາມະການສູນກາງພັກເປັນຜູ້ຊີ້ນໍາລວມໂດຍມີ ທ່ານ ໃສ 
    ຄູຄໍາ ເປັນຮອງ;
-	 ທ່ານ ປ້ອງ ເປັນຫົວໜ້າຮັບຜິດຊອບດ້ານ ກະສິກໍາ ໂດຍມີ ທ່ານ ແກ່ນຕາ ເປັນຮອງ;
-	 ທ່ານ ລາດຊະວງັ ວງົພະຈນັ ເປັນຫົວໜາ້ຮບັຜິດຊອບດ້ານປ່າໄມ້ ໂດຍມີທ່ານ ບຸນມາ, ທ່ານ 
    ພິມພາ ເປັນຮອງ;
-	 ທ່ານ ສີພັນດອນ ເປັນຫົວໜ້າຮັບຜິດຊອບ ດ້ານຊົນລະປະທານ;
-	 ທ່ານ ບົວທອງ ເປັນຫົວໜ້າຮັບຜິດຊອບຝ່າຍລ້ຽງສັດ;
ໃນເວລານ້ັນຫ້ອງການຜະລິດກະສິກໍາ ຍັງນໍາສະເໜີແຜນການຕ່ໍສູນກາງພັກ ໃນການອອກ

ຄໍາສ່ັງແນະນໍາ ແຈ້ງການ ສ້າງລະບຽບການ ຫັຼກການທ່ີກ່ຽວກັບການປຸກລະດົມສ່ົງເສີມວຽກງານ
ການຜະລິດກະສິກໍາ ລ້ຽງສັດໃນແຕ່ລະປີ ແລະ ແຕ່ລະໄລຍະທີ່ມີບາງປາກົດການ ໄປຫາອົງການ
ປົກຄອງແຂວງ, ກອງທະຫານ, ພະນັກງານ ແລະ ພາລະກອນໃນທົ່ວເຂດປົດປ່ອຍ ແລະ ເຂດທີ່
ໝັ້ນອື່ນໆ ເພື່ອຊີ້ນໍາໃຫ້ທັນທ່ວງທີ ໂດຍສະເພາະ ແຜນການແນະນໍາການເພີ່ມພູນຜະລິດຜົນ ສ້າງ
ພະລາທິການກັບທີ່ ຫາກຸ້ມຕົນເອງ ເພື່ອຫຼຸດຜ່ອນການແບກຫາບຂອງປະຊາຊົນສ່ວນໃດສ່ວນໜຶ່ງ
ໂດຍສະເພາະແມ່ນການສູ້ຊົນເພ່ີມພູນຜະລິດຜົນໃຫ້ກຸ້ມຕົນເອງໃຫ້ໄດ້ ໜຶງ່ເດືອນໃນປີໜຶງ່. ດ່ັງບາງ
ຕົວຢ່າງ ແຜນການນໍາພາ ເພີ່ມພູນຜະລິດຜົນຫາກຸ້ມຕົນເອງຂອງກອງທະຫານ, ພະນັກງານ ແລະ 
ພາລະກອນທົ່ວເຂດປົດປ່ອຍໃນປີ 1965.

ໃນປີ 1965 ສູນກາງໄດ້ຕີລາຄາສະພາບ ການຈັດຕັ້ງ ປະຕິບັດແຜນການປີຜ່ານມາ ດ້ານຕັ້ງ
ໜ້າຂອງການເພີ່ມພູນຜະລິດຜົນໃນບາງດ້ານວ່າ: “ໃນສະໄໝເຕົ້າໂຮມ 2 ແຂວງ ພວກເຮົາມີມູນ
ເຊື້ອອັນດີງາມ ໃນການເພີ່ມພູນຜະລິດຜົນຫາກຸ້ມຕົນເອງ: ເຮັດລວມ, ກິນລວມ, ຊີວິດການເປັນຢູ່
ຂອງທະຫານ, ພະນັກງານ, ພາລະກອນ ມີການປັບປຸງໄດ້ດີພໍສົມຄວນ, ທຸກຄົນມີໃບໜ້າເບີກບານ
ມ່ວນຊ່ືນ ຫ້າວຫັນຕ່ໍວຽກງານຂອງຊາດ. ໃນນ້ັນການເພ່ີມພູນຜະລິດຜົນຫາກຸ້ມຕົນເອງປີຜ່ານມາ 
ກໍເຫັນວ່າໄດ້ຮັບຜົນດີ ຕົວຢ່າງ: ແຂວງ ຄໍາມ່ວນ, ແຂວງ ສະຫວັນນະເຂດ, ຊໍາເໜືອ, ສໍານັກງານ

ອ້ອມຂ້າງສູນກາງ ເຮັດໄຮ່ ເຮັດນາ ໝົດແນວເຂົ້າປູກ 2,492 ກິໂລກຼາມ. ສໍານັກງານກອງທະຫານ
ຢູອ່ອ້ມຂາ້ງສນູກາງ ແລະ ແຂວງຫວົພນັ ປກູມນັຕົນ້ (ມນັກໍ)່ ໄດ ້136,787 ຂມຸ. ນອກນີ ້ແຂວງອືນ່
ໆກໍໄດ້ຂະຫຍາຍເນື້ອທີ່ປູກຝັງອອກໄດ້ຫຼາຍຄືກັນ.

ດ້ານການລ້ຽງ ສໍານັກງານກອງທະຫານທັງໝົດລ້ຽງໝູໄດ້ 3,038 ຕົວ ແຂວງ ຄໍາມວ່ນ 200 
ຕົວ. ນອກນັ້ນ, ຍັງລ້ຽງເປັດ, ໄກ່, ງົວ, ຄວາຍ ແລະ ສັດອື່ນໆຕື່ມອີກ ປຽບທຽບໃສ່ປີທີ່ບໍ່ທັນມີການ
ຈັດຕ້ັງນໍາພາເຫັນວ່າດີຫຼາຍ, ມີການຈັດຕ້ັງຄະນະຮັບຜິດຊອບ ກ່ຽວກັບວຽກນໍາພາການເພ່ີມພູນ
ຜະລິດຜົນໃນແຕ່ລະສໍານັກງານ ແລະ ກອງທະຫານ.

ຕົວຢ່າງ ສະເພາະສໍານັກງານທະຫານອ້ອມຂ້າງສູນກາງໃນ ປີ 1968 ສາມາດປູກຝັງລ້ຽງສັດ 
ແລະ ຄຸ້ມຄອງສະບຽງອາຫານຄືເຮັດໄຮ່ ແລະ ນາ, ປີ 1968 ໝົດແນວເຂົ້າປູກ 3,248 ກິໂລກຼາມ 
ປີ 1967 ໝົດແນວເຂົ້າປູກ 2,998 ກິໂລກຼາມ ສໍາລັບຜົນຜະລິດ ປີ 1968 ໄດ້ 36,115 ກິໂລກຼາມ 
ຕາມຈໍານວນຄົນມໜີ້າເພີ່ມພນູສາມາດກິນກຸ້ມໄດ ້15 ວັນ ຖາ້ທຽບໃສ່ ປ ີ1967 ກເໍພິມ່ຂືນ້ 1,700 
ກິໂລກຼາມ ປູກທາດແປ້ງໄດ້ 1,534 ກິໂລກຼາມ. ສໍາລັບການລ້ຽງສັດ ປີ 1967 ໝູໄດ້ 298 ໂຕ ປີ 
1968 ໄດ້ 308 ໂຕ ນອກຈາກນີ້, ຍັງມີເປັດໄກ່ 435 ໂຕ ແລະ ງົວຄວາຍ ອີກຈໍານວນໜຶ່ງ.

ສະເພາະກອງກໍາລັງປະກອບອາວຸດ ກອງທັບປົດປ່ອຍປະຊາຊົນລາວ ທ່ີປະຈໍາການຄົງທ່ີຢູ່
ບ່ອນໃດໆກໍຕາມແຕ່ສອງສາມເດືອນຂ້ືນໄປ ກ່ໍມີຄວາມຫ້າວຫັນ ເພ່ີມພູນຜະລິດຜົນສ້າງພະລາ
ທິການກັບທີ່ຕາມຄວາມເໝາະສົມ ຄຽງຄູ່ກັບການມີສະຕິກຽມພ້ອມສູ້ຮົບ ບໍ່ວ່າໃນເຂດສອງແຂວງ
ເຕົ້າໂຮມ ກໍຄືໃນເຂດທີ່ໝັ້ນຢູ່ໃນ 10 ແຂວງ ຖ້າມີເງື່ອນໄຂເມ່ືອໃດ ກໍແມ່ນປູກຝັງລ້ຽງສັດໂລດ ດັ່ງ
ບາງຕົວຢ່າງກ່າວມາຂ້າງເທິງນັ້ນ.

ນອກຈາກນີ້, ໃນຂົງເຂດ ທະຫານພະນັກງານຍັງມີແຜນນະໂຍບາຍເພີ່ມພູນອີກ ເຊັ່ນ: ຖ້າສໍາ
ນັກງານອົງການກອງທະຫານ ທ່ີເຮດັໄດ້ຕາມລະດັບຄາດໝາຍຫາລ້ຽງກຸ້ມຕົນເອງໄດ້ 45 ວນັໃນປີ
ໜຶ່ງ ນັບທັງເຄື່ອງປູກສໍາຮອງ ເຊັ່ນ: ມັນກໍ, ມັນດ້າງ, ສາລີ ລັດຈະໃຫ້ລາງວັນ 40% ຂອງຈໍານວນ
ເຂົ້າ. ສໍາລັບເຂ້ົາຖ້າເຫຼືອກິນ ສູນກາງຄິດໄລ່ຄ່າລາງວັນໃຫ້ 100% ຕາມລາຄາຫຼວງ ໂດຍຈະຮັບ
ເງິນ ຫຼື ວັດຖຸກໍໄດ້. ດັ່ງນັ້ນ, ຂະບວນການແຂ່ງຂັນ ຈຶ່ງໄດ້ເກີດມີຂື້ນຢ່າງເປັນຂະບວນຟົດຟື້ນ ໂດຍ
ຈັດແບ່ງເປັນໄລຍະຄື

-	 ໄລຍະທີໜຶ່ງ ນັບແຕ່ລົງມືຖາງ ແລະ ຈູດຮອດມື້ສັກເຂົ້າໄຮ່ ແລະ ດໍານາ;
-	 ໄລຍະທີສອງ ແຕ່ເສຍຫຍ້າ ປົກປັກຮັກສາປ້ອງກັນ;
-	 ໄລຍະທີສາມ ແຕ່ເກັບກ່ຽວຮອດມື້ມ້ຽນມັດ ເອົາໃສ່ເລົ້າໃສ່ເຍຍ.
ສ່ວນການແກ້ໄຂແນວປູກແມ່ນຕ້ອງເກັບຮກັສາໃຫ້ດີ ແລະ ມີວທີິການແລກປ່ຽນກັບພາກສ່ວນ

ທີ່ເຫັນວ່າມີແນວພັນຮັບຜົນຜະລິດທີ່ດີເປັນຕົ້ນ.

3.3 ການປະຕິບັດນະໂຍບາຍເພີ່ມພູນຜະລິດຜົນ

ຍ້ອນເຫັນໄດ້ຄວາມສໍາຄັນຂອງການຜະລິດ ນອກຈາກວຽກງານ ທ່ີເປັນນະໂຍບາຍຂອງ
ສູນກາງແນວລາວຮັກຊາດທ່ີພົວພັນ ວຽກງານກະສິກໍາດ່ັງຍົກມາແລ້ວໃນຂ້າງເທິງນ້ີ ກໍຍັງເອົາໃຈ
ໃສ່ຕ່ໍວຽກງານປຸກລະດົມປະຊາຊົນເພ່ືອໃຫ້ເຫັນໄດ້ຄວາມໝາຍສໍາຄັນໃນການເພ່ີີມພູນຜະລິດຜົນ 
ໂດຍສ້າງແຜນການທ່ົວໄປຂອງຂະບວນຂົນຂວາຍປະຊາຊົນ ເພ່ິມພູນຜະລິດຜົນ ແກ້ໄຂການເປັນ
ຢູ່ປ້ອງກັນບ້ານເມືອງໂດຍຍົກໃຫ້ເຫັນ:

1. ຄວາມໝາຍສໍາຄັນ ແລະ ວດັຖຸປະສົງຂອງການຂົນຂວາຍ ປະຊາຊົນສາມັກຄີເພ່ິມພູນແມ່ນ: 
ຈະເຮັດໃຫ້ປະຊາຊົນ ໄດ້ມີຊີວິດການເປັນຢູ່ດີຂື້ນກວ່າເກົ່າ ແລະ ເຮັດໃຫ້ປະຊາຊົນມີຄວາມຮູ້ສຶກ
ຕ່ືນຕົວ ເຂ້ົາໃຈເຖິງແນວທາງຂອງພັກ-ລັດ ແລະ ແນວລາວຮກັຊາດ ເຫັນໄດ້ເລ່ກົນແຊກແຊງ ແບ່ງ
ແຍກອັນຮ້າຍກາດຂອງຈັກກະພັດອາເມລິກາ ເພີ່ມທະວີຄວາມເຊື່ອໝັ້ນຕໍ່ລັດ ແລະ ແນວຄິດອຸ່ນ
ອ່ຽນທຸ່ນທ່ຽງເພີ່ມພູນຜະລິດຜົນເພື່ອແກ້ໄຂການເປັນຢູ່ຂອງຕົນ.

2.ຈຸດປະສົງຂົນຂວາຍປະຊາຊົນ ສາມັກຄີເພ່ີມພູນແມ່ນ: ໂຄສະນາອົບຮົມແນວທາງນະໂຍ 
ບາຍຂອງລັດ ໂດຍສະເພາະນະໂຍບາຍສາມັກຄີຊົນຊາດ ຊົນຊ້ັນ ສາມັກຄີເພ່ີມພູນສາມັກຄີໝູ່
ບ້ານ ແລະ ແນວທາງສັນຕິພາບເປັນກາງ ເຮັດໃຫ້ພະນັກງານ ແລະ ປະຊາຊົນເຂົ້າໃຈ ແນວທາງ
ນະໂຍບາຍ ເພື່ອປັບປຸງ ແລະ ຂະຫຍາຍຄວາມສາມັກຄີໃນໝູ່ບ້ານ.

 ການປະຕິບັດວຽກງານຂະບວນການສາມັກຄີເພ່ີມພູນໃນໝູ່ປະຊາຊົນ ພະນັກງານ ຍັງສ້າງ
ເປັນແຜນຈັດຕ້ັງປະຕິບັດເປັນໄລຍະໃນໝູ່ບ້ານມີ 2 ບາດກ້າວ ກ້າວທີໜຶ່ງສອງວັນ ກ້າວທີສອງ 
ຊາວວນັ ເພ່ືອເຮດັໃຫ້ແນວຄິດສາມັກຄີເພ່ີມພູນເປັນຫັຼກການ ໃນການຈດັຕ້ັງປະຕິບັດຢູ່ຮາກຖານ.

ໂດຍອີງໃສ່ຄວາມຮຽກຮອ້ງຕ້ອງການ ຂອງການປະຕິວດັ ຊ່ຶງໄລຍະຜ່ານມາ ປະຊາຊົນກໍຄືຊາວ
ໄຮນ່າຮກັຊາດ ກ່ໍໄດ້ປະກອບສ່ວນເຮດັໃຫ້ວຽກງານຕ່ໍຕ້ານສໍາເລັດຜົນມາແລ້ວ, ເພ່ືອສໍາເລັດໜາ້ທ່ີ
ການປົດປ່ອຍຊາດ ແລະ ສ້າງບ້ານເມືອງອັນເປັນທີ່ຮັກ ແລະ ບູຊາພວກເຮົາອີກຕື່ມ.

ອີງໃສ່ໜ້າທ່ີ ແລະ ນ້ໍາໃຈຮັກຊາດຂອງປະຊາຊົນ, ອີງໃສ່ນະໂຍບາຍເພ່ິງຕົນເອງດ້ວຍກໍາ
ລັງຂອງຕົນເອງ; ອີງໃສ່ຄວາມຮຽກຮ້ອງຕ້ອງການຂອງການປະຕິວັດ ແລະ ອີງໃສ່ຄວາມສາມາດ
ປະກອບສ່ວນຕົວຈງິຂອງປະຊາຊົນ, ສູນກາງແນວລາວຮກັຊາດໄດ້ວາງກົດລະບຽບຊ່ົວຄາວ ກ່ຽວກັບ
ການເກັບເຂ້ົາຊ່ວຍຊາດມາເປັນແຕ່ລະໄລຍະ, ແຕ່ໃນນ້ີຂໍຍົກເອົາບາງຕົວຢ່າງກົດລະບຽບຊ່ົວຄາວ
ຂອງປີ 1964 ຊ່ຶງກົດລະບຽບຖືກປັບປຸງຕະຫຼອດມາປີຕ່ໍປີ ເພ່ືອເປັນບ່ອນອີງໃນການຈດັຕ້ັງປະຕິບັດ 
ໂດຍມີບາງເນື້ອໃນສໍາຄັນດັ່ງນີ້:

	 - ຂໍ້ໜຶ່ງ: ຫຼັກການ ແລະ ລະບົບການປະກອບສ່ວນ;
ແມ່ນເຮັດໃຫ້ການປະກອບສ່ວນ ກ່ຽວກັບການເກັບເຂ້ົາຊ່ວຍຊາດຂອງປະຊາຊົນເປັນເອກະ 

ພາບໃນທ່ົວເຂດປົດປ່ອຍ ແລະ ບ່ໍໃຫ້ມີການເກັບເຂ້ົາອ່ືນໆຊ້ໍາຊ້ອນອີກໃນປີໜຶງ່, ພ້ອມກັນນ້ີກໍເຮດັ
ໃຫ້ການປະກອບສ່ວນມີຄວາມຍຸຕິທໍາ ຖືກຕ້ອງ ເໝາະສົມ. ເອົາໃຈໃສ່ສ່ົງເສີມນ້ໍາໃຈເພ່ີມພູນຜະລິດ
ຜົນຂອງປະຊາຊົນໃຫ້ດີຂ້ຶນ, ລະດັບການປະກອບສ່ວນເໝາະກັບຄວາມສາມາດຂອງປະຊາຊົນ ໃນ
ການຕອບສະໜອງຄວາມຮຽກຮອ້ງຕ້ອງການຂອງການປະຕິວດັ, ງ່າຍ, ບ່ໍສັບສົນ, ສະດວກໃນການ
ປະກອບສ່ວນ, ພ້ອມກັນນີ້ກໍເຮັດໃຫ້ສະດວກໃນການຄຸ້ມຄອງແບ່ງປັນເປັນເອກະພາບ, ຫຼຸດຜ່ອນ
ການຕົກເຮ່ຍເສຍຫາຍ ແລະ ສິ້ນເປືອງ.

	 - ຂໍ້ສອງ: ຫຼັກການປະກອບສ່ວນ;
ແມ່ນອີງໃສ່ຫັຼກການທ່ີກໍານົດອອກໃນແຕ່ລະໄລຍະ ໂດຍຖືເອົາຜົນໄດ້ຮັບຈາກການເຮັດນາ 

ແລະ ໄຮ ່(ບ່ໍນັບທາດແປ້ງ ສາລີ, ເຜືອກ, ມັນ ອ່ືນໆ) ໂດຍຫັກອອກຈາກອັດຕາຄົນໃນຄອບຄົວ ແລະ 
ເຂົ້າປູກອອກກ່ອນ ຈາກນັ້ນຈຶ່ງປະກອບຕາມຫຼັກການທີ່ທາງສູນກາງແນວລາວຮັກຊາດວາງອອກ.

	 - ຂໍ້ສາມ: ນະໂຍບາຍຍົກເວັ້ນ (ບໍ່ໃຫ້ອອກ) ແລະ ຜ່ອນຜັນ;
ຜົນຜະລິດນາເຮື້ອ ນາຊ່າວໃໝ່ ກໍຖືກຍົກເວັ້ນໜຶ່ງປີ ຖ້າເຮັດນານອກລະດູ ໝາຍເຖິງນາແຊງ

ກໍຍົກເວັ້ນ ເຊັ່ນດຽວກັບທາດແປ້ງອື່ນໆ ເຊັ່ນ: ສາລີ, ມັນຕົ້ນ...
	 - ຂໍ້ສີ່: ລະບົບການປົກປັກຮັກສາ ການແບ່ງປັນ ແລະ ການໃຊ້ເຂົ້າຊ່ວຍຊາດ;
ຮັກສາໄວ້ໃນສາງບ້ານ ຕາແສງ ເມ່ືອທະຫານພະນັກງານລົງມາເຮັດວຽກ ແມ່ນນໍາໃຊ້ເຂ້ົານ້ີ 

ແລະ ເມື່ອມີຄວາມຈໍາເປັນກໍສົ່ງໄປຊ່ວຍເປັນຕົ້ນ: ຊ່ວຍທະຫານ ຮັບໃຊ້ແນວໜ້າ.
	 - ຂໍ້ຫ້າ: ການລະດົມ ການຍ້ອງຍໍສັນລະເສີນ ແລະ ປະຕິບັດວິໄນ;
	 - ຂໍ້ຫົກ: ການຈັດຕັ້ງ ແລະ ນໍາພາ;
	 - ຂໍ້ເຈັດ: ລະບົບການສໍາຫຼວດກວດກາ ແລະ ລາຍງານ.

ໃນດ້ານການຈັດຕ້ັງປະຕິບັັດຕົວຈິງ ກົດລະບຽບດ່ັງກ່າວ ໄດ້ມີການປັບປຸງມາແຕ່ລະປີ ຫຼາຍ
ຄ້ັງແລ້ວ ເພ່ືອໃຫ້ສອດຄ່ອງກັບສະພາວະຄວາມເປັນຈງິທ່ີຊາວໄຮນ່າຈະສາມາດປະກອບສ່ວນໄດ້. 
ນອກຈາກມີການເກັບເຂ້ົາຊ່ວຍຊາດແລ້ວ ຍັງມີການເກັບຊ້ືເຂ້ົາປະຈາໍປີໄປພ້ອມໆກັນ, ຊ່ຶງຄອບຄົວ
ໃດໄດ້ຮັບຜົນຜະລິດຫຼາຍສາມາດຂາຍໃຫ້ສູນກາງໄດ້ຕາມລາຄາກໍານົດໃນເຂດປົດປ່ອຍ.

ໃນລະຫວ່າງ ປິ 1967-1968 ນີ້ຢູ່ໃນຫຼາຍແຂວງເກັບເຂົ້າຊ່ວຍຊາດໄດ້ລື່ນລະດັບຄາດໝາຍ
ເປັນຕົ້ນ: ແຂວງ ຫົວພັນ ເກັບໄດ້ 146% ແຂວງ ຊຽງຂວາງ ເກັບໄດ້ 10%, ແຂວງ ສະຫວັນນະ
ເຂດ ເກັບໄດ້ 140%, ແຂວງ ອຸດົມໄຊ ເກັບໄດ້ 118%, ສ່ວນການເກັບຊື້ເຂົ້າພຽງແຕ່ບ່ອນດຽວ

ຊື້ໄດ້ກາຍລະດັບຄາດໝາຍ 139%, ໃນແຕ່ລະປີ ຜົນໄດ້ຮັບລວມແມ່ນຂື້ນກັບສະພາບດິນຟ້າອາ 
ກາດສັດຕູພືດທໍາລາຍ ຫືຼ ສັດຕູຈັກກະພັດອາເມລິກາ ແລະ ລູກມືທໍາລາຍ ອັນເປັນອຸປະສັກໃນ 
ການສະສົມສະບຽງອາຫານ.

3.4 ການປັບປຸງກົງຈັກຂອງຫ້ອງການຜະລິດກະສິກໍາ

ໃນປີ 1971 ຫາ ເດືອນ ພະຈິກ ປີ 1975 ທ່ານ ໄມສຸກ ໄຊສົມແພງ ກໍາມະການສູນກາງພັກ 
ໄດ້ຍ້າຍຈາກຫ້ອງການ (98) ຫ້ອງການຮັບການຊ່ວຍເຫຼືອຈາກຕ່າງປະເທດ ທີ່ນະຄອນ ຮ່າໂນ້ຍ 
ຫວຽດນາມມາແທນ ທ່ານ ທິດມ່ວນ ສາວຈັນທະລາ ທີ່ຍ້າຍໄປຮັບໜ້າທີ່ໃໝ່. 

ພາບ: ທ່ານ ໄມສຸກ ໄຊສົມແພງ

•	 ໃນເວລານັ້ນ ກົມກອງທີ່ຂື້ນກັບຫ້ອງການກະສິກໍາສູນກາງ ປະກອບມີ:
1.   ໂຮງຮຽນ ກະສິກໍາ ປ່າໄມ້ ຊ້ັນກາງ ຢູ່ ບ້ານ ເມືອງກ້າງ (ເຊ່ິງໃນປີ  1977 ໂຮງຮຽນດ່ັງກ່າວນ້ີ

ແມ່ນໄດ້ໄປໂຮມເຂ້ົາກັບວທິະຍາໄລກະເສດນາບົງ, ຍົກຍ້າຍຂະແໜງຊົນລະປະທານໄປຢູ່ໂຮງຮຽນ
ຊົນລະປະທານຕາດທອງ ແລະ ຍ້າຍຂະແໜງປ່າໄມ້ ໄປຢູ່ໂຮງຮຽນປ່າໄມ້ຊັ້ນກາງດົງໂດກ).

2.  ນິຄົມລ້ຽງໝູຢູ່ເຂດ ບ້ານ ປາກຮາງ;
3.  ນິຄົມລ້ຽງໄກ່ ແລະ ງົວຢູ່ເຂດ ບ້ານ ສົບລ້ອງ;
4.  ນິຄົມລ້ຽງສັດແຫ່ງທິ 2 ຢູ່ເຂດ ບ້ານ ສົບຊາຍ;
5.  ນິຄົມປູກໄມ້ປ່ອຍຄັ່ງ ຢູ່ ບ້ານ ສົບມອນ; (ຄະນະຮັບຜິດຊອບປະກອບມີ ທ່ານ ສົມໃຈ, 
     ທ່ານ ທອງສິງ, ທ່ານ ພິມພາ, ທ່ານ ສຸວັນໄຊ, ທ່ານ ສົມຈິດ)

6.  ນິຄົມຂຸດຄ້ົນໄມ້ຮວ່ມມືກັບຫວຽດນາມຢູ່ ຫ້ວຍຄູນ ເມືອງໂສຍ; (ຄະນະຮບັຜິດຊອບປະກອບ
	   ມີທ່ານ ແທຊົງ, ທ່ານ ທອງສະຫງ່າ )
7.  ໂຮງເລື່ອຍ ບ້ານ ບັກລ່ອງກູ່. (ຄະນະຮັບຜິດຊອບແມ່ນທ່ານ ຢີຢາ)
•	 ໃນໄລຍະ ທ່ານ ໄມສຸກ ໄຊສົມແພງ ຊີ້ນໍາມີ ທ່ານ ໄສ ຄູຄໍາ ເປັນຮອງ ຄະນະປະກອບມີ:
		  - ທ່ານ ບຸນມາ ເຮືອງມະນີ
		  - ທ່ານ ບຸນມາກ
		  - ທ່ານ ລາດຊະວັງ

           

ພາບ: ທ່ານ ລາດຊະວັງ ວົງພະຈັນ ອາດີດເປັນໜຶ່ງໃນຜູ້ຮັບຜິດຊອບວຽກງານປ່າໄມ້, ທີ່ຖໍ້າຫ້ອງການ

ຜະລິດກະສິກໍາ ເມືອງ ວຽງໄຊ, ໃນອາຍຸ 94 ປີ ປັດຈບັຸນອາໄສຢູ່ ບ້ານ ທ່າງ່ອນ ເມືອງ ໄຊທານີ, ນະຄອນຫຼວງ

ວຽງຈັນ ຜູ້ໃຫ້ຂໍ້ມູນກ່ຽວກັບຖໍ້າກະສິກໍາ (ພາບດັ່ງກ່າວຖືກຖ່າຍໃນປີ 2024)

ໃນວຽກງານດ່ັງກ່າວນ້ີ ຜູ້ຊ້ີນໍາລວມ ໃນຂົງເຂດເສດຖະກິດ ກໍຍັງແມ່ນ: ທ່ານ ໜຮູກັ ພູມສະຫວນັ 
ເປັນຜູ້ຮັບຜິດຊອບໂດຍກົງຄືເກົ່າ. ພາລະບົດບາດລວມຂອງຫ້ອງການຜະລິດກະສິກໍາຫຼັກໆໃນເວ 
ລານັ້ນແມ່ນ:

- ເປັນເສນາທິການໃນການຄົ້ນຄວ້າ ແນວທາງນະໂຍບາຍຂອງສູນກາງ, ແນວລາວຮັກຊາດ 
ກ່ຽວກັບການຜະລິດກະສິກໍາປູກຝັງລ້ຽງສັດ ເພ່ືອສ້າງພະລາທິການສະບຽງອາຫານ ເພ່ິງຕົນເອງ 
ກຸ້ມຕົນເອງ ສ້າງຄວາມເຂັ້ມແຂງດ້ວຍຕົນເອງໃນທົ່ວເຂດປົດປ່ອຍ.

- ເປັນເສນາທິການ ໃນການສ້າງລະບຽບການ ຫັຼກການຕ່າງໆກ່ຽວກັບການຜະລິດກະສິກໍາ ໃນ
ທ່ົວເຂດປົດປ່ອຍ ແລ້ວນໍາສະເໜຕ່ໍີຂ້ັນເທິງເພ່ືອສ້າງເປັນມະຕິ ຄໍາສ່ັງ ຫັຼກການ ລະບຽບການຕ່າງໆ   
ເປັນເອກະພາບ ໃນການຈດັຕ້ັງປະຕິບັດ ແນໃສ່ເຮດັໃຫ້ການຜະລິດລວມໝູ່ຂອງປະຊາຊົນເປັນໄປ

ຢ່າງຕັ້ງໜ້າ ແລະ ໃຊ້ຫົວຄິດປະດິດສ້າງ ແລະ ວິທີການ ວິຊາການຕ່າງໆທີ່ເໝາະສົມ ລົງຊີ້ນໍາໂດຍ
ກົງໃຫ້ເກີດການຜະລິດທີ່ມີປະສິດທິຜົນຕໍ່ເນື່ອງ. 

ດ່ັງຫັຼກການເກັບເຂ້ົາຊ່ວຍຊາດ ໄດ້ຖືກຈັດຕ້ັງປະຕິບັດຜ່ານມາຫຼາຍປີ ແລະ ມີການດັດແປງໃຫ້
ສອດຄ່ອງກັບສະພາບຄວາມເປັນຈິງ ໃນແຕ່ລະໄລຍະຂອງສອງແຂວງເຕົ້າໂຮມ ແລະ ເຂດທີ່ໝັ້ນ
ປະຕິວັດໃນ 10 ແຂວງຍຶດຄອງຊ່ົວຄາວຂອງລັດຖະບານວຽງຈັນ, ສໍາລັບຖ້ໍາແຫ່ງນ້ີຖືໄດ້ວ່າເປັນ
ຈຸດສໍາຄັນເປັນບ່ອນສ້າງຄວາມເຂັ້ມແຂງດ້ານວຽກງານກະສິກໍາ ແລະ ເປັນບ່ອນເກັບມ້ຽນສະບຽງ
ອາຫານເພ່ືອສະໜອງໃຫ້ແນວໜ້າໃນການຕ່ໍສູ້ກູ້ຊາດ, (ເຊ່ິງພາຍຫັຼງການເຊັນສັນຍາຢຸດຍິງໃນປີ 
1973 ບັນດາຖ້ໍາເຮັດວຽກຕ່າງໆແມ່ນໄດ້ຢຸດການນໍາໃຊ້ ແລະ ຖືກມອບໃຫ້ແກ່ອົງການປົກຄອງ
ເມືອງວຽງໄຊ, ແຂວງ ຫົວພັນ ເປັນຜູ້ຄຸ້ມຄອງ).  

ພາບ: ທ່ານ ຄໍາສອນ ໄຊສົມບັດ ອາຍຸ 77 ປີ ອາດີດຫົວໜ້າຫ້ອງການ ກະສິກໍາ ແລະ ປ່າໄມ້ ເມືອງ ວຽງໄຊ 

ຜູ້ໃຫ້ຂໍ້ມູນກ່ຽວກັບສະພາບການຜະລິດ ໃນໄລຍະ ທ່ານ ໄມສຸກ ໄຊສົມແພງ ເປັນຜູ້ຮັບຜິດຊອບວຽກງານ

ຫ້ອງການຜະລິດກະສິກໍາ (ພາບຖ່າຍໃນປີ 2024)

 ສໍາລັບບໍລິເວນຖ້ໍາກະສິກໍານ້ີ ປີ 1974 ແມ່ນໄດ້ກາຍເປັນພ້ືນທ່ີຂອງໂຮງຮຽນວັດທະນະທໍາ
ກອງທັບ ເມືອງ ວຽງໄຊ ຈົນເຖິງ ປີ 1988 ໂຮງຮຽນດ່ັງກ່າວແມ່ນໄດ້ຍ້າຍໄປຢູ່ ເມືອງ ປາກເຊ 
ແຂວງຈາໍປາສັກ, (ມາຮອດ ປີ 2018 ຄະນະນໍາກະຊວງແມ່ນເຫັນໄດ້ຄວາມສໍາຄັນຂອງຄວາມເປັນ
ມາອັນເປັນມູນເຊື້ອຂອງຂະແໜງການກະສິກໍາ ແລະ ປ່າໄມ້ ຈຶ່ງໄດ້ມີແຜນການລິເລີ່ມການຟື້ນຟູ
ບູລະນະ ຢ່າງເປັນທາງການ ແລະ ໄດ້ວາງສີລາລຶກ ກ່ໍສ້າງໂຄງການບູລະນະ ໃນວນັທີ 17 ພຶດສະພາ 
2023 ເພ່ືອສ້າງໃຫ້ເປັນອະນຸສອນສະຖານ ແລະ ເປັນບ່ອນລະນຶກ ທັງເປັນສັນຍາລັກຂອງການກໍາ
ເນີດວຽກງານກະສິກໍາ ໃຫ້ປວງຊົນຄົນຮຸ່ນຫັຼງໄດ້ຮຽນຮູ້ສຶກສາ, ເຊ່ິງໃນພ້ືນທ່ີກ່ໍສ້າງບູລະນະແມ່ນ
ກວມເອົາເນື້ອທີ່ດ້ານໃນຖໍ້າ 465 ຕາແມັດ, ພາຍໃນຖໍ້າບໍລິເວນທີ່ກວ້າງສຸດແມ່ນ 23 ແມັດ, ຍາວ 
40 ແມັດ ແລະ ອ້ອມຮອບບໍລິເວນຖໍ້າມີເນື້ອທີ່ 3,326 ຕາແມັດ, ໂດຍໄດ້ສ້າງອາຄານຂຶ້ນໃໝ່ຈໍາ

ນວນທັງໝົດ 03 ຫຼັງ ຄື: ອາຄານຫ້ອງການຖໍ້າ, ອາຄານຫໍພັກ, ອາຄານຂາຍເຄື່ອງທີ່ລະນຶກ ແລະ 
ຜະລິດຕະພັນກະສິກໍາ, ເຊ່ິງພາຍໃນຖ້ໍາຍັງພັດທະນາໃຫ້ສາມາດໃຊ້ເປັນຫ້ອງປະຊຸມ ແລະ ຕິດພັນ
ກັບການທ່ອງທ່ຽວນໍາອີກ ໂດຍມີມູນຄ່າກ່ໍສ້າງທັງໝົດ 3.5 ຕ້ືກວາ່ກີບ ເຊ່ິງເປັນທຶນລະດົມອ້ອມຂ້າງ
ກະຊວງກະສິກໍາ ແລະ ປ່າໄມ້ ໂດຍຖ້ໍາແຫ່ງນ້ີແມ່ນຢູ່ຫ່າງຈາກເທດສະບານເມືອງ ວຽງໄຊ ປະມານ 
2 ກິໂລແມັດ).

  ພາບ: ບໍລິເວນປາກຖໍ້າຫ້ອງການຜະລິດກະສິກໍາ          ພາບ: ພິທີວາງສີລາລຶກກໍ່ສ້າງບູລະນະຖໍ້າໃນ                              	

               ກ່ອນການບູລະນະ ໃນປີ 2018	                              ວັນທີ 17 ພຶດສະພາ 2023

ພາບ: ບໍລິເວນຖໍ້າກະສິກໍາດ້ານນອກ ພາຍຫຼັງໄດ້ຮັບການບູລະນະ ໃນປີ 2024

ພາບ: ດ້ານໃນຖໍ້າພາຍຫຼັງໄດ້ຮັບການບູລະນະ ໃນປີ 2024

ພາບ: ບໍລິເວນປາກຖໍ້າ ແລະ ອາຄານທີ່ໄດ້ຮັບການບູລະນະໃໝ່ ໃນປີ 2024

	 ຜ່ານໄປເປັນເວລາ 10 ປີ (1965 -1975) ແຫ່ງການກ່ໍສ້າງເຂດປົດປ່ອຍໃນທຸກດ້ານໃຫ້ເປັນ
ລັດໜຶ່ງ ໄດ້ເຮັດໃຫ້ເຂດປົດປ່ອຍມີອານາເຂດກວ້າງຂວາງກວມ 4/5 ຂອງດິນແດນທົ່ວປະເທດ, ມີ
ອຳນາດ ອະທິປະໄຕ ຜືນແຜ່ນດິນອັນຄົບຖ້ວນຂອງຕົນ; ມີພົນລະເມືອງກວມເອົາເຄິ່ງໜຶ່ງຂອງທົ່ວ
ປະເທດ; ມີລະບົບການເມືອງ ປະຊາທິປະໄຕ ປະຊາຊົນ ທີ່ແໜ້ນໜາແຕ່ສູນກາງລົງຮອດທ້ອງຖິ່ນ 
ແລະ ຮາກຖານ; ມີກອງທັບ,ມີກຳລັງປ້ອງກັນຄວາມສະຫງົບ; ມີພ້ືນຖານເສດຖະກິດ,ວດັທະນະທຳ-
ສັງຄົມ ທີ່ເປັນເອກະລາດ ເປັນເຈົ້າຕົນເອງ; ມີສໍານັກງານຂອງສູນກາງຕັ້ງຢູ່ ເມືອງ ວຽງໄຊ, ແຂວງ 
ຫົວພັນ.

	 ປະທານ ໄກສອນ ພົມວິຫານ ໄດ້ຕີລາຄາຜົນສຳເລັດຂອງການສ້າງເຂດປົດປ່ອຍເປັນຄືລັດ
ໜຶ່ງວ່າ: ການສ້າງເຂດປົດປ່ອຍເປັນລັດໜຶ່ງ ນອກຈາກໄດ້ປະກົດເປັນຮູບເປັນຮ່າງ ທາງດ້ານການ
ຈັດຕ້ັງກົງຈັກທ່ີເປັນຄະນະຕ່າງໆຂອງສູນກາງແລ້ວ ໃນດ້ານການນຳພາ-ຊ້ີນຳ ແລະ ບັນຊາການ
ເຄ່ືອນໄຫວທ່ົວເຂດປົດປ່ອຍກໍມີກົນໄກ ແລະ ລະບຽບການທ່ີເປັນລະບົບທະລຸລົງແຕ່ສູນກາງຮອດ
ຮາກຖານ ຫືຼ ຖານທ່ີໝ້ັນການປະຕິວັດທຸກບ່ອນ; ສະມາຊິກພັກ-ພະນັກງານ ໄດ້ຮັບການບຳລຸງ
ກໍ່ສ້າງເປັນຈຳນວນບໍ່ໜ້ອຍ ເພື່ອປະຕິບັດໜ້າທີ່ການເມືອງ ແລະ ໜ້າທີ່ວິຊາສະເພາະໃນສະເພາະ
ໜ້າກໍຄືໄລຍະຍາວນານ. ພ້ອມກັນນັ້ນ, ການກໍ່ສ້າງທາງດ້ານເສດຖະກິດ, ວັດທະນະທຳ-ສັງຄົມຢູ່
ເຂດປົດປ່ອຍໄດ້ບັນລຸຜົນດີຫຼາຍປະການ, ລະບົບການຄ້າຂອງລັດ ແລະ ສະຫະກອນຊື້ຂາຍລວມ
ໝູ່ຂອງປະຊາຊົນກໍໄດ້ປະກົດຕົວຂຶ້ນ; ການເງິນ ແລະ ເງິນຕາທີ່ເປັນເອກະລາດຂອງເຂດປົດປ່ອຍ
ໄດ້ມີຄວາມໝ້ັນທ່ຽງ; ພິເສດແມ່ນຂະແໜງສຶກສາ ແລະ ສາທາລະນະສຸກໄດ້ຂະຫຍາຍຕົວຢ່າງ
ກ້າວກະໂດດຂັ້ນ; ຂະບວນການລຶບລ້າງຄວາມກືກໜັງສື ແລະ ບຳລຸງວັດທະນະທຳໄດ້ຂະຫຍາຍ
ຕົວຢ່າງກວ້າງຂວາງ; ຂະບວນການອະນາໄມກັນພະຍາດ ແລະ ການສ້າງແບບແຜນດຳລົງຊີວິດ
ແບບໃໝ່ທີ່ສີວິໄລ ໄດ້ແຜ່ຂະຫຍາຍລົງຮອດຕາແສງ, ໝູ່ບ້ານ ນັບທັງຊົນເຜົ່າຢູ່ເຂດພູດອຍ.

ເມື່ອເງື່ອນໄຂ ແລະ ຄວາມພ້ອມໃນການສ້າງຕັ້ງລັດຖະບານປະສົມຊົ່ວຄາວແຫ່ງຊາດ ແລະ 
ຄະນະມົນຕີປະສົມການເມືອງແຫ່ງຊາດຫຍັບໃກ້ເຂ້ົາມາ; ໂດຍສະເພາະແມ່ນພາຍຫັຼງທ່ີທັງສອງ
ຝ່າຍໄດ້ກະກຽມລາຍຊ່ືຄະນະລັດຖະບານປະສົມ ແລະ ຄະນະມົນຕີປະສົມການເມືອງແຫ່ງຊາດ
ເປັນທີ່ຮຽບຮ້ອຍແລ້ວ ທ່ານ ສຸພານຸວົງ ພ້ອມດ້ວຍຄະນະໄດ້ເດີນທາງຈາກ ເມືອງ ວຽງໄຊ ແຂວງ
ຫົວພັນ ລົງມາວຽງຈັນ ໃນວັນທີ 3 ເມສາ 1974 ເຊິ່ງກໍໄດ້ຮັບການຕ້ອນຮັບຢ່າງອົບອຸ່ນຈາກມວນ
ຊົນຊາວນະຄອນຫຼວງຢ່າງຫຼວງຫຼາຍເປັນຄ້ັງປະຫວັດສາດ. ມາໃນວັນທີ 5 ເມສາ ກອງປະຊຸມ
ແຫ່ງຊາດໄດ້ຈັດຕັ້ງລັດຖະບານປະສົມຊົ່ວຄາວ ຄັ້ງທີ 3 ຂຶ້ນ, ປະກອບມີ 25 ທ່ານ ໃນນັ້ນປະກອບ
ມີຜູ້ແທນແນວລາວຮກັຊາດ 11 ທ່ານ, ຝ່າຍວຽງຈນັ 12 ທ່ານ ແລະ ຜູ້ຊົງຄຸນນະວດຸທິ 2 ທ່ານ, ໂດຍ
ແມ່ນເຈົ້າສຸວັນນະພູມມາ ເປັນນາຍົກ ກອງປະຊຸມໄດ້ຕົກລົງຈັດຕັ້ງຄະນະມົນຕີປະສົມການເມືອງ

ແຫ່ງຊາດຂຶ້ນ ປະກອບດ້ວຍ 42 ທ່ານ, ໃນນັ້ນ ມີຜູ້ແທນຝ່າຍແນວລາວຮັດຊາດ 16 ທ່ານ ຜູ້ແທນ
ຝ່າຍວຽງຈັນ 16 ທ່ານ ແລະ ຜູ້ຊົງຄຸນນະວຸດທິ 10 ທ່ານ ໂດຍແມ່ນເຈົ້າສຸພານຸວົງ ເປັນປະທານ.

ມາຮອດວັນທີ 5 ພຶດສະພາ 1975 ທ່ານ ໄກສອນ ພົມວິຫານ ເລຂາທິການພັກ ຈຶ່ງໄດ້ອອກຄໍາ
ສ່ັງໃຫ້ບັນດາຄະນະກໍາມະການສູນກາງພັກຕ້ອງກໍາແໜນ້ ແລະ ກໍາໄດ້ ສາມບາດຄ້ອນຍຸດທະສາດ
ໃນການຍຶດອໍານາດ ຄື: ໃຊ້ກໍາລັງມະຫາຊົນລຸກຮຂ້ຶືນຍຶດອໍານາດ, ການແຍກຕົວຂອງທະຫານຝ່າຍ
ຂວາຢູ່ເຂດຄຸ້ມຄອງຝ່າຍວຽງຈນັ ແລະ ໃຊ້ກໍາລັງປະກອບອາວດຸປະຕິວດັໜນູໜບີ ເພ່ືອເຮດັສໍາເລັດ
ຍຸດທະສາດດ່ັງກ່າວ ພັກໄດ້ຮຽກຮ້ອງໃຫ້ປວງຊົນລາວທັງຊາດລຸກຮືຂ້ືນພ້ອມກັນເພ່ືອຍຶດອໍານາດ
ທັບມ້າງກົງຈັກການປົກຄອງເກົ່າ ແລະ ສ້າງຕັ້ງອໍານາດການປົກຄອງໃໝ່ຂຶ້ນແທນ.

ຈາກການຜັນແປຢ່າງວອ່ງໄວຂອງສະພາບການ ໄດ້ກ້າວມາເຖິງຈດຸການປະກາດ ການຍຶດອໍາ
ນາດທົ່ວປະເທດທີ່ນະຄອນຫຼວງວຽງຈັນ ເມື່ອວັນທີ 23 ສິງຫາ 1975 ມວນຊົນຊາວນະຄອນຫຼວງ
ວຽງຈັນ ໄດ້ລຸກຮື້ຂຶ້ນຢ່າງເປັນຂະບວນການ ມີກໍາລັງມວນຊົນເຂົ້າຮ່ວມເຖິງ ສອງໝື່ນກວ່າຄົນຈັດ
ຊຸມນຸມທ່ີເດ່ີນພະທາດຫຼວງວຽງຈນັ ໂດຍໄດ້ປະກາດລົບລ້າງອໍານາດການປົກຄອງເກ່ົາທ່ົວປະເທດ
ຢ່າງສ້ິນເຊີງ. ຈາກນ້ັນ, ໃນທ້າຍເດືອນພະຈິກ ກໍມີການເລືອກຕ້ັງຜູ້ແທນປະຊາຊົນ ແລະ ຄະນະ
ກໍາມະການປົກຄອງຂ້ັນຕ່າງໆຢູ່ແຕ່ລະທ້ອງຖ່ິນເພ່ືອຄວບຄຸມສະຖານະການ ແລະ ຈດັການຄວາມ
ເປັນລະບຽບຮຽບຮ້ອຍ.

ພາບ: ກອງປະຊຸມໃຫຍ່ຜູ້ແທນທົ່ວປະເທດ ໃນວັນທີ 1-2 ທັນວາ 1975

ພາກທີ IV
ຂະແໜງການກະສິກໍາ ແລະ ປ່າໄມ້ 

ພາຍຫຼັງການສະຖາປະນາເປັນ ສປປ ລາວ ປີ 1975

4.1 ການສ້າງຕັ້ງ ກະຊວງການຜະລິດກະສິກໍາ, ປ່າໄມ້ ແລະ ຊົນລະປະທານ:
ວັນທີ 1-2 ທັນວາ 1975 ກອງປະຊຸມໃຫຍ່ຜູ້ແທນປະຊາຊົນທ່ົວປະເທດ ໄດ້ໄຂຂ້ຶນຢູ່

ນະຄອນຫຼວງວຽງຈັນ ມີຕົວແທນບັນດາຊັ້ນຄົນ, ຕົວແທນບັນດາເຜົ່າ ສາດສະໜາ ຜູ້ແທນບັນດາ
ອງົການຈັດຕ້ັງມະຫາຊົນ, ຜູຊ້ົງຄຸນວຸດທ,ິ ປນັຍາຊົນ ແລະ ຜູ້ແທນກອງກາໍລງັປະກອບອາວຸດ 264 
ຄົນເຂ້ົາຮວ່ມ ໃນນ້ັນສ່ວນຫຼວງຫຼາຍແມ່ນຜູ້ແທນສະພາປະຊາຊົນຂ້ັນແຂວງ ຕົວແທນຄະນະກໍາມະ
ການສູນກາງແນວລາວຮັກຊາດ ແລະ ຂອງຄະນະຮ່ວມສໍາພັນເປັນກາງຮັກຊາດ. ໃນຈໍານວນຜູ້ຊົງ 
ຄຸນວຸດທິປັນຍາຊົນ ກໍຍັງມີທັງລັດຖະມົນຕີ ຮອງລັດຖະມົນຕີ ຈໍານວນໜຶ່ງຂອງຝ່າຍລັດຖະບານ
ວຽງຈັນເກົ່າ ໃນລັດຖະບານປະສົມຊົ່ວຄາວແຫ່ງຊາດ ທີ່ມີທ່າອ່ຽງກ້າວໜ້າ ແລະ ສະໜັບສະໜູນ
ແນວທາງຄວາມຖືກຕ້ອງປອງດອງຊາດ ຕາມທີ່ຝ່າຍປະຕິວັດສະເໜີອອກ.

ສະຫາຍ ໄກສອນ ພົມວິຫານ ເລຂາທິການໃຫຍ່ ຄະນະບໍລິຫານງານ ສູນກາງພັກ ປະຊາຊົນ 
ປະຕິວັດລາວ ໄດສ້ະເໜີບດົລາຍງານການເມອືງ ທ່ີສາໍຄນັຕໍກ່ອງປະຊມຸໃຫຍ ່ໂດຍໄດໄ້ຈ້ແຍກສະ 
ພາບການຂອງໂລກ, ຂອງພາຍໃນປະເທດ ແລະ ສະເໜທິີດທາງໜາ້ທ່ີຂອງການປະຕິວດັໄລຍະໃໝ່. 
ຖັດຈາກນັ້ນ ຜູ້ແທນຫຼາຍສະຫາຍໄດ້ຂື້ນປະກອບຄໍາເຫັນ ຢືນຢັນໄຊຊະນະ ແລະ ຜົນສໍາເລັດອັນ
ຍິ່ງໃຫຍ່ ຂອງການປະຕິວັດລາວ ໄລຍະຜ່ານມາ ແລະ ສະແດງຄວາມຕັດສິນໃຈ ໃນການຈະເດີນ
ຕາມແນວທາງອັນສະຫຼາດສ່ອງໃສຂອງພັກວາງອອກໃນໄລຍະໃໝ່. ກອງປະຊຸມໃຫຍ່ ໄດ້ຕົກລົງຮບັ
ເອົາການສະລະພະລາຊະບັນລັງ ຂອງເຈົ້າຊີວິດ; ຕົກລົງຍຸບລັດຖະບານປະສົມຊົ່ວຄາວແຫ່ງຊາດ 
ແລະ ຄະນະມົນຕີປະສົມການເມືອງແຫ່ງຊາດ; ປະກາດລົບລ້າງ ລະບອບລາຊາທິປະໄຕ ແລະ ສ້າງ
ຕັ້ງລະບອບ ສາທາລະລະນະລັດ ປະຊາທິປະໄຕ ປະຊາຊົນລາວຂຶ້ນແທນ; ກໍານົດເຄື່ອງໝາຍປະ
ຈໍາຊາດ, ທຸງຊາດ, ເພງຊາດ ແລະ ພາສາທາງການ; ຕົກລົງສ້າງຕັ້ງສະພາປະຊາຊົນສູງສຸດ ແລະ 
ລັດຖະບານ ສາທາລະນະລັດ ປະຊາທິປະໄຕ ປະຊາຊົນລາວ. ສະຫາຍ ສຸພານຸວງົ ໄດ້ຮບັການເລືອກ
ຕ້ັງ ເປັນປະທານປະເທດ ທັງເປັນປະທານສະພາປະຊາຊົນສູງສຸດ; ສະຫາຍ ໄກສອນ ພົມວຫິານ ໄດ້
ຮັບການເລືອກຕັ້ງເປັນ ນາຍົກລັດຖະມົນຕີ ແຫ່ງສາທາລະນະລັດ ປະຊາທິປະໄຕ ປະຊາຊົນລາວ. 

ໃນມະຕິກອງປະຊຸມໃຫຍ່ຜູ້ແທນປະຊາຊົນ ທ່ົວປະເທດໄດ້ແຕ່ງຕ້ັງຄະນະລັດຖະບານ ແຫ່ງ 
ສປປ ລາວ ຊຸດທໍາອິດຂ້ືນໃນວັນທີ 2 ທັນວາ 1975, ໂຄງຮ່າງການຈັດຕ້ັງຂອງລັດຖະບານໃນ
ເບື້ອງຕົ້ນປະກອບມີ 12 ກະຊວງ, 2 ຄະນະກໍາມະການ, ທະນາຄານແຫ່ງຊາດ ແລະ ສໍານັກງານ
ນາຍົກ ໃນນັ້ນມີ ນາຍົກລັດຖະມົນຕີ 1 ທ່ານ, ຮອງນາຍົກລັດຖະມົນຕີ 4 ທ່ານ, ລັດຖະມົນຕີວ່າ

ການ 16 ທ່ານ, ຫົວໜ້າຄະນະກໍາມະການ 2 ທ່ານ, ອໍານວຍການທະນາຄານແຫ່ງຊາດ 1 ທ່ານ, 
ລັດຖະມົນຕີຊ່ວຍວ່າການ 17 ທ່ານ ຮອງຫົວໜ້າຄະນະກໍາມະການ 2 ທ່ານ ດັ່ງນີ້:

1. ທ່ານ ໄກສອນ ພົມວິຫານ ນາຍົກລັດຖະມົນຕີ;
2. ທ່ານ ໜູຮັກ ພູມສະຫວັນ ຮອງນາຍົກລັດຖະມົນຕີ, ລັດຖະມົນຕີວ່າການກະຊວງການເງິນ;
3. ທ່ານ ພູມີ ວົງວິຈິດ ຮອງນາຍົກລັດຖະມົນຕີ, ລັດຖະມົນວ່າການ ກະຊວງສຶກສາທິການ 
    ແລະ ກິລາ ແລະ ທໍາມະການ;
4. ທ່ານ ພູນ ສີປະເສີດ ຮອງນາຍົກລັດຖະມົນຕີ, ລັດຖະມົນຕີວ່າການ ກະຊວງການຕ່າງປະ
    ເທດ;
5. ທ່ານ ຄໍາໄຕ ສີພັນດອນ ຮອງນາຍົກລັດຖະມົນຕີ, ລັດຖະມົນຕີວ່າການກະຊວງປ້ອງກັນ
    ປະເທດທັງເປັນຜູ້ບັນຊາການສູງສຸດ ກອງທັບປົດປ່ອຍຊາດ;
6. ທ່ານ ສາລີ ວົງຄໍາຊາວ ລັດຖະມົນຕີວ່າການສໍານັກງານນາຍົກລັດຖະມົນຕີ;
7. ທ່ານ ສີສະຫວາດ ແກ້ວບຸນພັນ ລັດຖະມົນຕີວ່າການ ໃນສໍານັກງານນາຍົົກລັດຖະມົນຕີ;
8. ທ່ານ ຈັນມີ ດວງບຸດດີ ລັດຖະມົນຕີວ່າການ ໃນສໍານັກງານນາຍົກລັດຖະມົນຕີ;
9. ທ່ານ ໄມຈານຕານ ແສງມະນີ ລັດຖະມົນຕີວ່າການ ໃນສໍານັກງານນາຍົກລັດຖະມົນຕີ;
10. ທ່ານ ຊົມຊ່ືນ ຄໍາພິທູນ ລັດຖະມົນຕີວ່າການ ກະຊວງພາຍໃນ, ນັກຮົບເກົ່າ ແລະ ສັງຄົມ;
11. ທ່ານ ສີຊະນະ ສີສານ ລັດຖະມົນຕີວາ່ການ ກະຊວງໂຄສະນາ, ການຖະແຫ່ຼງຂ່າວ, ວດັທະ
	    ນະທໍາ ແລະ ທ່ອງທ່ຽວ;
12. ທ່ານ ສະນັ່ນ ສຸດທິຈັກ ລັດຖະມົນຕີວ່າການກະຊວງຄົມມະນາຄົມ, ໂຍທາທິການ ແລະ 
	    ຂົນສົ່ງ;
13. ທ່ານ ສຸກ ວົງສັກ ລັດຖະມົນຕີວ່າການ ກະຊວງສາທາລະນະສຸກ;
14. ທ່ານ ກຸ ສຸວັນນະເມທີ ລັດຖະມົນຕີວ່າການກະຊວງຍຸຕິທໍາ;
15. ທ່ານ ຄໍາສຸກ ໄຊຍະແສງ ລັດຖະມົນຕີວ່າການ ກະຊວງການຜະລິດກະສິກໍາ ປ່າໄມ້ ແລະ 
	    ຊົນລະປະທານ;
16. ທ່ານ ໄມສຸກ ໄຊສົມແພງ ລັດຖະມົນຕີວ່າການ ກະຊວງອຸດສາຫະກໍາ ແລະ ການຄ້າ;
17. ທ່ານ ຄໍາເພັງ ບຸບຜາ ລັດຖະມົນຕີວ່າການ ກະຊວງໄປສະນີ ໂທລະຄົມມະນາຄົມ;
18. ທ່ານ ມາ ໄຂຄໍາພິທູນ ຫົວໜ້າຄະນະກໍາມະການ ແຜນຜັງແຫ່ງຊາດ;
19. ທ່ານ ເຢຍວື ລໍເບຼຍຢາວ ຫົວໜ້າຄະນະກໍາມະການ ຊົນຊາດ;
20. ທ່ານ ທອງຈັນ ອຸປະລາວັນ ຜູ້ອໍານວຍການທະນາຄານແຫ່ງຊາດ.

ພາບ: ຄະນະຜູ້ແທນຂັ້ນສູງຂອງສະຫະພາບໂຊວຽດ ຢ້ຽມຢາມ ແລະ ພົບປະ

ບັນດາທ່ານການນໍາ ແຫ່ງ ສປປ ລາວ ຢູ່ທີ່ຫໍຄໍາ ໃນຊຸມປີ 1970

ພາບ: ທ່ານ ຄໍາສຸກ ໄຊຍະແສງ 

ລັດຖະມົນຕີວ່າການ ກະຊວງການຜະລິດກະສິກໍາ, ປ່າໄມ້ ແລະ ຊົນລະປະທານ

ໃນເວລາດ່ັງກ່າວນ້ີ ກະຊວງທ່ີຮັບຜິດຊອບຂະແໜງການກະສິກໍາ ແລະ ປ່າໄມ້ ໃສ່ຊ່ືວ່າ” 
ກະຊວງການຜະລິດກະສິກໍາ, ປ່າໄມ້ ແລະ ຊົນລະປະທານ ໄດ້ຖືກສ້າງຂື້ນໂດຍຜ່ານການເຫັນດີ
ເປັນເອກະພາບໃນກອງປະຊຸມ ພ້ອມກັນກັບກະຊວງອ່ືນໆ ທັງໝົດ 12 ກະຊວງ ໄດ້້ເປັນການຍົກສູງ
ວຽກງານກະສິກໍາ ຈາກທີ່ເຄີຍເປັນກົມນ້ອຍໆທີ່ຂື້ນກັບຂົງເຂດເສດຖະກິດ ໃນໄລຍະການປົກຄອງ
ຂອງລະບອບເກ່ົາຂ້ຶນກາຍມາເປັນກະຊວງໂດຍແມ່ນ ທ່ານ ຄໍາສຸກ ໄຊຍະແສງ ເປັນລັດຖະມົນຕີວາ່
ການ, ສ່ວນທ່ານ ໄມສຸກ ໄຊສົມແພງ ທ່ີເຄີຍເປັນຫົວໜາ້ຮບັຜິດຊອບວຽກງານກະສິກໍາຢູ່ຫ້ອງການ
ຜະລິດກະສິກໍາ ໃນເຂດປົດປ່ອຍທ່ີ ເມືອງ ວຽງໄຊ ແຂວງ ຫົວພັນ ແມ່ນໄດ້ຮບັໜາ້ທ່ີເປັນລັດຖະມົນຕີ
ວ່າການກະຊວງອຸດສາຫະກໍາ ແລະ ການຄ້າ.

ກະຊວງການຜະລິດກະສິກໍາ, ປ່າໄມ້ ແລະ ຊົນລະປະທານ ເວລານ້ັນແມ່ນມີພາລະບົດບາດຄ້ົນ
ຄວາ້ແນວທາງນະໂຍບາຍຂອງພັກກ່ຽວກັບວຽກງານຜະລິດກະສິກໍາ ທ່ີມີຫຼາຍກຸ່ມວຽກ ໃຫ້ລະອຽດ
ກາຍເປັນແຜນຍຸດທະສາດ ເພ່ືອນໍາສະເໜສູີນກາງພັກ, ຄ້ົນຄວາ້ອະນຸມັດ ສ້າງເປັນມະຕິ ແລະ ທິດ
ນໍາຂອງພັກໃນການຈັດຕັ້ງປະຕິບັດທົ່ວປະເທດ ໂດຍຜ່ານອົງການປົກຄອງທ້ອງຖິ່ນ ແລະ ມີການ
ຈັດຕັ້ງພະແນກກະສິກໍາ ເປັນຫຼັກແຫຼ່ງ ປະສານງານ ຊີ້ນໍາ-ນໍາພາ ຊາວກະສິກອນຈັດຕັ້ງປະຕິບັດ 
ໃຫ້ເກີດມີສະມັດຖະພາບ ແລະ ໝາກຜົນດີ ສາມາດມີລາຍຮັບເປັນກອບເປັນກໍາ ກາຍເປັນອາຊີບ
ທ່ີສ້າງຫັຼກປັກຖານໄດ້ຢ່າງໝ້ັນຄົງ. ໃນຊຸມປີພາຍຫັຼງທ່ີປະເທດຊາດໄດ້ຮັບການປົດປ່ອຍ ວຽກ
ງານກະສິກໍາໃນໄລຍະຂ້າມຜ່ານ ແມ່ນສຸມໃສ່ຜະລິດເພ່ືອແກ້ໄຂຊີວິດການເປັນຢູ່ໃຫ້ດີຂ້ືນ ໂດຍ
ສະເພາະແມ່ນຜະລິດເຂ້ົາ ແລະ ທັນຍາຫານ ເພ່ືອເຮດັໃຫ້ຊີວດິຂອງປະຊາຊົນບັນດາເຜ່ົາກ້າວເຂ້ົາ
ສູ່ສະພາບປົກກະຕິເທ່ືອລະກ້າວ ໃນຂະນະດຽວກັນກໍເອົາໃຈໃສ່ປັບປຸງໂຄງລ່າງການຜະລິດເປັນຕ້ົນ 
ຊົນລະປະທານ,  ເພື່ອສົ່ງເສີມໃຫ້ມີຄວາມສາມາດເຮັດນາໄດ້ສອງລະດູ ແລະ ຜະລິດແນວພັນພືດ 
ແນວພັນສັດປະເພດຕ່າງໆສະໜອງແກ່ຊາວກະສິກອນ.

ການທ່ີປະເທດ ສາທາລະນະລັດ ປະຊາທິປະໄຕ ປະຊາຊົນລາວ ໄດ້ກໍາເນີດເກີດຂ້ຶນສູ່ເວທີໂລກ
ນ້ັນ ເປັນບາດລ້ຽວທ່ີສໍາຄັນຍ່ິງ ຢູ່ໃນປະຫວດັສາດການຕ່ໍສູ້ປົກປັກຮກັສາ ແລະ ສ້າງສາປະເທດຊາດ
ຂອງປະຊາຊົນລາວບັນດາເຜ່ົາ ມັນເປັນຄວາມໝາຍທ່ີມີລັກສະນະປະຫວັດສາດ ແລະ ມີຄວາມ
ໝາຍຍຸກສະໄໝ, ລັດທິລ່າເມືອງຂຶ້ນທັງເກົ່າ ແລະ ໃໝ່ທີ່ຄອບຄອງລາວມານານເຖິງ 80 ກວ່າປີ 
ໄດ້ຖືກກວດລ້າງອອກຈາກລາວຢ່າງຮາບກ້ຽງ. ລະບອບລາຊາທິປະໄຕ ທີ່ກົດໜ່ວງຄວາມຈະເລີນ
ກ້າວໜາ້ຂອງຊາດໄດ້ຖືກຢຸດຕິລົງ, ການປະຕິວດັຊາດປະຊາທິປະໄຕ ໄດ້ສໍາເລັດໂດຍພ້ືນຖານໃນ
ທົ່ວປະເທດ. ປະຊາຊົນລາວໄດ້ກາຍມາເປັນເຈົ້າຂອງປະເທດຊາດ ແລະ ເຈົ້າຂອງສັງຄົມຢ່າງແທ້
ຈິງ. ເຫດການນ້ີໄດ້ໄຂສັງກາດໃໝ່ອັນຮຸ່ງເຮືອງເຫຼືອງເຫຼື້ອມຄືສັງກາດກໍ່ສ້າງປະເທດລາວ ໃຫ້ເປັນ
ປະເທດທີ່ມີສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ ແລະ ກ້າວໜ້າ

ທາງສັງຄົມ, ປະກອບສ່ວນຢ່າງສົມກຽດ ເຂ້ົາໃນພາລະກິດຕ່ໍສູ້ເພ່ືອສັນຕິພາບ ເອກະລາດແຫ່ງຊາດ 
ປະຊາທິປະໄຕ ແລະ ຄວາມກ້າວໜ້າທາງສັງຄົມຂອງປະຊາຊົນ ໃນອາຊີອາຄະເນ ແລະ ໃນໂລກ.

4.2 ສິ່ງທ້າທາຍທົດສອບ ໝາກຜົນແຫ່ງການຟື້ນຟູປະເທດຊາດສ້າງສາລະບອບໃໝ່ ແລະ 
ຂະແໜງການກະສິກໍາ ແລະ ປ່າໄມ້ ໃນຊຸມປີທໍາອິດຫຼັງປີ 1975:

ພາຍຫັຼງກອງປະຊຸມໃຫຍ່ຜູ້ແທນທ່ົວປະເທດ ໄດ້ໄຂຂ້ືນຢູ່ນະຄອນຫຼວງວຽງຈັນລະຫວ່າງ
ວັນທີ 1-2 ທັນວາ 1975 ລະບອບລາຊາທິປະໄຕ ໄດ້ຖືກລົບລ້າງ ແລະ ໄດ້ສະຖາປະນາເປັນ
ປະເທດສາທາລະນະລັດ ປະຊາທິປະໄຕ ປະຊາຊົນລາວ ຂ້ືນແທນ. ພັກເຮົາໄດ້ເລີ່ມນໍາພາຈັດຕັ້ງ
ປະຕິບັດແນວທາງແຫ່ງການປົກປັກຮກັສາ ແລະ ສ້າງສາພັດທະນາປະເທດຊາດ ສືບຕ່ໍກ່ໍສ້າງ ແລະ 
ຂະຫຍາຍລະບອບ ປະຊາທິປະໄຕ ປະຊາຊົນ ສ້າງປະຖົມປັດໄຈເພ່ືອກ້າວຂ້ືນສັງຄົມນິຍົມເທ່ືອ
ລະກ້າວ. ດ່ັງນ້ັນ, ເພ່ືອບັນລຸເປ້ົາໝາຍດ່ັງກ່າວ ກອງປະຊຸມຄະນະບໍລິຫານງານສູນກາງພັກຄ້ັງທີ 
3,4,5 (ສະໄໝທີ II) ໄດ້ມີມະຕິວາງທິດທາງໜ້າທ່ີສະເພາະໜ້າຂອງການປະຕິບັດຄື: ເພ່ີມທະວີ
ຄວາມສາມັກຄີປວງຊົນທັງຊາດ, ສາມັກຄີປະຊາຊົນບັນດາເຜ່ົາບົນພ້ືນຖານ ພັນທະພາບກໍາມະ
ກອນ-ຊາວນາ ພາຍໃຕ້ການນໍາພາຂອງພັກ, ກໍາແໜ້ນ ແລະ ເພ່ີມທະວີຜະເດັດການກໍາມະຊີບ, 
ປະຕິບັດ ແລະ ເສີມຂະຫຍາຍສິດ ເປັນເຈົ້າລວມໝູ່ຂອງປະຊາຊົນຜູ້ອອກແຮງງານ, ດໍາເນີນການ
ປະຕິວັດທັງ 3 ປະການໄປພ້ອມໆກັນຄື: 1) ການປະຕິວັດແຫ່ງການຜະລິດ, 2) ການປະຕິວັດທາງ
ດ້ານວິທະຍາສາດ-ເຕັກນິກ, 3) ການປະຕິວັດທາງດ້ານແນວຄິດ-ວັດທະນາທໍາ, ອອກແຮງຟື້ນຟູ 
ແລະ ຂະຫຍາຍເສດຖະກິດ, ຈັດຕັ້ງການຜະລິດຄືນໃໝ່ໂດຍຖືເອົາກະສິກໍາ-ປ່າໄມ້ ເປັນພື້ນຖານ 
ເພ່ືອຂະຫຍາຍອຸດສາຫະກໍາ, ກ່ໍສ້າງການຜະລິດຂະໜາດໃຫຍ່ສັງຄົມນິຍົມເທ່ືອລະກ້າວ ໂດຍຖືເອົາ
ການຫັນເປັນອຸດສາຫະກໍາເປັນໜ້າທ່ີໃຈກາງຕະຫຼອດໄລຍະຂ້າມຜ່ານຂ້ຶນສູ່ສັງຄົມນິຍົມ, ກ່ໍສ້າງ
ລະບອບເປັນເຈົ້າລວມໝູ່ສູ່ສັງຄົມນິຍົມ.

 ສິງ່ທ້າທາຍທົດສອບ ແລະ ໝາກຜນົແຫ່ງການຟື້ນຟູປະເທດຊາດສາ້ງສາລະບອບໃໝ່ໃນຊຸມ
ປີທໍາອິດ, ພາຍຫຼັງການປະຕິວັດຊາດປະຊາທິປະໄຕ ໄດ້ສໍາເລັດລົງ, ປະຊາຊົນບັນດາເຜົ່າໃນທົ່ວ
ປະເທດໄດ້ຮັບການປົດປ່ອຍຢ່າງສົມບູນ, ແຕ່ປະເທດພວກເຮົາຍັງຕ້ອງໄດ້ພົບຄວາມຫຍຸ້ງຍາກ 
ໃນການຟ້ືນຟູບູລະນະປະເທດຊາດ ພາຍຫັຼງສົງຄາມທໍາລາຍອັນໜກັໜວ່ງ, ສະເພາະໃນດ້ານວຽກ
ງານກະສິກໍາ ການຜະລິດຂອງຊາວກະສິກອນຍັງອີງໃສ່ທໍາມະຊາດ ແລະ ອາໃສສັດເປັນແຮງງານ
ລາກແກ່, ດ້ານເສດຖະກິດຖືວ່າປະເທດເຮົາຍັງເປັນປະເທດເສດຖະກິດກະສິກໍາຂະໜາດນ້ອຍ, 
ເອກະເທດ, ກະແຈກກະຈາຍ, ຫຼ້າຫຼັງ, ນັກວິຊາການກະສກິໍາຍັງຂາດເຂີນ, ພື້ນຖານການຜະລິດ
ກະສິກໍາຍັງອ່ອນນ້ອຍ, ສະຖານີກະສິກໍາ ມີພຽງ 2 ແຫ່ງ ເນື້ອທີ່ຊົນລະປະທານ ມີພຽງແຕ່ 12,700 
ເຮກັຕາ, ການຜະລິດເຂ້ົາທັງໝົດ ໄດ້ພຽງແຕ່ 660,000 ໂຕນ ໃນປີ 1976 ສະບຽງອາຫານບ່ໍໄດ້ຮບັ

ການຄໍ້າປະກັນ ແລະ ມີການນໍາເຂົ້າຈາກຕ່າງປະເທດເປັນສ່ວນໃຫຍ່, ສິນຄ້າສົ່ງອອກມີພຽງເຄື່ອງ
ປ່າຂອງດົງເສດຖະກິດການເງິນຂອງເຂດປົດປ່ອຍໃໝ່ ເມ່ືອກ່ອນຂ້ຶນກັບປະເທດຈກັກະພັດນາຍທຶນ
ເປັນຕົ້ນແມ່ນອາເມລິກາ, ເສັ້ນທາງຄົມມະນາຄົມຂົນສົ່ງບໍ່ມີການຂະຫຍາຍຕົວ, ສ່ວນຫຼາຍໄປມາ
ໄດ້ສະດວກແຕ່ຍາມແລ້ງ ໃນບາງຕົວເມືອງໃຫຍ່ເທົ່ານັ້ນ.

ພາບ: ການຜະລິດຂອງຊາວກະສິກອນທີ່ຍັງອາໃສທໍາມະຊາດ 

ແລະ ອາໃສສັດເປັນແຮງງານລາກແກ່

ໃນໄລຍະປີ 1978-1980 ທົ່ວປວງຊົນໄດ້ສຸມໃສ່ການປະຕິບັດແຜນການ 3 ປີ ແຫ່ງລັດເພື່ອ
ຟື້ນຟູເສດຖະກິດສັງຄົມ, ເນື້ອໃນຂອງແຜນການ 3 ປີນີ້ ແມ່ນສຸມໃສ່ແກ້ໄຂດ້ານສະບຽງອາຫານ 
ແລະ ສິນຄ້າໃຊ້ສອຍ,ໃນນ້ັນ ໄດ້ຖືເອົາວຽກງານກະສິກໍາ-ປ່າໄມ້ ເປັນໃຈກາງ ແລະ ຖືເອົາວຽກງານ
ການສຶກສາໄປກ່ອນບາດກ້າວໜຶງ່; ສຸມໃສ່ວຽກງານປະຊາສຶກສາ ເພ່ືອເຮດັໃຫ້ປະຊາຊົນລາວບັນດາ
ເຜົ່າສາມາດລືບລ້າງການກືກໜັງສື ພ້ອມກັນນັ້ນ ກໍໄດ້ດໍາເນີນການປະຕິວັດ 3 ປະການໄປພ້ອມໆ
ກັນ ຄື ການປະຕິວດັການພົວພັນການຜະລິດ, ການປະຕິວດັກໍາລັງການຜະລິດ ແລະ ການປະຕິວດັ
ເຕັກນິກວິທະຍາສາດ, ຜ່ານໄລຍະ 3 ປີ ທີ່ສູ້ຊົນປະຕິບັດແຜນການແຫ່ງລັດນັ້ນ, ປະຊາຊົນລາວ
ໄດ້ມີຜົນສໍາເລັດຫຼາຍປະການ ໃນນັ້ນ ການຜະລິດດ້ານກະສິກໍາໄດ້ຮັບການເອົາໃຈໃສ່ເປັນພິເສດ 
ແລະ ມີຄວາມກ້າວໜ້າຂຶ້ນກວ່າເກົ່າ, ເຖິງວ່າໃນປີ 1978 ການຜະລິດກະສິກໍາໄດ້ປະເຊີນໜ້າກັບ
ໄພນໍາ້ຖວ້ມ ເຮັດໃຫຜ້ນົລະປກູໄດຮ້ບັຄວາມເສຍຫາຍຢາ່ງຮຸນແຮງກຕໍາມ, ປະຊາຊນົລາວກໍອອກ
ແຮງປູກພືດທາດແປ້ງ ເຊັ່ນ: ສາລີ, ມັນຕົ້ນ, ມັນດ້າງ, ເຜືອກ ແລະ ພືດສໍາຮອງອື່ນໆອີກ ເພື່ອທົດ

ແທນ, ແຕ່ໃນປີຕໍ່ມາປະຊາຊົນຊໍ້າພັດປະສົບກັບໄພແຫ້ງແລ້ງຂະໜາດໃຫຍ່, ຊາວກະສິກອນລາວ
ຈໍາຕ້ອງເພີ່ມທະວີການຜະລິດເຊັ່ນ: ການເຮັດກະເສດສຸມ, ຂະຫຍາຍເນື້ອທີ່ດິນປູກຝັງ ແລະ ຊຸກຍູ້
ການເຮດັນາແຊງ. ສະນ້ັນ, ຜົນຜະລິດກະສິກໍາໄດ້ເພ່ີມຂ້ືນແຕ່ລະປີຄື: ປີ 1978 ຜະລິດໄດ້ 830,000 
ໂຕນ, ປີ 1979 ຜະລິດໄດ້ 920,000 ໂຕນ, ປີ 1980 ຜະລິດໄດ້ 1,053,000 ໂຕນ, ກ່ຽວກັບການ
ຈັດຕັ້ງການຜະລິດແມ່ນໄດ້ມີການຈັດຕັ້ງການແລກປ່ຽນແຮງງານ ແລະ ການລວມກຸ່ມຈັດຕັ້ງເປັນ
ສະຫະກອນການກະເສດ, ໃນປີ 1978 ມີໜ່ວຍສະຫະກອນກະເສດ 1,600 ໜ່ວຍ, ປີ 1979 ເພີ່ມ
ເປັນ 2,600 ໜ່ວຍ, ແຕໃ່ນປຕີໍ່ມາຊໍາ້ພດັຫຼດຸລງົເຫຼອືພຽງ 1,420 ໜ່ວຍ ຄຽງຄູກ່ັບການປກູຝງັການ
ລ້ຽງສັດກໍໄດ້ຮບັການເອົາໃຈໃສ່ໃນການຜະລິດເພ່ີມຂ້ຶນເຊ່ັນກັນ ໂດຍສະເພາະແມ່ນງົວ, ຄວາຍ, ໝູ 
ແລະ ສັດປີກ ເວົ້າລວມແລ້ວການຜະລິດສະບຽງອາຫານໄດ້ສ່ວນໃດສ່ວນໜຶ່ງ, ດ້ານອຸດສາຫະກໍາ 
ນອກຈາກສ່ົງເສີມໂຮງງານເກ່ົາທ່ີມີຢູ່ແລ້ວກໍໄດ້ສ່ົງເສີມໃຫ້ມີການສ້າງໂຮງງານໃໝ່ອີກຈາໍນວນໜຶງ່
ເຊັ່ນ:ໂຮງງານປຸ່ງແຕ່ງຫົວອາຫານສັດທ່າງ່ອນ, ໂຮງງານຜະລິດຢາວັກແຊັງ (ຢາປ້ອງກັນພະຍາດ
ສັດ), ໂຮງງານສ້ອມແປງລົດຍົນ, ລົດໄຖ, ໂຮງງານນໍ້າປະປາ ແລະ ອື່ນໆ.

ພາຍຫຼັງສໍາເລັດແຜນການ 3 ປີ ພັກ-ລັດຖະບານລາວ ໄດ້ວາງແຜນການ 5 ປີ ຄັ້ງທໍາອິດ (ປີ 
1981-1985) ເຊິ່ງມີເນື້ອໃນຄື: ອອກແຮງຂະຫຍາຍກະສິກໍາ-ປ່າໄມ້, ຫັດຖະກໍາ ແລະ ອຸດສາຫະ
ກໍາບົນພ້ືນຖານການຈດັຕ້ັງການຜະລິດຄືນໃໝ່ ແນ່ໃສ່ແກ້ໄຂທາງດ້ານສະບຽງອາຫານ ແລະ ສິນຄ້າ
ໃຊ້ສອຍທ່ີຈໍາເປັນ, ສູ້ຊົນກ່ໍສ້າງພ້ືນຖານວັດຖຸຈໍານວນໜຶ່ງທ່ີຈໍາເປັນໃຫ້ໄດ້ໃນຂ້ັນຕ້ົນ, ຂະຫຍາຍ
ການຄົມມະນາຄົມ, ໄປສະນີ, ຂະຫຍາຍຕາໜ່າງໄຟຟ້າ ແລະ ກົນຈັກຂະໜາດນ້ອຍ, ຂະໜາດ
ກາງ, ອອກແຮງຈັດຕັ້ງຂອດແຈກຢາຍຈໍລະຈອນ ເພື່ອຊຸກຍູ້ການຜະລິດ, ສົມທົບຢ່າງແໜ້ນແຟ້ນ
ລະຫວາ່ງການຂະຫຍາຍເສດຖະກິດກັບການປ້ອງກັນຊາດ, ປ້ອງກັນຄວາມສະຫງົບ ປັບປຸງບູລະນະ
ຄຸ້ມຄອງເສດຖະກິດ, ປະຕິບັດລະບອບລວມສູນປະຊາທິປະໄຕຢ່າງເຄັ່ງຄັດ.

ຈດຸໝາຍສູ້ຊົນຂອງແຜນການ 5 ປີ ຄ້ັງທໍາອິດນ້ີ ແມ່ນມີເປ້ົາໝາຍເລ່ັງໃສ່ເຮດັໃຫ້ສະພາບການ
ມີຄວາມສະຫງົບຢ່າງຮອບດ້ານໂດຍພ້ືນຖານ ສຸມໃສ່ວຽກງານກະສິກໍາ-ປ່າໄມ້, ກ່ອນອ່ືນໝົດແມ່ນ
ໃຫ້ກຸ້ມຕົນເອງທາງດ້ານສະບຽງອາຫານ ແລະ ມີສ່ວນແຮ່ໄວ້ທັງມີແຫ່ຼງສິນຄ້າສ່ົງອອກທ່ີມີຄ່າຈໍາ
ນວນໜຶງ່ ຊຸກຍູ້ການຫັນເປັນສະຫະກອນການກະເສດ ຂະຫຍາຍການຮຽນປະຊາສຶກສາ ແລະ ບໍາລຸງ
ພະນັກງານ, ຜ່ານການປະຕິບັດແຜນການ 5 ປີ ແຫ່ງລັດຄັ້ງທໍາອິດ ເຖິງວ່າຈະພົບບັນຫາຫຍຸ້ງຍາກ
ທາງສັງຄົມກໍຕາມ ຍອດຜະລິດຕະພັນເສດຖະກິດ-ສັງຄົມ ປີ1985 ໄດ້ເພີ່ມຂຶ້ນ 54% ທຽບໃສ່ປີ 
1980 ປະລມິານເຂົາ້ບນັລໄຸດ້ 1,428,046 ໂຕນ ສະເລຍ່ຕໍຫ່ົວຄນົໄດ ້375 ກໂິລຕ່ໍປ,ີ ການຜະລດິ
ກະສິກໍາໄດ້ມີຫຼາຍປັດໄຈ ໃໝ່ເກີດຂ້ຶນ ເປັນຕ້ົນຢູ່ບາງທ້ອງຖ່ິນທ່ີມີເງ່ືອນໄຂໄດ້ຫັນຈາກການປູກຝັງ
ລະດູດຽວມາເປັນສອງລະດູຕ່ໍປີ, ຈາກການປູກເຂ້ົາແຕ່ຢ່າງດຽວ ມາປູກຫຼາຍຊະນິດ ແລະ ເລ່ີມເຮດັ
ກະເສດສຸມ, ປະລິມານການປູກພືດອຸດສາຫະກໍາລ້ວນແຕ່ເພີ່ມຂຶ້ນ: ກາເຟເພີ່ມຂຶ້ນ 2 ເທົ່າ, ໃບຢາ

ສູບເພ່ີມຂ້ຶນ 3 ເທ່ົາ ການລ້ຽງສັດເປັນຕ້ົນງົວ, ຄວາຍ ໃນປີ 1985 ເພ່ີມຂ້ຶນ 1,6 ເທ່ົາທຽບໃສ່ປີ 1976.
ເວົ້າລວມແລ້ວ ປະຊາຊົນລາວສາມາດຜະລິດສະບຽງອາຫານກຸ້ມຕົນເອງໄດ້ໂດຍພ້ືນຖານ, 

ສໍາລັບຂະບວນການຫັນເປັນສະຫະກອນ ແລະ ນິຄົມກະເສດ ແມ່ນໄດ້ຮບັການຊຸກຍູ້ຢ່າງແຂງແຮງ 
ໃນໄລຍະຕົ້ນ, ແຕ່ຍ້ອນປະສິດທິພາບຂອງການຈັດຕັ້ງການຜະລິດຍັງບໍ່ທັນດີເທົ່າທີ່ຄວນ ອັນເປັນ
ຜົນເຮັດໃຫ້ການຜະລິດບ່ໍມີປະສິດທິຜົນສູງເທ່ົາທ່ີຄວນ. ສະນ້ັນ, ມາຮອດໄລຍະທ້າຍຂອງການ
ປະຕິບັດແຜນການ 5 ປີ ແຫ່ງລັດຄັ້ງນີ້ ຮູບການຈັດຕັ້ງທີ່ແນ່ໃສ່ ຜະລິດແບບສະຫະກອນກະເສດ
ຫຼາຍບ່ອນໄດ້ຖືກຍຸບເລີກໄປ.

							                  ພາບ: ການຜະລິດຂອງນິຄົມກະ

                                                                                             ເສດເວີນຄໍາ

                                                                                              ກໍາແພງນະຄອນວຽງຈັນ

             ພາບ: ປະຊາຊົນ ໄດ້ສາມັກຄີກັນ

              ຂຸດຄອງເໝືອງ ເພື່ອໃຫ້ສາມາດ

          ທໍາການຜະລິດກະສິກໍາໄດ້ສອງລະດູ

ພາບ: ຊາວກະສິກອນເຕົ້າໂຮມກັນ ເປັນສະຫະກອນກະເສດຟື້ນຟູການຜະລິດກະສິກໍາ 

ເພື່ອກຸ້ມຕົນເອງທາງດ້ານສະບຽງອາຫານ 

ໃນລະຫວ່າງວັນທີ 15-22 ມິຖຸນາ 1988 ກອງປະຊຸມປະສົມລະຫວ່າງ ຄະນະບໍລິຫານງານ
ສູນກາງພັກກັບສະພາລັດຖະມົນຕີ ເພ່ືອປຶກສາຫາລື ວາ່ດ້ວຍການຂະຫຍາຍການກະສິກໍາທ່ີຜະລິດ
ສິນຄ້າ ແລະ ດັດແປງກົນໄກຂອງກະສິກໍາ. ກອງປະຊຸມດ່ັງກ່າວນ້ີແມ່ນກອງປະຊຸມສະຫຸຼບວຽກງານ
ກະສິກໍາທ່ົວປະເທດພາຍຫັຼງປະເທດຊາດໄດ້ຮບັການປົດປ່ອຍເປັນ ເວລາ 12 ປີ ແລະ ວາງທິດທາງ 
ມາດຕະການຂະຫຍາຍການກະສິກໍາ-ປ່າໄມ້ ແຕ່ນີ້ຮອດປີ 2000, ໃນສະເພາະໜ້າຮອດປີ 1990 
ອັນແນ່ໃສ່ປະຕິບັດມະຕິຂອງກອງປະຊຸມໃຫຍ່ ຄັ້ງທີ IV ຂອງພັກ, ໃນກອງປະຊຸມໄດ້ຕີລາຄາຄືນ
ສະພາບການກະສິກໍາໃນເວລານ້ັນວາ່:1. ການຂະຫຍາຍຕົວຂອງກະສິກໍາຕາມຈນິຕະນາການໃໝ່, 
ຕາມກົນໄກຄຸ້ມຄອງໃໝ່ຂອງກອງປະຊຸມໃຫຍ່ ຄັ້ງທີ IV ຂອງພັກ ແລະ ໂດຍສະເພາະ ແມ່ນຂອງ
ກອງປະຊຸມສູນກາງ ຄ້ັງທີ 5 ສະໄໝທີ  IV ຂອງພັກ, ຢູ່ໃນບໍລິເວນແມ່ນມີຄວາມກ້າວໜ້າໃໝ່, 
ບັນດາຕົວແບບໃໝ່, ປັດໄຈໃໝ່ປະກົດຕົວຂ້ຶນໃນຫຼາຍຂົງເຂດຂອງການກະສິກໍາ, ພວກເຮົາໄດ້
ກ່ໍສ້າງບາງພ້ືນຖານວດັຖຸ-ເຕັກນິກໃຫ້ແກ່ກະສິກໍາ, ນໍາໃຊ້ວທິະຍາສາດເຕັກນິກເຂ້ົາສູ່ການຜະລິດ, 
ເຮັດກະເສດສຸມ, ເພີ່ມສະມັດທະພາບ. ດ້ານໜຶ່ງອີກ ການຂະຫຍາຍຕົວຂອງກະສິກໍາໃນ 12 ປີທີ່
ຜ່ານມາແມ່ນບົນພ້ືນຖານ ການກະສິກໍາແບບທໍາມະຊາດ ມາຮອດເວລານ້ີແມ່ນໄດ້ບັນລຸເຖິງຍອດ
ສູງ ແລະ ໄດ້ເລ່ີມຕົ້ນຢຸດຈື້ງຢູ່ແລ້ວ, ໂດຍສະເພາະຫາກປີໃດປະສົບໄພທໍາມະຊາດ ການຜະລິດ 
ແລະ ຊີວດິການເປັນຢູ່ຍ່ິງມີຄວາມຫຍຸ້ງຍາກຂ້ຶນຕ່ືມ. ສະພາບການດ່ັງກ່າວນ້ັນ ໄດ້ສະແດງໃຫ້ເຫັນ

ຄວາມຫຍຸ້ງຍາກ, ຈດຸອ່ອນໃນການນໍາພາກະສິກໍາເຮາົ. ສະນ້ັນ, ສູນກາງເປີດກອງປະຊຸມຄ້ັງນ້ີເພ່ືອ
ວາງມະຕິກະສິກໍາເປັນສະເພາະ ແລະ ແນ່ໃສ່ນໍາເອົາການກະສິກໍາກ້າວເຂ້ົາສູ່ການຂະຫຍາຍຕົວໃໝ່
ນັ້ນແມ່ນສຸກງອມ, 2. ສູນກາງໄດ້ຮັບຮູ້ເຖິງຄວາມຫຍຸ້ງຍາກມາຕັ້ງແຕ່ຫົວທີໃນການຫັນປ່ຽນກະສິ
ກໍາທໍາມະຊາດເປັນກະສິກໍາຜະລິດສິນຄ້າ, ຖ້າຫາກມີແຕ່ກໍາລັງແຮງຂອງຊາວກະສິກອນ ແຕ່ຢ່າງ
ດຽວໂດຍບ່ໍມີການລົງທຶນດ້ານການເງິນ, ດ້ານວທິະຍາສາດ-ເຕັກນິກຂອງລັດ, ປາສະຈາກການສໍາ
ຫຼວດ, ຂ້ືນແຜນສັງລວມດ້ານກະສິກໍາ, ດ້ານກ່ໍສ້າງພະນັກງານຂອງລັດແລ້ວ ແມ່ນບ່ໍສາມາດຫັນ
ປຽ່ນກະສກິາໍໃຫກ້າ້ວໜາ້ໄດ.້ ໃນ 12 ປ ີຜາ່ນມານີ ້ໂດຍການບກຸບນືຂອງຕົນ ແລະ ການຊວ່ຍເຫຼອື
ຂອງສາກົນ ລັດພວກເຮົາສາມາດສ້າງພ້ືນຖານເສດຖະກິດ ແລະ ພ້ືນຖານເງ່ືອນໄຂອັນແນ່ນອນ
ເພ່ືອພັດທະນາການກະສິກໍາໃຫ້ກ້າວຂ້ຶນໃນຕ່ໍໜາ້. 3. ເພ່ືອເສີມຂະຫຍາຍຄວາມສາມາດບ່ົມຊ້ອນ
ທາງດ້ານເສດຖະກິດຂອງລັດໃນການກະທົບເຂ້ົາໃສ່ການກະສິກໍານ້ັນ ພວກເຮົາໄດ້ເລ່ີມດັດແປງ
ກົນໄກການຄຸ້ມຄອງ, ລຶບລ້າງລະບອບລວມສູນອາດຍາສິດເກ້ືອກູນຫັນໄປສູ່ກົນໄກທຸລະກິດບົນ
ພື້ນຖານເສີມຂະຫຍາຍສິດເປັນເຈົ້າຂອງທ້ອງຖິ່ນ ແລະ ຮາກຖານ. ການເຮັດແນວນັ້ນ ໄດ້ມີເຊິ່ງ
ບັນຍາກາດໃໝ່, ປ່ຽນແປງແບບແຜນການທໍາມາຫາກິນອັນເກ່ົາແກ່ຫ້ຼາສະໄໝໄດ້ເທ່ືອລະກ້າວ, 
ນໍາມາເຊ່ິງປະສິດທິຜົນເສດຖະກິດຢ່າງໜ້າເພ່ິງພໍໃຈ, ພວກເຮົາໄດ້ຫັນຫົວໜ່ວຍເສດຖະກິດຂອງ
ລັດໄປສູ່ການໄລ່ລຽງເສດຖະກິດ ໄປພ້ອມໆກັບຫັນສະຫະກອນກະເສດໄປສູ່ການທຸລະກິດການຄ້າ
ສັງລວມ ແລະ ມີບັນດານະໂຍບາຍສ່ົງເສີມຊາວກະສິກອນຂະຫຍາຍການຜະລິດສິນຄ້າ, ອັນນ້ັນ ໄດ້
ໄຂຊ່ອງທາງໃໝ່ ແລະ ເລ່ັງທວງໃຫ້ຫັນການທຸລະກິດຂອງລັດ, ເປັນຕ້ົນແມ່ນການຄ້າ, ທະນາຄານ
ໄປສູ່ຊົນນະບົດ ແລະ ພູດອຍເພ່ືອລົງທຶນໃຫ້ແກ່ກະສິກໍາ, ທັງນ້ີກ່ໍເພ່ືອສ້າງການພົວພັນລະຫວ່າງ
ລັດກັບຊາວກະສິກອນ, ເພື່ອໃຫ້ລັດສາມາດເປັນເຈົ້າການຜະລິດ ແລະ ເປັນເຈົ້າຕະຫຼາດໄດ້. ເຊິ່ງ
ສິ່ງດັ່ງກ່າວທີ່ກ່າວມານັ້ນໄດ້ຊີ້ໃຫ້ເຫັນເງື່ອນໄຂສຸກງອມດ້ານພາວະວິໄສ ແລະ ອັດຕະວິໄສ ຂອງ
ກອງປະຊຸມໃນການປຶກສາຫາລື ແລະ ຕົກລົງບັນຫາກະສິກໍາອັນແນ່ໃສ່ນໍາເອົາການກະສິກໍາກ້າວ
ເຂົ້າສູ່ໄລຍະຂະຫຍາຍຕົວໃໝ່. 

ໃນ 12 ປີ ຜ່ານມາ ພາຍຫັຼງປະເທດຊາດໄດ້ຮບັການປົດປ່ອຍດ້ວຍແນວທາງອັນຖືກຕ້ອງຂອງ
ພັັກເຮາົດ້ວຍຄວາມພະຍາຍາມຂອງທ່ົວປວງຊົນ ເຊ່ິງໂດຍກົງແມ່ນຂອງຊາວກະສິກອນເຜ່ົາຕ່າງໆ
ການກະສິກໍາຂອງປະເທດເຮາົກ່ໍບັນລຸໝາກຜົນໃນເບ້ືອງຕ້ົນຄື: ພວກເຮາົສາມາດຍົກປະລິມານການ
ຜະລິດເຂ້ົາເປືອກໄດ້ເຖິງ 1.6 ເທ່ົາ ຈາກ 660,000 ໂຕນໃນ ປີ 1976 ຂ້ຶນເປັນ 1.23 ລ້ານໂຕນ ໃນ 
ປີ 1987 ສະເລ່ຍໃສ່ຫົວຄົນ ແມ່ນເພີ່ມຈາກ 238  ກິໂລກຼາມ ຂື້ນເປັນ 322 ກິໂລກຼາມ, ສະເພາະປີ 
1986 ໄດ້ບັນລຸ 1.45 ລ້ານໂຕນ, ການລ້ຽງສັດໃນຄອບຄົວໄດ້ຂະຫຍາຍຕົວໄວ: ງົວ, ຄວາຍ ເພ່ີມຂ້ຶນ
ປະມານ 80 ສ່ວນຮ້ອຍ, ໝູເພີ່ມຂຶ້ນ 85 ສ່ວນຮ້ອຍ, ຕົ້ນໄມ້ອຸດສາຫະກໍາຈໍານວນໜຶ່ງກໍ່ເພີ່ມຂຶ້ນ
ຫຼາຍສົມຄວນ, ສະເພາະກາເຟ ເພີ່ມຂຶ້ນ 2 ເທົ່າ, ຢາສູບ ເພີ່ມຂຶ້ນ 3 ເທົ່າກວ່າ, ພືດທາດແປ້ງເຊັ່ນ. 

ສາລີ, ໝາກຖົ່ວຊະນິດຕ່າງໆ ກໍ່ລ້ວນແຕ່ເພີ່ມຂຶ້ນເຊັ່ນດຽວກັນ, ໄດ້ສ້າງພື້ນຖານວັດຖຸ-ເຕັກນິກຈໍາ
ນວນໜຶ່ງໃຫ້ແກ່ກະສິກໍາເຊັ່ນ: ກິດຈະການຊົນລະປະທານ, ສະຖານີສູບນໍ້າ, ກອງກົນຈັກ, ສະຖານີ
ຄົ້ນຄວ້າ ແລະ ປະສົມພັນພືດ, ພັນສັດ, ໂຮງງານຜະລິດຢາປິ່ນປົວສັດ  ແລະ ອາຫານສັດ. ການ
ລົງທຶນໃຫ້ແກ່ກະສິກໍາກວມເກືອບ 16 ສ່ວນຮ້ອຍ ຂອງຍອດການລົງທືນໃນເສດຖະກິດແຫ່ງຊາດ.

ໃນກອງປະຊຸມຄ້ັງນ້ີ ຕ່ໍກັບແນວທາງປ່ຽນແປງໃໝ່ໃນຂົງເຂດກະສິກໍາ ໄດ້ກໍານົດແຈງ້ ປະທານ
ໄກສອນ ພົມວຫິານ ໄດ້ຊ້ີນໍາໃຫ້ຖືເອົາວຽກການຜະລິດກະສິກໍາ ເປັນສະໜາມຮບົອັນໜຶງ່ ແລະ ກໍາ
ນົດແນວທາງເພ່ືອຫັນຈາກເສດຖະກິດທໍາມະຊາດ ໄປສູ່ເສດຖະກິດການຜະລິດສິນຄ້າ, ກອງປະຊຸມ
ໄດ້ກໍານົດເອົາກະສິກໍາ ແລະ ປ່າໄມ້ ເປັນພື້ນຖານໃຫ້ແກ່ການຫັນເປັນອຸດສາຫະກໍາຂອງປະເທດ
ເຮົາ ແລະ ຮັບຮູ້ວ່າ ກະສິກໍາປະເທດເຮົາ ຍັງຢູ່ໃນລະດັບຕໍ່າສຸດ, ຍັງບໍ່ທັນຫຼຸດພົ້ນອອກຈາກການ
ກະສິກໍາທີ່ຜະລິດເຂົ້າເປັນຕົ້ນຕໍ ແລະ ກຸ້ມຕົນເອງພໍໃຜພໍລາວເທື່ອ. ດັ່ງນັ້ນ, ມີຄວາມຈໍາເປັນຕ້ອງ
ໄດ້ຍູ້ແຮງການຜະລິດສິນຄ້າ ເພື່ອແບ່ງງານໃນສັງຄົມ, ຂະຫຍາຍກໍາລັງການຜະລິດ, ປັບປຸງການ
ພົວພັນການຜະລິດໃໝ່, ສ້າງໂຄງປະກອບການຜະລິດກະສິກໍາທ່ີສົມເຫດສົມຜົນ, ຫັນປ່ຽນຈາກ
ການຜະລິດ ທີ່ສຸມໃສ່ແຕ່ເຂົ້າ ໄປສູ່ການຜະລິດກະສິກໍາຮອບດ້ານ, ຂະຫຍາຍເນື້ອທີ່ການຜະລິດ
ສະບຽງອາຫານ ແລະ ສິນຄ້າເຊັ່ນ: ສາລີ, ອ້ອຍ, ຢາສູບ ແລະ ອື່ນໆ, ສົ່ງເສີມການລ້ຽງສັດ ແລະ 
ລ້ຽງປາໃຫ້ຂະຫຍາຍຕົວໄວ, ປັບປຸງພື້ນຖານໂຄງລ່າງເຊັ່ນ: ບັນດາສູນຜະລິດ, ສະຖາບັນເພື່ອຄົ້ນ
ຄວ້າ ຂະຫຍາຍແນວພັນພືດ, ແນວພັນສັດ, ແນວພັນປາ ແລະ ນໍາເອົາເຕັກນິກວິທະຍາສາດເຂົ້າ
ສູ່ການຜະລິດ, ຈາກນ້ັນມາມະຕິກອງປະຊຸມໃຫຍ່ຂອງພັກໃນແຕ່ລະໄລຍະໄດ້ສືບຕ່ໍກຳນົດທິດທາງ
ໜ້າທີ່ໃນການພັດທະນາວຽກງານກະສິກໍາ ແລະ ປ່າໄມ້ ຢ່າງຈະແຈ້ງ: ພັກເຮົາໄດ້ກໍານົດວ່າ ກະສິ
ກໍາ ເປັນແນວຮົບອັນດັບໜຶ່ງ, ການກະສິກໍາ ແລະ ປ່າໄມ້ ຍັງແມ່ນຂະແໜງການພື້ນຖານ ໃນໂຄງ
ປະກອບເສດຖະກິດແຫ່ງຊາດຂອງພວກເຮົາ, ການຫັນຈາກກະສິກໍາທໍາມະຊາດໄປສູ່ການຜະລິດ
ເປັນສິນຄ້າ ເປັນຄວາມຮຽກຮ້ອງຕ້ອງການພາວະວິໄສ ຂອງສະໄໝຂ້າມຜ່ານຂື້ນສູ່ສັງຄົມນິຍົມຢູ່
ປະເທດເຮົາ.
4.3 ການຂະຫຍາຍຕົວຂອງຂະແໜງການກະສິກໍາ ແລະ ປ່າໄມ້ ປີ 1980-2020:

ສະພາບລວມການຂະຫຍາຍຕົວຂອງຂະແໜງການກະສິກໍາ ແລະ ປ່າໄມ້ ໄລຍະຕ້ົນຊຸມປີ 
1980 ເຫັນວາ່ຂະແໜງການກະສິກໍາ ແລະ ປ່າໄມ້ ຂະຫຍາຍຕົວໃນລະດັບສະເລ່ຍ 3.4 ສ່ວນຮອ້ຍ 
ຊ່ືງບ່ໍດີປານໃດສາເຫດຍ້ອນມີໄພແຫ້ງແລ້ງ ແລະ ສະພາບດິນຟ້າບ່ໍເອ້ືອອໍານວຍຕ່ໍການຜະລິດ, 
ຮອດຊຸມປີ 1990 ຜົນຜະລິດກະສິກໍາຖືກກະທົບຢ່າງຮຸນແຮງຍ້ອນຜົນກະທົບໄພພິບັດທາງທໍາມະ
ຊາດ ແຕຢ່າ່ງໃດກໍຕ່າມ ມາຮອດຊຸມປ ີ2000 ການຜະລິດິກໍສາມາດຟືນ້ຕວົຄນືມາໃໝ່ ແລະ ມທີາ່
ຂະຫຍາຍຕົວຢ່າງຕໍ່ເນື່ອງ ປີ 2005 ໂດຍພື້ນຖານໄດ້ນໍາໃຊ້ແນວພັນເຂົ້າປັບປຸງເຂົ້າສູ່ການຜະລິດ
ສໍາລັບນາປີ ໄດ້ປະມານ 80 ສ່ວນຮ້ອຍ ແລະ ນາແຊງໄດ້ 100 ສ່ວນຮ້ອຍ ນອກຈາກນັ້ນ, ກໍຍັງໄດ້

ນໍາໃຊ້ເຕັກນິກທັນສະໄໝເຂົ້າໃນການປູກຝັງ ແລະ ລ້ຽງສັດຢ່າງເປັນຂະບວນພໍສົມຄວນ, ໄລຍະປີ 
2006-2010 ຂະແໜງການກະສິກໍາ ແລະ ປ່າໄມ້ ໄດ້ຂະຫຍາຍຕົວໂດຍສະເລ່ຍ 4.0 ສ່ວນຮ້ອຍ 
ແລະ ກວມເອົາປະມານ 30.4 ສ່ວນຮ້ອຍ ຂອງລວມຍອດຜະລິດຕະພັນພາຍໃນ, ລະຫວ່າງປີ 
2011-2015 ການຂະຫຍາຍຕົວຂອງຂະແໜງການກະສິກໍາ ແລະ ປ່າໄມ້ ສະເລ່ຍ 2.96 ສ່ວນຮອ້ຍ
ຕໍ່ປີ ແລະ ກວມເອົາປະມານ 25.66 ສ່ວນຮ້ອຍຂອງຍອດຜະລິດຕະພັນພາຍໃນ.

ການຜະລິດ ເພ່ືອເປັນສະບຽງອາຫານ: ໃນປີ 1987-1988 ເນ້ືອທ່ີການຜະລິດກະສິກໍາໄດ້
ເພີ່ມຂຶ້ນໃນແຕ່ລະປີ, ເນື້ອທີ່ການຜະລິດເຂົ້າໄດ້ເພີ່ມຂຶ້ນເຖິງ 40 ສ່ວນຮ້ອຍ ເນື້ອທີ່ເກັບກ່ຽວເຂົ້າ
ນາປີ ມີ 392,376 ເຮັກຕາ ໃນປີ 1990 ຊຶ່ງເພີ່ມຂຶ້ນຈາກ 363.133 ເຮັກຕາ ໃນປີ 1985 ແລະ 
ຜົນຜະລິດເຂົ້ານາປີບັນລຸ ໄດ້ປະມານ 1 ລ້ານໂຕນ. ໄປຄຽງຄູ່ກັນນັ້ນ ເນື້ອທີ່ເກັບກ່ຽວເຂົ້ານາແຊງ
ກໍເພີ່ມຂຶ້ນຈາກ 10,595 ເຮັກຕາ ໃນປີ 1985 ມາເປັນ 11.392 ເຮັກຕາ ໃນປີ 1990 ແລະ ຜົນ
ຜະລິດເຂົ້ານາແຊງບັນລຸໄດ້ປະມານ 39,101 ໂຕນ. ນອກນ້ັນ, ຜົນຜະລິດສາລີໄດ້ເພີ່ມຂຶ້ນຫຼາຍ
ກວ່າສອງເທົ່າ ຈາກ 33,332 ໂຕນ ໃນປີ 1985 ເປັນ 81,823 ໂຕນ ໃນປີ 1990 ຊຶ່ງເພີ່ມຂຶ້ນ 2 
ເທົ່າຂອງແຜນການຄັ້ງທີ I ການຜະລິດກາເຟບັນລຸໄດ້ປະມານ 5,322 ໂຕນ ໃນປີ ຄ.ສ 1990 ຫຼຸດ
ຈາກແຜນການ 5 ປີ ຄັ້ງກ່ອນໜ້ອຍໜຶ່ງ, ສັດລ້ຽງກໍມີທ່າອ່ຽງເພີ່ມຂຶ້ນສູງໃນໄລຍະນີ້ ຈໍານວນງົວ, 
ຄວາຍ ມີປະມານ 851,000 ໂຕ, ໝູ 1.4 ລ້ານໂຕ ແລະ ສັດປີກ 8 ລ້ານກວ່າໂຕ ຮອດໄລຍະປີ 
1995-2000 ສາມາດຜະລິດເຂ້ົາໄດ້ 2.2 ລ້ານໂຕນ, ສະເລ່ຍໃສ່ພົນລະເມືອງແລ້ວເຫັນວາ່ກຸ້ມກິນ 
ແລະ ມີສ່ວນແຮໄວຈ້າໍນວນໜຶງ່ ອັນພ້ົນເດ່ັນແມ່ນການເຮດັນາແຊງ,ໃນປີ  2000 ມີເນ້ືອທ່ີ 91,800 
ເຮັກຕາ ທຽບໃສ່ປີ 1976 ເພີ່ມຂຶ້ນ 34 ເທົ່າ. ການກໍ່ສ້າງລະບົບຊົນລະປະທານເໝືອງຝາຍ, ຕ້ານ
ແລ້ງ, ຕ້ານນໍ້າຖ້ວມ ແລະ ການປູກພືດລະດູແລ້ງໄດ້ກາຍເປັນຂະບວນຟົດຟື້ນໃນທົ່ວປະເທດ, ສິ່ງ
ດ່ັງກ່າວຢ້ັງຢືນວ່າການສຸມໃສ່ຊຸກຍູ້ການຜະລິດສະບຽງອາຫານຕາມທິດທາງແຜນການຂອງພັກ 
ແລະ ລັດວາງອອກແມ່ນຖືກຕ້ອງ, ນອກນ້ັນ ການຜະລິດພືດເປັນສະບຽງອາຫານຊະນິດອ່ືນໆແມ່ນ
ໄດ້ມີການຂະຫຍາຍຕົວ ເຊັ່ນ ສາລີຫວານ, ເຜືອກມັນ, ຕົ້ນໄມ້ໃຫ້ໝາກ. ການລ້ຽງສັດ ແລະ ການ
ປະມົງແມ່ນມີທ່ວງທ່າຂະຫຍາຍຕົວດີພໍສົມຄວນ ເປັນຕ້ົນແມ່ນ: ງົວ, ຄວາຍ, ໝູ ແລະ ສັດປີກ, 
ການຜະລິດກະສິກໍາເປັນສິນຄ້າກໍເຫັນວາ່ມີການຂະຫຍາຍຕົວດີສົມຄວນເດ່ັນກວາ່ໝູ່ແມ່ນ: ສາລີ, 
ກາເຟ, ຖ່ົວດິນ, ຖ່ົວເຫືຼອງ, ໝາກງາ, ໃບຢາສູບ, ອ້ອຍ. ນອກຈາກນ້ີ ຂະບວນການປູກພືດເປັນສິນຄ້າ
ສົ່ງອອກ ເດັ່ນກວ່າໝູ່ແມ່ນຢູ່ເຂດພູພຽງບໍລິເວນ ເຊັ່ນ: ຜັກກະລໍ່າປີ, ໝາກສະເວີ່, ຜັກກາດຂາວ, 
ກ້ວຍນໍ້າ, ມັນຝຣັ່ງ ແລະ ຂີງ, ການປູກຢາງພາລາກໍມີການຂະຫຍາຍຕົວຢູ່ຫຼາຍທ້ອງຖິ່ນ. ຂະແໜງ
ການລ້ຽງສັດກໍໄດ້ຮັບການປັບປຸງ ແລະ ຂະຫຍາຍຕົວໄວພໍສົມຄວນ, ຫຼາຍທ້ອງຖິ່ນໄດ້ນໍາໃຊ້ຫຼາຍ
ຮູບແບບຟາມ ຫຼື ອຸດສາຫະກໍາ.

ໃນໄລຍະ ປີ 1991-1995 ໄດ້ສຸມໃສ່ການແກ້ໄຂບັນຫາສະບຽງອາຫານ ແລະ ຢຸດຕິການ

ຖາງປ່າເຮັດໄຮ່ຊ່ຶງໄດ້ມີການກໍານົດເຂດຈຸດສຸມການພັດທະນາຂອງແຕ່ລະແຂວງ ແລະ ທ້ອງຖ່ິນ
ທົ່ວປະເທດ ໄດ້ມີການກໍານົດຈຸດສຸມທັງໝົດ 11 ຈຸດສຸມ ກວມເອົາປະມານ 96 ບ້ານ ວຽກໜຶ່ງໃນ
ການພັດທະນາຊົນນະບົດແມ່ນການຂະຫຍາຍພ້ືນຖານໂຄງລ່າງຊ່ຶງໃນໄລຍະ ປີ 1991-1995 
ສາມາດສ້າງທາງຊົນນະບົດ ແລະ ສ້ອມແປງເສັ້ນທາງໄດ້ 141 ແຫ່ງ, ສ້ອມແປງ ແລະ ຂະຫຍາຍ
ຊົນລະປະທານໄດ້ 278 ແຫ່ງ ຂະຫຍາຍເນື້ອທີ່ນາປີໄດ້ 573 ເຮັກຕາ ຂະຫຍາຍເນື້ອທີ່ນາແຊງໄດ້ 
278 ເຮັກຕາ ແລະ ຊຸກຍູ້ປະຊາຊົນລົງມາເຮັດນາ 3,085 ຄອບຄົວ.  

ໃນໄລຍະປີ 1996-2000, ວຽກງານຫຸຼດຜ່ອນຄວາມທຸກຍາກກໍໄດ້ດໍາເນີນໄປຢ່າງເປັນຂະບວນ
ຟົດຟ້ືນ ແລະ ມີຄວາມຄືບໜ້າສົມຄວນ ເນ້ືອທ່ີການຖາງປ່າເຮັດໄຮ່ໄດ້ຫຸຼດລົງຢ່າງຈະແຈ້ງ ແລະ 
ໄດ້ປະກາດລືບລ້າງການປູກຝິ່ນໃນຂອບເຂດທົ່ວປະເທດຢ່າງສິ້ນເຊິງ ໃນປີ 1997-1998 ລະດັບ
ຄວາມທຸກຍາກໄດ້ຫຸຼດລົງເຖິງ 38.6 % ຂອງພົນລະເມືອງ ຊ່ຶງຫຸຼດລົງ 8.6% ທຽບໃສ່ ປີ 1992-1993 
ລະດັບຄວາມທຸກຍາກເທ່ົາກັບ 45 % ຂອງພົນລະເມືອງ ຊ່ຶງຫຸຼດລົງ 8.6 % ທຽບໃສ່ ປີ 1992-1993 
ລະດັບຄວາມທຸກຍາກເທົ່າກັບ 45 % ຂອງພົນລະເມືອງ ໃນປີ 2000  ຄົວເຮືອນທຸກຍາກມີທັງໝົດ 
ປະມານ 266,000 ຄົວເຮືອນ.

 

ຮູບພາບ: ທ່ານ ສີສະຫວາດ ແກ້ວບຸນພັນ ລັດຖະມົນຕີກະຊວງກະສິກໍາ ແລະ ປ່າໄມ້ ເຂົ້າຮ່ວມປະຊຸມ

ທີ່ນະຄອນຫຼວງໂຣມ ປະເທດອີຕາລີ, ຮັບຫຼຽນຄໍາຈາກອົງການອາຫານ ແລະ ການກະເສດ (ສປຊ) 

ປີ 2000 ປະກາດຢຸດຕິການອຶດເຂົ້າກິນຢູ່ ສປປ ລາວ

	 ໃນໄລຍະປີ 2001-2005 ການຫຸຼດຜ່ອນຄວາມທຸກຍາກຂອງປະຊາຊົນສືບຕ່ໍເປັນເປ້ົາໝາຍ
ບລິູມະສິດຂອງການພດັທະນາເສດຖະກດິ-ສັງຄມົຂອງປະເທດ ໃນໄລຍະລດັຖະບານໄດ້ຮັບຮອງ
ເອົາຍຸດທະສາດເພ່ືອການຂະຫຍາຍຕົວ ແລະ ລືບລ້າງຄວາມທຸກຍາກ ຊ່ຶງໄດ້ກໍານົດເອົາ 72 ເມືອງ
ທຸກຍາກທ່ີສຸດເພ່ືອເປັນບູລິມະສິດໃນການແກ້ໄຂຄວາມທຸກຍາກຂອງປະຊາຊົນ ໂດຍສຸມໃສ່
ພັດທະນາດ້ານກະສິກໍາ-ປ່າໄມ້, ສຶກສາ ແລະ ສາທາລະນະສຸກ ແລະ ການກ່ໍສ້າງພ້ືນຖານໂຄ່ງລ່າງ
ຢູ່ໃນເຂດດັ່ງກ່າວ ໃນປີ 2002-2003 ອັດຕາຄວາມທຸກຍາກໄດ້ຫຼຸດລົງເຫຼືອ 33.6 % ຂອງພົນລະ
ເມືຶອງທັງໝົດ.

ໃນໄລຍະປີ 2006-2010 ລັດຖະບານໄດ້ມີແຜນງານ, ສຸມທຶນຮອນ, ບຸກຄະລາກອນ ແລະ 
ມີມາດຕະການເພ່ືອແກ້ໄຂຄວາມທຸກຍາກໂດຍຕິດພັນກັບວຽກງານພັດທະນາຊົນນະບົດກໍຄືການ
ສ້າງບ້ານ ແລະ ກຸ່ມບ້ານພັດທະນາໃນຂອບເຂດທົ່ວປະເທດ ໂດຍໄດ້ກໍານົດຈຸດສຸມບູລິມະສິດໃນ
ການແກ້ໄຂຄວາມທຸກຍາກ ແລະ ນະໂຍບາຍພິເສດຕ່ໍເຂດຫ່າງໄກສອກຫີຼກ ທ່ີມີເງ່ືອນໄຂຫຍຸ້ງຍາກ 
ແລະ ເຂດທ່ີໝ້ັນປະຕິວັດເກ່ົາ ຜ່ານການປະຕິບັດຕົວຈິງເຫັນວ່າມີຄວາມຄືບໜ້າ ແລະ ສາມາດ
ບັນລຸຜົນສໍາເລັດທ່ີເປັນໜ້າເພ່ີງພໍໃຈຈໍານວນໜຶ່ງ ເປັນຕ້ົນສໍາເລັດການສ້າງແຜນພັດທະນາບ້ານ
ແບບມີສ່ວນຮ່ວມທັງໝົດ 133 ກຸ່ມບ້ານ ໃນ 69 ເມືອງທຸກຍາກ, ກອງທຶນພັດທະນາບ້ານໄດ້ຮັບ
ການຈັດຕັ້ງປະຕິບັດຢູ່ 528 ບ້ານ ໃນ 54 ເມືອງ ໃນນີ້ມີ 46 ເມືອງ ທຸກຍາກທີ່ສຸດ 4 ເມືອງທຸກຍາກ 
ແລະ 4 ເມືອງທີ່ບໍ່ທຸກຍາກ, ທະນາຄານສົ່ງເສີມກະສິກໍາໄດ້ປ່ອຍສິນເຊື່ອໃຫ້ຊາວກະສິກອນເພື່ອ
ນໍາໄປປູກຝັງ-ລ້ຽງສັດ ແລະ ເຮັດທຸລະກິດຂະໜາດນ້ອຍ ໃນ 140 ເມືອງ, ມີ 4,152 ບ້ານ ແລະ 
130,000 ຄອບຄົວ ເປັນຈາໍນວນເງິນສິນເຊ່ືອທັງໝົດ 1,284 ຕ້ືກີບ, ດ້ານກະສິກໍາແມ່ນໄດ້ຮບັການ
ພັດທະນາດ້ານເຕັກນິກຫຼາຍບ່ອນ ໄດ້ມີການນໍາໃຊ້ເຄື່ອງມືການຜະລິດທີ່ແມ່ນກົນຈັກ, ລົດໄຖນາ
ໄດ້ຖືກນໍາມາໃຊ້ແທນສັດລາກແກ່ເກືອບທົ່ວປະເທດ. ມີການນໍາໃຊ້ລົດໄຖ, ລົດປັ່ນເຂົ້າ ແລະ ກົນ
ຈັກອື່ນໆເຂົ້າໃນການຜະລິດ ເຊິ່ງເປັນການປະຢັດແຮງງານຄົນໄດ້ຫຼາຍກວ່າເກົ່າ.

							         ພາບ: ລົດດໍານາຄັນທໍາອິດຂອງ
                                                                              ເມືອງ ໄຊທານີ, ນະຄອນຫຼວງວຽງຈັນ

ໃນກອງປະຊຸມໃຫຍ່ ຄັ້ງທີ IV ຂອງອົງຄະນະພັກກະຊວງກະສິກໍາ ແລະ ປ່າໄມ້ ໃນວັນທີ 6 
ເມສາ 2012 ໄດ້ສະຫຼຸບຕີລາຄາການປະຕິບັດມະຕິກອງປະຊຸມໃຫຍ່ ຄັ້ງທີ III ຂອງອົງຄະນະພັກ
ກະຊວງໃນໄລຍະ 5 ປີ 2007-2012 ຜ່ານມາ ພາຍໃຕ້ການນໍາພາອັນສະຫຼາດສ່ອງໃສຂອງສູນກາງ
ພັກ ແລະ ຍ້ອນການເອົາໃຈໃສ່ຊ້ີນໍາ-ນໍາພາ ຂອງຄະນະພັກກະຊວງ, ຄະນະພັກຂ້ັນຕ່າງໆບວກກັບ
ຄວາມເປັນເຈົ້າການຂອງສະມາຊິກພັກ ພະນັກງານລັດຖະກອນທັງໝົດ ແລະ ການປະສານສົມ
ທົບກັບອໍານາດການປົກຄອງທ້ອງຖ່ິນຮາກຖານອົງຄະນະພັກກະຊວງໄດ້ມີຜົນສໍາເລັດຫຼາຍດ້ານ
ເຊັ່ນ: ການຈັດຕ້ັງຂອງພັກໄດ້ເຕີບໃຫຍ່ເຂັ້ມແຂງ ແລະ ໜັກແໜ້ນທາງດ້ານການເມືອງ, ແນວຄິດ, 
ການຈັດຕັ້ງ ແລະ ມີແບບແຜນວິທີເຮັດວຽກດີຂື້ນກວ່າເກົ່າ, ອົງການຈັດຕັ້ງມະຫາຊົນໄດ້ກາຍເປັນ
ກຳລັງຕ້ົນຕໍຂອງພັກ, ໄດ້ປະກອບສ່ວນແກ້ໄຂຄວາມທຸກຍາກຂອງປະຊາຊົນດ້ວຍການຈັດສັນ
ອາຊີບຄົງທີ່ໃນເຂດຖາງປ່າເຮັດໄຮ່ເລື່ອນລອຍ ແລະ ເຂດອື່ນໆ ມາທໍາການປູກຝັງລ້ຽງສັດ ຫຼາຍ
ກວາ່ 200,000 ຄອບຄົວ. ສຸມໃສ່ການຜະລິດສະບຽງອາຫານສະໜອງໃຫ້ສັງຄົມໄດ້ຄາດໝາຍໂດຍ
ພື້ນຖານ ເຊັ່ນ: ການຜະລິດເຂ້ົາ ສະເລ່ຍຕໍ່ຄົນໄດ້ 490 ກິໂລຕໍ່ປີ, ກະສິກໍາເປັນສິນຄ້າໄດ້ເກີດມີໜໍ່
ແໜງຫຼາຍຂ້ຶນ ແລະ ສ້າງໄດ້ຄອບຄົວຕົວແບບຜະລິດສິນຄ້າດີເດ່ັນຫຼາຍຂ້ືນເຊ່ັນ: ຢູ່ທ່ົງພຽງວຽງຈນັ, 
ເຊບັ້ງໄຟ, ສະຫວັນນະເຂດ, ຄົງເຊໂດນ, ຈໍາປາສັກ ແລະ ອ່ືນໆ ພ້ອມທັງ ບັນລຸຄາດໝາຍສິນຄ້າ
ຂາອອກໄດ້ລື່ນຄາດໝາຍ 1.4 ຕື້ໂດລາສະຫະລັດຕໍ່ປີ, ການປັບປຸງ ແລະ ຂະຫຍາຍກໍາລັງການ
ຜະລິດກໍກາຍເປັນຮູບປະທໍາເທື່ອລະກ້າວ, ການຫັນເປັນອຸດສາຫະກໍາ ແລະ ທັນສະໄໝກໍເກີດມີ
ໜໍ່ແໜງຂື້ນ, ສ້າງນັກພັດທະນາກອນດ້ານການປູກຝັງ, ລ້ຽງສັດ, ສັດຕະວະແພດ, ປະມົງ, ປ່າໄມ້ 
ແລະ ນັກສົ່ງເສີມໃຫ້ຂັ້ນບ້ານກໍກາຍເປັນກໍາລັງແຮງຍູ້ຢູ່ຂັ້ນພ້ືນຖານ ປະມານ 52,000 ກວ່າຄົນ, 
ໄດ້ມີການຍົກລະດັບໂຮງຮຽນກະສິກໍາ ແລະ ປ່າໄມ້ ຊັ້ນກາງ ຂຶ້ນເປັນວິທະຍາໄລ ຈໍານວນ 4 ແຫ່ງ 
ແລະ ຊັ້ນສູງ 1 ແຫ່ງ, ໄດ້ມີການມອບໂອນວຽກງານປ່າສະຫງວນ ແລະ ປ່າປ້ອງກັນ ໃຫ້ກະຊວງ
ຊັບພະຍາກອນທໍາມະຊາດ ແລະ ສິ່ງແວດລ້ອມ. 

ໃນເວລານ້ັນ ກົງຈັກການຈັດຕ້ັງແມ່ນມີຫ້ອງການ, ກົມ, ກອງ, ສະຖາບັນ ຈໍານວນ 11 
ຫົວໜວ່ຍ ແລະ ຫ້ອງການປະສານງານຜະລິດສິນຄ້າກະສິກໍາ, ຫ້ອງການພັດທະນາເຂດຈດຸສຸມຂອງ
ລັດຖະບານ, ຫ້ອງການສະພາວທິະຍາສາດ-ເຕັກນິກກະສິກໍາ ແລະ ປ່າໄມ້, ວທິະຍາໄລ, ໂຮງຮຽນ
ທີ່ເປັນຫົວໜ່ວຍວິຊາການຂັ້ນ 2 ຈໍານວນ 8 ຫົວໜ່ວຍ ແລະ ຍັງມີພະແນກ, ສູນ, ກອງເລຂາກອງ
ທຶນພັດທະນາປ່າໄມ້ ແລະ ຊັບພະຍາກອນປ່າໄມ້ ແລະ ທຽບເທົ່າຂຶ້ນກັບ ກົມ-ກອງ ຂັ້ນສູນກາງ 
75 ຫົວໜ່ວຍ, ສ່ວນສາຍຕັ້ງຢູ່ທ້ອງຖິ່ນມີພະແນກ ກະສິກໍໍາ ແລະ ປ່າໄມ້ ແຂວງ, ນະຄອນຫຼວງ 17 
ພະແນກການ, ຫ້ອງການກະສິກໍາ ແລະ ປ່າໄມ້ ເມືອງ 144 ຫ້ອງການ, ໃນເດືອນມີນາປີ 2012 ທ່ົວ
ຂະແໜງການມີລັດຖະກອນທັງໝົດ 8,389 ຄົນ (ຍິງ 1,897 ຄົນ), ໃນນ້ີສັງກັດຢູ່ສູນກາງ ມີ 1,239 
ຄົນ (ຍິງ 353 ຄົນ) ເທົ່າກັບ 14.8 ສ່ວນຮ້ອຍ, ສັງກັດຢູ່ຂັ້ນແຂວງ ມີ 2,713 ຄົນ (ຍິງ 577 ຄົນ) 

ເທ່ົາກັບ 32.3 ສ່ວນຮອ້ຍ, ຢູ່ຂ້ັນເມືອງ ມີ 4,178 ຄົນ ຍິງ 868 ຄົນ ເທ່ົາກັບ 49.8 ສ່ວນຮອ້ຍ ແລະ ຢູ່
ບັນດາວທິະຍາໄລ ກະສິກໍາ ປ່າໄມ້ ແລະ ຊົນລະປະທານ ທ່ີຂ້ືນກັບກະຊວງມີ 259 ຄົນ ຍິງ 104 ຄົນ
ເທົ່າກັບ 3.1 ສ່ວນຮ້ອຍ ທຽບໃສ່ປີ 2007 ເພີ່ມຂຶ້ນ 1,490 ຄົນ ເທົ່າກັບ 22 ສ່ວນຮ້ອຍ. ຄະນະພັກ
ໄດ້ຫັນພະນັກງານວິຊາການກະສິກໍາ ແລະ ປ່າໄມ້ ລົງຮາກຖານເພ່ືອສົມທົບກ່ໍສ້າງຮາກຖານ, 
ຂະແໜງການກະສິກໍາ ແລະ ປ່າໄມ້ ຂັ້ນທ້ອງຖິ່ນປັບປຸງ ແລະ ສ້າງກຸ່ມການຜະລິດໃນຂົງເຂດກະສິ
ກາໍ ແລະ ປາ່ໄມ້ ນັບທງັເຂດຈດຸສຸມຂອງລດັຖະບານໄດຢ່້າງຕັງ້ໜ້າກວ່າເກົາ່ ຈໍານວນ 1,842 ຄນົ, 
ນໍາພາການສ້າງຍຸດທະສາດພັດທະນາກະສິກໍາ ແລະ ປ່າໄມ້ ຮອດປີ 2020. ສ້າງ ແລະ ປັບປຸງ, ນິຕິ
ກໍາລຸ່ມກົດໝາຍເຊັ່ນ: ສ້າງກົດໝາຍ ໃໝ່ໄດ້ 4 ສະບັບ, ປັບປຸງກົດໝາຍ ໄດ້ 1 ສະບັບ, ສ້າງດໍາລັດ
ນາຍົກ 11 ສະບັບ, ນິຕິກໍາຂັ້ນກະຊວງ 132 ສະບັບ, ການຜະລິດສະບຽງອາຫານ ມີສ່ວນແຮ່ໄວ້ 
ແລະ ຂາຍອອກເປັນສິນຄ້າຕາມຊາຍແດນ ປີ 2010-2011 ບັນລຸໄດ້ 3.1 ໂຕນ (ແຜນການປີ 3.4 
ໂຕນ), ການຂະຫຍາຍຂອງຝູງສັດ ຍັງສືບຕໍ່ເພີ່ມຂຶ້ນໃນອັດຕາ 5.9 ສ່ວນຮ້ອຍຕໍ່ປີ, ການສະໜອງ
ຜົນຜະລິດສັດ ແລະ ສັດນ້ໍາເປັັນສະບຽງອາຫານ 272,000 ໂຕນຕ່ໍປີ ໄດ້ບັນລຸຄາດໝາຍ ໃນນ້ີ 
ຊີ້ນໄດ້ 167,000 ໂຕນຕໍ່ປີ, ຜົນຜະລິດປາ (ປາທໍາມະຊາດ ແລະ ປາລ້ຽງ) ຢູ່ໃນລະດັບ 105,000 
ໂຕນຕ່ໍປີ ສະເລ່ຍການບໍລິໂພກ 45 ກິໂລຕ່ໍຄົນຕ່ໍປີ. ການຜະລິດເປັນສິນຄ້າ ຄະນະພັກໄດ້ຊ້ີນໍາ
ການປະຕິບັດນະໂຍບາຍຫັນເສດຖະກິດທໍາມະຊາດ ແລະ ເຄິ່ງທໍາມະຊາດ ໄປສູ່ການຜະລິດກະ
ສິກໍາເປັນສິນຄ້າ ດ້ວຍການສ້າງຕ້ັງກຸ່ມຜະລິດກະສິກໍາ, ຜະລິດແນວພັນຮອດປີ 2011 ສ້າງໄດ້ 
2,700 ກຸ່ມ (ກຸ່ມປູກຝັງ 1,050 ກຸ່ມ, ກຸ່ມລ້ຽງສັດ 1,670 ກຸ່ມ), ທຽບໃສ່ປີ 2006 ມີພຽງ 195 ກຸ່ມ, 
ເຮດັໃຫ້ການຜະລິດກະສິກໍາ ຂອງຊາວກະສິກອນກາຍເປັນການຜະລິດຂະໜາດກາງຫາໃຫຍ່ ແລະ 
ກາຍເປັນສິນຄ້າ ພ້ອມທັງສ້າງວຽກເຮດັງານທໍາໃຫ້ປະຊາຊົົນໄດ້ຢ່າງໝ້ັນຄົງ ເຊ່ັນ: ກຸ່ມຜູ້ຜະລິດສັດ 
884 ກຸ່ມ 6,446 ຄອບຄົວ, ກຸ່ມກອງທຶນລ້ຽງສັດ 466 ກຸ່ມ ມີ 3,886 ຄອບຄົວ, ກຸ່ມຜະລິດສາລີ 
ເປັນສິນຄ້າ 315 ກຸ່ມ ມີ 40,579 ຄອບຄົວ, ກຸ່ມຜູ້ໃຊ້ນ້ໍາ 149 ກຸ່ມ, ກຸ່ມລ້ຽງປາຕົວແບບເຂດພູດອຍ 
54 ກຸ່ມ ມີ 164 ຄອບຄົວ, ກຸ່ມປູກກາເຟຄຸນນະພາບ 53 ກຸ່ມ ມີ 2,552 ຄອບຄົວ, ກຸ່ມຜະລິດ ແລະ 
ປັບປຸງເຂ້ົາຄຸນນະພາບ ເປັນສິນຄ້າ 193 ກຸ່ມ ມີ 12,338 ຄອບຄົວ, ກຸ່ມຜູ້ຜະລິດເມັດພັນເຂ້ົາລຸ້ນ 3 
ເປັນສິນຄ້າ 251 ກຸ່ມ ແລະ ອື່ນໆ. ມີລາຍໄດ້ສູງສຸດສະເລ່ຍ 200 ຫາ 300 ລ້ານກີບຕໍ່ຄອບຄົວຕໍ່ປີ 
ເປັນຕົ້ນແມ່ນ ກຸ່ມປູກກາເຟ, ກຸ່ມຜູ້ປູກພືດຜັກ, ກຸ່ມລ້ຽງສັດ, ກຸ່ມຜູ້ນໍາໃຊ້ເຄື່ອງປ່າຂອງດົງ. ພ້ອມ
ດຽວກັນຍັງໄດ້ຂະຫຍາຍຟາມລ້ຽງສັດ, ລ້ຽງປາ ຈາກ 328 ຟາມ ເພີ່ມຂຶ້ນ 1,630 ຟາມ ເພີ່ມຂຶ້ນ 
80 ສ່ວນຮ້ອຍ ກວມເອົາ 30 ສ່ວນຮ້ອຍຂອງການລ້ຽງສັດ, ສົ່ງເສີມການລົງທຶນຂະໜາດໃຫຍ່ຂອງ
ຜູ້ປະກອບການພາຍໃນ ແລະ ຕ່າງປະເທດ ເຊັ່ນ: ການປູກເຂົ້າເປັນສິນຄ້າ 40,000 ເຮັກຕາ, ປູກ
ອ້ອຍ 22,000 ເຮັກຕາ, ສາລີ 187,000 ເຮັກຕາ, ຢາງພາລາ 275,000 ເຮັກຕາ, ມັນຕົ້ນ 14,158 
ເຮັກຕາ, ໄມ້ວິກ 160,607 ເຮັກຕາ, ໝາກເຍົາ 19,676 ເຮັກຕາ, ລວມມູນຄ່າການລົງທຶນທັງໝົດ 

ປະມານ 2.2 ຕື້ໂດລາສະຫະລັດ, ມູນຄ່າການສົ່ງອອກສິນຄ້າກະສິກໍາ ແລະ ປ່າໄມ້ ຮອດປີ 2010 
ລື່ນຄາດໝາຍ 1.4 ຕື້ໂດລາສະຫະລັດຕໍ່ປີ (ຄາດໝາຍ 1.2 ຕື້ໂດລາສະຫະລັດຕໍ່ປີ), ຮອດທ້າຍປີ 
2011 ສາມາດປະກາດຢຸດຕິການຖາງປ່າເຮັດໄຮ່ແບບເລື່ອນລອຍ ຈັດສັນອາຊີບຄົງທີ່ໄດ້ 1,137 
ບ້ານ, ພ້ົນເດ່ັນກວາ່ໝູ່ແມ່ນແຂວງໄຊຍະບູລີ, ຫຼວງພະບາງ ແລະ ບໍລິຄໍາໄຊ. ການພັດທະນາປ່າໄມ້ 
ແລະ ຊັບພະຍາກອນປ່າໄມ້ຊ້ີນໍາ-ນໍາພາ ການປະຕິບັດກົດໝາຍທ່ີວາງໄວ ້ເປັນຕ້ົນກົດໝາຍວາ່ດ້ວຍ
ປ່າໄມ້, ກົດໝາຍວາ່ດ້ວຍສັດນ້ໍາສັດປ່າ, ສະກັດກ້ັນການລັກລອບຕັດໄມ້ທໍາລາຍປ່າໄມ້້, ການເຄ່ືອນ
ຍ້າຍໄມ້ຊະຊາຍ, ການລັກລອບລ່າສັດນ້ໍາສັດປ່າ ເພ່ືອເຮດັໃຫ້ການຄຸ້ມຄອງເຂ້ົາສູ່ລະບຽບເຂ້ັມງວດ
ຫຼາຍຂຶ້ນໃນປີ 2012 ເນື້ອທີ່ປ່າໄມ້ທີ່ໄດ້ກໍານົດເຂດຄຸ້ມຄອງແລ້ວ 13.7 ລ້ານເຮັກຕາ, ພື້ນທີ່ສີຂຽວ
ປົກຫຸ້ມບັນລຸໄດ້ 50 ສ່ວນຮ້ອຍ ຂອງເນື້ອທີ່ທົ່ວປະເທດ ມີເນ້ືອທີ່ປ່າສະຫງວນ 4.7 ລ້ານເຮັກຕາ, 
ສໍໍາຫຼວດ ແລະ ກໍານົດເຂດຄຸ້ມຄອງປ່າປ້ອງກັນສໍາເລັດຢູ່ 17 ແຂວງ ລວມມີ 145 ເຮັກຕາ ເນື້ອທີ່ 
8.1 ລ້ານເຮັກຕາ, ຊຸກຍູ້ປູກໄມ້ ໄດ້ 177,674 ເຮັກຕາ ເທົ່າກັບ 137 ສ່ວນຮ້ອຍ ຂອງແຜນການ 
130,000 ເຮັກຕາໃນ ປີ 2012. ສັງລວມແລ້ວເຫັນວ່າການຂະຫຍາຍຕົວຂະແໜງການກະສິກໍາ 
ແລະ ປ່າໄມ້ ຢູ່ໃນລະດັບສະເລ່ຍ 3.1-3.4 ສ່ວນຮ້ອຍຕໍ່ປີ ແລະ ປະມານ 30.4 ສ່ວນຮ້ອຍ ໃນ
ໂຄງປະກອບເສດຖະກິດແຫ່ງຊາດເຮັດໃຫ້ການເຕີບໂຕຂອງຍອດຜະລິດຕະພັນພາຍໃນມີຄວາມ
ໝັ້ນທ່ຽງ ສະເລ່ຍ 7.9 ສ່ວນຮ້ອຍ.

ໂດຍປະຕິບັດຕາມມະຕິກອງປະຊຸມໃຫຍ່ ຄັ້ງທີ IX ຂອງພັກ, ມະຕິກອງປະຊຸມໃຫຍ່ຄັ້ງທີ IV 
ຂອງອົງຄະນະພັກກະຊວງ ກະສິກໍາ ແລະ ປ່າໄມ້ ບົນຈິດໃຈ 4 ບຸກທະລຸ; ຫັນເປັນຍຸດທະສາດ, 
ເປັນແຜນການ, ແຜນງານໂຄງການລະອຽດ ຕາມທ່າແຮງ ແລະ ສະພາບຄວາມເປັນຈິງ ໃນປີ 
2011-2015 ຂະແໜງການໄດ້ຄ້ົນຄວາ້ກໍານົດນະໂຍບາຍດ້ານກະສິກໍາ ແລະ ປ່າໄມ້, ມາດຕະຖານ
ເຕັກນິກ, ລະບຽບການ, ສະເໜສ້ີາງ ແລະ ປັບປຸງກົດໝາຍສໍາລັບຄຸ້ມຄອງຂະແໜງການທ່ີສອດຄ່ອງ
ກັບແນວທາງນະໂຍບາຍຂອງພັກເຊັ່ນ: ໄດ້ສໍາເລັດ ກົດໝາຍວ່າດ້ວຍການກັກກັນພືດ, ກົດໝາຍ
ວ່າດ້ວຍການລ້ຽງສັດ ແລະ ສັດຕະວະແພດ, ກົດໝາຍວ່າດ້ວຍການປະມົງ, ກົດໝາຍວ່າດ້ວຍ
ຊົນລະປະທານ, ບັນດານິຕິກໍາລຸ່ມກົດໝາຍ, ຍຸດທະສາດພັດທະນາກະສິກໍາ ຮອດປີ 2025 ແລະ 
ວິໄສທັດຮອດປີ 2030, ຍຸດທະສາດພັດທະນາກາເຟລາວ ຮອດປີ 2025, ຍຸດທະສາດການປູກຝັງ 
ຮອດປີ 2025 ແລະ ວໄິສທັດ ຮອດປີ 2030, ນໍາພາຄ້ົນຄວາ້ວທິະຍາສາດ ສົມທົບກັບທ້ອງຖ່ິນເຮດັ
ທົດລອງ ແລະ ເຜີຍແຜ່ແນະນໍາການນໍາໃຊ້ຜົນສໍາເລັດ ຂອງການຄ້ົນຄວາ້ວທິະຍາສາດເຂ້ົາໃນການ
ພັດທະນາ, ສ່ົງເສີມການພັດທະນາຕິດພັນກັບການຮັກສາສ່ິງແວດລ້ອມ, ນໍາໃຊ້ຊັບພະຍາກອນ
ນໍ້າ, ດິນ, ປ່າໄມ້ ໃຫ້ເກີດປະໂຫຍດສູງສຸດ, ແບ່ງຂັ້ນຄຸ້ມຄອງລະຫວ່າງກະຊວງ-ທ້ອງຖິ່ນແຂວງ-
ເມືອງ ເພ່ືອຮັບຮອງໃຫ້ແກ່ ການຈັດຕ້ັງປະຕິບັດວຽກງານ 3 ສ້າງ, ກະຊວງຫັນມາເຮັດວຽກງານ
ມະຫາພາກເປັນຕົ້ນຕໍ ໃນໄລຍະ ປີ 2011-2015 ນີ້ ຂະແໜງການກະສິກໍາ ແລະ ປ່າໄມ້ ສາມາດ

ຂະຫຍາຍຕົວໄດ້ຕາມຈັງຫວະກໍານົດໄວ້ ຄື 2.8 ຫາ 3.1 % ຕໍ່ປີ ຊຶ່ງກວມເອົາອັດຕາສ່ວນລວມ
ຍອດມູນຄ່າຜະລິດຕະພັນພາຍໃນ ຫຼື GDP ໄດ້ຕາມແຜນການຄື 24% ອັນໄດ້ປະກອບສ່ວນເຂົ້າ
ໃນການຂະຫຍາຍຕົວຂອງ GDP ລວມຂອງປະເທດ ເພີ່ມຂຶ້ນບໍ່ຫຼຸດ 8 ສ່ວນຮ້ອຍຕໍ່ປີ. ໃນຜົນການ
ເຄື່ອນໄຫວຂອງຂະແໜງການກະສິກໍາ ແລະ ປ່າໄມ້ ໃນຕະຫຼອດໄລຍະ 4 ປີ ຜ່ານມາເຫັນໄດ້ວ່າ
ໄດ້ຮັບຜົນງານດີເດ່ັນໃນຫຼາຍດ້ານ ເດ່ັນກວ່າໝູ່ແມ່ນຜົນສໍາເລັດໃນການຜະລິດສະບຽງອາຫານ 
ໂດຍສະເພາະການຜະລິດເຂ້ົາ ແລະ ພືດສະບຽງ, ການຜະລິດຊ້ີນ ແລະ ປາ. ການຜະລິດເຂ້ົາແມ່ນ
ເພ່ີມຂ້ຶນຢ່າງຕ່ໍເນ່ືອງ 3.06 ລ້ານໂຕນ ປີ 2013-2014, ຈາກປະມານ 3.0 ຫາ 3.1 ລ້ານໂຕນ ໃນປີ 
2012 ຫືຶຼ ເພ່ີມເຖິງ 31% ໃນໄລຍະ 4 ປີ ຫືຼ 7.5% ຕ່ໍປີ ຊ່ຶງຖືເປັນອັດຕາຂະຫຍາຍໂຕທ່ີສູງໃນລະດັບ
ໂລກ, ການຂະຫຍາຍເນື້ອທີ່ຊົນລະປະທານເພີ່ມຂຶ້ນເຖິງ 480,000 ເຮັກຕາ ມາຮອດປີ 2014 ໃນ
ທົ່ວປະເທດ ມີໂຄງການຊົນລະປະທານທັງໝົດ 18,067 ໂຄງການ, ນີ້ລະບົບນໍ້າໄຫຼເອງ ມີ 3,345 
ໂຄງການ, ລະບົບຈກັສູບນ້ໍາ ມີ 1,828 ໂຄງການ ແລະ ຝາຍປະຖົມປະຖານ ມີ 12,894 ໂຄງການ, 
ໃນ 10 ແຂວງຈຸດສຸມໂຄງການຜະລິດເຂົ້າສະບຽງ ມີເນື້ອທີ່ຊົນລະປະທານ 315,000 ເຮັກຕາ ໄດ້
ກາຍເປັນເງ່ືອນໄຂສໍາຄັນອັນໜຶ່ງທ່ີຮັບປະກັນໃຫ້ ສປປ ລາວ ກາຍເປັນປະເທດກຸ້ມຕົນເອງດ້ານ
ເຂ້ົາໃນລະດັບແນ່ນອນມີສ່ວນແຮໄ່ວ ້ແລະ ສ່ວນເກີນຂາຍ, ການຜະລິດຊ້ີນ, ໄຂ່, ປາ ໄດ້ເພ່ີມຈາກ 
48 ກິໂລຕໍ່ຄົນຕໍ່ປີ ໃນ ປີ 2012 ມາເປັນ 51 ກິິໂລຕໍ່ຄົນຕໍ່ປີ ໃນປີ 2014 ຊຶ່ງເປັນການຂະຫຍາຍຕົວ
ພໍພຽງແຕ່ເປັນສະບຽງອາຫານ ແຕ່ຍັງບ່ໍພຽງພໍສໍາລັບການເປັນສິນຄ້າເພ່ືອສ່ົງອອກ, ການຜະລິດກະ
ສິກໍາໄດ້ຄ່ອຍຫັນໄປສູ່ອັນທັນສະໄໝຫຼາຍສົມຄວນ, ການນໍາໃຊ້ປຸຍໄດ້ເພ່ີມຈາກ 12 ກິໂລຕ່ໍຫົວຄົນ 
ໃນປີ 1990 ມາເປັນ 35 ກິໂລຕໍ່ຫົວຄົນ ໃນປີ 2001 ແລະ ເປັນ 80 ກິໂລຕໍ່ຫົວຄົນ ໃນປີ 2014, 
ການນໍາໃຊ້ກົນຈັກໄດ້ເພີ່ມຂຶ້ນຢ່າງຫຼວງຫຼາຍ, ຊາວນາເກືອບ 75% ມີລົດໄຖນາເດີນຕາມ, ການ
ນໍາໃຊ້ແນວພັນເຂ້ົາກ່ໍຂະຫຍາຍຕົວຢ່າງກວາ້ງຂວາງ, ການຜະລິດນາແຊງແມ່ນໃຊ້ແນວພັນປັບປຸງ 
ແລະ ດີ ເຖິງ 100%. ການຂະຫຍາຍຕົວຂອງສູນສົ່ງເສີມບໍລິການເຕັກນິກແມ່ນມີເຖິງ 260 ກວ່າ
ສູນ ແລະ ສະຖານີ ໃນລະດັບທ່ົວປະເທດ ແລະ ການຈດັຕ້ັງເປັນກຸ່ມຜະລິດເຮດັກະເສດສຸມ ກໍກວມ
ເຖິງ 20% ຂອງການຜະລິດທັງໝົດ ໃນລະດັບທົ່ວປະເທດສໍາລັບການຜະລິດເຂົ້າ. ບັນດານິຕິກໍາ 
ແລະ ນະໂຍບາຍສົ່ງເສີມການລົງທຶນໃສ່ໂຄງລ່າງ, ນະໂຍບາຍດ້ານພາສີ-ອາກອນ ທີ່ມີລັກສະນະ 
ສົ່ງເສມີການຜະລິດ, ດ້ານການຫຼຸດຜ່ອນຄາ່ໄຟຟ້າ ສາໍລັບໂຄງການຊົນລະປະທານ, ນະໂຍບາຍ
ເງິນກູ້ໄລຍະສ້ັນໃຫ້ການປູກເຂ້ົາແມ່ນເກີດຂ້ືນ, ລະບົບການຜະລິດແບບເປັນຟາມຊ່ຶງເປັນຮບູແບບ
ການຜະລິດແບບອຸດສາຫະກໍາ ແລະ ທັນສະໄໝ ສໍາລັບສະຖານທີ່ລ້ຽງໝູ, ໄກ່ໄຂ່, ໄກ່ຊີ້ນ ໄດ້ຫັນ
ມາເປັນລະບົບຟາມຈາກ 10% ໃນປີ 2011 ມາເປັນ 30% ໃນປີ 2014, ວຽກງານການຄຸ້ມຄອງ
ປ່າໄມ້ ໃນເວລານັ້ນກະຊວງກະສິກໍາ ແລະ ປ່າໄມ້ ແມ່ນຮັບຜິດຊອບແຕ່ປ່າຜະລິດ ແລະ ປ່າໄມ້
ບ້ານ  ຊຶ່ງກວມປະມານ 10% ຂອງຄາດໝາຍສູ້ຊົນປົກຫຸ້ມວາງໄວ້ຮອດປີ 2015 ແລະ ປີ 2020 

ໄດ້ສຸມໃສ່ ວຽກຈັດສັນປ່າຜະລິດແບບຍືນຍົງໃນ 51 ເຂດປ່າຜະລິດ ແລະ 324 ເຂດຍ່ອຍ, ໄດ້ສໍາ
ເລັດການສໍາຫຼວດ ແລະ ຈັດສັນແບບຍືນນານ 276 ເຂດຄຸ້ມຄອງຍ່ອຍເທົ່າກັບ 85% ຄຽງຄູ່ກັບ
ການສົ່ງເສີມການປູກໄມ້ ບັນລຸເຖິງ 115,000 ເຮັກຕາໃນປີ 2014 ລວມເນື້ອທີ່ປູກໄມ້ທັງໝົດມີ
ເຖິງ 440,000 ເຮັກຕາ ໂດຍກວມເອົາ 90% ຂອງຄາດໝາຍສູ້ຊົນທີ່ວາງໄວ້ໃນປີ 2020 ຄືໃຫ້ໄດ້ 
500,000 ເຮັກຕາ.

ພາບ: ພິທີເປີດໂຮງງານຜະລິດຫົວອາຫານສັດ ທີ່ແຂວງ ອຸດົມໄຊ ໃນປີ  2014

								        ພາບ: ກອງປະຊຸມເຜີຍແຜ່ວຽກງານ

								        ຊົນລະປະທານ ເດືອນ ສິງຫາ 

                                                                                               ປີ 2014

ພາບ: ພິທີປະກາດບ້ານ ທວດ ເມືອງ ຈໍາພອນ ເປັນບ້ານ ພັດທະນາດ້ານກະສິກໍາ 

ຂອງແຂວງ ສະຫວັນນະເຂດ 22 ສິງຫາ 2015

ຮູບພາບ: ທ່ານ ວິໄລວັນ ພົມເຂ ລັດຖະມົນຕີ ກະຊວງກະສິກໍາ ແລະ ປ່າໄມ້ ຮັບລາງວັນ ທີ່ ສປປ ລາວ 

ສາມາດຫຼຸດຜ່ອນການຂາດແຄນອາຫານລົງໄດ້ກວ່າ 50 ສ່ວນຮ້ອຍ ໃນລະຫວ່າງ ປີ 1990-2015 

ທີ່ນະຄອນຫຼວງໂຣມ, ປະເທດອີຕາລີ, ວັນທີ 07 ມິຖຸນາ 2015

ໃນໄລຍະປີ 2016-2020 ຂະແໜງການກະສິກໍາ ແລະ ປ່າໄມ້ ໄດ້ສືບຕໍ່ຜັນຂະຫຍາຍຈັດຕັ້ງ
ປະຕິບັດມະຕິກອງປະຊຸມໃຫຍ່ ຄ້ັງທີ V ຂອງອົງຄະນະພັກກະຊວງກະສິກໍາ ແລະ ປ່າໄມ້ ເປັນໄລຍະ
ແຫ່ງສະພາບແວດລ້ອມພາກພື້ນ ແລະ ສາກົນ ມີຄວາມຫຍຸ້ງຍາກ ແລະ ສິ່ງທ້າທາຍຫຼາຍປະການ 
ບວກກັບໄພພິບັດທາງທໍາມະຊາດ ທີ່ເກີດຂື້ນຕໍ່ເນື່ອງ, ການລະບາດຂອງສັດຕູພືດ ແລະ ພະຍາດ
ສັດ ເປັນບໍລິເວນກວາ້ງ ຢູ່ພາຍໃນປະເທດ ແລະ ການລະບາດຂອງພະຍາດອັກເສບປອດ ຈາກເຊ້ືອ
ຈລຸະໂລກສາຍພັນໃໝ່ COVID-19 ແກ່ຍາວ. ຕ່ໍໜາ້ສະພາບການດ່ັງກ່າວ ພາຍໃຕ້ການຊ້ີນໍາໂດຍ
ກົງຂອງກົມການເມືອງ, ຄະນະເລຂາທິການສູນກາງພັກ ກ່ໍຄືລັດຖະບານ, ຄະນະພັກ, ຄະນະນໍາ
ຂອງກະຊວງກະສິກໍາ ແລະ ປ່າໄມ້ ໄດ້ເດັດດ່ຽວເສີມຂະຫຍາຍມູນເຊ້ືອປະຕິວດັ ແລະ ເຊີດຊູຄວາມ
ຮບັຜິດຊອບໃນການນໍາເອົາແນວທາງນະໂຍບາຍ, ມະຕິຄໍາສ່ັງ ແລະ ການຊ້ີນໍາຂອງກົມການເມືອງ 
ກໍ່ຄືມະຕິກອງປະຊຸມໃຫຍ່ ຄັ້ງທີຜ່ານມາຂອງກະຊວງກະສິກໍາ ແລະ ປ່າໄມ້ ມາຈັດຕັ້ງຢ່າງຕັ້ງໜ້າ
ເຮດັໃຫ້ຈງັຫວະການຂະຫຍາຍຕົວຂອງຂະແໜງການກະສິກໍາ ແລະ ປ່າໄມ້ ສະເລ່ຍໄດ້ 2.1% ຕ່ໍປີ, 
ກວມເອົາ 1.6% ຂອງ GDP ໃນປີ 2020, ການຜະລິດກະສິກໍາ ເພ່ືອຄ້ໍາປະກັນຄວາມໝ້ັນຄົງດ້ານ
ສະບຽງອາຫານ ແລະ ຜະລິດເປັນສິນຄ້າ ໄດ້ມີການປຸກລະດົມທຸກກໍາລັງແຮງຜ່ານພ້ົນວກິິດໄພພິບັດ
ທາງທໍາມະຊາດ ເພ່ືອຮບັປະກັນຄວາມໝ້ັນຄົງທາງດ້ານສະບຽງອາຫານ ແລະ ຊຸກຍູ້ການຜະລິດກະ
ສິກໍາເປັນສິນຄ້າຢ່າງບໍ່ຢຸດຢັ້ງ ໃນ 5 ປີ 2016-2020 ສາມາດຜະລິດເຂົ້າເປືອກ ສະເລ່ຍໄດ້ 3.7 
ລ້ານໂຕນ/ປີ ທຽບໃສ່ແຜນການດັດແກ້ເພີ່ມຂື້ນ 8% ມີຄວາມສາມາດພຽງພໍຕອບສະໜອງໃຫ້ແກ່
ການບໍລິໂພກພາຍໃນ ແລະ ມີສ່ວນແຮໄວ້, ການຜະລິດພືດເປັນສິນຄ້າສົ່ງອອກ ແມ່ນປະຕິບັດໄດ້ 
9.1 ລ້ານໂຕນຕ່ໍປີ ເຊິ່ງມີມູນຄ່າສົ່ງອອກສິນຄ້າ ປະມານ 4 ຕື້ໂດລາສະຫະລັດຕໍ່ປີ ຖ້າທຽບໃສ່ຊຸມ
ປີຜ່ານມາເພີ່ມຂື້ນ 2 ເທົ່າຕົວ ເປັນຕົ້ນແມ່ນ: ກາເຟ, ສາລີອາຫານສັດ, ໝາກເດືອຍ, ກ້ວຍ, ມັນ
ຕົ້ນ, ອ້ອຍ, ຢາງພາລາ, ປັດໃຈສໍາຄັນທີ່ເຮັດໃຫ້ການສົ່ງອອກເພີ່ມຂຶ້ນແມ່ນ: 1) ການເປີດກວ້າງ
ຕະຫຼາດຈໍາໜ່າຍສິນຄ້າ ແລະ ເພີ່ມລາຍການສິນຄ້າດ້ວຍການເຈລະຈາຕົກລົງ ດ້ານມາດຕະຖານ
ເຕັກນິກ ກ່ຽວກັບສຸຂານາໄມພືດ ກັບບັນດາປະເທດຄູ່ຄ້າເປັນຕົ້ນ ສປ ຈີນ, ສສ. ຫວຽດນາມ, ໄທ, 
ອີຢູ ແລະ ປະເທດ ອື່ນໆ, 2) ມີການລົງທຶນທັງພາຍໃນ ແລະ ຕ່າງປະເທດ ເພີ່ມຂຶ້ນ, 3) ຂະແໜງ
ການກ່ຽວຂ້ອງ ແລະ ອົງການປົກຄອງທ້ອງຖ່ິນ ໃຫ້ການຮວ່ມໄມ້ຮວ່ມມື ແລະ ເປັນກໍາລັງແຮງ ຊຸກຍູ້
ຂະບວນການຜະລິດເປັນສິນຄ້າ ຕິດພັນກັບການແກ້ໄຂຄວາມທຸກຍາກຂອງປະຊາຊົນ, ດ້ານການ
ຄົ້ນຄວ້າ ໄດ້ມີການຄົ້ນຄວ້າປັບປຸງແນວພັນເຂົ້າຈ້າວຫອມສະຫວັນ ແລະ ເຂົ້າໜຽວທ່າດອກຄໍາ 8 
ເປັນສິນຄ້າສົ່ງອອກ ສປ ຈີນ, ໄປຄຽງຄູ່ກັນນັ້ນ ກໍ່ໄດ້ຄົ້ນຄວ້າປັບປຸງແນວພັນເຂົ້າທົນນໍ້າຖ້ວມ ເຊ
ບັ້ງໄຟ 1,2,3 ຊຶ່ງສາມາດທົນທານຕໍ່ນໍ້າຖ້ວມໄດ້ເຖິງ 21 ວັນ ເຊິ່ງໄດ້ກາຍເປັນປັດໄຈສໍາຄັນ ທາງ
ດ້ານເຕັກນິກ ແລະ ເປັນພ້ືນຖານໃຫ້ແກ່ການຜະລິດເຂ້ົາສ່ົງອອກ ແລະ ຫຸຼດຜ່ອນຄວາມສ່ຽງໃນການ
ປູກເຂົ້າໃນເຂດທີ່ມີນໍ້າຖ້ວມຊໍາເຮື້ອ.

ພາບ: ການສົ່ງອອກເຂົ້າສານ (ເຂົ້າຈ້າວຫອມສະຫວັນ) ໄປ ສປ ຈີນ 100,000 ໂຕນ

 ຄັ້ງທໍາອິດ ໃນວັນທີ 10 ທັນວາ 2015

ພາບ: ຂະບວນລົດຂົນສົ່ງເຂົ້າສານ (ເຂົ້າຈ້າວຫອມສະຫວັນ) ໄປ ສປ ຈີນ 100,000 ໂຕນ 

ໃນວັນທີ 10 ທັນວາ 2015

ພາບ: ການເປີດຂະບວນການເກັບກ່ຽວເຂົ້ານາແຊງ ປະຈໍາປີ 2015

ການລ້ຽງສັດ ແລະ ການປະມົງ ການສົ່ງອອກສັດໃຫຍ່ປະເພດ ງົວ, ຄວາຍ ບັນລຸ 170 ລ້ານ
ໂດລາສະຫະລັດ, ຂະບວນການລ້ຽງສັດໃຫຍ່ເປັນຟາມໃຫຍ່ໄດ້ກາຍເປັນໜໍ່ແໜງປັດໄຈໃໝ່ 
ປະຊາຊົນຮູ້ຈັກນໍາໃຊ້ເຕັກນິກວິຊາການເຂ້ົາໃນການລ້ຽງສັດ, ຮູ້ຈັກການບໍລິຫານຟາມຂະໜາດ
ນ້ອຍຂອງຄອບຄົວຫຼາຍຂ້ຶນ,ໄດ້ມີການພັດທະນາຟາມ ລ້ຽງງົວຊ້ີນ ແລະ ງົວນົມ ຂະໜາດໃຫຍ່ 
ເພື່ອເປັນສິນຄ້າສົ່ງອອກ ເປັນຕົ້ນແມ່ນຟາມລ້ຽງງົວ ຢູ່ລາດແສນ, ແຂວງ ຊຽງຂວາງ ໂດຍນໍາໃຊ້
ເຕັກນິກ ແລະ ນະວັດຕະກໍາໃໝ່ ເຂ້ົາໃນການປະສົມພັນທຽມ ດ້ວຍການຝັງຕົວອ່ອນຈາກຫ້ອງ
ທົດລອງ ເຂົ້າໃສ່ແມ່ພັນ ຊຶ່ງຮອດປັດຈຸບັນ ງົວອາຍຸ 3 ປີ ມີນໍ້າໜັກເຖິງ 900 ກິໂລຕໍ່ໂຕ, ຜົນສໍາ
ເລັດດັ່ງກ່າວຈະເປັນພື້ນຖານອັນສໍາຄັນທາງດ້ານພັນທຸກໍາ ໃນການປັບປຸງພັນງົວຂອງປະເທດເຮົາ 
ໃນສະເພາະໜ້າ ແລະ ຍາວນານ.

ການສະໜອງນ້ໍາເຂ້ົາໃນການຜະລິດໄດ້ມີການຈັດຕ້ັງຂະບວນການຟ້ືນຟູຊົນລະປະທານທ່ີ
ຖືກເສຍຫາຍເປເພຈາກໄພທໍາມະຊາດ, ປຸກລະດົມນໍາໃຊ້ນ້ໍາຊົນລະປະທານທ່ີມີໃຫ້ເຕັມຄວາມ
ສາມາດ, ເຜີຍແຜ່ຄວາມຮູໃ້ຫ້ແກ່ຊາວບ້ານໃນການນໍາໃຊ້ນ້ໍາເຂ້ົາໃນການຜະລິດລະດູແລ້ງ ສ່ົງເສີມ
ການນໍາໃຊ້ພູມປັນຍາຊາວບ້ານເຂ້ົາໃນການຜະລິດ, ຈງິສາມາດຜະລິດເຂ້ົາ ແລະ ພືດສະບຽງ, ສິນ
ຄາ້ຕາ່ງໆໃນທກຸລະດກູານ ເຮັດໃຫກ້ານຜະລິດລະດຝົູນລະດແູລ້ງມຜົີນຜະລິດເພີມ່ຂຶນ້, ສະເພາະ
ໃນປີ 2020 ໄດ້ເຮດັໃຫ້ເນ້ືອທ່ີຜະລິດພືດສິນຄ້າເພ່ີມຂ້ຶນຫຼາຍເທ່ົາຕົວ ເຂ້ົານາແຊງໄດ້ລ່ືນຄາດ ໝາຍ 
8%, ໄດ້ສໍາເລັດໂຄງການຊົນລະປະທານ ແລະ ລະບາຍນ້ໍາຢູ່ເຂດວຽງຈນັຕອນໃຕ້ເພ່ືອປ້ອງກັນນ້ໍາ
ອັ່ງຖ້ວມນະຄອນຫຼວງຈັນໃນລະດູຝົນ, ສໍາຫຼວດປະເມີນຄຸນນະພາບທີ່ດິນນາໃນເຂດ ແລະ ນອກ
ຊົນລະປະທານ ໃນ 17 ເມືອງເປົ້າໝາຍຂອງ 9 ແຂວງ.

ພາບ: ລະບົບຊົນລະປະທານສະໜອງນໍ້າຢູ່ ແຂວງ ສະຫວັນນະເຂດ ເພື່ອຂະຫຍາຍພື້ນທີ່ການຜະລິດ

ຂ້ືນສໍາມະໂນດິນນາໃນເຂດຊົນລະປະທານ ໃນ 10 ເມືອງ ຂອງ 2 ແຂວງ ພ້ອມທັງສຸມ
ໃສ່ການເຜີຍແຜ່ເຕັກນິກຝຸ່ນອົງຄະທາດ, ສ້າງກຸ່ມຄອບຄົວຕົວແບບໃນການປັບປຸງດິນນາ ຍົກ
ສະມັດທະພາບການຜະລິດ ແລະ ສ້າງວຊິາການພັດທະນາທ່ີດິນບ້ານ (ໝໍດິນ), ສ້າງຕົວແບບ ແລະ 
ຂະຫຍາຍແບບຢ່າງທ່ີດີຂອງເຕັກນິກການຜະລິດນາໄຮໃ່ຫຍ່, ສຸມໃສ່ການຫັນເປັນກົນຈກັ ເຕັກນິກ
ທ່ີກ້າວໜາ້ໃນຫຼາຍຂອດການຜະລິດ, ຈດັຕ້ັງການຮວ່ມສໍາພັນລະຫວາ່ງຜູ້ຜະລິດກັບຜູ້ບໍລິການເກັບ
ຊື້ປຸງແຕ່ງ, ສົ່ງເສີມການນໍາໃຊ້ແນວພັນປັບປຸງ ທີ່ໃຫ້ສະມັດຕະພາບສູງ, ຂະແໜງການໄດ້ເອົາໃຈ
ໃສ່ສ້າງຄວາມເຂັ້ມແຂງຍົກລະດັບຄວາມສາມາດ ໃຫ້ແກ່ວຽກງານສຸຂານາໄມ ແລະ ສຸຂານາໄມ
ພືດ, ເຝົ້າລະວັງສັດຕູພືດ, ການລະບາດພະຍາດສັດຕາມລະດູການ, ສຸມກຳລັງຈໍາກັດແກ້ໄຂການ
ລະບາດຂອງຕັກແຕນຝູງໄມ້ປ່ອງ, ບົ້ງຝູງສາລີ ແລະ ພະຍາດໝູອາຟຣິກາຖືເອົາ 3 ໜ້າທີ່ດັ່ງກ່າວ
ນ້ັນເປັນສະໜາມຮບົຂອງທ່ົວຂະແໜງການ ໄປຄຽງຄູ່ກັນນ້ັນກ່ໍຍົກສູງລະດັບຄວາມຮູຄ້ວາມສາມາດ
ໃຫ້ພະນັກງານ, ເຈົ້າໜ້າທີ່ກັກກັນພືດ ແລະ ສັດ ສະໜອງເຄື່ອງມື ອຸປະກອນ ຄູ່ມືວິຊາການ ໄດ້ 
28 ດ່ານ, ທຽບໃສ່ 5 ປີ ກ່ອນ ເພີ່ມຂື້ນ 8 ດ່ານ, ໃນຊຸມປີດັ່ງກ່າວໄດ້ສຸມໃສ່ວຽກງານພັດທະນາກະ
ສິກໍາສະອາດ ໂດຍໄດ້ຖືເອົາສູນກະສິກໍາສະອາດເວີນຄໍາເປັນໃຈກາງສ້າງຄູຝຶກ, ເປັນສູນສາທິດ 
ແລະ ແລກປ່ຽນບົດຮຽນປະສົບການຂອງພະນັກງານ, ຂອງເຄືອຂ່າຍຊາວກະສິກອນລາວ ປະກອບ
ສ່ວນເຮັດໃຫ້ການຂະຫຍາຍຕະຫຼາດກະສິກໍາສະອາດ ໄດ້ 12 ແຂວງໃນທ່ົວປະເທດ, ຄ້ົນຄວ້າ 
ແລະ ພັດທະນາແນວພັນເຂົ້າ, ແນວພັນພືດທີທົນທານຕໍ່ການປ່ຽນແປງດິນຟ້າອາກາດ ໂດຍເນັ້ນ
ໃສ່ແນວພັນທົນທານຕໍ່ແຫ້ງແລ້ງ, ນໍ້າຖວ້ມ ແລະ ສດັຕູພືດ, ນອກຈາກນີ້ກໍ່ຍັງມີແນວພັນສັດປີກ, 
ປາ ແລະ ພືດອາຫານສັດ ກໍໄດ້ຮັບການປັບປຸງດີຂື້ນ, ຄົ້ນຄວ້າພັດທະນາຝຸ່ນຊີວະພາບດ້ວຍຫຼາຍ

ຮູບແບບ ແລະ ເຜີຍແຜ່ເຕັກໂນໂລຊີການຜະລິດ, ການນໍາໃຊ້ໃຫ້ແກ່ຊາວກະສິກອນ, ຜູ້ປະກອບ
ການຟາມ, ກຸ່ມປູກຜັກອິນຊີ. ວຽກງານການຄຸ້ມຄອງ ແລະ ພັດທະນາປ່າໄມ້ ໄດ້ລົງສໍາຫຼວດ ແລະ 
ຈັດສັນທີ່ດິນ 3 ປະເພດປ່າ: ປ່າປ້ອງກັນ, ປ່າສະຫງວນ ແລະ ປ່າຜະລິດ ໄດ້ມີການຍົກລະດັບປ່າ
ສະຫງວນແຫ່ງຊາດນໍ້າແອດ-ພູເລີຍ, ນາກາຍນໍ້າເທີນ ແລະ ຫີນໜາມໜໍ່ ເປັນມໍລະດົກໂລກ ທາງ
ທໍາມະຊາດ, ສ້າງເຂດອະນຸລັກສັດປ່າທ່ີຫາຍາກ ໂອ່ງ-ມ່ັງ ໃຫ້ເປັນເຂດ ຮກັສາພັນສັດປ່າແຫ່ງຊາດ, 
ໄດ້ເກີດມີໂຮງງານປຸ່ງແຕ່ງໄມ້ປູກຂະໜາດໃຫຍ່ ຢູ່ແຂວງພາກກາງ ເພື່ອປຸງແຕ່ງໄມ້ອັດ ແລະ ເຈ້ຍ 
ຊົມໃຊ້ພາຍໃນ ແລະ ສົ່ງອອກ, ພ້ອມດຽວກັນກໍ່ໄດ້ມີການຟ້ືນຟູປ່າໄມ້ເຊື່ອມໂຊມ ເຮັດໃຫ້ເນື້ອທີ່
ປ່າປົກຫຸ້ມ ບັນລຸໄດ້ 62% ເພີ່ມຂື້ນ 4% ທຽບໃສ່ປີ 2015; ດ້ານປ່າໄມ້ ຍັງເກີດມີຕົວແບບການ
ຄຸ້ມຄອງປົກປັກຮກັສາປ່າໄມ້ ແບບຍືນຍົງຕິດພັນກັບການສ່ົງເສີມ ການທ່ອງທ່ຽວທໍາມະຊາດ ໂດຍ
ມີສ່ວນຮ່ວມ ລະຫວ່າງ ອົງການລັດ, ຜູ້ປະກອບການ ແລະ ປະຊາຊົນ ບົນພື້ນຖານ ຕ່າງຝ່າຍຕ່າງ
ມີຜົນປະໂຫຍດ ເຊ່ັນ: ນ້ໍາກັດຢໍລະປາ ແຂວງອຸດົມໄຊ, ນ້ໍາປ່ຽນຢໍລະປາ ນະຄອນຫຼວງວຽງຈນັ, ນ້ໍາ
ກ່ານແຂວງບໍ່ແກ້ວ, ພູຜາມານ ແຂວງບໍລິຄໍາໄຊ ແລະ ບ່ອນອື່ນໆ.

ພາບ: ພີທີເຊັນ ມອບ-ຮັບ ໂຄງການກໍ່ສ້າງ ສະຖານທີ່ດ່ານກັກກັນສັດ ດົງໂພສີ ໃນວັນທີ 16 ພະຈິກ 2015

ການພັດທະນາຊົນນະບົດ ແລະ ແກ້ໄຂຄວາມທຸກຍາກ ໃນຊຸມປີດ່ັງກ່າວໄດ້ມີການມອບ
ໂອນວຽກງານພັັດທະນາຊົນນະບົດ ແລະ ລຶບລ້າງຄວາມທຸກຍາກຂ້ັນສູນກາງ ແລະ ວຽກງານ
ຊັບພະຍາກອນປ່າໄມ້ ມາຢູ່ພາຍໃຕ້ການຊ້ີນໍາ-ນໍາພາຂອງອົງຄະນະພັກກະຊວງກະສິກໍາ ແລະ 
ປ່າໄມ້ ຕາມການຕົກລົງຂອງລັດຖະບານ, ໃນປີ 2016-2020 ວຽກງານພັດທະນາຊົນນະບົດ 
ແລະ ແກ້ໄຂຄວາມທຸກຍາກ ແມ່ນໄດ້ສືບຕ່ໍເປັນຂະບວນການຕ່ໍເນ່ືອງເປັນຕ້ົນການຜັນຂະຫຍາຍ
ຈັດຕັ້ງປະຕິບັດດໍາລັດ 348/ລບ, ລົງວັນທີ 16 ພະຈິກ 2017 ການພັດທະນາບັນດາຈຸດສຸມບູລິມະ

ສິດຂອງລັດຖະບານ ແລະ ທ້ອງຖິ່ນ ກໍ່ສືບຕໍ່ມີຄວາມຄືບໜ້າຫຼາຍດ້ານ, ການຈັດສັນພູມລໍາເນົາຢູ່
ບັນດາຈຸດສຸມຕ່າງໆກໍ່ໄດ້ປະຕິບັດໄປຕາມກົດໝາຍວ່າດ້ວຍການຈັດສັນພູມລໍາເນົາ ແລະ ອາຊີບ
ເຮັດໃຫ້ການຍົກຍ້າຍຂອງພົນລະເມືອງທ່ີບ່ໍຖືກຕ້ອງຕາມກົດໝາຍໄດ້ຫຸຼດລົງຢ່າງຈະແຈ້ງເຮັດໃຫ້
ມີຄອບຄົວ, ບ້ານ ແລະ ເມືອງ ບັນລຸຕາມມາດຕະຖານພ້ົນທຸກຕາມດໍາລັດ 348/ລບ ຈໍານວນ 
971,900 ຄອບຄົວ ຂອງຈໍານວນຄອບຄົວທັງໝົດ ຈໍານວນ 1,238,168 ຄອບຄົວ, 4,899 ບ້ານ 
ຂອງຈໍານວນບ້ານທັງໝົດ 8,424 ບ້ານ ແລະ 63 ເມືອງ ຂອງຈໍານວນເມືອງທັງໝົດ 148 ເມືອງ, 
ມີຄອບຄົວ ແລະ ບ້ານບັນລຸຕາມມາດຕະຖານພັດທະນາ ຈໍານວນ 620,994 ຄອບຄົວ, 4,477 
ບ້ານ, ສ້າງບ້ານໃຫຍ່ເປັນຕົວເມືອງນ້ອຍໃນເຂດຊົນນະບົດໄດ້ຈາໍນວນ 4 ບ້ານ, ສາມາດປຸກລະດົມ
ພາກສ່ວນທຸລະກິດກໍ່ຄືຜູ້ປະກອບການພາຍໃນ ແລະ ຕ່າງປະເທດ ໂດຍສະເພາະແມ່ນບໍລິສັດນໍ້າ
ດ່ືມໂລມາຄໍາ ທ່ີໄດ້ປະກອບສ່ວນດ້ວຍທຶນຮອນຂອງຕົນເອງ ແລະ ເຂ້ົາຮວ່ມໃນການສ້າງຕົວແບບ
ພັດທະນາຊົນນະບົດ ແລະ ແກ້ໄຂຄວາມທຸກຍາກ ຢູ່ບ້ານ ຄໍາປາແໜ ແລະ ບ້ານປ່າກ້ວຍ ເມືອງ 
ຈໍາພອນ, ແຂວງສະຫວັນນະເຂດ ດ້ວຍການສ້າງອາຊີບໃໝ່ ທີ່ຕິດພັນກັບການປູກ-ການລ້ຽງ ເພື່ອ
ສ້າງລາຍຮັບຊ່ຶງຜ່ານການຈັດຕ້ັງປະຕິບັດເຮັດໃຫ້ຊີວິດການເປັນຢູ່ຂອງປະຊາຊົນມີການຫັນປ່ຽນ
ຕ້ັງໜ້າ, ການພົວພັນຮ່ວມມືກັບຕ່າງປະເທດ ແມ່ນໄດ້ຕ້ັງໜ້າຈັດຕ້ັງປະຕິບັດນະໂຍບາຍຮ່ວມມື 
ກັບປະເທດເພື່ອນມິດຍຸດທະສາດ, ບັນດາປະເທດ ແລະ ອົງການຈັດຕັ້ງສາກົນ, ນັບທັງຂອບການ
ຮວ່ມມືອາຊຽນ, ອາຊຽນບວກ ແລະ ບັນດາການຈດັຕ້ັງສາກົນທ່ີບ່ໍສັງກັດລັດຖະບານ ເພ່ືອປະກອບ
ສ່ວນເຂົ້າໃນການຈັດຕັ້ງປະຕິບັດ 4 ແຜນງານບຸລິມະສິດ. ໃນປີ 2011-2015 ສາມາດຍາດແຍ່ງ 
ໄດ້ 95 ໂຄງການ ລວມມູນຄ່າທັງໝົດ 862.4 ລ້ານໂດລາສະຫະລັດ ໃນນັ້ນເປັນເງິນຊ່ວຍເຫຼືອລ້າ 
66 ໂຄງການ ມີມູນຄ່າເຖິງ 418.4 ລ້ານໂດລາສະຫະລັດ.

ພາບ: ພິທີປະກາດ ບ້ານ ໜອງບົກ, ບ້ານ ດອນຂຽວເໜືອ, ບ້ານ ນາວາງທົ່ງ, ບ້ານ ປົ່ງກີ່ວ, ບ້ານ ຜັກອີ່ຕູ່ 

ເມືອງ ໜອງບົກ ແຂວງ ຄໍາມ່ວນ ເປັນບ້ານກະສິກໍາພັດທະນາ ໃນວັນທີ 5 ກຸມພາ 2016

ພາບ: ການລົງເກັບກໍາຂໍ້ມູນ ແລະ ປະເມີນວຽກງານ 348/ລບ

ພາບ: ວິຊາການສູນປ້ອງກັນພືດ ນໍາເອົາເຄື່ອງມືສີດພົ່ນເພື່ອກໍາຈັດ ຕັກແຕນຝູງໄມ້ປ່ອງ

ເພື່ອຊ່ວຍເຫຼືອຊາວກະສິກອນຢູ່ ແຂວງ ຫຼວງພະບາງ ແລະ ແຂວງ ຫົວພັນ ທີ່ມີການລະບາດ

ພາບ: ການປະກວດງົວງາມ ຄ້ັງທີ 1 ທ່ີສະຖານີດ່ານກັກກັນສັດ ແລະ ພືດ ບ້ານ ດົງໂພສີ ໃນວນັທີ 10 ມິຖຸນາ 

ປີ 2016, ງົວທີ່ຊະນະເລີດການປະກວດຄັ້ງນີ້ ແມ່ນງົວທີ່ສົ່ງເຂົ້າປະກວດ ຈາກ ເມືອງ ສັງທອງ

ຮູບພາບ: ທ່ານ ປອ ລຽນ ທີແກ້ວ ລັດຖະມົນຕີກະຊວງກະສິກໍາ ແລະ ປ່າໄມ້ ພົບປະ ເອກອະທິບໍດີອົງການ 

FAO ໃນໂອກາດເຂົ້າຮ່ວມກອງປະຊຸມໃຫຍ່ ຄັ້ງທີ 40 ຂອງອົງການ FAO ວັນທີ 3-7 ກໍລະກົດ 2017 ທີ່

ກຸງໂຣມ ປະເທດອີຕາລີ

ພາບ: ທ່ານ ນາຍົກລັດຖະມົນຕີພ້ອມດ້ວຍຄະນະ ຢ້ຽມຢາມກິດຈະກໍາການຜະລິດເຂົ້າເປັນສິນຄ້າ ໂອດັອບ 

ຂອງບໍລິສັດ ຄໍາແພງເພັດແຈ້ງສະຫວ່າງສົ່ງເສີມການກະເສດ ບ້ານນາສ້ຽວ ໃນວັນທີ 27 ກໍລະກົດ 2017

ພາບ: ການນໍາກະຊວງກະສິກໍາ ແລະ ປ່າໄມ້ ລົງຢ້ຽມຢາມພື້ນທີ່ຈຸດສຸມ ເປົ້າໝາຍໂຄງການຊົນລະປະທານຝົນຝອຍ 

ເພື່ອການຜະລິດພືດຜັກ ແລະ ກາເຟ ເປັນສິນຄ້າ ເມືອງ ທ່າແຕງ ແຂວງ ສະຫວັນນະເຂດ



59 ປີ ປະຫວັດຄວາມເປັນມາຂອງຖໍ້າກະສິກໍາ ແລະ ຜົນງານກະຊວງ ກະສິກໍາ ແລະ ປ່າໄມ້ ໜ້າທີ  67

ພາບ: ພິທີເປີດການກໍ່ສ້າງ ໂຄງການສ້າງຄວາມເຂັ້ມແຂງ ດ້ານການຄົ້ນຄວ້າ ແລະ ພັດທະນາການປະມົງ

ຢູ່ ສປປ ລາວ ໃນວັນທີ 17 ສິງຫາ 2017

 

ພາບ:ວຽກງານການກວດກາ ສານຕົກຄ້າງໃນພືດຜັກ

ພາບ: ວຽກງານພັດທະນາຊົນນະບົດ, ທີ່ ບ້ານ ຄໍາປ່າແໜ, ເມືອງ ຈໍາພອນ ແຂວງ ສະຫວັນນະເຂດ

ພາບ: ກະສິກໍາທັນສະໄໝ ຂອງອາໂກຣຟາມ, ເມືອງ ປາກຊ່ອງ ແຂວງ ຈໍາປາສັກ

ພາກທີ V
ເປົ້າໝາຍການພັດທະນາ ແລະ ວິໄສທັດຂອງຂະແໜງການ

5.1 ພາລະບົດບາດ ແລະ ກົງຈັກການຈັດຕັ້ງ:
ກະຊວງການຜະລິດກະສິກໍາ, ປ່າໄມ້ ແລະ ຊົນລະປະທານ ໄດ້ຮັບການສ້າງຕ້ັງຂ້ືນເປັນ

ທາງການ ວນັທີ 2 ທັນວາ ປີ 1975 ໄດ້ປ່ຽນຊ່ືມາເປັນກະຊວງກະສິກໍາ-ປ່າໄມ້ ແລະ ຊົນລະປະທານ 
ໃນປີ 1986, ປ່ຽນມາເປັນກະຊວງກະສິກໍາ ແລະ ປ່າໄມ້ ໃນປີ 1996, ປັດຈຸບັນມີສໍານັກງານໃຫຍ່
ຕັ້ງຢູ່ ບ້ານ ໂພນໄຊ, ເມືອງ ໄຊເຊດຖາ, ນະຄອນຫຼວງວຽງຈັນ.

ກະຊວງກະສິກໍາ ແລະ ປ່າໄມ້ ຂຽນເປັນຕົວອັກສອນຫຍໍ້ວ່າ “ກປ“ ແມ່ນກົງຈັກການຈັດຕັ້ງໜຶ່ງ
ຂອງລັດຖະບານ,​ ມີພາລະບົດບາດເປັນເສນາທິການ ໃຫ້ແກ່ລັດຖະບານ ແລະ ຄຸ້ມຄອງມະຫາພາກ 
ກ່ຽວກັບວຽກງານກະສິກໍາ, ປ່າໄມ້, ການປຸງແຕ່ງກະສິກໍາຂັ້ນຕົ້ນ, ຄົ້ນຄວ້າວິທະຍາສາດເຕັກນິກ, 
ຊີວະເຕັກໂນໂລຊີ ແລະ ລະບົບນິເວດກະສິກໍາ ແລະ ປ່າໄມ້ ແລະ ວຽກງານພັດທະນາຊົນນະບົດ
ໃນຂອບເຂດທົ່ວປະເທດ ມີຈໍານວນພະນັກງານທັງໝົດ 9,610 ຄົນ ຍິງ 2,856 ຄົນ.

ພາບ: ອາຄານຫ້ອງການ ກະຊວງກະສິກໍາ ແລະ ປ່າໄມ້, ອາຄານຫຼັງນີ້ຖືກສ້າງຂື້ນ ໃນປີ 1998

(ພາບຖ່າຍປີ 2024)

•	 ປັດຈບັຸນໂຄງປະກອບກົງຈກັຂອງກະຊວງກະສິກໍາ ແລະ ປ່າໄມ້ ປະກອບດ້ວຍ 1 ຫ້ອງການ, 
11 ກົມ ແລະ 2 ສະຖາບັນ ໄດ້ແກ່: 

1.  ຫ້ອງການກະຊວງກະສິກໍາ ແລະ ປ່າໄມ້ ສ້າງຕັ້ງຂຶ້ນໃນປີ 1975;
2. ກົມປ່າໄມ້ ສ້າງຕັ້ງຂື້ນໃນປີ 1975;
3. ກົມຈັັດຕັ້ງ ແລະ ພະນັກງານ ສ້າງຕັ້ງຂື້ນໃນ ວັນທີ 06 ມີນາ 1976;
4. ກົມຊົນລະປະທານ ສ້າງຕັ້ງຂື້ນໃນປີ 1976;
5. ກົມລ້ຽງສັດ ແລະ ການປະມົງ ສ້າງຕັ້ງຂື້ນໃນປີ 1978;
6.  ກົມປູກຝັງ ສ້າງຕັ້ງຂື້ນໃນ ປີ 1986;
7. ກົມພັດທະນາຊົນນະບົດ ສ້າງຕັ້ງຂື້ນໃນວັນທີ 3 ພະຈິກ 1994;
8. ກົມແຜນການ ແລະ ການຮ່ວມມື ສ້າງຕັ້ງຂື້ນໃນປີ 1999;
9. ກົມກວດກາ ສ້າງຕັ້ງຂຶ້ນໃນປີ 1999;
10. ສະຖາບັນຄົ້ນຄວ້າກະສິກໍາ, ປ່າໄມ້ ແລະ ພັດທະນາຊົນນະບົດ ໃນເມື່ອກ່ອນເປັນສູນຄົ້ນ

ຄວາ້ກະສິກໍາສ້າງຂ້ືນໃນປີ 1983 ພາຍໃຕ້ໂຄງການຄ້ົນຄວາ້ກະສິກໍາແບບປະສົມປະສານ, ປີ 1989 
ປ່ຽນຊື່ມາເປັນສູນຄົ້ນຄວ້າກະສິກໍາ ແຫ່ງຊາດ, ປີ 1999 ກາຍມາເປັນສະຖາບັນຄົ້ນຄວ້າກະສິກໍາ, 
ປ່າໄມ້ ແລະ ພັດທະນາຊົນນະບົດ;

11. ກົມສົ່ງເສີມກະສິກໍາ ແລະ ສະຫະກອນ ສ້າງຕັ້ງຂື້ນໃນວັນທີ 11 ພຶດສະພາ 2001;    
12. ກົມກວດກາປ່າໄມ້ ສ້າງຕັ້ງຂື້ນໃນວັນທີ 1 ມີນາ 2007;
13. ກົມຄຸ້ມຄອງ ແລະ ພັດທະນາທີ່ດິນກະສິກໍາ ສ້າງຕັ້ງຂື້ນໃນວັນທີ 19 ກັນຍາ 2012;
14. ສະຖາບັນນິເວດວທິະຍາ ແລະ ເຕັກໂນໂລຊີຊີວະພາບສ້າງຂ້ືນໃນປີ1996 ເມ່ືອກ່ອນແມ່ນ

ຂື້ນກັບກະຊວງວິທະຍາສາດ ແລະ ເຕັກໂນໂລຊີ ຊີວະພາບ ແລະ ຍ້າຍມາຂື້ນກັບກະຊວງກະສິກໍາ 
ແລະ ປ່າໄມ້ ໃນວັນທິ 15 ຕຸລາ 2021.

•	 ມີຫົວໜ່ວຍວິຊາການລະດັບ 2 ຂື້ນກັບກະຊວງ ຈໍານວນ 04 ຫົວໜ່ວຍວິຊາການໄດ້ແກ່: 
1. ສູນພັັດທະນາ ແລະ ບໍລິການດ້ານການກະເສດຫ້ວຍຊອນ-ຫ້ວຍຊົ້ວ ສ້າງຂື້ນໃນ ວັນທີ 08 
	  ເມສາ 1994;
2. ກອງທຶນຫຼຸດຜ່ອນຄວາມທຸກຍາກ ສ້າງຂື້ນໃນວັນທີ 31 ພຶດສະພາ 2002;
3. ສູນສາທິດ ແລະ ບໍລິການເຕັກນິກກະສິກໍາ ຮ່ວມມື ລາວ-ຈີນ ສ້າງຂຶ້ນໃນວັນທີ 14 ສິງຫາ 
    2013;
4. ສູນຝຶກອົບຮົມເຕັກນິກກະສິກໍາ ແລະ ພັັດທະນາຊົນນະບົດລາວເກົາຫຼີ ສ້າງຂື້ນໃນວັນທີ 6 
	  ພະຈິກ 2018.

ມີຫົວໜ່ວຍວິຊາການລະດັບ 2 ທ່ີຂ້ືນກັບກົມ (ກົມຈັດຕ້ັງ ແລະ ພະນັກງານ) ຈໍານວນ 05 
ຫົວໜ່ວຍວິຊາການໄດ້ແກ່:

1. ວິທະຍາໄລກະສິກໍາ ແລະ ປ່າໄມ້ສະຫວັນນະເຂດ ສ້າງຂື້ນໃນວັນທີ 10 ທັນວາ 1978;
2. ວິທະຍາໄລກະສິກໍາ ແລະ ປ່າໄມ້ ບໍລິຄໍາໄຊ ສ້າງຂື້ນ ໃນລະຫວ່າງປີ 1981-1982;
3. ວິທະຍາໄລກະສິກໍາ ແລະ ປ່າໄມ້ ຈໍາປາສັກ ສ້າງຂື້ນໃນວັນທີ 20 ພະຈິກ 1984;
4. ວິທະຍາໄລກະສິກໍາ ແລະ ປ່າໄມ້ ພາກເໜືອ ສ້າງຂື້ນໃນວັນທີ 20 ພະຈິກ 1989;
5. ໂຮງຮຽນຊົນລະປະທານທ່າງ່ອນ ສ້າງຂື້ນ ໃນວັນທີ 15 ກັນຍາ ປີ 1999.
ນອກນ້ີ ກະຊວງກະສິກໍາ ແລະ ປ່າໄມ້ ຍັງມີກົງຈກັການຈດັຕ້ັງດ້ານວຊິາການຂອງຕົນຢູ່ທ້ອງຖ່ິນ

ຕາມເງືອ່ນໄຂຕົວຈິງຢູແ່ຕ່ລະຂ້ັນ ຕາມການຕກົລງົຂອງອງົການປກົຄອງທອ້ງຖິນ່ ໂດຍເອກະພາບ
ກັບກະຊວງກະສິກໍາ ແລະ ປ່າໄມ້ ແລະ ກະຊວງພາຍໃນ.

          

ພາບ: ບໍລິເວນກະຊວງກະສິກໍາ ແລະ ປ່າໄມ້ ໃນປີ 2024 

5.2 ຄາດໝາຍສູ້ຊົນການພັດທະນາຂະແໜງການກະສິກໍາ ແລະ ປ່າໄມ້ ປີ 2021-2025 ແລະ 
ຍຸດທະສາດພັດທະນາກະສິກໍາຮອດປີ 2025 ແລະ ວິໄສທັດຮອດ 2030:

ໃນມະຕິກອງປະຊຸມໃຫຍ່ຄັ້ງທີ IX ຂອງພັກ ໄດ້ກໍານົດທິດທາງ ແລະ ໜ້າທີ່ວຽກງານຈຸດສຸມ 
ສໍາລັບການພັດທະນາວຽກງານກະສິກໍາ ທ່ີນອນໃນຂົງເຂດເສດຖະກິດ ຄື: ພັດທະນາກະສິກໍາ 
ແບບປະສົມປະສານ ຮັບປະກັນຄວາມໝ້ັນຄົງ ທາງດ້ານສະບຽງອາຫານ ຂະແໜງການກະສິກໍາ 

ແລະ ປ່າໄມ້ ຍັງແມ່ນຂະແໜງການພ້ືນຖານ ໃນໂຄງປະກອບເສດຖະກິດແຫ່ງຊາດ. ພວກເຮົາ
ຕ້ອງສຸມໃສ່ເສີມຂະຫຍາຍຄວາມສາມາດບົ່ມຊ້ອນທາງດ້ານການກະສິກໍາ ແລະ ປ່າໄມ້ຢ່າງຮອບ
ດາ້ນ ສາ້ງໃຫມ້ກີານຫນັປຽ່ນທີຕ່ັງ້ໜ້າ ຕາມທດິເຮັດກະສກິາໍສະອາດ, ຂະຫຍາຍການເຮັດກະເສດ
ສຸມທ່ີທັນສະໄໝ ແລະ ມີປະສິດທິພາບສູງ, ໝູນໃຊ້ວິທະຍາສາດ-ເຕັກນິກເຕັກທີ່ທັນສະໄໝ ເຂົ້າ
ໃສ່ພ້ືນຖານການຜະລິດ ໃຫ້ນັບມ້ືນັບກວ້າງຂວາງ, ຈໍາກັດການຜະລິດ ແບບເປີດກວ້າງເນ້ືອທ່ີ, 
ຮີບຮ້ອນຈັດວາງໂຄງປະກອບການປູກການລ້ຽງຄືນໃໝ່ ໃຫ້ເໝາະສົມຕາມທ່າແຮງ ຂອງແຕ່ລະ
ບໍລິເວນ, ປະກອບສ່ວນເຂ້ົາໃນຂະບວນການສາມສ້າງ ຄື: ສ້າງແຂວງໃຫ້ເປັນຫົວໜວ່ຍຍຸດທະສາດ, 
ສ້າງເມືອງໃຫ້ເຂ້ັມແຂງຮອບດ້ານ ແລະ ສ້າງບ້ານໃຫ້ເປັນຫົວໜວ່ຍພັດທະນາ, ໂດຍສ້າງໃຫ້ມີເຂດ
ການຜະລິດສະເພາະເຊ່ັນ: ເຂດປູກເຂ້ົາ, ເຂດລ້ຽງສັດ, ເຂດປູກພືດຜັກປອດສານພິດ, ເຂດປູກພືດ
ອຸດສາຫະກໍາ ແລະ ອື່ນໆ. ເອົາໃຈໃສ່ຊຸກຍູ້ວຽກງານຄົ້ນຄວ້າ ການນໍາໃຊ້ແນວພັນໃໝ່, ເຕັກນິກ
ວິທະຍາການໃໝ່ ເຂົ້າໃນການຜະລດິ ໃຫວ້່ອງໄວ ຕິດພນັກບັການຊກຸຍູຜູ້ປ້ະກອບການ ແລະ ສ້າງ
ຄອບຄົວຕົວແບບໃຫແ້ຜຫ່ຼາຍ ພອ້ມທງັສ່ົງເສມີ ໃຫ້ມກີານປງຸແຕງ່ຜນົຜະລດິກະສິກາໍ ແລະ ປ່າໄມ້ 
ທ່ີເໝາະສົມກັບແຕ່ລະບໍລິເວນ ຕ້ອງເລ່ັງລັດການຈດັສັນທ່ີດິນໃນຂອບເຂດທ່ົວປະເທດ ໃຫ້ສໍາເລັດ 
ໂດຍຮັບປະກັນໃຫ້ມີເນ້ືອທ່ີດິນ ສໍາລັບການຜະລິດສະບຽງອາຫານຢ່າງພຽງພໍ ໃນນ້ີ ໃຫ້ສຸມໃສ່
ພັດທະນາ 7 ທົ່ງພຽງ ບູລິມະສິດ ແລະ ບັນດາທົ່ງພຽງພາກກາງ, ທົ່ງພຽງນ້ອຍ ຢ່າງເປັນລະບົບຄົບ
ຊຸດ ເພື່ອສ້າງຄວາມໝັ້ນຄົງ ທາງດ້ານສະບຽງອາຫານ, ສໍາຄັນທີ່ສຸດຕ້ອງສຸມໃສ່ປັບປຸງສູນສົ່ງເສີມ 
ຫຼື ສູນພັດທະນາກະສິກໍາ, ຫັນການຄົ້ນຄວ້າລົງຮັບໃຊ້ເຂດຈຸດສຸມການຜະລິດ ໃນແຕ່ລະບໍລິເວນ 
ເພ່ືອຜະລິດແນວພັນທັງເຮດັບົດບາດ ໃຫ້ການແນະນໍາຝຶກອົບຮມົທາງດ້ານເຕັກນິກວຊິາການ ໃຫ້ແກ່
ຊາວກະສິກອນ, ຈດັຕ້ັງກຸ່ມຊາວກະສິກອນເພ່ືອເຮດັໃຫ້ການພັດທະນາກະສິກໍາ ແລະ ຊົນນະບົດ ມີ
ຄວາມຍືນຍົງ, ສືບຕ່ໍປະຕິບັດນະໂຍບາຍຈດັສັນທີ່ດິນ ແລະ ມອບດິນ-ມອບປ່າ ໃຫ້ແຕ່ລະບ້ານປົກ
ປກັຮັກສາ, ນາໍໃຊ້ ພອ້ມທງັມອບສດິນາໍໃຊ້ທີດ່ນິຢ່າງຍາວນານໃຫແ້ຕລ່ະຄອບຄວົຊາວກະສກິອນ
ໃນເຂດຊົນນະບົດ ເພ່ືອໃຫ້ເຂົາເຈົ້າມີຄວາມອຸ່ນອ່ຽງທໍາການຜະລິດ, ຂະຫຍາຍກະສິກໍາໃນເຂດ
ຊົນນະບົດຕ້ອງປະຕິບັດຄົບຊຸດຕິດພັນກັບການປຸງແຕ່ງ ແລະ ການບໍລິການ ປະສົມປະສານຕະຫຼອດ
ຮອດຂະບວນວວິດັແຫ່ງການຫັນເປັນອຸດສາຫະກໍາທີທັນສະໄໝ ແລະ ເຊ່ືອມໂຍງເຂ້ົາກັບສາກົນຕິດ
ພັນກັບການຂະຫຍາຍຕົວຂອງຊຸມຊົນ ແລະ ຕົວເມືອງນ້ອຍ, ຕິດພັນກັບການຫັນເປັນທັນສະໄໝ, 
ຄຽງຄູ່ກັນນ້ັນ ການພັດທະນາກະສິກໍາ ຕ້ອງຕິດພັນກັບກໍາລັງແຮງຂອງກົນໄກການຕະຫຼາດຕາມ
ທິດສັງຄົມນິຍົມ, ເສີມຂະຫຍາຍກໍາລັງແຮງຂອງວິທະຍາສາດ ບວກກັບການນໍາໃຊ້, ຂຸດຄ້ົນບັນ
ດາກໍາລັງແຮງ ແລະ ຊັບພະຍາກອນທີ່ມີ: ແຮງງານ, ທີ່ດິນ, ແຫຼ່ງນໍ້າ ແລະ ປ່າໄມ້ ສົມທົບກັບການ
ສະໜັບສະໜູນການລົງທຶນພາຍໃນ ແລະ ຕ່າງປະເທດ.

ປະຊຸມໃຫຍ່ຂອງອົງຄະນະພັກກະຊວງກະສິກໍາ ແລະ ປ່າໄມ້ ທີ VI ທ່ີໄຂຂ້ືນໃນວນັທີ 17 ພະຈກິ 

2020 ຍັງໄດ້ຕີລາຄາຕ່ໍກັບສະພາບສ່ິງທ້າທາຍໃນຂະແໜງການກະສິກໍາ ແລະ ປ່າໄມ້ ໄວ້ວ່າ: 
ຂະແໜງການກະສິກໍາ ແລະ ປ່າໄມ້ ແມ່ນຍັງມີສິ່ງທ້າທາຍຫຼາຍດ້ານເປັນຕົ້ນແມ່ນດິນຟ້າອາກາດ
ຂອງໂລກມີການປ່ຽນແປງຢ່າງໄວວາສ່ົງຜົນກະທົບກ່ໍໃຫ້ເກີດໄພພິບັດທາງທໍາມະຊາດ ຢູ່ຫຼາຍທ້ອງ
ຖ່່ິນ, ການລະບາດຂອງສັດຕູພືດ ແລະ ພະຍາດສັດ, ການໃຊ້ສານເຄມີເກີນຄ່າມາດຕະຖານ, ການ
ແກ່ຍາວຂອງໂຄວດິ-19 ຢູ່ໃນໂລກ ແລະ ພາກພ້ືນ ສ່ົງຜົນກະທົບໃຫ້ແກ່ການຜະລິດ, ການຄ້າ ແລະ 
ການລົງທຶນ ພ້ອມດຽວກັນນັ້ນສະພາບຄວາມເປັນຈິງຂອງຊົນນະບົດ ແລະ ກະສິກໍາຂອງປະເທດ
ເຮົາ ຕ້ົນຕໍແລ້ວຍັງຫ້ຼາຫັຼງ ກໍາລັງການຜະລິດຍັງອ່ອນນ້ອຍ ເປັນຕ້ົນແມ່ນຄວາມຮູ້ກ່ຽວກັບກະສິ
ກໍາທັນສະໄໝໃໝ່, ຄວາມສາມາດເຂ້ົາເຖິງແຫ່ຼງທຶນຂອງຊາວກະສິກອນ ນັບທັງຜູ້ປະກອບການ
ກະສິກໍາພາຍໃນຍັງຈໍາກັດ ແລະ ອັດຕາສ່ວນຄົນທຸກຍາກຍັງສູງ, ໃນຄວາມຫຍຸ້ງຍາກນ້ັນພວກ
ເຮົາກໍ່ຍັງມີໂອກາດ ແລະ ສິ່ງເອື້ອຍອໍານວຍຄວາມສະດວກໃຫ້ແກ່ການພັດທະນາ ເຊັ່ນ: ປະເທດ
ເຮົາສາມາດຍາດກາລະໂອກາດຂອງນະໂຍບາຍເຊ່ືອມໂຍງເຊ່ືອມຈອດຂອງປະເທດເຮົາ ແລະ 
ການສືບຕໍ່ເຈລະຈາບັນລຸຂໍ້ກໍານົດເງື່ອນໄຂ ດ້ານສຸຂານາໄມພືດ ແລະ ສັດ ເພື່ອເປີດຕະຫຼາດການ
ຄ້າ, ການລົງທຶນຢູ່ປະເທດ, ພວກເຮົາຍັງມີ ປະເທດເພ່ືອນມິດຍຸດທະສາດ ແລະ ມີການພົວພັນ
ກວ້າງຂວາງ ກັບພາກພື້ນ ແລະ ສາກົນ, ຊື່ງເປັນທ່າແຮງດຶງດູດການລົງທຶນ ເຂ້ົາໃນວຽກງານກະ
ສິກໍາ, ປ່າໄມ້ ແລະ ພັດທະນາຊົນນະບົດ ເພື່ອປະກອບສ່ວນສ້າງວຽກເຮັດງານທໍາ, ສ້າງລາຍຮັບ 
ດ້ວຍການຜະລິດ, ການປຸງແຕ່ງຜະລິດຕະພັນ ທີມີມູນຄ່າສູງ ເພື່ອສົ່ງອອກ ກອງປະຊຸມໄດ້ກຳນົດ
ທິດທາງລວມ ແລະ ຄາດໝາຍສູ້ຊົນ 5 ປີ 2021-2025 ໄວ້ຄື:

•	 ທິດທາງລວມ: 1. ສືບຕໍ່ກໍ່ສ້າງ ແລະ ປັບປຸງປົວແປງພາຍໃນພັກ ໃຫ້ເລິກເຊິ່ງ, ໜັກແໜ້ນ
ໃນທຸກດ້ານ, ເສີມຂະຫຍາຍປະຊາທິປະໄຕພາຍໃນພັກ ຕິດພັນກັບການເພ່ີມທະວີຄວາມ
ຮັບຜິດຊອບ ຂອງຄະນະພັກຂັ້ນຕ່າງໆ, ຂອງພະນັກງານ, ສະມາຊິກພັກ ແລະ 3 ອົງການຈັດຕັ້ງ
ມະຫາຊົນ ຕາມທິດສ້າງພັກປອດໃສ, ເຂ້ັມແຂງ, ໜັກແໜ້ນ, ສຸມໃສ່ການຜັນຂະຫຍາຍຈັດຕ້ັງ
ປະຕິບັດ ມະຕິກອງໃຫຍ່ ຄັ້ງທີ VI ຂອງອົງຄະນະພັກກະຊວງ ກໍ່ຄື ມະຕິກອງປະຊຸມໃຫຍ່ຜູ້ແທນ
ທົ່ວປະເທດ ຄັ້ງທີ XI ຂອງພັກ ໄປຄຽງຄູ່ກັບການປະຕິບັດ ຂໍ້ແຂ່ງຂັນຮັກຊາດ ແລະ ພັດທະນາໃຫ້
ມີຜົນສໍາເລັດຈິງ. 2. ສືບຕໍ່ພັດທະນາກະສິກໍາ ແລະ ປ່າໄມ້ ໃຫ້ເຂົ້າສູ່ລວງເລິກ ແລະ ໜັກແໜ້ນ
ດ້ວຍການຂຸດຄ້ົນທຸກທ່າແຮງບ່ົມຊ້ອນ, ປຸກລະດົມກໍາລັງແຮງທັງພາຍໃນ, ຕ່າງປະເທດ ແລະ ຊາວ
ກະສິກອນ ເຂ້ົາໃນການປະຕິບັດ ແຜນການຄ້ໍາປະກັນຄວາມໝ້ັນຄົງດ້ານສະບຽງອາຫານ ແລະ 
ການຄຸ້ມຄອງປົກປັກຮກັຟ້ືນຟູບູລະນະປ່າໄມ້, ຍູ້ແຮງການຜະລິດກະສິກໍາ ແລະ ປ່າໄມ້ ເປັນສິນຄ້າ 
ສະໜອງພາຍໃນ ແລະ ສ່ົງອອກ ຕາມທ່າແຮງທ່ີໄດ້ປຽບຂອງແຕ່ລະເຂດແຄວນ້ຕິດພັນກັບການປຸງ
ແຕ່ງ ແລະ ການຕະຫຼາດ, ຊຸກຍູ້ການພັດທະນາວິສາຫະກິດ, ຟາມ, ຄອບຄົວຕົວແບບ, ກຸ່ມການ
ຜະລິດ ຫຼື ສະຫະກອນ ຕາມທິດຫັນເປັນອຸດສາຫະກໍາ, ທັນສະໄໝ, ສະອາດ, ສີຂຽວ ແລະ ຍືນ

ຍົງ ໃຫ້ມີບົດບາດກ້າວບຸກທະລຸຢ່າງຕັ້ງໜ້າ, 3. ພັດທະນາຊົນນະບົດ ແກ້ໄຂຄວາມທຸກຍາກ ຂອງ
ປະຊາຊົນ ໃຫ້ເຂົ້າສູ່ລົງເລິກ ແລະ ທົ່ວເຖິງ ຕາມທິດສາມສ້າງ, ສ້າງຄວາມຮັ່ງມີໃຫ້ແກ່ປະຊາຊົນ, 
ເຮດັໃຫ້ລະບົບການເມືອງຢູ່ເຂດຊົນນະບົດ ມີຄວາມເຂ້ັມແຂງ, ໜກັແໜນ້, ສາມາດນໍາພາປະຊາຊົນ 
ເປັນເຈົ້າການປົກປັກຮັກສາ, ພັດທະນາຕົນເອງ ແລະ ພັດທະນາບ້ານຊ່ອງໃຫ້ຫູຼດພ້ົນອອກຈາກ
ຄວາມທຸກຍາກ, ຊີວິດການເປັນຢູ່ທາງດ້ານວັດຖຸ ແລະ ຈິດໃຈ ຂອງປະຊາຊົນໃນຊົນນະບົດໄດ້
ຮັບການປັບປຸງດີຂື້ນ, 4. ພັດທະນາຊັບພະຍາກອນມະນຸດ ແລະ ຄຸນນະພາບບຸກຄະລາກອນ ເປັນ
ບັນຫາໃຈກາງ ເພ່ືອເພ່ີມທະວບົີດບາດຄຸ້ມຄອງມະຫາພາກ ແລະ ຈລຸະພາກ ໃຫ້ມີຄວາມເຂ້ັມແຂງ, 
ທັນສະໄໝ, ມີປະສິດທິດພາບ ແລະ ເພ່ີມປະສິດທິພາບການເຄ່ືອນໄຫວຂອງບັນດາກົມ, ສະຖາບັນ
ຄົ້ນຄວ້າ, ສູນ, ສະຖານີ ເຂົ້າໃນການບໍລິການສັງຄົມ ແລະ ປະຊາຊົນ, ຜະລິດ ເພື່ອເພິ່ງພາຕົນເອງ
ຢູ່ພາຍໃນເປັນຕົ້ນຕໍ ແລະ ຊຸກຍູ້ການຜະລິດເພື່ອສົ່ງອອກເປັນສໍາຄັນ.

ພາບ: ກອງປະຊຸມໃຫຍ່ ຜູ້ແທນອົງຄະນະພັກກະຊວງກະສິກໍາ ແລະ ປ່າໄມ້ 

ຄັ້ງທີ VI ວັນທີ 17 ພະຈິກ 2020

•	 ຄາດໝາຍສູ້ຊົນ: ສູ້ຊົນເຮັດໃຫ້ຈັງຫວະການຂະຫຍາຍຕົວຂອງຂະແໜງກະສິກໍາ ແລະ ປ່າໄມ້ 
ໃນ 5 ປີ ສະເລ່ຍບັນລຸໄດ້ 2.5% ຕໍ່ປີ, ກວມເອົາ 15.3% ຂອງລວມຍອດຜະລິດຕະພັນພາຍໃນ ຫຼື 
GDP ໃນປີ 2025. ຜະລິດເຂ້ົາເປືອກໃຫ້ໄດ້ 3.5-4 ລ້ານໂຕນຕໍ່ປີ, ມູນຄ່າການສົ່ງອອກ ພືດ ແລະ 
ສັດ 1.2 ຕື້ໂດລາຕໍ່ປີ (ສັດ 0.1 ຕື້ໂດລາຕໍ່ປີ), ການບໍລິໂພກທາດຊີ້ນ ບັນລຸ 73 ກິໂລ/ຄົນ/ປີ, ສົ່ງງົວ
ອອກ ສປ. ຈີນ ໃຫ້ໄດ້ 250,000 ໂຕ, ເພີ່ມລະດັບຄວາມປົກຫຸ້ມປ່າໄມ້ ໃຫ້ໄດ້ 70% ຂອງເນື້ອທີ່

ທົ່ວປະເທດໃນປີ 2025, ສຸມໃສ່ແກ້ໄຂ 23 ເມືອງທຸກຍາກ, ຈັດສັນພູມລໍາເນົາ ແລະ ອາຊີບທີ່ໝັັ້ນ
ຄົງ ໃນ 25 ຈຸດສຸມ ໃຫ້ມີປະສິດທິຜົນ
•	 ຍຸດທະສາດພັດທະນາກະສິກໍາ ຮອດປີ 2025 ແລະ ວິໄສທັດຮອດ ປີ 2030

ເມ່ືອທຽບກັບຄວາມຮຽກຮອ້ງຕ້ອງການ ແລະ ທ່າແຮງບ່ົມຊ້ອນທາງດ້ານຊັບພະຍາກອນທໍາມະ
ຊາດ ທີ່ ສປປ ລາວ ເຮົາມີຢ່າງອຸດົມສົມບູນແລ້ວ ເຫັນວ່າຍັງບໍ່ທັນຕອບສະໜອງໄດ້ຕາມຄວາມ
ຮຽກຮ້ອງຕ້ອງການ ແລະ ຍັງບ່ໍທັນສາມາດຂຸດຄົ້ນໄດ້ທ່າແຮງດັ່ັງກ່າວ, ການຜະລິດກະສິກໍາ ເວົ້າ
ລວມ ແມ່ນຍັງບ່ໍທັນໄດ້ຮັບການຂະຫຍາຍຕົວແຮງ, ຮູບແບບການຜະລິດສ່ວນຫຼາຍ ຍັງຂ້ືນກັບ
ທໍາມະຊາດ, ທັງນ້ີກ່ໍເນ່ືອງຈາກວ່າ ການຫັນແນວທາງນະໂຍບາຍ, ມະຕິ, ຄໍາສ່ັງ ຂອງພັກ ເປັນ
ແຜນງານ, ໂຄງການ ແລະ ຈັດຕັ້ງປະຕິບັດແຜນພັດທະນາກະສິກໍາຕະຫຼອດຮອດ ການປະຕິບັດ
ບັນດາກົດໝາຍ ແລະ ນິຕິກໍາຂອງລັດຍັງບ່ໍທັນກວາ້ງຂວາງ ແລະ ລົງເລິກສູ່ຮາກຖານຂ້ັນບ້ານ ແລະ 
ກຸ່ມບ້ານຈື່ງເຮັດໃຫ້ ການປຸກລະດົມປະຊາຊົນ ແລະ ທຸກພາກສ່ວນເສດຖະກິດ ໃຫ້ຫັນປ່ຽນຈາກ
ຮູບແບບ ການຜະລິດແບບດັ້ງເດີມ ມາສູ່ຮູບແບບໃໝ່ ຍັງມີຄວາມຫຍຸ້ງຍາກ ແລະ ຊັກຊ້າ, ການ
ຫັນເປັນອຸດສາຫະກໍາ ແລະ ທັນສະໄໝໃນຂະແໜງກະສິກໍາ ໂດຍສະເພາະ ໃນຂັ້ນທ້ອງຖິ່ນ ຍັງບໍ່
ທັນໜັກແໜ້ນ ແລະ ເລິກເຊິ່ງ. ເພື່ອແກ້ໄຂບັນຫາດັ່ງກ່າວ ມັນຮຽກຮ້ອງໃຫ້ຂະແໜງການຕ້ອງສ້າງ
ໃຫ້ມີຍຸດທະສາດພັດທະນາ ວຽກງານກະສິກໍາ ໃນແຕ່ລະໄລຍະ ທັງໄລຍະກາງ ແລະ ໄລຍະຍາວ 
ຢ່າງເປັນລະບົບຄົບຊຸດ.

ຂະແໜງການກະສິກໍາ ແລະ ປ່າໄມ້ ໄດ້ກໍານົດຍຸດທະສາດພັດທະນາກະສິກໍາຮອດປີ 2025 
ແລະ ວິໄສທັດຮອດປີ 2030 ເຊ່ິງໄດ້ກໍານົດແຈ້ງ ວິໄສທັດ, ຈຸດປະສົງ ແລະ ເປ້ົາໝາຍໃນການ
ພັດທະນາຂະແໜງການ ແລະ ວຽກງານກະສິກໍາ ແຕ່ນີ້ຮອດປີ 2020 ແລະ 2025. ວິໄສທັດຂອງ
ຂະແໜງການກະສິກໍາ ແລະ ປ່າໄມ້ ຊຶ່ງກຳນົດຮອດປີ 2030 ແມ່ນແນ່ໃສ່ ”ຮັບປະກັນຄວາມໝັ້ນ
ຄົງ ທາງດ້ານສະບຽງອາຫານ, ຜະລິດກະສິກໍາທີ່ມີທ່າແຮງ, ພັດທະນາກະສິກໍາສະອາດ ປອດໄພ 
ແລະ ຍືນຍົງ ບົນພື້ນຖານເສດຖະກິດແຫ່ງຊາດ” ຄາດໝາຍລວມໃນແຕ່ລະໄລຍະມີຄື:

ຮອດປີ 2020 ສູ້ຊົນເຮັດໃຫ້ໄດ້ ລວມຍອດຜະລິດຈະພັນພາຍໃນ ຂອງຂະແໜງກະສິກໍາ 
ແລະ ປ່າໄມ້ຂະຫຍາຍຕົວ ໃຫ້ໄດ້ ໃນລະດັບສະເລ່ຍ 3.4 ສ່ວນຮ້ອຍ, ປະກອບສ່ວນໃນໂຄງ
ປະກອບເສດຖະກິດແຫ່ງຊາດ ໃນອັດຕາສ່ວນ 19 ສ່ວນຮອ້ຍ, ຮບັປະກັນດ້ານໂພຊະນາການຂອງ
ປະຊາຊົນໃຫ້ໄດ້ຮັບພະລັງງານຢ່າງຕໍ່າ 2,600 ກິໂລກາຣໍລີຕໍ່ຄົນຕໍ່ວັນ, ໃນນີ້ ເຂົ້າ ແລະ ທາດແປ້ງ 
ກວມປະມານ 62 ສ່ວນຮ້ອຍ ຊີ້ນ, ໄຂ່ ແລະ ປາ ປະມານ 10 ສ່ວນຮ້ອຍ, ປະເພດພືດຜັກ, ໝາກ
ໄມ້ ແລະ ປະເພດຖົ່ວ ກວມປະມານ 6 ສ່ວນຮ້ອຍ ແລະ ປະເພດໄຂມັນ, ນໍ້າຕານ ແລະ ນໍ້ານົມ 
ກວມເອົາ 22 ສ່ວນຮ້ອຍ, ສູ້ຊົນຜະລິດເຂົ້້າເປືອກລວມ ໃຫ້ໄດ້ບໍ່ຫຼຸດ 4.7 ລ້ານໂຕນ (ເຂົ້າຈ້າວ 30 
ສ່ວນຮ້ອຍ), ຍົກລະດັບການຜະລິດເຂົ້າ ແລະ ຜັກສະອາດ ໃຫ້ໄດ້ ຕາມມາຕະຖານກະສິກໍາທີ່ດີ 

GAP . ການຜະລິດພືດເປັນສິນຄ້າ ໃຫ້ໄດ້ ເຊັ່ນ: ເຂົ້າເພື່ອເປັນສິນຄ້າພາຍໃນ ແລະ ສົ່ງອອກ ໃຫ້
ໄດ້ຢ່າງໜ້ອຍ 1 ລ້ານໂຕນ (ເຂົ້າເປືອກ), ຜະລິດສາລີອາຫານສັດ ໃຫ້ໄດ້ 1.3 ລ້ານໂຕນ, ກາເຟ 
ໃຫ້ໄດ້ 120,000 ໂຕນ, ອ້ອຍ ເພື່ອເປັນວັດຖຸດິບປ້ອນໂຮງງານ ໃຫ້ໄດ້ 1.5 ລ້ານໂຕນ, ຖົ່ວເຫຼືອງ 
ໃຫ້ໄດ້ 50,000 ໂຕນ ແລະ ພືດອື່ນໆ ທີ່ມີທ່າແຮງໄດ້ປຽບ ຕິດພັນກັບການປຸງແຕ່ງພາຍໃນເພື່ອ
ສ້າງມູນຄ່າເພີ່ມ, ສູ້ຊົນຜະລິດຊີ້ນ, ໄຂ່, ປາ ລວມໃຫ້ໄດ້ 487,500 ໂຕນ (ໃນນີ້ ຊີ້ນ ແລະ ໄຂ່ ໃຫ້
ໄດ້ 262,500 ໂຕນ), ປາ ແລະ ສັດນໍ້າໃຫ້ໄດ້ 225,000 ໂຕນຕໍ່ປີ ດ້ວຍອັດການຂະຫຍາຍຕົວ
ຂອງຝູງສັດ ຢູ່ໃນລະດັບປະມານ 6 ສ່ວນຮ້ອຍຕໍ່ປີ, ການລ້ຽງປາ ແລະ ສັດນໍ້າ ໃນລະດັບ 8-10 
ສ່ວນຮ້ອຍຕໍ່ປີ, ສົ່ງອອກ ຊີ້ນ (ງົວ-ຄວາຍ) ໃຫ້ໄດ້ 10,000-15,000 ໂຕນ ໄປຄຽງຄູ່ກັບ ການຊຸກຍູ້ 
ສ່ົງເສີມການປຸງແຕ່ງຜະລິດຕະພັນຊ້ີນ ແລະ ປາ ເປັນສໍາເລັດຮບູຢູ່ພາຍໃນ ໃຫ້ເປັນລະບົບຕ່ອງໂສ້ 
ຕິດພັນກັບການຕະຫຼາດຕາມທິດຫັນເປັນອຸດສາຫະກໍາ ແລະ ທັນສະໄໝ.

ຮອດປີ 2025 ສືບຕ່ໍຮບັປະກັນໂພຊະນາການຂອງປະຊາຊົນໃຫ້ໄດ້ຮບັພະລັງງານ ຢູ່ໃນລະດັບ 
ບໍ່ຫຼຸດ 2,600 ກິໂລກາຣໍລີຕໍ່ຄົນຕໍ່ວັນ, ໃນນີ້ ເຂົ້າ ແລະ ທາດແປ້ງ ກວມປະມານ 54 ສ່ວນຮ້ອຍ, 
ຊີ້ນ, ໄຂ່ ແລະ ປາ ປະມານ 13 ສ່ວນຮ້ອຍ, ປະເພດພືດຜັກ, ໝາກໄມ້ ແລະ ປະເພດຖົ່ວ ກວມເອົາ
ປະມານ 8 ສ່ວນຮອ້ຍ ແລະ ປະເພດໄຂມັນ, ນ້ໍານົມ ກວມປະມານ 25 ສ່ວນຮອ້ຍ, ສູ້ຊົນຜະລິດເຂ້ົາ
ເປືອກລວມ ບ່ໍໃຫ້ຫຸຼດ 5 ລ້ານໂຕນ (ເຂ້ົາຈ້າວ 30 ສ່ວນຮອ້ຍ), ໂດຍເນ້ັນໃສ່ ຄຸນນະພາບ, ຮບັປະກັນ
ຄວາມສະອາດ ແລະ ປອດໄພ ຕາມມາດຕະຖານກະສິກໍາທີ່ດີ GAP ແລະ ສາມາດແຂ່ງຂັນກັບ
ຕະຫຼາດພາກພ້ືນ ແລະ ສາກົນໄດ້. ສໍາລັບການຜະລິດພືດເປັນສິນຄ້າ ຕ້ອງສູ້ຊົນໃຫ້ໄດ້ ຄື: ເຂ້ົາ ເພ່ືອ
ເປັນສິນຄ້າສົ່ງພາຍໃນ ແລະ ສົ່ງອອກ ຢ່າງໜ້ອຍ 1.5 ລ້ານໂຕນ, ຜະລິດສາລີອາຫານສັດ ໃຫ້ໄດ້ 
1.4 ລ້ານໂຕນ, ກາເຟ ໃຫ້ໄດ້ 280,000 ໂຕນ, ອ້ອຍໃຫ້ໄດ້ 2.4 ລ້ານໂຕນ, ມັນຕົ້ນ ໃຫ້ໄດ້ 1.6 
ລ້ານໂຕນ, ຖ່ົວເຫືຼອງໃຫ້ໄດ້ 52,000 ໂຕນ ແລະ ພືດອ່ືນໆທີມີທ່າແຮງໄດ້ປຽບໂດຍການພັດທະນາ 
ແລະ ປັບປຸງການຜະລິດອຸດສາຫະກໍາ ປຸງແຕ່ງ ແລະ ການຕະຫຼາດ ໃຫ້ເປັນຕ່ອງໂສ້ ທີທັນສະໄໝ
ໂດຍນໍາໃຊ້ ເຕັກນິກ-ເຕັກໂນໂລຊີ ທ່ີກ້າວໜາ້ ເພ່ືອສ້າງມູນຄ່າເພ່ີມໃຫ້ສູງຂ້ືນ. ສູ້ຊົນຜະລິດຊ້ິນ, ປາ 
ແລະ ໄຂ່ ລວມໃຫ້ໄດ້ 711,000 ໂຕນ (ໃນນັ້ນ, ຊີ້ນ ແລະ ໄຂ່ໃຫ້ໄດ້ 414,000 ໂຕນ, ປາ ແລະ 
ສັດນໍ້າໃຫ້ໄດ້ 297,000 ໂຕນຕໍ່ປີ), ສົ່ງອອກ ຊີ້ນ(ງົວ-ຄວາຍ) ໃຫ້ໄດ້ 15,000 ໂຕນ, ໄປຄຽງຄູ່ກັບ
ການຊຸກຍູ້ສົ່ງເສີມ ການປຸງແຕ່ງຜະລິດຕະພັນຊີ້ນ ແລະ ປາສໍາເລັດຮູບຢູ່ພາຍໃນ ໃຫ້ເປັນລະບົບ
ຕ່ອງໂສ້ຕິດພັນກັບການຕະຫຼາດ ຕາມທິດຫັນອຸດສາຫະກໍາ ແລະ ທັນສະໄໝ.

ເພື່ອຮັບປະກັນ ເຮັດໃຫ້ຍຸດທະສາດພັດທະນາກະສິກໍາ ຮອດປີ 2025 ຖືກຈັດຕັ້ງປະຕິບັດໄປ
ຕາມທິດທ່ີໄດ້ກໍານົດໄວ້ ໃຫ້ມີຜົນສໍາເລັດ ຈຶ່ງໄດ້ກໍານົດມາດຕະການລວມ ແລະ ມາດຕະການ
ສະເພາະ, ສໍາລັບມາດຕະການລວມ ແມ່ນກວມເອົາວຽກງານດ້ານນະໂຍບາຍ, ການສ້າງ ແລະ 
ປັບປຸງນິຕິກໍາ, ການກໍານົດກົນໄກການປະສານງານ, ການສ່ົງເສີມການຮ່ວມມື ແລະ ລົງທຶນ, ການ



59 ປີ ປະຫວັດຄວາມເປັນມາຂອງຖໍ້າກະສິກໍາ ແລະ ຜົນງານກະຊວງ ກະສິກໍາ ແລະ ປ່າໄມ້ ໜ້າທີ 77

ປັບປຸງກົນຈັກການຈັດຕ້ັງ ແລະ ການພັດທະນາບຸກຄະລາກອນ ໃນຂະແໜງການກະສິກໍາ ແລະ 
ປ່າໄມ້, ສ່ວນມາດຕະການສະເພາະທາງດ້ານວິຊາການແມ່ນ ກວມເອົາ ຂົງເຂດພັດທະນາທາງ
ດ້ານວິຊາການ ກ່ຽວກັບການປູກຝັງ ແລະ ລ້ຽງສັດ, ໂດຍສະເພາະແມ່ນການກໍານົດ ແລະ ແບ່ງ
ເຂດທີ່ດິນກະສິກໍາ, ການຄ້ົນຄວາ້ທົດລອງ, ການຊຸກຍູ້ ແລະ ສ່ົງເສີມ, ການພັດທະນາ ແລະ ປັບປຸງ
ກໍາລັງການຜະລິດ, ການພັດທະນາພື້ນຖານໂຄງລ່າງດ້ານຊົນລະປະທານ ແລະ ພື້ນຖານໂຄງລ່າງ
ດ້ານເຕັກນິກວຊິາການ ແລະ ອ່ືນໆ. ນອກນ້ັນ, ຍັງໄດ້ກໍານົດ ແຜນງານດໍາເນີນງານ ແລະ ໂຄງການ
ລະອຽດ ເພື່ອບັນລຸ 2 ເປົ້າໝາຍ ກໍຄື: 1. ເປົ້າໝາຍ ຫຼື ແຜນງານ ດ້ານການຜະລິດສະບຽງອາຫານ 
ແລະ 2. ເປ້ົາໝາຍ ຫືຼ ແຜນງານດ້ານການຜະລິດເປັນສິນຄ້າ ເພ່ືອປະກອບສ່ວນເຂ້ົາໃນການ
ພັດທະນາຊົນນະບົດ ແລະ ລຶບລ້າງຄວາມທຸກຍາກ, ໂດຍໄດ້ກໍານົດແຜນດໍາເນີນງານທັງໝົດ 16 
ແຜນດໍາເນີນງານ ແລະ 120 ໂຄງການ, ໃນນີ້ ດ້ານການປູກຝັງ ປະກອບມີ 9 ແຜນງານ ແລະ 62 
ໂຄງການ, ດ້ານການລ້ຽງສັດ ແລະ ການປະມົງ ປະກອບມີ 7 ແຜນດໍາເນີນງານ ແລະ 58 ໂຄງການ.

•	 ຮູບພາບລັດຖະມົນຕີກະຊວງກະສິກໍາ ແລະ ປ່າໄມ້ ປີ  1975-2024:

			          		           		        ທ່ານ ຄໍາສຸກ ໄຊຍະແສງ

						        ລັດຖະມົນຕີ ວ່າການ ກະຊວງການຜະລິດກະສິກໍາ,

						      ປ່າໄມ້ ແລະ ຊົນລະປະທານ ລະຫວ່າງ ປີ 1975-1982

							                    					  

							            ທ່ານ ອິນກອງ ມະຫາວົງ 

					                           ລັດຖະມນົຕີກະຊວງກະສິກາໍ-ປາ່ໄມ ້ແລະ ຊນົລະປະທານ 

                                                                                                      ລະຫວ່າງ ປີ 1982-1991

							        ທ່ານ ສີສະຫວາດ ແກ້ວບຸນພັນ

						              ລັດຖະມົນຕີກະຊວງກະສິກໍາ ແລະ ປ່າໄມ້ 		

					                                      ລະຫວ່າງ ປີ 1991-1996

						                   ທ່ານ ດຣ ສ່ຽນ ສະພັງທອງ 

						          ລັດຖະມົນຕີກະຊວງກະສິກໍາ ແລະ ປ່າໄມ້, 

						                     ລະຫວ່າງປີ 1996-2006

						                        ທ່ານ ສີຕາເຮັ່ງ ຣາຊະພົນ 

						             ລັດຖະມົນຕີກະຊວງກະສິກໍາ ແລະ ປ່າໄມ້ 

						                        ລະຫວ່າງປີ  2006-2011

								      

						                             ທ່ານ ວິໄລວັນ ພົມເຂ 

						                ລັດຖະມົນຕີກະຊວງກະສິກໍາ ແລະ ປ່າໄມ້ 

						                           ລະຫວ່າງປີ 2011-2015

							        ທ່ານ ປອ ເພັັດ ພົມພີພັກ

						          ລັດຖະມົນຕີກະຊວງກະສິກໍາ ແລະ ປ່າໄມ້ 

						                     ລະຫວ່າງປີ 2015-2016

						                         ທ່ານ ປອ ລຽນ ທີແກ້ວ 

						            ລັດຖະມົນຕີກະຊວງກະສິກໍາ ແລະ ປ່າໄມ້ 

						                       ລະຫວ່າງປີ 2016-2020

						                      ທ່ານ ປອ ເພັດ ພົມພີພັກ 

						          ລັດຖະມົນຕີກະຊວງກະສິກໍາ ແລະ ປ່າໄມ້ 

						                     ລະຫວ່າງປີ  2020-2024

ວັນສໍາຄັນຂອງຂະແໜງກະສິກໍາ ແລະ ປ່າໄມ້:

1.  ກໍານົດເອົາວັນທີ 15 ພຶດສະພາ ຂອງທຸກປີເປັນວັນ “ເປີດຂະບວນການຜະລິດລະດູຝົນ”

2.  ກໍານົດເອົາວັນທີ 31 ພຶດສະພາ ຂອງທຸກປີເປັນວັນ “ປິດປ່າ”

3.  ກໍານົດເອົາວັນທີ 1 ມິຖຸນາ ຂອງທຸກປີເປັນວັນ “ເດັກນ້ອຍສາກົນ ແລະ ວັນປູກຕົ້ນໄມ້

	  ແຫ່ງຊາດ”

4.  ກໍານົດເອົາວັນທີ 1 ຕຸລາ ຂອງທຸກປີເປັນວັນ “ເປີດປ່າ”

5.  ກໍານົດເອົາວັນທີ 16 ຕຸລາ ຂອງທຸກປີເປັນວັນ “ອາຫານໂລກ”

6.  ກໍານົດເອົາວັນທີ 3 ພະຈິກ ຂອງທຸກປີເປັນວັນ “ຊົນລະປະທານແຫ່ງຊາດ, ວັນເປີດລະດູການ

	 ຜະລິດ ລະດູແລ້ງ”

7.  ກໍານົດເອົາວັນທີ 11 ພະຈິກ ຂອງທຸກປີເປັນວັນ “ສັກຢາກັນພະຍາດສັດແຫ່ງຊາດ”

8.  ກໍານົດເອົາວັນທີ 13 ກໍລະກົດ ຂອງທຸກປີເປັນວັນ “ປ່ອຍປາ ແລະ ອະນຸລັກສັດນໍ້າ-ສັດປ່າ

	 ແຫ່ງຊາດ”

9.  ກໍານົດເອົາວັນທີ 28 ກັນຍາ ຂອງທຸກປີເປັນວັນ “ວໍ້ໂລກ”

10. ກໍານົດເອົາວັນທີ 05 ທັນວາ ຂອງທຸກປີເປັນວັນ “ດິນໂລກ”



ເອກະສານອ້າງອີງ:

-	 ປ ີ1988, ເອກະສານຂອງກອງປະຊມຸປະສົມລະຫວ່າງ ຄະນະບລິໍຫານງານສູນກາງພັກກບັສະພາລັດຖະ

    ມົນຕີວ່າດ້ວຍການກະສິກໍາ ແຕ່ວັນທີ 15-22  ມິຖຸນາ 1988,  ປື້ມຫັນຈາກເສດຖະກິດທໍາມະຊາດ ໄປສູ່ 

    ເສດຖະກິດສິນຄ້າ;

-	 ປີ 1999, ປຶ້ມປະຫວັດສາດ-ມູນເຊື້ອ ແຂວງຫົວພັນ ເຫຼັັ້ມ 1;

-	 ປີ 2012, ປື້ມກອງປະຊຸມໃຫຍ່ຜູ້ແທນອົງຄະນະພັກ ກະຊວງກະສິກໍາ ແລະ ປ່າໄມ້ ຄັ້ງທີ IV, ກະຊວງກະ	  

	 ສິກໍາ ແລະ ປ່າໄມ້;

-	 ປີ 2014, ສູນຂໍ້ມູນຂ່າວສານ, ປື້ມປະຫວັດຄວາມເປັນມາກອງປະຊຸມໃຫຍ່  ຂອງພັກປະຊາຊົນປະຕິວັດ

    ລາວສະໄໝທີ I-IX

-	 ປີ 2015, ຄະນະໂຄສະນາອົບຮົມສູນກາງພັກ, ກະຊວງຖະແຫຼງຂ່າວວັດທະນະທໍາ ແລະ ທ່ອງທ່ຽວ,  ກະ

    ຊວງແຜນການ ແລະ ການລົງທຶນ, ປື້ມ ສປປ ລາວ 40 ປີ, (1975-2015);

-  ປີ 2015, ກະຊວງກະສິກໍາ ແລະ ປ່າໄມ້, ປື້ມກອງປະຊຸມໃຫຍ່ຜູ້ແທນອົງຄະນະພັກ ກະຊວງກະສິກໍາ ແລະ 

	 ປ່າໄມ້ ຄັ້ງທີ V;

-	 ປີ 2016, ສູນກາງແນວລາວສ້າງຊາດ ແລະ ສະມາຄົມຜູ້ອາວຸໂສ, ປື້ມວິລະກໍາແຫກຄຸກໂພນເຄັງ ຄັ້ງມະ

    ຫັດສະຈັນ ຂອງບັນດາຜູ້ນໍາແນວລາວຮັກຊາດ 16 ທ່ານ;

-	 ປີ 2018, ປື້ມປະຫວັດມູນເຊື້ອ ເມືອງ ວຽງໄຊ-ຖານທີ່ໝັັ້ນຂອງການປະຕິວັດລາວ (ເນື່ອງໃນໂອກາດສະ

    ເຫຼີມສະຫຼອງ ເມືອງ ວຽງໄຊ ຄົບຮອບ 50 ປີ 30 ພະຈິກ 1968 ຫາ 30 ພະຈິກ 2018) ກ່ອນຈະມີເມືອງ

    ວຽງໄຊ ຖານທີ່ໝັ້ນການປະຕິວັດ;

-	 ປີ 2018, ທະນາຄານແຫ່ງ ສປປ ລາວ, ປຶ້ມ 50 ປີ ທະນາຄານແຫ່ງ ສປປ ລາວ 7 ຕຸລາ 1968-2018;

-  ປີ 2020,​ ກະຊວງກະສິກໍາ ແລະ ປ່າໄມ້, ປື້ມກອງປະຊຸມໃຫຍ່ຜູ້ແທນອົງຄະນະພັກ ກະຊວງກະສິກໍາ ແລະ 

    ປ່າໄມ້ ຄັ້ງທີ VI;

-	 ພາລະກິດ ແລະ ການເຄື່ອນໄຫວຂອງ ປະທານ ໄກສອນ ພົມວິຫານ ທີ່ຖໍ້າຜາຫານ;

-	 ປື້ມແບບຮຽນປະຫວັດສາດ ມັດທະຍົມສຶກສາ ປີທີ 5,6,7, ກະຊວງສຶກສາທິການ ແລະ ກິລາ;

59 ປີ ປະຫວັດຄວາມເປັນມາຂອງຖໍ້າກະສິກໍາ ແລະ ຜົນງານກະຊວງ ກະສິກໍາ ແລະ ປ່າໄມ້ໜ້າທີ 82

ຄະນະຄົ້ນຄວ້າເນື້ອໃນ

ທ່ານ ປອ ເພັດ ພົມພີພັກ			   ອາດີດລັດຖະມົນຕີ ກະຊວງກະສິກໍາ ແລະ ປ່າໄມ້

ທ່ານ ຮສ. ປອ ລິນຄຳ ດວງສະຫວັນ		 ລັດຖະມົນຕີ ກະຊວງກະສິກໍາ ແລະ ປ່າໄມ້		

ທ່ານ ທອງພັດ ວົງມະນີ			   ຮອງລັດຖະມົນຕີ ກະຊວງກະສິກໍາ ແລະ ປ່າໄມ້	

ທ່ານ ກິແກ້ວ ສິງນາວົງ			   ຮອງລັດຖະມົນຕີ ກະຊວງກະສິກຳ ແລະ ປ່າໄມ້	

ທ່ານ ສີປະໄພ ໄຊສົງຄາມ			   ຫົວໜ້າຫ້ອງການກະຊວງກະສິກຳ ແລະ ປ່າໄມ້	

ທ່ານ ຮສ. ປອ ສົມຫວັງ ພິມມະວົງ		  ຫົວໜ້າກົມປ່າໄມ້, ກະຊວງກະສິກຳ ແລະ ປ່າໄມ້

ທ່ານ ທອງວັນ ທອງດີ			   ຮອງຫົວໜ້າກົມພິພິຕະພັນ ໄກສອນ ພົມວິຫານ ແລະ ອະນຸສອນ	

					     ສະຖານຜູ້ນຳປະຕິວັດ,ຫ້ອງວ່າການສູນກາງພັກ

ທ່ານ ພູເຮືອງ ສຸວັນນະລາດ			  ຮອງຫົວໜ້າກົມມໍລະດົກ, ກະຊວງຖະແຫຼງຂ່າວ, ວັດທະນະທຳ 

					     ແລະ ທ່ອງທ່ຽວ

ທ່ານ ສີສະຫວາດ ຫອມດາລາ		  ຮອງຫົວໜ້າຫ້ອງການກະຊວງກະສິກຳ ແລະ ປ່າໄມ້

ທ່ານ ທອງສະຫວັນ ພັນທະລາວົງ		  ຮອງຫົວໜ້າກົມຈັດຕັ້ງ ແລະ ພະນັກງານ, ກະຊວງກະສິກຳ ແລະ 

					     ປ່າໄມ້ 	

ທ່ານ ອຸດົມ ສີປະເສີດ			   ຮອງຫົວໜ້າກົມກວດກາ, ກະຊວງກະສິກຳ ແລະ ປ່າໄມ້	

ທ່ານ ປອ ສຸລາພອນ ອິນທະວົງ		  ຮອງຫົວໜ້າກົມແຜນການ ແລະ ການຮ່ວມມື, ກະຊວງກະສິກຳ 	

					     ແລະ ປ່າໄມ້

ທ່ານ ສົມຮັກ ວົງວິໄຊ			   ຮອງຫົວໜ້າກົມປູກຝັງ, ກະຊວງກະສິກຳ ແລະ ປ່າໄມ້	

ທ່ານ ນາງ ເຂັມພອນ ຫອມລັດສະໝີ		 ຮອງຫົວໜ້າກົມລ້ຽງສັດ ແລະ ການປະມົງ, ກະຊວງກະສິກຳ ແລະ 

					     ປ່າໄມ້	

ທ່ານ ນາງ ບຸນທຽນ ວົງໄກສອນ		  ຮອງຫົວໜ້າກົມຊົນລະປະທານ, ກະຊວງກະສິກຳ ແລະ ປ່າໄມ້

ທ່ານ ອາໂນສັກ ແພງທິມມະວົງ		  ຮອງຫົວໜ້າກົມພັດທະນາຊົນນະບົດ,ກະຊວງກະສິກຳແລະປ່າໄມ້

ທ່ານ ກອງແກ້ວ ພະຈອມພົນ		  ຮອງຫົວໜ້າກົມຄຸ້ມຄອງ ແລະ ພັດທະນາທີ່ດິນກະສິກໍາ, ກະຊວງ

					     ກະສິກຳ ແລະ ປ່າໄມ້	

ທ່ານ ປອ ພັນໄຊ ອີງໄຊ			   ຮອງຫົວໜ້າກົມສົ່ງເສີມກະສິກຳ ແລະ ສະຫະກອນ,

					     ກະຊວງກະສິກຳ ແລະ ປ່າໄມ້ 

ທ່ານ ອຸດອນ ອາລຸນສະຫວັດ		  ຫົວໜ້າພະແນກຄຸ້ມຄອງຊັບສິນຂອງລັດ, ຫ້ອງການກະຊວງກະ

					     ສິກຳ ແລະ ປ່າໄມ້

					     ກະສິກຳ ແລະ ປ່າໄມ້

ທ່ານ ນາງ ສີອຳມອນ ໄຊຍະລາດ     		  ວິຊາການ, ພະແນກໂຄສະນາ ແລະ ຂ່າວສານ, ຫ້ອງການກະຊວງ

					     ກະສິກຳ ແລະ ປ່າໄມ້



ຄະນະບັນນາທິການ
ທ່ານ ຄໍາພັນ ເໝືອນສິດທິດາ		  ອາດີດຫົວໜ້າຫ້ອງການກະຊວງກະສິກໍາ ແລະ ປ່າໄມ້

ທ່ານ ບຸນໄອ່ ໜູນວນນະວົງ			  ອາດີດຮອງຫົວໜ້າຫ້ອງການກະຊວງກະສິກໍາ ແລະ ປ່າໄມ້

ທ່ານ ແສງປະເສີດ ມັດທຸຈັນ		  ອາດີດຮອງຫົວໜ້າຫ້ອງການກະຊວງກະສິກໍາ ແລະ ປ່າໄມ້

ທ່ານ ສີປະໄພ ໄຊສົງຄາມ			   ຫົວໜ້າຫ້ອງການກະຊວງກະສິກຳ ແລະ ປ່າໄມ້

ທ່ານ ໂສພາ ສິດທິໂສມ			   ຮອງຫົວໜ້າຫ້ອງການກະຊວງກະສິກຳ ແລະ ປ່າໄມ້

ທ່ານ ກອນໄທ ແກ້ວນະຄອນ		  ຮອງຫົວໜ້າກົມກວດກາ, ກະຊວງກະສິກຳ ແລະ ປ່າໄມ້

ທ່ານ ຮສ. ປອ ທຸມທອນ ວົງວິສຸກ		  ຮອງຫົວໜ້າກົມປ່າໄມ້, ກະຊວງກະສິກຳ ແລະ ປ່າໄມ້

ທ່ານ ອຸດອນ ອາລຸນສະຫວັດ        		  ຫົວໜ້າພະແນກຄຸ້ມຄອງຊັບສິນຂອງລັດ, ຫ້ອງການກະຊວງກະ

					     ສິກຳ ແລະ ປ່າໄມ້	

ທ່ານ ກິດຊະນະ ພົມມະຈັນ			   ຫົວໜ້າພະແນກໂຄສະນາ ແລະ ຂ່າວສານ, ຫ້ອງການກະຊວງກະ

					     ສິກຳ ແລະ ປ່າໄມ້	

ທ່ານ ແອ ເລືອງວັນໄຊ			   ວິຊາການ, ພະແນກຄຸ້ມຄອງຊັບສິນຂອງລັດ, ຫ້ອງການກະຊວງ

					     ກະສິກຳ ແລະ ປ່າໄມ້

ທ່ານ ນາງ ສີອຳມອນ ໄຊຍະລາດ		  ວິຊາການ, ພະແນກໂຄສະນາ ແລະ ຂ່າວສານ, ຫ້ອງການກະຊວງ

					     ກະສິກຳ ແລະ ປ່າໄມ້

ຄະນະຂຽນ ແລະ ຮຽບຮຽງເນື້ອໃນ

ທ່ານ ອຸດອນ ອາລຸນສະຫວັດ		  ຫົວໜ້າພະແນກຄຸ້ມຄອງຊັບສິນຂອງລັດ, ຫ້ອງການກະຊວງກະ

					     ສິກຳ ແລະ ປ່າໄມ້

ທ່ານ ແອ ເລືອງວັນໄຊ			   ວິຊາການ, ພະແນກຄຸ້ມຄອງຊັບສິນຂອງລັດ, ຫ້ອງການກະຊວງ	

					     ກະສິກຳ ແລະ ປ່າໄມ້	

ທ່ານ ນາງ ສີອຳມອນ ໄຊຍະລາດ     		  ວິຊາການ, ພະແນກໂຄສະນາ ແລະ ຂ່າວສານ, ຫ້ອງການກະຊວງ

					     ກະສິກຳ ແລະ ປ່າໄມ້

ຈັດໜ້າອອກແບບ
ທ່ານ ກິດຊະນະ ພົມມະຈັນ			   ຫົວໜ້າພະແນກໂຄສະນາ ແລະ ຂ່າວສານ, ຫ້ອງການກະຊວງ

					     ກະສິກຳ ແລະ ປ່າໄມ້

ທ່ານ ນາງ ສີອຳມອນ ໄຊຍະລາດ		  ວິຊາການ, ພະແນກໂຄສະນາ ແລະ ຂ່າວສານ, ຫ້ອງການກະຊວງ

					     ກະສິກຳ ແລະ ປ່າໄມ້



ປະຫວັດຄວາມເປັນມາຂອງ ຖໍ້າກະສິກໍາ 
ແລະ ຜົນງານກະຊວງ ກະສິກໍາ ແລະ ປ່າໄມ້

ປີ ຄ.ສ 1965 - ປີ ຄ.ສ 2024

ພິມທີ່: ໂຮງພິມ ມາຈອຍ ຈໍາກັດ, 

ຖະໜົນທ່າເດືອ, ບ້ານ ຈອມເພັດໃຕ້, ເມືອງ ສີສັດຕະນາກ

ໂທ: +85620 9263 2233

ຄັ້ງວັນທີ 30 ກັນຍາ 2024

ພິມຄັ້ງທີ 1 ຈໍານວນ 300 ຫົວ



55 ປີ ປະຫວັດຄວາມເປັນມາຂອງ ຖໍ້າກະສິກໍາ ແລະ ຜົນງານກະຊວງ ກະສິກໍາ ແລະ ປ່າໄມ້

ກະຊວງ ກະສິກໍາ ແລະ ປ່າໄມ້
ບ້ານ ໂພນໄຊ, ເມືອງ ໄຊເຊດຖາ, ນະຄອນຫຼວງວຽງຈັນ 

ປີ ຄ.ສ 2024

